
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 6, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᐱᒋᐊᓚᐅᓐᖏᓂᑦᑎᓐᓂ 

ᐊᐱᕆᔪᒪᔭᕋ ᒥᓂᔅᑕ ᑰᓕ ᒪᑐᐃᖅᓯᖁᓪᓗᒍ 

ᑐᒃᓯᐊᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᐃᓘᓐᓇᓯ. 

ᓂᕆᐅᑉᐳᖓ ᓄᖅᑲᖔᑦᑎᐊᓚᐅᖅᑐᓯ. 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 040 - 3(3): 

ᐃᓅᔪᓐᓃᕐᓂᖓ ᒧᓃᒃ ᔪᕉ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᐃᑉᐱᒋᖃᑎᒋᔪᒪᓪᓗᒋᑦ ᒧᓃᒃ ᔫᑉ ᐃᓚᖏᓐᓄᑦ 

ᖃᑕᓐᖑᑎᖏᓐᓄᓪᓗ ᐃᓅᒍᓐᓃᓚᐅᕐᓂᖓᓄᑦ ᒪᐃ 

21-ᖑᓚᐅᖅᑐᒥ.  

 

2007-ᒥᓂᑦ ᒧᓃᒃ ᐊᖓᔪᖅᑳᕆᔭᐅᓚᐅᖅᑐᖅ 

ᕿᑎᕐᒥᐅᑦ ᓂᕿᓕᕆᔨᒃᑯᓐᓂ ᐃᖃᓗᑦᑑᑦᑎᐊᒥ. ᒧᓃᒃ 

ᐃᓄᑦᑎᐊᕚᓘᓚᐅᖅᑐᖅ ᐊᒻᒪᓗ ᐊᒥᓱᓂᑦ 

ᐱᓕᕆᓯᒪᔪᒻᒪᕆᐅᓪᓗᓂ ᕿᑎᕐᒥᐅᓂ ᓂᕿᓕᕆᓂᕐᒥ. 

ᐱᒋᐊᓕᓚᐅᖅᓯᒪᒐᒥᓂᒃ  

ᒧᓃᒃ ᕿᐱᓗᒍᑎᖃᓚᐅᓐᖏᓯᐊᖅᑐᖅ 

ᐱᔭᕆᐊᑐᔫᔪᓂᑦ ᑲᒪᔨᐅᓪᓗᓂ ᐱᓚᑦᑐᐃᕕᒻᒥᒃ ᐊᒻᒪ 

ᐃᖃᓗᓕᕆᕕᒻᒥᒃ, ᐅᐸᓗᖓᐃᔭᖅᐸᒃᑐᓂᑦ 

ᓂᕿᒃᓴᖅᓯᐅᕈᑕᐅᔪᓂᑦ ᐊᒻᒪᓗ ᓂᐅᕐᕈᑎᖃᓐᓂᕐᒥᒃ 

ᐱᓚᒃᑐᖅᑕᐅᔪᓂᑦ. ᒫᓐᓇᓵᑯᓘᓚᐅᖅᑐᖅ 

ᐋᖅᑭᒃᓱᐃᓚᐅᖅᑐᖅ 2011-ᒥ 

ᐅᒥᖕᒪᒃᓯᐅᕈᑕᐅᓚᐅᖅᑐᒥᒃ ᒫᑦᓯᐅᓚᐅᖅᑐᒥ. 

 

ᐅᖃᖅᑏ, ᒧᓃᒃ ᐅᐱᒍᓱᑦᑎᐊᖅᐸᓚᐅᖅᐳᖅ 

ᐊᖑᓇᓱᒃᑏᑦ ᐊᒃᓱᕈᖃᑦᑕᕐᓂᖏᓐᓂᑦ ᐊᒻᒪᓗ 

ᐱᓚᒃᑐᐃᕕᒻᒥ ᐃᖅᑲᓇᐃᔭᖅᑎᖏᓐᓂᑦ 

ᐱᓕᕆᖃᑎᒋᔭᒥᓂᒃ. ᑕᒪᑐᒨᓇ 

ᐱᓕᕆᖃᑎᖃᑦᑎᐊᕈᓯᒋᔭᖓᑎᒍᑦ 

ᐃᖅᑲᓇᐃᔭᕐᕕᑦᑎᐊᕆᑎᑦᑎᓚᐅᖅᐳᖅ. 

ᓇᓗᓇᓐᖏᑦᑐᖅ ᐊᖏᖃᑕᐅᑦᑎᐊᖅᑐᖓ 

ᐃᖅᑲᓇᐃᔭᖅᑎᖁᑎᒋᔭᐅᔪᓄᑦ ᐊᒻᒪ 

ᑲᑎᒪᔨᖁᑎᒋᔭᐅᔪᓄᑦ ᕿᑎᕐᒥᐅᑦ 

ᓂᕿᓕᕆᔨᒃᑯᖏᓐᓂᑦ ᐊᒻᒪᓗ ᓄᓇᕗᒻᒥ 

ᐱᕙᓪᓕᐊᔭᐃᔪᓕᕆᒃᑯᓐᓂ 

ᐅᖓᒋᔭᐅᕕᔾᔪᐊᕐᓂᐊᕐᓂᕆᔭᖓᓂᒃ ᐅᖃᖅᑎᓪᓗᖓ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 041 - 3(3): 

ᐅᐱᒋᔭᐅᓂᖓ ᓛᓂ ᐊᕐᓇᑲᓪᓚᒃ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲᓗ ᑲᑎᒪᖃᑎᒃᑲ, 

ᖁᕕᐊᓱᒃᐳᖓ ᑕᒫᓃᖃᑕᐅᔪᓐᓇᕋᒪ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᓇᖏᖅᓯᔾᔪᑎᖃᖅᐳᖓ ᑐᓴᖅᑎᔪᒪᓪᓗᒋᑦ 

ᑲᑎᒪᔨᐅᖃᑎᒃᑲ ᐃᓕᓐᓂᐊᕐᓂᒃᑯᑦ 

ᑐᓴᕈᒥᓇᑦᑎᐊᖅᑐᒥᒃ, ᑖᒃᑯᐊ ᖁᓪᓕᕐᒥ 

ᐃᖅᑲᓇᐃᔭᖅᑎᖁᑎᑦᑕ ᒥᒃᓵᓄᐊᖓᔪᒥᒃ.  

 

ᐊᕐᕌᒍᑦᑎᓐᓂ ᓛᓂ ᐊᕐᓇᑲᓪᓚᒃ ᖁᓪᓕᒃᑯᓐᓃᓕᖅᑐᖅ 

2006-ᒥᓂᒃ ᐱᔭᕇᑦᑎᑦᑎᐊᓚᐅᕐᒪᑦ 

ᐊᓪᓚᑦᑎᐅᔾᔪᑎᐅᔭᕆᐊᖃᖅᑐᓕᒫᓂᑦ 

ᐆᑦᑐᕋᐅᑕᐅᔭᕆᐊᖃᖅᑐᓕᒫᓂᓪᓗ ᐊᒻᒪ 

ᖃᐅᔨᓴᖅᑕᐅᓂᖓᓂᒃ ᐅᑭᐅᓄᑦ ᑎᓴᒪᓄᑦ 

ᓴᓇᔨᐅᓂᕐᒧᑦ ᐃᓕᓴᕆᔭᐅᔾᔪᑎᑖᕋᓱᓐᓂᕐᒧᑦ.  

ᓛᓂ ᑐᓂᔭᐅᓚᐅᕆᕗᑦᑕᐅᖅ 

ᐃᓕᓴᕐᓇᐅᑎᑖᓚᐅᕐᒥᔪᖅ ᑲᓇᑕᓕᒫᒧᐊᖓᔪᒥᒃ 

ᓴᓇᔨᐅᓂᕐᒧᑦ. ᑕᐃᒪᐃᓐᓂᖓᓄᑦ ᓛᓂ 

ᐃᖅᑲᓇᐃᔭᕈᓐᓇᖅᓯᓂᐊᖅᑐᖅ ᓇᒥᓕᒫᖅ ᑲᓇᑕᒥ 

ᐃᓕᓴᕆᔭᐅᔾᔪᑎᑖᒃᑲᓐᓂᕆᐊᖃᓐᖏᓪᓗᓂ. 

ᓇᓂᑐᐃᓐᓇᖅ ᐱᓕᕆᒍᓐᓇᓂᐊᖅᐳᖅ. ᑕᐃᒪᓐᓇ 

ᐊᓂᒍᐃᒋᐊᖃᖏᓪᓗᓂ ᐊᓯᖏᓐᓂ. ᑖᒃᑯᐊ 

ᐊᐅᐸᖅᑐᒥᑦ ᓇᓗᓇᐃᒃᑯᑭᑕᖃᖅᑐᑦ ᑕᒪᒃᑯᐊ 

ᐊᔪᖏᑦᓯᐊᕈᑎᒋᔭᐅᕗᖅ ᑕᒪᒃᑯᓄᖓ 

ᐱᓕᕆᓪᓚᕆᑦᑎᐅᔪᓄᑦ ᑕᐃᑉᑯᑲᑐᓂ 

ᐃᖅᑲᓇᐃᔭᖅᑎᒋᒍᒪᓗᐊᖅᐸᕗᑦ ᖃᐅᔨᒪᔭᒥᓂᒃ 

ᐃᓕᓐᓂᐊᖅᑎᑦᑎᖁᓪᓗᒍ. 

 

ᑭᓯᐊᓂ ᐅᖃᖅᑏ, ᖁᓪᓕᒃᑯᑦ 

ᖃᐅᒻᒪᖅᑯᑭᑎᓕᕆᔨᒃᑯᖏᑦ ᐅᐱᒋᔭᖃᑦᑎᐊᖅᐳᑦ 

ᑖᒃᑯᓂᖓ ᐃᖅᑲᓇᐃᔭᖅᑎᒥᓐᓂᑦ 

ᐃᓕᓐᓂᐊᕌᓂᓚᐅᖅᑐᓂᑦ ᐊᒻᒪᓗᑦᑕᐅᖅ ᑕᐃᒪᓐᓇ 

ᐊᔪᖏᑦᑎᐊᓕᕐᒪᑕ. ᐊᒻᒪᓗᑦᑕᐅᖅ ᑕᐃᒪᓐᓇ 

ᐃᖅᑲᓇᐃᔭᖅᑎᒋᔭᖏᑦ ᑖᒃᑯᐊ ᖁᓪᓕᒃᑯᑦ 

ᐱᓕᕆᑦᓯᐊᕈᓐᓇᖅᖢᑎᒃ, ᐃᖅᑲᓇᐃᔭᒐᔅᓴᒥᓂᒃ 

ᐃᓕᔨᓐᓂᐊᖃᑦᑕᖅᖢᑎᑦ ᐊᒻᒪᓗ ᖁᑦᑎᓂᖅᓴᒧᑦ.  

 

ᐊᒻᒪᓗᑦᑕᐅᖅ ᑕᐃᒪ ᖃᐅᔨᒪᔭᐅᖁᔭᕋ ᑕᒪᓐᓇ 

ᐱᒻᒪᕆᐅᓂᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᔪᓯᑦᑎᐊᑎᑦᑎᖃᑦᑕᑎᓪᓗᒋᑦ ᐃᖅᑲᓇᐃᔭᓂᕐᒧᑦ 

ᐱᓕᕆᐊᖃᖅᑐᑦ ᐃᓕᓐᓂᐊᓯᑎᓐᓈᖅᖢᑎᑦ. 

 

ᐅᖃᖅᑏ, ᑖᒃᑯᐊ ᑲᑎᒪᔨᓗᑦᑖᑦ ᑕᐃᒪᓐᓇ 

ᐅᐱᒋᔭᖃᖁᕙᒃᑲ ᓛᓂ ᐊᕐᓇᑲᓪᓚᒃ, 

ᑲᔪᓯᒍᑎᖃᓚᐅᕐᒪᑦ ᐊᒻᒪᓗᑦᑕᐅᖅ ᑲᔪᓯᑦᑎᐊᖁᓪᓗᒍ 

ᑖᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᒻᒪᓗ ᐅᐱᒋᕙᕗᑦ ᓛᓂ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑰᓕ. 

 

ᐊᖓᔪᖅᑳᑉ ᐅᖃᐅᓯᖓ 042 - 3(3): 

ᐋᓐᓂᐊᓯᐅᖅᑏᑦ ᐃᓕᓴᕆᔭᐅᓂᖏᑦ 

ᐱᓕᕆᑦᑎᐊᕐᓂᖏᓐᓄᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᓐᓇ ᓂᑯᕕᔾᔪᑎᒋᔭᕋ ᑕᒪᒃᑯᐊ ᐃᓕᑕᕆᔪᒪᓪᓗᒋᑦ 

ᐅᒋᔪᒪᓪᓗᒋᑦ ᑕᒪᒃᑯᐊ ᓇᔭᓐᖑᐊᖑᖃᑦᑕᖅᑐᑦ 

ᑭᕙᓪᓕᕐᒥᐅᓂᑦ ᐊᒻᒪ 

ᐃᖢᐊᖅᓴᐃᔨᐅᓂᕋᖅᑕᐅᓪᓗᑎᑦ ᓄᓇᓕᓐᓂᑦ 

ᐊᒥᓱᓄᑦ. ᑕᒪᒃᑯᐊ ᐃᑲᔪᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᑎᒥᑦᑎᐊᕆᒋᐊᖃᖁᕐᓂᐅᑉ ᓄᓇᕗᑦᒥᐅᓂ. ᒪᐃ 12-

ᖑᑎᓪᓗᒍ ᑖᓐᓇ ᓯᓚᕐᔪᐊᓕᒫᒥᑦ ᓇᔭᓐᖑᐊᓄᑦ 

ᐅᓪᓗᕆᔭᐅᓚᐅᕐᒪᑦ ᐱᓕᕆ4ᓂᖃᑦᑕᖅᑕᖏᑦ 

ᐃᓕᑕᕆᔭᐅᖁᓪᓗᒋᑦ ᐊᒻᒪ ᑖᓐᓇ ᐱᓕᕆᕕᒋᔭᕗᑦ 

ᖁᕕᐊᓲᑎᖃᓚᐅᖅᑐᑦ ᑕᒪᒃᑯᐊ ᐃᓕᑕᖅᓯᓂᐅᑉ 

ᒥᔅᓵᓄᑦ ᓇᔭᓐᖓᐊᑦ ᐃᖢᐊᖅᓴᐃᔨᕋᓛᖑᖃᑦᑕᖅᑐᑦ 

ᓄᓇᓕᓐᓂᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᓇᔭᓐᖑᐊᖁᑎᕗᑦ ᑕᒪᒃᑯᐊ ᓄᓇᕗᑦᒥ 

ᓄᓇᓕᖁᑎᑦᑎᓐᓂᑦ ᐱᕚᓪᓕᓪᓚᕆᖃᑦᑕᕐᒪᑕᑦᑕᐅᖅ, 

ᐱᓕᕆᐊᒥᓂᒃ ᒥᔅᓵᓄᑦ ᑐᑭᓯᕚᓪᓕᖅᖢᑎᒃ 

ᐊᔪᕈᓐᓃᐹᓕᖅᖢᑎᓪᓗ ᐃᓛᓐᓂᓗ 

ᐃᓕᓐᓂᐊᖅᓯᒪᓂᒃᑲ ᓂᐅᕕᖃᑦᑕᖅᖢᑎᑦ ᑕᒫᓂ 

ᐊᒃᓱᕈᓐᓇᖅᑐᒥᑦ ᓄᓇᑦᑎᓐᓂ. ᑕᒪᒃᑯᐊ ᐃᓱᒪᒋᓪᓗᒋᑦ 

ᑲᓇᑕ ᐱᕙᓪᓕᐊᔭᖏᓐᓂᑦ. ᑕᒪᒃᑯᐊ ᓄᓇᓕᓐᓂᑦ 

ᓇᔭᓐᖑᐊᖑᖃᑦᑕᖅᑐᑦ ᓯᕗᓪᓕᐹᓪᓚᕆᐅᓪᓗᑎᑦ ᓲᕐᓗ 

ᖃᐅᔨᒋᐊᕐᕕᐅᓲᖑᒻᒪᑕ ᖃᓂᒪᔪᖃᖅᑎᓪᓗᒍ 

ᐃᖢᐊᖅᓴᖅᑕᐅᔭᕆᐊᓖᓪᓗ ᒥᔅᓵᓄᑦ. ᐊᒻᒪᓗ, ᑖᓐᓇ 

ᐅᓇ ᐱᔾᔪᑎᓪᓚᕆᐅᖃᑦᑕᖅᑐᖅ ᑕᒪᒃᑯᐊ ᓇᔭᓐᖑᐊᑦ 

ᐃᓕᓐᓂᐊᖅᓯᒪᑦᑎᐊᕆᐊᖃᕐᖓᑕ ᐊᒻᒪᓗ ᐃᑲᔫᑕᐅᔪᑦ 

ᑖᒃᑯᓄᖓ ᐊᑐᐃᓐᓇᐅᑦᑎᐊᕆᐊᖃᖅᖢᒃᑎᒃ 

ᑲᔪᓯᑦᑎᐊᓂᐊᖅᐸᑦ ᑕᒪᓐᓇ ᐃᖢᐊᖅᓴᐃᓂᖅ ᒥᒃᓵ. 

ᖃᓪᓗᓈᑎᑑᕐᓗᖓ.  

 

(ᑐᓵᔨᑎᒍᑦ) ᐅᖃᖅᑏ, ᑲᓇᑕᒥ ᐋᓐᓂᐊᓯᐅᖅᑏᑦ 

ᐱᓇᓱᐊᕈᓯᖃᖅᑎᓪᓗᒋᑦ ᑐᓴᖅᑎᑦᑎᓚᐅᕋᑦᑕ 

ᑕᒪᒃᑯᓂᖓ ᐃᓕᑕᕆᔭᐅᒍᑎᒃᓴᖏᓐᓂᑦ ᐱᖓᓱᑦ 

ᑖᒃᑯᐊ ᐋᓐᓂᐊᓯᐅᖅᑎᑦ ᓄᓇᕗᒥ.  

 

ᖁᕕᐊᓱᑦᑎᐊᖅᐳᖓ ᐅᑯᐊ ᐃᓕᓴᕆᔪᒪᒐᒃᑭᑦ ᐴᖅᑕ 

ᐴᓐ, ᑖᓐᓇ ᓵᓚᒃᓴᐅᑎᖃᓚᐅᕐᒪᑦ 

ᐃᖅᑲᓇᐃᔭᑦᑎᐊᕐᓂᖓᓄᑦ. ᐴᕐᓐ ᑖᓐᓇ ᐊᕐᕌᒍᓂᑦ 

35-ᓄᑦ ᐋᓐᓂᐊᓯᐅᖅᑎᐅᓕᕐᒪᑦ 14-ᖏᓐᓂ 

ᓄᓇᕗᒥ. ᖁᕕᐊᒋᔭᖃᑦᑎᐊᖅᖢᓂᓗ 

ᓄᓇᕗᒻᒥᐅᑕᐅᔪᓂᑦ ᐊᒻᒪᓗᑦᑕᐅᖅ 

ᐊᒃᓱᕉᑎᖃᑦᑎᐊᖅᖢᓂ ᑲᓴᑦᑎᐊᓂᕐᒧᑦ 

ᐋᓐᓂᐊᖅᑐᓕᕆᓂᕐᒧᑦ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᔮᑲᓖᓂ (ᔮᑭ) ᕌᒻᓇᑦ, 

ᑖᓐᓇ ᐃᓕᑕᕆᔭᐅᒍᑎᖃᓚᐅᖅᖢᓂ 

ᐋᓐᓂᐊᓯᐅᖅᑎᐅᑎᐊᕐᓂᖓᓄᑦ ᓯᕗᓕᖅᑎᐅᓪᓗᓂ. 

ᔮᑭ ᐃᒪᓐᓇ ᐋᓐᓂᐊᓯᐅᖅᑎᐅᓯᒪᕗᖅ, 



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎᐅᓪᓗᓂ ᐃᖅᑲᓇᐃᔭᖅᑎᒥᓄᑦ ᑕᐃᒪᓐᓇ 

ᑲᒪᑦᓯᐊᕈᓐᓇᓂᕐᒧᑦ ᑕᐃᑲᓂ ᐋᓐᓂᐊᕐᕕᐊᓛᕐᒥᑦ 

ᐅᖅᓱᖅᑑᒥᑦ. ᑐᕇᓯ ᓕᑯᔅ ᑖᓐᓇᖅᑕᐅᖅ 

ᐃᓕᑕᕆᔭᐅᓚᐅᕐᒪᑦ ᐱᓕᕆᓪᓗᓂ. ᑐᕋᐃᓯ ᑖᓐᓇ 

ᐃᓕᓐᓂᐊᑎᑦᑎᔨᐅᓪᓗᓂ ᐋᓐᓂᐊᖅᒻᑐᓕᕆᔨᒃᑯᓐᓄᑦ 

ᐃᖃᓗᑦᑑᑦᑎᐊᕐᒥᑦ. ᐃᓕᓐᓂᐊᑎᑦᑎᖃᑦᑕᖅᖢᓂ 

ᓄᑖᓂᑦ ᑕᐃᑲᓂ ᐃᖅᑲᓇᐃᔭᕆᐊᖅᑐᓂᑦ ᓄᓇᕗᒻᒥ 

7-ᓂᑦ ᐊᕐᕌᒍᓂᑦ ᐃᖅᑲᓇᐃᔭᖅᓯᒪᓕᖅᖢᓂ.  

 

ᐅᖃᖅᑏ, ᑖᒃᑯᐊ ᑐᓂᐅᖅᑲᖅᑕᐅᓂᐊᖅᐳᑦ 

ᓄᓇᓕᓐᓅᑎᓪᓗᑕ ᕿᑎᕐᒥᐅᓄᑦ.  

 

ᑕᐃᒪ ᑕᒪᕐᒥᒃ ᒪᓕᒐᓕᐅᖅᑎᐅᖃᑎᒃᑲ 

ᐅᐱᖃᑕᐅᖁᕙᒃᑲ ᓵᓚᒃᓴᐅᑎᖃᓚᐅᖅᖢᓂᑦ 

ᓄᓇᕗᒥ. ᑕᐃᒪᓐᓇ 

ᐱᓕᕆᑦᑎᐊᖏᓐᓇᐅᔭᕐᓂᖏᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 043 - 3(3): ᓄᓇᕗᒥ 

ᓇᑦᑎᕋᔭᐃᑦ ᒥᖅᑯᓖᓪᓗ ᓴᓇᔭᐅᓯᒪᔪᓄᑦ 

ᑎᑭᓴᐃᒍᑎᖓ ᓴᖅᑭᑕᐅᓂᖓ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᓪᓚᕆᑉᐳᖓ ᑐᓴᖅᑎᑦᑎᒍᓐᓇᕋᒪ 

ᓄᑖᖑᔪᒥᑦ ᑖᒃᑯᐊ ᓄᑖ ᑎᑭᓵᒐᒃᓴᐃᑦ 

ᐱᔾᔪᑎᒋᓪᓗᒋᑦ, ᑕᐃᑲᓂ ᒫᓐᑐᕆᐊᒥ 

ᐱᒋᐊᖅᑕᐅᓚᐅᖅᑐᑦ ᒥᖅᑯᖃᖅᑐᑦ ᐆᒪᔪᑦ 

ᐱᔾᔪᑎᒋᓪᓗᒋᑦ ᑕᐃᑲᓂ ᒪᓐᑐᕆᐊᒥ 

ᐱᒋᐊᖅᑕᐅᓚᐅᖅᑐᑦ ᒥᖅᑯᖃᖅᑐᑦ ᐆᒪᔪᑦ 

ᐱᔾᔪᑎᒋᓪᓗᒋᑦ ᑕᕝᕙᓂ ᑕᖅᑭᒥ.  

ᑖᒃᑯᐊ ᑎᑭᓴᐃᕕᔅᓴᐃᑦ ᑕᒪᓐᓇ 

ᐊᑐᑦᑕᐅᑦᑎᐊᕈᓐᓇᖅᐳᑦ 11-ᒧᑦ ᓄᓇᕗᒥᐅᑕᐅᔪᓄᑦ 

ᓴᓇᔭᐅᓯᒪᔪᓪᓗᓂ ᕿᓰᑦ ᐊᒻᒪ ᒥᖅᑯᓖᑦ. ᑕᒪᓐᓇ 

ᐱᓕᕆᐊᕆᔭᐅᓚᐅᖅᓯᒪᓪᓗᓂ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᐊᒻᒪᓗ ᓄᓇᕗᒻᒥ ᓴᓇᓐᖑᐊᖅᑎᓄᑦ ᒥᖅᓱᖅᑎᓄᓪᓗ.  

 

ᑕᐃᒪ ᑕᐃᑲᓂ ᒪᓐᑐᕆᐊᒥ ᒪᐃ 1-ᒥᒃ 3-ᒧᑦ 

ᐃᖅᑲᓇᐃᔭᖅᑐᒍᑦ ᑕᐃᒪᓐᓇ ᐱᓕᕆᕝᕕᔅᓴᖃᓚᐅᕐᒪᑕ 

ᑕᒪᒃᑯᐊ ᐊᒥᖃᖅᑐᑦ ᕿᓯᖃᖅᑐᓪᓗ ᐱᔾᔪᑎᒋᓪᓗᒋᑦ 

ᓄᓇᑦᓯᐊᖅ ᒐᕙᒪᒃᑯᖏᓪᓗ 

ᓂᐅᕐᕈᑎᖃᕈᓐᓇᖅᑎᑕᐅᑎᓪᓗᒋᑦ ᑕᒪᒃᑯᓂᖓ 

ᕿᓯᓐᓂᑦ ᒥᖅᑯᖃᖅᑐᓂᓪᓗ ᖃᓄᑐᐃᓐᓇᖅ 

ᓂᐅᕕᐊᔅᓴᓂᑦ. ᑕᒪᒃᑯᐊ ᑎᑭᓴᐃᒍᑎᔅᓴᐃᑦ ᕿᓰᑦ 

ᓄᓇᕗᒻᒥ ᓴᓇᔭᐅᓯᒪᔪᑦ ᑕᒪᒃᑯᐊ 

ᑕᑯᔅᓴᐅᑎᑕᐅᓚᐅᕆᓪᓗᑎᑦ ᐊᒻᒪᓗ 

ᑲᒪᒋᔭᐅᖃᑦᑕᓚᐅᖅᓱᑎᑦ. ᑕᒪᒃᑯᐊ ᒥᖅᓱᖅᑎᕗᑦ 

ᑕᐃᒪᓐᓇᑦᑕᐅᖅ ᓇᒻᒥᓂᖅ ᑕᐅᓇᓃᓚᐅᕆᓪᓗᑎᑦ 

ᒥᖅᓱᖅᑕᒥᓂᒃ ᐅᖃᐅᓯᖃᕆᐊᖅᑐᖅᓯᒪᓪᓗᑎᑦ.  

 

ᐅᖃᖅᑏ, ᐅᐱᒋᕙᒃᑲ ᑕᒪᒃᑯᐊ ᐊᔪᓐᖏᑎᐊᖅᑐᑦ 

ᑎᓕᐅᖅᖢᒋᓪᓗ ᓄᓇᕗᒻᒥᐅᑦ ᐊᔪᓐᖏᑎᐊᕐᒪᑕ 

ᕿᓯᓕᕆᓂᕐᒧᑦ ᒥᖅᑯᖃᖅᑐᓕᕆᓂᕐᒧᓪᓗ 

ᐃᑲᔪᖅᑐᐃᖏᓐᓇᓂᐊᖅᐳᒍᑦ ᑖᒃᑯᓂᖓ 

ᐱᒻᒪᕆᐅᔪᓂᑦ ᐃᓕᖅᑯᓯᓂᑦ ᐱᓕᕆᐊᖃᖅᑎᓪᓗᒋᑦ.  

 

ᐅᖃᖅᑏ, ᑖᒃᑯᐊ ᑎᑭᓴᐃᒍᑎᐅᑉ ᐅᐊᑦᓯᐊᕈ 

ᓴᖅᑭᑎᓐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐋᓐᓂᐊᖃᕐᓇᓐᖏᑦᑐᓕᕆᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑰᓕ.  

 

ᐊᖓᔪᖅᑳᑉ ᐅᖃᐅᓯᖓ 044 - 3(3): 

ᖃᐅᔨᓴᕐᓂᐅᓯᒪᔪᒥᑦ ᐊᑐᓕᖁᔭᐅᔪᑦ 

ᕿᒥᕐᕈᔭᐅᓯᒪᔪᑦ ᐃᑲᔪᖅᓱᖅᑕᐅᓪᓗᑎᓪᓗ 

(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᐱ ᒪᐃᑯ ᑐᖁᑎᓪᓗᒍ ᐊᐅᒎᓯ 13, 

2009-ᖑᑎᓪᓗᒍ, ᒐᕙᒪᕗᑦ ᖃᐅᔨᒪᓚᐅᓐᖏᒻᒪᑕ 

ᑕᐃᔅᓱᒪᓂ ᑐᖁᔪᓕᕆᔨ ᑕᒪᓐᓇ 

ᖃᐅᔨᓴᕐᓂᐊᕐᓂᖓᓂ 2011-ᓂ ᕿᒥᕐᕈᓗᑎᑦ ᖃᓄᖅ 

ᑐᖁᓚᐅᕐᒪᖔᑦ.  ᒥᓂᔅᑕᐅᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᕐᒧᓪᓗ 

ᐃᑲᔪᖅᑐᓚᐅᕋᒃᑭᑦ ᑕᒪᒃᑯᐊ  

ᑐᒃᓯᕋᐅᑕᐅᔪᑦ.  

 

ᑖᒃᑯᐊ ᓈᓚᒋᐊᖅᑐᖅᓯᒪᔪᑦ ᑕᐃᑲᓂ 

ᖃᐅᔨᓴᖅᑕᐅᑎᓪᓗᒍ ᐃᒪᓐᓇᐃᓕᐅᓚᐅᕐᒪᑕ 

ᐱᐊᓂᓚᐅᕐᒪᑕ ᑕᒪᒃᑯᐊ ᐱᓕᕆᖃᑕᐅᓪᓗᑎᑦ 

ᐸᓖᓯᒃᑯᑦ ᖃᓄᐃᓕᐅᕆᐊᖃᕐᓂᖏᑦ, ᐃᖃᓗᓐᓂ 

ᓄᓇᓕᐸᐅᔭᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ, 

ᐊᒻᒪᓗ ᕿᑭᖅᑕᓂ ᐋᓐᓂᐊᕐᕕᒃ. ᐃᖅᑲᓇᐃᔭᖅᕕᒐ 

ᐊᒻᒪᓗ ᕿᑭᖅᑕᓂ ᐋᓐᓂᐊᕐᕕᒃ ᑖᒃᑯᓂᖓ 

ᐊᖏᕈᑎᖃᓚᐅᕐᒪᑕ ᓈᓚᒋᐊᖅᑐᖅᓯᒪᔪᑦ 

ᐱᖁᔨᕗᖔᖏᓐᓂ.  

 

ᐅᖃᖅᑏ, ᖃᐅᔨᓴᖅᑕᐅᓚᐅᓐᖏᑎᓪᓗᒍ 

ᐃᖅᑲᓇᐃᔭᖅᕕᒐ ᐊᒻᒪᓗ ᐋᓐᓂᐊᕕᓕᕆᔨᒃᑯᑦ 

ᕿᒥᕐᕈᑦᑎᐊᓚᐅᕐᒪᑕ ᑕᒪᒃᑯᓂᖓ 

ᐊᐅᓚᑦᓯᒍᑕᐅᖃᑦᑕᖅᑐᓂᑦ 

ᐋᖅᑭᑉᐹᓪᓕᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᐋᓐᓂᐊᓯᐅᖅᑎᑦ.  

ᐅᓪᓗᒥᒃᑲᓐᓂᖅ ᑕᒪᓐᓇ ᓴᖅᑭᑎᓐᓂᐊᖅᐸᕋ 

ᐱᖁᔨᕗᖔᕈᑕᐅᓚᐅᖅᑐᑦ. ᐅᓪᓗᒥᐅᓐᖏᑉᐸᑦ 

ᖃᐅᑉᐸᑦ.  

 

ᐅᖃᖅᑏ, ᖃᐅᔨᒪᖁᔭᒃᑲ ᓄᓇᕗᒻᒥᐅᑕᐅᔪᑦ 

ᐃᖅᑲᓇᐃᔭᖅᕕᒐ ᑕᒪᓐᓇ 

ᐱᓕᕆᖃᑎᖃᐃᓐᓇᑦᓯᐊᕐᓂᐊᕐᒪᑕ ᐸᓖᓯᒃᑯᓐᓂ, 

ᓄᓇᓕᐸᐅᔭᓕᕆᔨᒃᑯᓐᓂᓪᓗ. 

ᑐᓴᐅᒪᑎᑦᑎᑦᑎᐊᖃᑦᑕᕐᓗᑎᑦ ᒪᓕᒐᔅᓴᓂᑦ ᑕᐃᒪᓐᓇ 

ᐋᓐᓂᐊᕕᒻᒧᑦ ᐋᓐᓂᐊᕕᒻᒥ ᑲᒪᒋᔭᐅᖃᑦᑕᖅᑐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔪᑎᔅᓴᖅ 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 3(3):  

ᐅᐱᒋᔭᐅᓂᖓ ᐱᓕ ᐊᕐᕋᒍᑕᐃᓐᓇᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑉᐳᑦᑐᖓ ᐅᐱᒋᒍᒪᓪᓗᒍ ᐱᓕ ᐊᔭᕈᑕᐃᓐᓇᖅ, 

ᑖᓐᓇ  

ᐱᐊᓂᓵᓚᐅᖅᑐᖅ ᓲᕐᓗ ᐅᖁᖅᓴᐅᑎᓕᕆᓂᕐᒧᑦ.  

 

ᐊᒻᒪᓗ ᐅᖃᖅᑏ, ᖃᐅᔨᒪᒐᑦᑕ ᑕᒪᓐᓇ ᐱᒻᒪᕆᐅᒻᒪᑦ 

ᐊᔪᓐᖏᑦᑎᐊᖅᓱᓂᑦ ᐃᖅᑲᓇᐃᔭᖅᑎᖃᕆᐊᖃᕋᑦᑕ 

ᓄᓇᑦᑎᓐᓂ.  

 

ᖃᐅᔨᒪᔭᐅᖁᔭᕋ ᑕᒪᓐᓇ ᓴᓂᑭᓗᐊᕐᒥ 

ᐃᓪᓗᓕᕆᔨᒃᑯᑦ ᐃᒪᓐᓇ ᐱᓕᕇᓐᓇᖃᑦᑕᕐᒪᑦ ᑕᒪᓐᓇ 

ᐱᒻᒪᕆᐅᓪᓗᓂᓗ. 

 

ᐅᖃᖅᑏ, ᑕᒪᓐᓇ ᐱᕚᓪᓕᕈᑕᐅᕗᖅ ᐱᐊᓂᓪᓗᓂ 

ᑕᐃᒪᓐᓇ ᐃᓕᓐᓂᐊᕈᑎᒋᔭᐅᓚᐅᖅᑐᒥ 

ᓇᓗᓇᐃᒃᑯᑕᖃᓕᕐᓗᓂ. ᐱᐅᓪ ᑖᓐᓇ 

ᐊᐅᓪᓚᖃᑦᑕᕆᐊᖃᓚᐅᖅᓯᒪᒻᒪᑦ ᐃᓕᓐᓂᐊᕆᐊᕐᓗᓂ 

ᐊᒻᒪᓗ ᖃᐅᔨᓴᖅᑕᐅᔭᖅᑐᖅᖢᓂᓗ ᐊᒻᒪᓗᑦᑕᐅᖅ 

ᖁᑦᓯᓛᖑᓚᐅᖅᓯᒪᓪᓗᓂ ᑕᐃᒪᓐᓇ. 

ᐆᒃᑑᑎᒋᔭᐅᑦᑎᐊᕈᓐᓇᖅᐳᖅ ᒪᒃᑯᑦᑐᓄᑦ 

ᓴᓂᑭᓗᐊᒥᐅᓄᑦ.  

 

ᐅᖃᖅᑏ, ᑕᐃᒪᓐᓇ ᑲᔪᓯᑦᑎᐊᖁᕙᕋ ᐱᐅᓪ ᐊᒻᒪᓗ 

ᑖᒃᑯᐊ ᑲᑎᒪᔨᐅᖃᑎᒃᑲ ᐅᐱᒋᔭᐅᔪᒥᒃ 

ᐅᐱᖃᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᐱᒋᕙᕗᑦ ᐱᐅᓪ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᖁᑦᑎᑦᑐᒥ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 3(3): 

ᐃᓐᓇᑐᖃᕐᓂᑦ ᐃᑲᔪᖅᓱᐃᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᑕᑯᖃᑦᑕᖅᑕᓐᓂᒃ ᑕᒪᓐᓇ 

ᖃᐅᔨᓴᖅᑕᐅᑦᓯᐊᑲᓐᓂᕆᐊᖃᕐᓂᖓᓄᑦ  

ᐃᓐᓇᑐᖃᓄᑦ ᓄᓇᕗᒻᒥ.  

 

ᐅᖃᖅᑏ, ᐅᖃᐅᓯᖃᑐᐃᓐᓇᖏᑦᑐᖓ ᐊᔪᖅᓴᕐᓂᕐᒥᒃ 

ᖃᐅᔨᒪᔪᓗᑦᑖᖑᓪᓗᑕ ᑕᒪᒃᑯᐊ ᐃᓐᓇᐃᑦ 

ᐊᔪᖅᓴᖃᑦᑕᕐᒪᑕ ᐅᓪᓗᑕᒫᑦ ᐅᖃᐅᓯᖃᖅᑐᖓᓕ 

ᑕᒪᒃᑯᓂ ᐃᓐᓇᑐᖃᓂ ᐃᑲᔪᕈᑕᐅᖃᑦᑕᖅᑐᓂᒃ 

ᒐᕙᒪᑐᖃᒃᑯᓐᓂᒃ ᐃᑦᑐᖅᓯᐅᑎᑖᖃᑦᑕᖅᖢᑎᒃ.  

 

ᐅᖃᖅᑏ, ᑕᐃᒪᓐᓇ ᐃᓐᓇᑐᖃᐃᑦ ᓄᓇᑦᑎᓐᓂ 

ᐃᒪᓐᓇᐃᓕᐅᖃᑦᑕᕐᒪᑕ, 

ᐊᒃᓱᕈᖅᐸᓪᓕᐊᑐᐃᓐᓇᓕᕐᒪᑕᒎᖅ ᑕᒪᒃᑯᓂ 

ᑮᓇᐅᔭᖅᑖᖃᑦᑕᕋᓗᐊᖅᖢᑎᒃ ᐅᖃᓚᐅᒡᖢᑎᒡᓗ 

ᑕᒪᒃᑯᐊ ᓂᖀᑦ ᐊᑭᑦᑐᖅᐸᓪᓕᐊᓕᕐᓂᖏᑦ 

ᐋᓐᓂᐊᖅᑐᓕᕆᓂᕐᓗ ᐅᖁᖅᓴᐅᑎᓪᓗ 

ᐊᒃᓱᕈᕐᓇᐅᓕᕐᒪᑦ.  

 

ᐅᖃᖅᑏ, ᖃᐅᔨᒪᓪᓗᖓ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖃᑦᑕᕐᒪᑕ ᑕᒪᒃᑯᓂᖓ ᑮᓇᐅᔭᓂᒃ 

ᐃᓐᓇᑐᖃᓄᑦ, ᑕᒪᒃᑯᐊ ᐃᓐᓇᑐᖃᑦ, 

ᐅᑐᖅᑲᖅᓯᐅᑏᑦ ᐊᒻᒪᓗ ᐅᖁᖅᓴᐅᑎᑦ ᐊᒻᒪᓗᑦᑕᐅᑦ 

ᑖᒃᓰᔭᐃᔭᖅᑕᐃᓕᒪᒍᑎᑦ ᐊᒻᒪᓗ 

ᐋᓐᓂᐊᖅᑐᓕᕆᔭᐅᒍᑎᑦ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᑦᑎᐊᖁᕙᕗᑦ 

ᑕᒪᒃᑯᓂᖓ ᑮᓇᐅᔭᖅᑖᑎᑦᓯᖃᑦᑕᕐᓂᖏᓐᓂᒃ 

ᐃᓐᓇᑐᖃᓂᒃ ᑕᐃᒪᓐᓇ ᐊᔾᔨᒌᓐᖏᑦᑐᓂᒃ 

ᐊᑭᖃᖅᑎᓪᓗᒋᑦ ᓄᓇᕗᒻᒥ ᓄᓇᓕᖕᓂ ᑕᐃᒪᓐᓇ 

ᓲᕐᓗ ᐃᑲᔪᖅᑕᐅᑦᓯᐊᕈᓐᓇᖁᓪᓗᒋᑦ ᐃᓐᓇᑐᖃᐃᑦ 

ᐊᑕᐅᓯᕐᒥᒃ ᐋᖅᑭᒍᓐᓇᖏᑦᑐᒎᒐᓗᐊᖅ. 

 

ᐅᖃᖅᑏ, ᖃᐅᔨᒪᔪᒍᑦ ᒐᕙᒪᐅᓪᓗᑕ ᑕᒪᒃᑯᐊ 

ᐊᔾᔨᒌᓐᖏᓐᓂᖏᓐᓄᑦ ᐊᑭᖏᑦ ᓄᓇᓕᖕᓂ  

ᐃᖅᑲᓇᐃᔭᖅᑎᒥᖕᓂᒡᓕ ᐅᑭᐅᖅᑕᖅᑐᒦᓐᓂᖏᓐᓄᑦ 

ᑕᐃᒪᓐᓇ ᑮᓇᐅᔭᖅᑖᖅᑎᑦᓯᖃᑦᑕᕐᒪᑕ 

ᑕᐃᒫᑦᓴᐃᓐᓇᖅᑕᐅᖅ ᑕᐃᒪᐃᑕᐅᒋᐊᖃᖅᐳᑦ 

ᐃᓐᓇᑐᖃᐃᑦ.  

 

ᐅᖃᖅᑏ, ᑎᓕᐅᖅᐸᒃᑲ ᓄᓇᕗᑦ ᒐᕙᒪᒃᑯᖏᑦ 

ᒐᕙᒪᑐᖃᒃᑯᓐᓄᑦ ᐅᖃᖁᓪᓗᒋᑦ ᑕᒪᒃᑯᐊ 

ᐋᖅᑭᑦᑕᐅᒋᐊᖃᕐᓂᖏᓐᓂᒃ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᐊᑯᓪᓕᕐᒥ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 3(3): 

ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖃᑦᑕᕐᓂᖏᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ ᐊᒻᒪ 

ᖁᕕᐊᓱᖃᑎᒋᕙᒃᑲ ᐅᐱᒋᕝᓗᒋᓪᓗ ᒥᔅᑕ ᑯᓱᒐᖅ 

ᐊᒻᒪᓗ ᒥᔅᑕ ᑰᓕ ᐊᒻᒪᓗᑦᑕᐅᖅ ᒥᔅᑕ ᕋᒻᕗ, 

ᑕᐃᒃᑯᐊ ᐃᓄᖁᑎᖏᑦ ᐊᒃᓱᑦ ᓯᕗᖕᒧᑦ ᑕᒪᒃᑯᓄᖓ 

ᐱᕙᓪᓕᐊᓂᕐᒧᑦ ᐊᑐᕐᒪᑕ.  

 

ᐅᖃᖅᑎᑦᑎᔩ, ᒫᓐᓇ ᐃᓕᓐᓂᐊᕈᓐᓃᕐᒪᑕ 

ᐃᓕᓐᓂᐊᕈᓐᓃᐸᓪᓕᐊᑉᓗᑎᓪᓗ ᐅᐱᕐᖓᕐᒪᑦ, 

ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ 

ᓄᖅᑲᖓᓚᐅᐱᓪᓚᓂᐊᖅᑐᑦ ᖁᕕᐊᓱᖃᑎᒋᕙᒃᑲ 

ᐊᒃᓱᐊᓗᒃ, ᐊᒻᒪᓗᑦᑕᐅᖅ ᐃᓚᖏᑦ 

ᐊᐅᓪᓚᖃᖅᑕᕐᓂᐊᒡᖢᑎᒃ ᓇᓗᓇᓐᖏᑦᑐᖅ ᓄᓇᒧᑦ 

ᐃᓚᓐᓇᕆᔭᑎᑦ ᐱᖃᑎᒋᓗᒋᑦ ᐊᖓᔪᖅᑳᑎᒡᓗ. 

ᐃᓚᖏᓪᓗᑦᑕᐅᖅ ᐊᐅᔭᖅᐸᑦ ᐃᓕᓐᓂᐊᖅᑐᑦ 

ᓴᓇᑎᑕᐅᖃᑦᑕᕐᒪᑕ ᐊᔪᕐᓇᖏᑦᑕᕌᖓᑦ, 

ᐅᖃᖅᑎᑦᑎᔩ.  

 

ᓴᓇᔭᒃᓴᖃᕈᒪᓂᐊᕐᒥᔪᑦ ᑕᒪᓐᓇ ᐊᕐᕌᓂ 

ᐅᖃᐅᓯᕆᓚᐅᖅᓯᒪᔭᕋ ᐃᓕᓐᓂᐊᖅᑐᐃᑦ ᐃᓚᖏᑦ 

ᓴᓇᔭᒃᓴᖃᕈᒪᖃᑦᑕᕐᒪᑕ ᐃᓕᓐᓂᐊᖅᐸᓪᓕᐊᑉᓗᑎᓪᓗ 

ᐃᓕᓐᓂᐊᒃᑲᓐᓂᖅᖢᑎᓪᓗ ᐊᕐᕌᒍ ᐃᓕᓐᓂᐊᕐᕕᖕᒧᑦ 

ᐅᑎᕐᓂᐊᕌᖓᒥᒃ. ᑕᐃᓐᓇ ᐊᐱᖅᓱᕐᓇᖅᓯᑉᐸᑦ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᐊᖓᔪᖅᑳᖅ ᒥᓂᔅᑕ ᓯᐅᑦᓴᒃ (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᓱᕐᓂᐊᕋᑉᑯ. (ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᐃᒪ 

ᑐᓴᖅᑎᑦᓯᔪᒪᑉᓗᖓ ᒥᓂᔅᑕᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᐱᕆᓂᐊᕋᒪ 

ᑖᒃᑯᓂᖓ ᐊᐅᔭᒃᑯᑦ 

ᐃᓕᓐᓂᐊᕌᓂᒃᓯᒪᓂᐊᖅᑐᑯᓗᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 3(3): 

ᐃᓕᓐᓂᐊᖅᑏᑦ ᐅᐸᖃᑦᑕᓐᖏᑦᑐᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᑐᖓ ᑖᒻᒪ ᐊᖅᑯᕐᓇᕐᓇᖅᑐᖅ 

ᐃᒡᓗᐊᒡᖠᒐᐅᔮᖅᑲᒻᒪᕆᒡᖢᓂᓗ ᑖᒃᑯᐊ 

ᐊᒥᕝᓕᕙᓪᓕᐊᖕᒪᑕ ᐃᓕᖤᕆᐊᖃᑦᑕᓐᖏᑦᑐᑦ 

ᓄᓇᕗᑦ ᐃᓕHᐊᕐᕖᓄᑦ.  

 

ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᒐᕕᑦ ᑕᐃᑲᓂ ᒫᑦᓯᒥ 

ᑎᑎᕋᖅᓯᒪᔪᒥ ᐊᐱᖅᓲᒻᒥ ᐊᐱᕆᒐᒪ ᖃᑉᓯᑦ 

ᓄᓇᕗᒻᒥᐅᑕᑦ ᓄᑕᕋᓐᓄᐃᑦ ᐃᓅᓱᑦᑐᓪᓗ 

ᐃᓕᓴᕆᐊᖃᑦᑕᓐᖏᑦᑐᑦ ᑕᐃᒪ ᑭᐅᔭᐅᒐᒪ, ᑖᑉᓱᒥᖓ 

ᐊᐱᖅᑯᒻᒥᒃ, ᑖᓐᓇ ᒥᓂᔅᑕᐅᔪᖅ ᖁᔭᒋᔪᒪᔭᕋ 

ᓴᓇᔩᓪᓗ ᑖᑉᓱᒥᖓ ᑐᑭᓯᑎᑦᓯᑦᓯᐊᕐᒪᑕ.  

 

ᐅᖃᖅᑎᑦᓯᔩᑦ, ᑖᒃᑯᐊ ᕿᒥᕐᕈᖅᓱᒋᑦ ᓈᓴᐅᑎᑦ 

ᑕᐅᑐᑦᓯᐊᖅᓱᒋᑦ ᑕᐃᑲᓐᖓᑦ 2009-2010 ᐃᓗᐊᓂ 

ᑕᕝᕗᖓ ᓈᓴᐅᑖᓄᑦ 2010-11 ᐃᓕᓴᕐᕕᐅᑉ 

ᐅᑭᐅᖓᑕ ᐃᓗᐊᓂ. ᑖᑉᑯᐊ ᐃᕼᐅᒫᓗᓐᓇᖅᑐᑦ 

ᕿᑎᕐᒥᐅᓄᑦ ᑐᕌᖓᔪᓂᒃ ᑖᑉᑯᐊ 

ᐃᓕᕼᐊᕆᐊᖃᑦᑕᖏᑦᑐᑦ ᐃᓕᕼᐊᖅᑐᓴᓐᓄᐃᑦ 

ᐊᒥᓪᓕᕙᓪᓕᐊᒻᒪᑕ.  

 

ᐅᖃᖅᑎᑦᑎᔩ, ᐅᑉᐱᕈᕼᐅᑉᐳᖓ ᐊᒥᕼᐅᒡᓗ 

ᐃᓄᓐᓂᒃ ᐃᓕᕼᐊᐃᓕᖃᓕᒪᑦ ᐃᓕᕼᐊᕐᕕᑦᑎᓐᓂ 

ᑖᑉᑯᓄᖓ ᓄᑲᖅᖠᓐᓄᑦ ᑖᑉᕼᐊᑯᐊ 

ᐃᓕᕼᐊᕆᐊᖅᑕᑉᐹᓪᓕᓐᓂᐊᕋᕼᐊᒋᒐᓗᐊᕋᑉᑎᒍ 

ᑭᕼᐃᐊᓂ ᑕᐃᒪᐃᖅᑰᖏᒻᒪᑦ ᐅᑉᓗᒥᐅᔪᖅ.  

 

ᐅᖃᖅᑎᑦᑎᔩᑦ, ᑐᑭᕼᐃᑦᑎᐊᖅᑐᖓ ᑖᑉᑯᐊ 

ᐃᓕᕼᐊᖅᑐᓕᕆᔩᑦ ᓄᓇᓕᒡᓂᑦ ᐊᖏᔪᓂᒃ ᑖᑉᑯᐊ 

ᐃᓕᕼᐊᖅᑐᓕᕆᔩᑦ ᑲᑎᒪᔩᑦ ᓄᓇᓕᒡᓂᑦ coalition-

ᖁᑕᐅᔪᓂᑦ ᐃᓕᕼᐊᖅᑐᓕᕆᔨᒃᑯᓪᓗ 

ᒐᕙᒪᒃᑯᓐᓃᓐᖔᖅᑐᑦ ᑲᑐᔾᔨᖃᑎᒌᒡᓗᑎᒃ 

ᐃᓗᕼᐊᖅᕼᐊᐃᓇᕼᐅᐊᖅᑐᑦ ᐃᓕᕼᐊᕆᐊᖅᐸᓐᓂᐅᑉ 

ᒥᒃᓵᓄᑦ ᓄᓇᓕᓐᓂᑦ ᑭᕼᐃᐊᓂ ᑖᒻᓇ 

ᐊᑯᓂᕈᖅᕼᐅᐊᓘᒻᒪᑦ ᐱᒋᐊᖅᑎᑕᐅᓂᖓᓗ 

ᐱᒋᐊᖅᑎᑕᐅᕕᒃᓵᓗᒃ ᕼᐅᓕᒃ ᑐᕼᐊᕐᓇᖏᒻᒪᑦ 

ᑭᕼᐃᐊᓂᒡᓕ ᑕᐃᒪᐃᑎᒡᓗᒍ ᐅᑕᖅᑭᑎᓪᓗᑕ 

ᓄᑕᕋᓐᓄᐃᑦ ᐃᓕᑉᐸᓪᓕᐊᖏᑦᑐᑦ.  

 

ᐅᖃᖅᑎᑦᑎᔩ, ᑕᐅᑐᒃᖢᒋᑦ ᑖᑉᑯᐊ ᓈᕼᐊᐅᑏᑦ 

ᐊᒥᕼᐊᒻᒪᕇᑦ ᐃᓅᕼᐅᑦᑐᓐᓄᐃᑦ. . .  

 

ᐅᖃᖅᑎᑦᑎᔩ, ᐱᔭᕇᕈᒪᓗᖓ ᐊᖏᖅᑕᐅᔪᒪᕗᖓ 

ᑖᑉᑯᐊ ᐅᖃᐅᕼᐃᖅᓴᑉᑲ ᐃᓂᕈᒪᒡᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒪᓕᒐᓕᐅᖅᑎᐅᔪᑦ, ᒪᓕᒐᓕᐅᕐᕕᓕᒫᓄᑦ 

ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᔾᔪᒃ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ, ᑲᔪᓯᓕᑦ. 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ.  

 

ᑖᑉᑯᐊ ᓈᕼᐊᐅᑏᑦ ᑕᑯᒡᓗᒋᑦ ᑐᑭᕼᐃᒪᓐᓇᑦᓯᐊᖅᑐᑦ 

ᐊᒥᕼᐅᑦ ᐃᓅᕼᐅᑦᑐᓐᓄᐃᑦ 

ᐃᓄᓐᓂᖑᖅᕼᐊᕙᓪᓕᐊᔪᒡᓗ ᐃᓕᕼᐊᕆᐊᓐᖏᑦᑐᑦ. 

ᕼᐅᒻᒪᒡᓕ, ᖃᓄᐃᕆᒻᒪᒃᑭᐊᖅ ᑕᐃᑲᓂ 

ᐳᒃᑭᓂᖅᕼᐊᒦᒡᓗᑎᒃ ᐃᓕᕼᐊᑦᑎᐊᕐᓂᕐᒧᑦ 

ᕼᐃᕗᓂᕼᐊᑦᓯᐊᕙᒻᒥᒃ ᐃᑉᐱᒋᑎᑕᐅᖃᑦᑕᖏᑉᐸᑦ 

ᐱᔪᒥᓇᕼᐊᖅᑕᐅᒡᓗᑎᒃ ᐃᓕᕼᐊᕆᐊᖏᓐᓇᕐᓂᕐᒥᑦ 

ᖃᐅᑕᒫᑦ ᕼᐃᕗᓂᒃᕼᐊᒥᑦ ᑕᐅᑐᒡᓗᓂ.  

 

ᐅᖃᖅᑎᑦᑎᔨ, ᐅᑉᐱᕈᕼᐅᑉᐳᖓ ᑖᑉᕼᐅᒥᖓ 

ᐱᕚᓪᓕᖅᑎᑦᓯᔪᓐᓇᖅᑐᒍᑦ ᑕᒡᕙᐅᔪ ᐊᒃᑯᓇᕈᑦᑕ 

ᕼᐃᕗᓂᒃᕼᐊᒃᑎᑉᓂ ᑕᐃᒃᑯᐊ 

ᐃᓕᕼᐊᑦᑎᐊᖅᓯᒪᒍᓐᓇᖅᑐᑦ 

ᕼᐊᓇᐅᒐᕼᐊᑦᑎᐊᕐᓗᑎᒃ ᐃᓄᓐᓂᑦᓯᐊᕙᐅᓪᓗᑎᒃ 

ᕼᐃᕗᓕᖅᑎᑦᓯᐊᕙᐅᓗᑎᒃ.  

 

ᐱᔪᓐᓇᖅᕼᐃᒍᒪ ᑖᑉᑯᓄᖓ 

ᐊᐱᖅᑯᑎᔅᓴᖃᕈᒫᖅᑐᖓ ᒥᓂᔅᑑᔪᒧᑦ 

ᐃᓕᕼᐊᖅᑐᓕᕆᔨᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᑲᑎᒪᔾᔪᑎᔅᓴᐃᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 3(3): 

ᐃᖅᑲᓇᐃᔭᕆᐊᒃᑲᓐᓂᕐᓂᖅ ᐃᖃᓗᓐᓄᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᖁᔭᓐᓇᒦᕈᒪᑉᓗᒋᑦ ᓯᕗᓪᓕᕐᒥ 

ᑲᑎᒪᔨᐅᖃᑎᒃᑲ ᐅᒡᒍᐊᕐᕕᒋᒡᓗᒋᓪᓗ ᐃᒃᐸᒃᓵᓂ 

ᑕᒫᓃᑦᑐᓐᓇᓚᐅᓐᖏᓐᓇᒪ. ᖁᕕᐊᓱᑉᐳᖓ 

ᑕᒫᓃᓕᕐᒥᒐᒪ ᑕᒡᕙᓂ ᑲᑎᒪᓂᑦᑎᓐᓂ 

ᑕᒫᓃᖃᑎᒋᓂᐊᓕᖅᖢᑎᐅᒻᒪᑦ.  

 

ᖃᐅᔨᑎᑦᑐᒪᑐᐃᓐᓇᖅᖢᒋᑦ ᑕᐃᒃᑯᐊ 

ᓂᕈᐊᖅᑕᐅᓯᒪᕕᒋᔭᒃᑲ ᑕᒡᕙᓂ ᑲᑎᒪᕕᒻᒦᓕᕐᒥᒐᒪ 

ᕿᓂᖅᑕᐅᓐᓂᕈᒪ ᑕᒡᕙᓂ ᑎᑎᕋᕐᕕᒻᒥ 

ᓇᓂᔭᐅᔪᓐᓇᖅᖠᒻᒥᒐᒪ ᑖᑉᓱᒥᖓ ᑎᑭᕋᕐᔪᐊᒥᐅᓪᓗ 

ᑲᖏᖅᖠᓂᕐᒥᐅᓪᓗ ᖃᐅᔨᑎᑦᑐᒪᓗᐊᖅᖢᒋᑦ 

ᓂᒡᓕᕋᒪ ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᑲᓇᓐᓇᖓᓄᑦ, ᒫᑕᒻ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 3(3): 

2011-ᒥ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥᑦ 

ᐊᓂᒍᐃᔪᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᖃᓗᒻᒥᐅᑦ ᐅᓐᓄᓴᒃᑰᖅᐸᒃᑲ 

ᐱᓗᐊᖅᑐᒥᑦ ᐃᖃᓗᐃᑦ ᑲᓇᓐᓇᖓᓂ 

ᓂᕈᐊᖅᑕᐅᕕᒋᓯᒪᔭᒃᑲ.  

 

ᐃᓕᓐᓂᐊᕐᓂᐅᑉ ᒥᒃᓵᓄᑦ ᐅᖄᕐᔪᓐᓂᐊᕋᒪ. 

ᓯᕙᑖᕐᕕᐅᑎᒡᓗᒍ ᑕᑉᐱᑲᓂ ᐃᓄᒃᓱᑉ 

ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᓚᐅᕐᒪᑕ ᖁᑦᑎᓕᓐᓄᑦ 

12-ᒥᑦ ᐅᓄᖅᑐᒻᒪᕆᐊᓗᐃᑦ ᑕᑉᐱᑲᓂ 

ᑕᑯᒃᓴᐅᓚᐅᖅᑐᑦ. ᐅᓄᕐᓂᖏᑦ 60-ᐅᓚᐅᕐᒪᑕ 

ᐃᓕᓐᓂᐊᕇᖅᑐᑦ grade 12-ᒥᑦ ᑕᑉᐱᑲᓂ 

ᐃᖃᓗᐃᑦ ᐃᓕᓐᓂᐊᕐᕕᐊᓗᖓᓂ ᐃᓄᒃᓱᒻᒥᑦ. 

ᐅᐱᓐᓇᑦᑎᐊᓚᐅᕐᒪᑕ  

ᓇᓗᓇᕋᑎᒡᓗ ᐅᓄᓐᓂᖅᐹᖑᓯᒪᔪᒡᒎ ᒫᓐᓇᒧᑦ 

ᑎᑭᒃᖢᒍ ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᕇᖅᑐᖅ. 

ᑕᒪᓐᓇ ᖁᕕᐊᓇᑦᑎᐊᖅᐳᖅ.  

 

>>ᐸᑦᑕᑐᖅᑐᑦ 

 

ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᑏᓐᓇᕆᑦᑎᒍᐃᓛᒃ 

ᑕᒪᓐᓇ ᐱᕙᓪᓕᐊᔪᓂᒃ ᑕᑯᔭᕌᖓᑦᑕ 

ᖁᕕᐊᓇᖃᑦᑕᕐᒪᑦ.  

 

ᐊᒻᒪᑦᑕᐅᖅ ᓇᓗᓇᐃᕆᔪᒪᒋᓪᓗᖓ 

ᐃᓕᓐᓂᐊᕇᓚᐅᖅᑐᒥᑦ ᒥᐊᕆ ᓕᐊ ᓴᐅᓪᓗᐊᐱᒃ 

ᑲᓂᓐᕼᐊᒻ ᐃᖃᓗᒻᒥᐅᖅ. ᑖᓐᓇ ᓘᑦᑖᖑᓂᕐᒧᑦ 

ᐱᑖᕋᑖᕐᖓᑦ. ᓘᑦᑖᖑᓂᕐᒧᑦ ᐆᒪᔪᓕᕆᓂᕐᒧᑦ. 

ᑖᓐᓇᑦᑕᐅᖅ ᐅᐱᒋᑦᑎᐊᕆᕙᕋ ᑕᐃᑲᓂ 

ᓂᐊᖁᓐᖒᒥᐅᑕᐅᓪᓗᓂ ᐊᒻᒪᑦᑕᐅᖅ ᓂᕆᐅᑉᐳᒍᑦ 

ᐃᖅᑲᓇᐃᔮᖓ ᑕᕝᕙᓂ ᑕᑯᒃᓴᕈᓐᓂᐊᖅᑐᖅ 

ᖃᓂᑦᑐᒥ. 

 

ᐊᒻᒪ ᐃᓚᒋᔭᐅᓯᒪᒋᓪᓗᓂ ᐊᕐᕌᒎᖃᑖᖅᑐᖅ 

ᓘᑦᑖᖑᖃᑖᕐᒥᔪᒥᑦᑕᐅᖅ ᑖᓕᐊ ᐱᓛᒃ ᑎᒥᒧᑦ 

ᐋᓐᓂᕈᑕᐅᔪᓐᓇᖅᑐᓂᑦ ᑐᕌᖓᔪᒥᒃ 

ᐃᓕᓐᓂᐊᕕᔾᔪᐊᒥ ᐋᑐᐋᒥ ᐊᕐᕌᓂ. ᑖᓐᓇ 

ᑭᒃᑯᑐᐃᓐᓇᐃᑦ ᑎᒥᖓ ᐊᒻᒪ ᐊᕙᑎᑦᑕ ᐱᓪᓗᒍ 

ᓲᕐᓗᖃᐃ ᐱᓪᓗᐊᑕᐅᔪᒥᒃ ᐊᕙᑎᑦᑎᓐᓃᖔᖅᑐᓂᑦ 

ᐃᓅᑉ ᖃᓄᐃᓐᓂᕆᔭᖓᓄᑦ ᐃᓕᓐᓂᐊᖅᖢᓂ 

ᐱᓚᕐᒪᑦ. 

 

ᐊᒻᒪ ᑖᓐᓇ ᒥᐊᕆ ᓕᐊ ᓴᐅᓪᓗᐊᐱᒃ ᑲᓂᓐᕼᐋᒻ 

(ᑐᓵᔨᑎᒍᑦ) ᐅᐊᓕᓂᕐᒥ ᓯᓚᑦᑐᓴᕐᕕᒻᒥ 

ᐆᒪᔪᓕᕆᓂᕐᒧᑦ ᓘᑖᖑᓂᕐᒧᑦ ᐃᓕᓐᓂᐊᕐᕕᔾᔪᐊᖓᓂ 

ᓴᔅᑳᑦᓴᐅᐊᓐᒥ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖁᔭᒋᒻᒪᕆᒃᑲᒃᑭᒃ 

ᐅᓐᓂᖅᓲᑎᒋᕙᒃᑲ ᐃᖃᓗᒻᒥᐅᖑᖃᑎᒃᑲᓗ 

ᓄᓇᕗᒻᒥᐅᓄᓪᓗ ᑕᑯᔭᒐᑦᑎᐊᕙᐅᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑏ. ᐱᒃᑯᒋᕙᒃᑲ ᑖᒃᑯᐊ ᐃᓱᓕᒃᓯᔪᐃᑦ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥᒃ ᐊᓯᖏᓐᓂᓪᓗ 

ᐃᓕᓐᓂᐊᕐᕕᐊᓗᓐᓂᑦ ᓄᓇᕘᓕᒫᒥ.  

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᖅᑎᓂᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐱᒋᐊᓚᐅᓐᖏᓂᑦᑎᓐᓂ ᑐᓐᖓᓱᑦᑎᑦᑎᒍᒪᒐᒪ 

ᐃᓕᓴᕆᓗᒍᓗ ᐃᓛᒃᑰᖅᑐᒥᒃ ᐱᓕᕆᔨᐅᔪᓂᑦ 

ᒪᓕᒐᓕᐅᕐᕕᒻᒧᑦ ᑕᒫᓃᒻᒪᑕ, 

ᐊᑲᐅᓐᖏᓕᐅᖅᑕᐅᓕᓂᕐᒧᑦ ᑲᒥᓴᓇᕗᑦ ᓄᐊᒻ ᐱᑳᓪ, 

ᑐᓐᖓᓱᒋᑦ ᐳᓛᕐᕕᒻᒧᑦ ᐊᒻᒪᓗ ᓴᓂᓕᕆᔭᖓ 

ᖃᑕᓐᖑᑎᖓ ᕌᓐ ᐅᐃᒃᓕᖕ, ᑐᓐᖓᓱᒋᑦᑕᐅᖅ 

ᐃᖃᓗᓐᓄᑦ ᐊᒻᒪ ᐳᓛᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᒐᒪ ᑐᓄᓐᓃᑦᑐᖅ ᑯᐃᔅ ᑲᓯᓐᔅ ᐊᒻᒪ 

ᓄᓕᐊᖓ ᒫᓇᓯ ᑲᓯᓐᓯ. ᑯᐃᔅ 

ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᖁᓪᓕᒃᑯᓐᓂ, 

ᖁᓪᓕᒃᑯᓐᓃᓚᐅᖅᑐᓂᓗ ᐅᑭᐅᓂᑦ 16-ᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑐᓐᖓᓱᒋᑦᑎ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᑭᒡᒐᖅᑐᐃᔪᖅ ᖃᒪᓂᑦᑐᐊᕐᒧᑦ, 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᕼᐊᓘᖅᐸᒃᑲ 

ᖃᒪᓂᑦᑐᐊᕐᒥᐅᓕᒫᑦ.  

ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᒃᑐᒻᒪᕆᐅᕗᖓ 

ᐃᓕᓴᖅᓯᔪᒪᓪᓗᖓ ᑕᕝᕙᓂᑦᑐᒥᒃ. 

ᑎᓕᐅᖏᓐᓇᕋᑦᑎᒍ ᐃᓕᓐᓂᐊᒃᑲᓐᓂᖁᔨᓪᓗᑕ 

ᖃᒪᓂᑦᑐᐊᕐᒥᐅᑕᐅᔪᒥᒃ ᐅᕙᓃᑦᑐᖃᕐᒪᑦ. ᑖᓐᓇ 

ᐱᓐᖑᐊᕕᔾᔪᐊᓄᑦ ᐊᕿᔨᐅᖃᑦᑕᖅᓯᒪᔪᖅ 

ᐃᓕᓐᓂᐊᕕᔾᔪᐊᒥᒃ ᐱᔭᕇᖅᓯᓯᒪᒻᒥᔪᖅ ᓄᓇᕗᑦ 

ᓯᕗᓂᒃᓴᕗᒻᒥ, ᓯᕗᓪᓕᖅᐹᖓᓂᒃ ᐊᐃᑉᐸᖓᓂᒃ. 

ᒫᓐᓇᐅᔪᖅ ᐊᖓᔪᖅᑳᕆᔭᐅᔪᖅ ᑳᓪᑕᓐ 

ᐃᓕᓐᓂᐊᕐᕕᔾᒧᐊᒥ ᐃᓕᓐᓂᐊᖅᑎᓄᑦ, ᖃᔭᖃᑦᑐᐊᖅ 

ᑳᓯ, (ᑐᓵᔨᑎᒎᕈᓐᓃᖅᑐᖅ) ᑐᓐᖓᕼᐅᓐᓂᐊᖅᐳᑎᑦ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑐᓐᖓᓱᒋᑦ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᖅᑎᓂᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊᑦᑕᐅᖅ ᐃᑉᐱᐊᕐᔪᒻᒥᐅᑕᒃᓴᔭᐅᔫᒐᓗᐊᑦ ᑕᒫᓂ 

ᒫᓂ ᐃᓕᓐᓂᐊᖃᑦᑕᖅᑕᖓᑦ ᐊᑖᑕᖓ ᐊᐃᒥ ᑲᓪᓗᒃ 

ᐅᕙᓃᑦᑐᖅ ᐱᔨᑦᑎᕋᖅᑎᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᐳᓛᕐᕕᒻᒧᑦ. 

ᐃᓕᓴᖅᓯᓂᖅ ᐳᓛᖅᑎᓂᑦ. ᑲᑎᒪᔾᔪᑎᒃᓴᓄᑦ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᑲᔪᓯᓚᐅᓐᖏᓂᑦᑎᓐᓂᑦ ᐃᖅᑲᐃᑎᒍᒪᓪᓗᓯ 

ᒥᓂᔅᑕᐅᔪᑦ ᒪᓕᒐᓕᐅᖅᑏᓪᓗ ᑕᐃᒃᑯᐊ 

ᐅᓂᒃᑳᕆᒋᐊᕆᔭᓯ ᐊᐱᕆᓂᐊᕐᓗᓯ ᑭᐅᓂᐊᕐᓗᓯᓗ 

ᐊᑯᓂᐅᓗᐊᖅᑕᐃᓕᒪᔫᒥᕙᓪᓗᓯ 

ᓇᐃᓈᕆᐊᖃᑦᑕᕐᓗᒋᑦ. ᖃᐅᔨᒪᒐᒃᓰᓛᒃ 

ᐃᒃᑲᕐᕋᑐᐃᓐᓇᖃᖃᑦᑕᕋᑦᑕ ᑕᒪᒃᑯᐊ ᐊᐱᖅᓱᕈᒪᔪᑦ  

ᐊᐱᕆᔪᓐᓇᖃᑦᑕᓂᐊᕐᖓᑕᑦᑕᐅᖅ.  

 

ᑕᐃᒪ ᐱᒋᐊᕈᓐᓇᖅᓯᒻᒥᔪᒍᑦ ᑕᕝᕗᖓ ᐊᐱᖅᓱᓂᕐᒧᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 100 - 3(3): ᑲᒪᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᐅᓯᒪᔪᒪᓂᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᒃᑲ ᓯᕗᓕᖅᑎᒧᑦ ᐃᒃᓯᕙᐅᑕᕆᔭᐅᓪᓗᓂ 

ᐊᐅᓚᑦᑎᔨᒃᑯᓐᓄᑦ.  

 

ᒫᑦᓯ 22-ᖑᑎᓪᓗᒍ, 2010-ᒥ, ᒪᓕᒐᓕᐅᖅᑏᑦ 

ᐱᖁᔨᕗᖔᕈᒻᒥᒃ ᐊᖏᓚᐅᕐᒪᑕ ᒐᕙᒪᒃᑯᓐᓂᑦ 

ᐅᖃᐅᔾᔨᒋᐊᖁᔨᓪᓗᑎᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᑲᓇᑕᒥ 

ᖃᐅᔨᓴᖁᔭᐅᓪᓗᓂ ᑮᓇᐅᔭᑎᒍᑦ ᐊᑭᓕᕆᐊᓕᓐᓂᑦ 

ᑳᓐᑐᕌᒃᑎᑦᑎᓂᕐᒥ ᓂᐅᕕᓐᓂᕐᒥᒃ ᐊᑐᖅᑐᐊᓂᕐᒧᑦ 

ᐃᖅᑲᓇᐃᔭᖅᑎᓂᓪᓗ ᖁᓪᓕᒃᑯᓐᓂ.  

 

ᐅᑐᐱᕆ 28 ᐊᕐᕌᓂ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ 

ᑐᓴᖅᑎᑦᑎᓚᐅᕐᒪᑦ ᐃᒪᐃᓕᓚᐅᖅᑐᓂᓗ 

ᑐᓂᓯᓛᖅᑐᒡᒎᖅ ᒫᓐᓇᒫᒃᑯᑦ ᑐᔅᓯᕋᐅᑕᐅᔪᒥᒃ. 24-

ᖑᓕᖅᑎᓪᓗᒍ 24-ᒥ ᒥᓂᔅᑕ ᐅᖃᓚᐅᕐᒪᑦ ᑖᓐᓇ 

ᐱᒋᐊᖅᓯᒪᓱᒋᓕᖅᑐᓂᐅᒃ ᓈᒻᒪᓕᖅᑲᑦ ᑖᓐᓇᓕ 

ᓴᖅᑭᓛᖅᑕᕗᑦ ᑎᑎᖅᑲᐅᔪᖅ.  

 

ᐅᖃᖅᑏ, ᐊᐱᕆᔪᒪᔭᕋ: ᓯᕗᓕᖅᑎ 

ᐊᑎᓕᐅᖅᓯᒪᓕᖅᐸ ᑲᒥᓯᓇᒧᑦ ᐅᖃᐅᑎᓪᓗᒍ 

ᑖᔅᓱᒥᖓ ᑐᔅᓯᕋᖁᓪᓗᒍ ᕿᒥᕐᕈᔭᐅᓂᕐᒧᑦ 

ᑕᒻᒪᖅᓯᒪᔪᔅᓯᐅᑎᒧᑦ, ᐄ ᐅᕝᕙᓘᓐᓃᑦ ᐋᒡᒑ?  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓴᔨᑎᒍᑦ) ᐄ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᑖᓇ 

ᑎᑎᖅᑲᐅᔪᖃᐃ ᓴᖅᑭᕈᓐᓇᖅᑳ ᑕᕝᕗᖓ ᐊᒻᒪᓗ, 

ᐱᔪᓐᓇᓐᖏᑉᐸᑦ, ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓐᖓᑦ ᓴᖅᑭᑦᑎᐊᓈᕋᑦᑕ ᑕᕝᕙᓂ 

ᑲᑎᒪᕕᑦᑎᓐᓂ ᑖᒃᑯᐊ ᑲᑎᒪᔨᐅᖃᑎᒃᑲ Cabinet 

ᐊᖏᖅᑳᕆᐊᖃᕐᒪᑕ. ᑕᐃᑰᓈᖅᑎᓚᐅᕐᓗᒋᑦ ᑕᐃᒪ 

ᓇᓗᓇᐃᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᒻᒪᓂᓐᓇ 

ᐊᕐᕌᒎ ᒪᕐᕈᑲᓴᐅᓕᕐᖓᑎᒃ ᑕᐃᓐᓇ ᓱᓕ 

ᐊᑐᐃᓐᓇᐅᖏᒻᒪᑦ. ᓱᒻᒪᑦ ᑕᐃᒪᐃᑉᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᑎᑦᑎᑲᓐᓂᕈᒪᖃᐃ 

ᐅᖃᐅᓯᕆᕋᑖᖅᑕᓐᓂ ᒫᓐᓇᒫᖅ. ᑕᐃᒃᑯᐊ 

ᐊᐱᖅᑯᑎᒋᓯᒪᔭᒃᑲ  

ᓴᖅᑭᑐᓐᓇᕆᐊᔅᓴᑎᓐᓂ ᓯᕗᓕᖅᑎᒃᑯᓐᓂ 

ᐊᖏᖅᑕᐅᔭᕆᐊᓖᑦ ᑭᓯᐊᓂᑦᑕᐅᖅ ᐅᖃᕈᒪᕗᖓ 

ᑕᐃᒃᑯᐊ ᖃᐅᔨᓴᖁᔨᔪᒥᒃ ᑐᒃᓯᕋᐅᑎᒋᓚᐅᖅᑕᒃᑲ 

ᐊᐅᓪᓚᖅᑎᓯᒪᖃᒥᓐᖏᑦᑐᑦ ᓱᓕ ᑐᓴᓚᐅᓐᖏᒻᒪ 

ᑭᐅᒡᒍᓯᖏᓐᓂ ᑕᐃᒃᑯᐊ ᖃᓄᐃᓕᖓᒻᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᖅᑲᐅᒐᓗᐊᖅᑐᖓᓕ ᑕᐃᓐᓇ 19 ᐳᓴᓂᑦ 

ᐊᑭᑦᑐᕆᐊᓚᐅᓐᖏᓐᓂᖏᓐᓂ 

ᑕᐃᒪᐃᔾᔮᔪᔅᓴᐅᖏᒻᒥᔪᖃᐃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᑐᐃᓐᓇᐅᕙᓪᓚᐃᕋᑖᕐᖓᑦ. ᐊᕐᓇᖅ 

ᓯᕗᓕᖅᑎ, ᑭᐅᔪᒪᒍᕕᑦ ᐃᓱᒪᖅᓱᖅᑯᑎᑦ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᑦᑕᐅᖅ ᖁᔭᓐᓇᒦᕆᕙᕋ ᑖᓐᓇ ᐊᐱᕆᒻᒪᑦ 

ᑖᒃᑯᓂᖓ ᐊᐱᖅᓲᑎᓂᑦ. ᑕᐃᒪᓐᖓᑦ ᖃᐅᔨᓴᐅᑎᓂᑦ 

ᑕᕝᕗᖓ Auditor General--ᒧᒃ ᑭᐅᔭᐅᑲᐅᑎᕆᓂᒃ 

ᐃᓛᓐᓂ ᐊᔪᕐᓇᖅᑑᒻᒪᑦ ᑭᓯᐊᓂ ᐱᒋᐊᕈᒪᓕᖅᐸᑕ 

ᐱᐊᕈᓐᓇᓲᖑᒻᒪᑕ ᐅᕙᑦᑎᓐᓂ 

ᐱᒋᐊᖅᑎᑦᑐᓐᓇᕈᓐᓇᖏᓐᓇᑦᑎᒍ 

ᐊᐱᕆᔪᓐᓇᑐᐃᓐᓇᖃᑦᑕᕋᑦᑎᒍ ᖃᐅᔨᓴᕈᓐᓇᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊ.ᑦ  

 

ᐊᐱᖅᑯᑦ 101 - 3(3): ᓄᓇᕗᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᓕᐅᕐᓂᕐᒧᑦ ᐸᕐᓇᐅᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᐊᒻᒪᓗ ᐃᒥᓃᖅᑕᐃᓕᒪᑎᑦᑎᓂᕐᒨᖓᔪᖅ.  

 

ᐅᖃᖅᑎᑦᑎᔩ, ᒥᓂᔅᑕᐅᔪᖅ ᓴᖅᑮᓛᖅᑲ ᑕᐃᒃᑯᓂᖓ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᔅᓴᐅᔪᓂᑦ 

ᑕᕝᕙᓂ ᑲᑎᒪᓂᕆᔭᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒻᒪᕆᐅᓪᓗᓂ ᐊᐱᖅᑯᑎᖓ. ᖃᐅᔨᒪᔪᖓ 

ᑕᒪᒃᑯᐊ ᐱᓕᕆᐊᖑᓯᒪᔪᑦ ᑕᑯᔭᐅᖃᑦᑕᖅᓯᒪᓕᖅᑐᖅ 

ᐊᒻᒪᓗ ᑕᐃᒃᑯᐊ ᐃᓚᒋᔭᐅᔪᑦ. ᑕᐃᒪᓕ 

ᑐᑭᓯᓪᓚᕆᓚᐅᓐᖏᓂᓐᓂ ᖃᓄᐃᓕᐅᕐᓂᐊᕐᒪᖔᑕ 

ᑐᓂᓚᐅᖅᑕᑎᓐᓂ 

ᐊᖏᖃᑎᖃᖅᓯᒪᔪᐃᓐᓇᐅᓕᓚᐅᓐᖏᓐᓂᖓᓂ 

ᐱᓕᕆᔾᔪᑕᐅᓂᐊᖅᑐᒥ, ᐊᖏᓪᓚᕆᒍᓐᓇᓐᖏᑦᑐᖓ 

ᑕᐃᓐᓇ ᐅᖃᓪᓚᕆᒍᓐᓇᓐᖏᑦᑐᖓ ᑖᓐᓇ 

ᓴᖅᑭᑎᑕᐅᒍᓐᓇᕐᒪᖔᖅ ᑕᒫᓂ.  

 

ᑭᓯᐊᓂ ᐊᑎᓕᐅᖅᑕᐅᓯᒪᑉᐸᑦ 

ᓴᖅᑭᕈᓐᓇᑦᑎᐊᕋᔭᖅᑕᕋ. 

ᑭᓯᐊᓂ ᐅᖃᓪᓚᕆᒍᓐᓇᓐᖏᑦᑐᑦ 

ᓴᖅᑭᓪᓚᕆᒍᓐᓇᓂᐊᕐᒪᖔᖅ 

ᓇᓗᓇᐃᕐᕕᐅᓯᒪᒐᓗᐊᖅᑐᖓ 

ᐊᐅᓚᓂᖃᖅᐸᓪᓕᐊᔪᖅ ᑭᓯᐊᓂ 

ᖃᐅᔨᒋᐊᑦᑎᐊᕆᐊᖃᕐᒥᔪᖓ ᐅᕙᖓ 

ᐃᖅᑲᓇᐃᔭᖅᑎᖁᑎᖏᓐᓄᑦ ᑕᒪᒃᑯᐊ 

ᐱᔭᕇᖅᑕᐅᓯᒪᓕᕐᒪᖔᑕ ᑕᒪᕐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑐᒪᓪᓗᒍ ᐅᑭᐅᖅ ᑲᑎᒪᑎᓪᓗᑕ 

ᓴᖅᑭᓂᐊᕐᓂᕋᔪᒻᒪᒍ ᑕᒫᓂ ᐅᐱᕐᖓᑦᓵᖅ 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᓱᒻᒪᓄᑯᐊ 

ᑭᖑᕙᐸᓪᓕᐊᑐᐃᓐᓇᖅᑲᑦ, ᓴᖅᑭᑕᐅᓂᕆᔭᖓ 

ᑕᐃᓐᓇ ᖃᓄᖅᑑᕈᑕᐅᔪᒫᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ, 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᑦ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᓴᖅᑭᓛᖅᑕᕋᐅᒐᓗᐊᖅ 

ᑎᑎᖅᑲᐅᔪᖅ ᑭᓯᐊᓂ ᑕᒪᒃᑯᐊ ᒪᓕᒋᐊᖃᖅᐸᑦᑕᕗᑦ 

ᓴᖅᑮᓚᐅᓐᖏᓂᑦᑎᓐᓂ ᒪᓕᑦᑕᐅᔭᕆᐊᖃᕐᒥᒻᒪᑕ 

ᐊᑎᓕᐅᖅᑕᐅᓯᒪᓗᑎᒃ.  

 

ᑖᒃᑯᐊᓗ ᐊᑐᓕᖁᔨᓯᒪᑉᐸᑕ ᑕᐃᓐᓇ ᐸᕐᓇᒍᑕᐅᔪᖅ 

ᐅᐸᓗᖓᐃᑕᒍᑕᐅᔪᖅ ᐱᑐᐃᓐᓇᕆᐊᖃᓕᕐᒪᖔᖅ 

ᑖᒃᑯᓇᓐᖓᑦ ᐱᓕᕆᕕᐅᔪᓂᒃ ᑕᐃᒃᑯᐊᓗ 

ᐃᓚᒋᔭᐅᔪᑦ ᐊᑎᓕᐅᖃᑕᐅᒍᓐᓇᕐᓗᑎᒃ 

ᑲᔪᓯᓂᐊᕋᑦᑕ ᐱᑕᖃᕆᐊᖃᓪᓚᕆᓕᖅᑎᓪᓗᒍ 

ᐱᓕᕆᖃᑎᖃᐃᓐᓇᕋᓗᐊᖅᑐᒍᑦ ᑕᒪᒃᑯᐊ 

ᐃᓚᐅᔪᓕᒫᑦ ᓄᓇᕗᑦ ᑐᓐᖓᕕᒃᑯᑦ, ᐃᓵᑦᓯᒪᒋᑦ 

ᐃᓅᓯᕐᒥᒃ ᐊᒻᒪᓗ ᐸᓖᓯᒃᑯᓪᓗ ᑕᐃᒃᑯᐊᑦᑕᐅᖅ 

ᖃᐅᔨᒪᑎᑕᐅᕙᒻᒥᒻᒪᑕ.  

 

ᑕᐃᒪᓕ ᒪᓕᒋᐊᖃᖃᑦᑕᖅᑕᕗᑦ 

ᓇᓗᓇᐃᖅᓯᕕᐅᓯᒪᒍᒪᑐᐃᓐᓇᖅᑐᖓ 

ᐅᖃᐅᔾᔭᐅᓯᒪᓗᖓ ᐅᐸᓗᖓᐃᔭᖅᓯᒪᓕᕐᒪᖔᑕ 

ᐅᕝᕙᓗ ᐅᐸᓗᖓᐃᖅᓯᒪᑦᑎᐊᓕᖅᑲᑕ ᑕᒫᓂᖃᐃ 

ᓄᖅᑲᓚᐅᓐᖏᓂᑦᑎᓐᓂ 

ᓴᖅᑭᕈᑕᓐᓇᑐᐃᓐᓇᕆᐊᖃᖅᑐᖅ ᑭᓯᐊᓂ 

ᑭᑭᑦᑎᔪᒪᓐᖏᓐᓇᒪ ᐱᔭᕇᖅᓯᒪᓐᖏᑦᑐᒥᒃ ᑕᕝᕙᓂ 

ᑕᐃᒪ ᐅᖃᓪᓚᕆᒍᓐᓇᓐᖏᓚᖓ 

ᖃᖓᓪᓚᕆᐅᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐱᓕᕆᐊᒃᓴᓄᑦ ᓯᑕᒪᐅᒻᒪᑕ ᓱᓕ 

ᑲᑎᒪᓂᕆᓂᐊᖅᑕᕗᑦ ᑖᓐᓇ ᒥᓂᔅᑕ ᓇᓗᓐᖏᓛᖅ 

ᐱᓂᐊᕆᐊᒃᓴᖅ ᑐᑭᓯᒋᐊᕈᑎᒃᓴᓂᒃ ᐅᕝᕙᓘᓐᓃᑦ 

ᑲᑎᒪᖃᑎᒋᓂᐊᖅᑲᖏᑦ ᑖᒃᑯᐊ  

ᓯᑕᒪᐃᑦ ᐅᓪᓗᐃᑦ ᐊᓂᒍᕋᓱᐊᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑖᓐᓇ ᑲᑎᒪᔨ ᒪᓕᒐᓕᐅᕐᕕᓪᓘᓐᓃᑦ 

ᖃᐅᔨᒪᔪᑦᓴᐅᔪᖅ ᑖᒃᑯᐊ ᓴᖅᑭᑎᑦᑎᑦᑕᐃᓕᒪᓂᕐᒧᑦ 

ᐃᒻᒥᓃᑦᑕᐃᓕᒪᓂᕐᒧᑦ ᐱᓕᕆᐊᖑᔪᐃᑦ 

ᐅᖃᐅᓯᕇᓐᓇᕋᑦᑎᒍ ᑕᒪᒃᑯᓄᖓ ᑐᕌᖓᔪᑦ 

ᐱᒻᒪᕆᐅᔪᒧᑦ.  

 

ᑕᐃᒫᒃ ᓴᖅᑭᑦᑎᓲᖑᓐᖏᓐᓇᑦᑕ ᐱᓕᕆᔾᔪᑎᒃᓴᓂᒃ 

ᑖᒃᑯᐊ ᐃᓚᐅᔪᓄᑦ ᑐᓂᐅᖅᑲᐅᑕᐅᓲᖑᒻᒪᑕ ᐃᒪᓐᓇ 

ᐊᑲᐅᓐᖏᓕᐅᕈᑎᖄᕐᔪᖅᑰᕐᒪᑕ ᑕᐃᒫᒃ 

ᑭᖑᕙᕆᐊᖅᓯᒪᒻᒪᑦ ᑖᓐᓇ ᓴᖅᑭᑎᑕᐅᓂᒃᓴᖓ. 

ᑕᐃᒃᑯᐊ ᐃᑲᔪᖅᑎᒋᔭᕗᑦ ᑕᒪᓐᓇ ᑲᔪᓯᓂᐊᖅᑐᖅ 

ᐱᓕᕆᐊᕆᔭᐅᔪᖅ ᐊᒻᒪᓗ ᐊᑐᓕᖅᑎᓪᓗᒋᑦ ᑖᓐᓇ 

ᐊᑐᓕᖁᔭᐅᔪᑦ ᑖᒃᑯᐊ ᐊᖏᖅᑐᐃᓐᓇᐅᑉᐸᑕ 

ᐃᓚᐅᔪᐃᑦ.  

 

ᑎᑎᖅᑲᖅᑖᓚᐅᕋᓗᐊᖅᑐᖓ ᐃᓚᖏᑦ 

ᐅᖃᐅᓯᕆᓚᐅᖅᑕᒃᑲ ᑕᕝᕙᓂ ᑲᑎᒪᑎᓪᓗᖓ 

ᑐᓐᖓᕕᒃᑯᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑕᐃᒪ  ᐊᓯᖏᑦ 

ᐱᓕᕆᖃᑎᒋᔭᕕᑦ ᓱᓕ ᐱᐊᓂᒃᓯᒪᓐᖏᒻᒪᑕ ᑐᒡᓕᕋ 

ᑲᑎᒪᖃᑎᖃᖅᓯᒪᔫᒐᓗᐊᖅ ᑭᓯᐊᓂ 

ᐱᐊᓂᓕᖅᑑᒐᓗᐊᑦ.  

 

ᐅᕙᒍᓪᓕ ᓴᖅᑭᑦᓯᓂᐊᖅᓯᒪᒐᒪ ᑖᒃᑯᓄᖓ 

ᐱᓕᕆᔾᔪᑕᐅᓂᐊᖅᑐᓂᒃ ᐅᖃᕐᕕᒋᒋᐊᒃᑲᓐᓂᕈᑦᑎᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᒋᕙᕋ ᑖᒃᑯᐊ ᑲᔪᓯᔾᔪᔾᔭᐅᒻᒪᑕ ᐱᓕᕆᐊᖑᓂᖓ 

ᑕᒪᓐᓇ ᐱᓕᕆᔾᔪᑎᒃᓴᐅᔪᖅ ᓴᖅᑭᑕᐅᑉᐸᑦ 

ᓇᓗᓇᐃᖅᓯᔾᔪᑕᐅᖕᒪᑦ ᐊᒻᒪᓗ 

ᑐᑭᒧᐊᒍᑕᐅᓂᖅᓴᐅᒐᔭᖅᓱᓂ ᑭᓇᒃᑯᑦ 

ᐱᓕᕆᐊᖃᕐᒪᖔᑕ ᑭᓱᓂᒃ.  

 

ᐊᒻᒪᓗ ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. 

ᑖᓐᓇ ᒥᓂᔅᑕ ᐱᑕᖃᖅᑎᑦᑎᒍᓐᓇᖅᑳ ᐊᒡᒍᖅᓯᒪᓗᒋᑦ 

ᓇᓪᓕᐊᓐᓂᑦ ᓄᓇᓕᓐᓂᑦ 

ᐃᓕᓐᓂᐊᖃᑦᑕᓂᐊᕐᒪᖔᑕ ᑲᑎᒪᔨᓐᓈᑦ ᑕᒫᓂ 

ᓄᓇᕗᒻᒥ ᑕᒫᓃᓛᒃ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒥᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓲᖃᐃᒻᒪ ᑖᒃᑯᐊ ᑐᑭᓯᒋᐊᕈᑎᒃᓴᑦ 

ᐱᔭᒃᓴᐅᓕᑐᐊᖅᐸᑕ ᐱᓕᕆᕕᑦᑎᓐᓂᑦ. ᑖᒃᑯᐊ 

ᓴᖅᑭᓂᐊᖅᑕᕗᑦ ᓄᓇᓕᓐᓂᑦ 

ᐱᓕᕆᐊᕆᔭᐅᓂᐊᖅᑐᑦ.  

 

ᐊᒻᒪᓗᓕ ᖁᔭᒋᑦᑎᐊᑕᒃᑲ ᑕᐃᒃᑯᐊ ᓄᓇᓕᓐᓂ 

ᐱᓕᕆᒻᒪᑕᑦᑕᐅᖅ ᑕᒪᑐᒧᖓ ᐸᕐᓇᐸᓪᓕᐊᔪᑦ 

ᐊᑕᐅᓯᑐᐊᖑᖏᓇᑦᑕ ᐱᓕᕆᐊᖃᖅᑎᓪᓗᑕ ᐃᒪᓐᓇ 

ᐋᖅᑭᒃᓯᒐᓱᐊᕋᑦᑕ 

ᑐᓴᐅᒪᖃᑎᒌᑦᑎᐊᕈᑎᒋᓂᐊᖅᑕᑎᓐᓂᑦ ᐊᒻᒪᓗ 

ᐃᑲᔪᖅᓱᐃᔪᑦ ᑕᒪᑐᒧᖓ.  

 

ᓄᓇᓕᒻᒥᐅᑦᑕᐅᖅ ᓱᓕ ᐃᑲᔪᖅᓱᐃᖏᓐᓇᕐᖓᑕ 

ᖃᑕᓐᖑᑎᒌᓂᑦ ᐊᒃᓱᕈᖅᑐᓂᑦ ᐊᒻᒪᓗ ᑲᑐᔾᔨᖃᑎᒌᑦ. 

ᑕᒪᒃᑯᐊᓕᒫᑦ ᐱᓕᕆᖃᑎᒌᒐᓱᐊᕋᑦᑕ ᑖᒃᑯᐊ 

ᓯᑕᒪᐅᓗᐊᕐᖓᑕ ᑎᑕᒪᑦ ᐊᖏᖃᑎᒌᒃᓯᒪᔪᑦ. ᐄ, 

ᑖᒃᑯᐊ ᓴᖅᑭᒍᒪᑦᑎᐊᓂᐊᖅᐸᒃᑲ  

ᐱᑕᖃᓕᑐᐊᖅᐸᑕ ᑐᑭᓯᒋᐊᕈᑎᒃᓴᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 102 - 3(3): ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᓂᖅ 

ᓄᓇᓕᕋᓛᖑᓂᖅᓴᐅᔪᓂᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐳᖅᑎᒐ ᑐᕌᖅᑎᒍᒪᔭᕋ ᐅᖃᖅᑎᒧᑦ, ᐃᓛᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒪᑕ 

ᒐᕙᒪᒃᑯᑦ ᐊᐅᔭᐅᓕᕌᖓᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᔪᑎᒋᖃᑦᑕᖅᑕᖏᑦ. ᑕᒫᓃᑦᑐᑦ 

1,500 ᐃᓕᓐᓂᐊᖅᑏᑦ 75 ᐳᓴᓐᖏᑦ 

ᓄᓇᑖᖃᑕᐅᓯᒪᓪᓗᑎᑦ ᐃᓚᐅᖃᑦᑕᖅᓯᒪᒻᒪᑕ 

ᑕᒪᑐᒧᖓ ᐃᖅᑲᓇᐃᔭᖅᑎᑦᑎᓂᕐᒧᑦ 2001-ᒥᓂᑦ. 

ᐅᓇ ᐊᐱᖅᑯᑎᒐ ᒥᓂᔅᑕᒧᑦ, ᑖᓐᓇ ᒥᓂᔅᑕ 

ᐅᖃᐅᑎᒍᓐᓇᖅᐱᑎᒍᑦ ᖃᑦᓯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᓯᒪᓕᖅᐸᑦ ᓄᓇᓕᐊᓕᑦ ᑰᒑᕐᔪᒃ 

ᐊᒻᒪᓗ ᓇᐅᔮᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ 

ᐱᒻᒪᕆᐅᒻᒪᑦ, ᐱᒻᒪᕆᐅᒻᒪᑦ ᐊᐱᕆᓪᓗᐊᒥᒻᒪᑦ 

ᒫᓐᓇᐅᔪᖅ ᐃᖅᑲᓇᐃᔭᖅᑎᑖᕐᓂᐊᓕᖅᑎᓪᓗᑕ  

ᐃᓕᓐᓂᐊᖅᑎᓂᑦ.  

 

ᐅᖃᐅᓯᖃᕈᒪᑐᐃᓐᓇᕆᕗᖓ ᓱᓕᑦᑎᐊᖅᑐᑦ 

ᐱᓯᒪᔭᖏᑦ ᓈᓴᐅᑏᑦ ᐃᓚᐅᖃᑦᑕᖅᓯᒪᒻᒪᑕ 

ᐃᓚᐅᓚᐅᖅᑐᑦ 2001-ᒥᓂᑦ. ᐊᕐᕌᓂ 154-

ᖑᓚᐅᕐᒪᑕ ᐃᓕᓐᓂᐊᖅᑐᑦ 16-ᓂᑦ ᓄᓇᓕᓐᓂᑦ  

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ 12-ᓄᑦ 

ᐱᓕᕆᕕᓐᓄᑦ ᐱᓕᕆᑎᑕᐅᓪᓗᑎᑦ. ᐅᕙᒍᑦ 

ᐃᖅᑲᑐᓇᐃᔭᖅᑐᓕᕆᔨᒃᑯᑦ ᑎᓕᐅᕆᖃᑦᑕᖅᑕᕗᑦ 

ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔨᐅᔪᑦ 

ᐃᖅᑲᓇᐃᔭᕐᕕᖃᖁᓪᓗᒋᑦ ᐃᓕᓐᓂᐊᖅᑎᓂᑦ 

ᐊᐅᔭᑐᐃᓐᓇᕐᒧᑦ.  

 

ᓄᓇᓕᖁᑎᖏᒃ ᑖᒃᑯᐊ ᒪᕐᕉᒃ ᐱᓪᓗᒋᒃ, 

ᐊᐱᖅᑯᑎᒋᕋᑖᖅᑕᖏᒃ. ᑖᒃᑯᐊ ᑭᓪᓕᓯᓂᐊᖅᓯᒪᔪᑦ 

ᓈᓴᐅᑏᑦ ᐱᓯᒪᔭᒃᑲ ᐊᕐᕌᓂᓂᑦ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᑎᓪᓗᒋᑦ. 

ᐱᑕᖃᓚᐅᖏᑦᑐᖅ ᓇᓪᓕᐊᓐᓂ ᓄᓇᓖᓐᓂᒃ 

ᑖᒃᑯᓇᓂ ᒪᕐᕉᓐᓂᒃ. ᓱᒻᒪᑦ ᑕᐃᒪᐃᒻᒪᖔᖅ 

ᖃᐅᔨᒪᖏᑕᕋ, ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ 

ᑎᓕᐅᕆᔨᖃᖅᑰᕐᒪᑕ ᑕᒪᒃᑯᓂᖓ ᐱᓕᕆᕕᐅᔪᓂᑦ 

ᐃᖅᑲᓇᐃᔭᖅᑎᓕᐅᕈᓐᓇᓂᐊᕐᒪᑕ ᐊᐅᔭᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᒪᑦ ᐊᐱᖅᑯᑎᒐᓄᑦ. 

ᐃᒪᓐᓇ ᐃᓱᒫᓘᑎᓂᑦ ᓴᖅᑭᑎᑦᑎᓯᒪᓕᕐᒪᑕ ᑕᒪᒃᑯᐊ 

ᒥᑭᓂᖅᓴᐃᑦ ᓄᓇᓕᐅᔪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᕕᖃᓗᐊᖏᑦᑐᑦ 

ᓴᖅᑭᐅᒪᕕᐅᓗᐊᖏᑦᑐᑦ, ᑕᐃᒫᒃ ᐊᔪᕈᑕᐅᖃᑦᑕᕐᒪᑕ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᑦ ᑕᒫᓂ 

ᐱᒋᐊᓕᕋᑖᖅᑎᓪᓗᒋᑦ ᒪᓕᒐᓕᐅᖅᑏᑦ. ᒥᓂᔅᑕᖃᐃ 

ᐃᓱᒪᖅᓴᖅᓯᐅᕈᑎᖃᕈᓐᓇᖏᓚᖅ ᐊᓯᖏᑦ ᑕᒪᒃᑯᐊ 

ᐃᖅᑲᓇᐃᔭᕐᕕᐅᔪᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᓯᑲᐃᓐᓇᕈᓐᓇᖏᒃᑲᓗᐊᕐᒪᖔᑦ, 

ᓲᕐᓗ ᐊᖏᔪᓂᑦ ᐱᓕᕆᕕᖃᖏᑦᑐᑦ ᒐᕙᒪᒃᑯᓐᓂᑦ. 

ᑖᓐᓇ ᒥᓂᔅᑕ ᐅᕗᖓ ᒪᓕᒐᓕᐅᕐᕕᒻᒧᑦ 

ᐅᖃᕈᓐᓇᖅᐸ ᖃᓄᐃᓘᖅᓯᒪᒻᒪᖔᖅ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᑦᑎᐊᕙᐅᒋᕗᖏᓛᖅ. ᐅᓪᓘᓐᓂᒃ 

ᒪᕐᕈᐃᓐᓈᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᓕᕋᓗᐊᖅᑐᖓ ᑭᓯᐊᓂ ᑐᓴᕈᒥᓇᖅᑐᒥ 

ᐅᖃᐅᓯᖃᕈᓐᓇᖅᑐᖓ.  

 

ᖃᐅᔨᒪᒐᑦᓯ ᖃᑦᓯ ᑖᓚᖃᑐᐃᓐᓇᕋᑦᑕ ᐊᐅᔭᒃᑯᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑕᐅᓂᐊᖅᑐᓂᑦ 

ᑭᓯᐊᓂ ᑐᑭᓯᐅᒪᔭᒃᑯᑦ ᓄᓇᓕᓯ ᒐᕙᒪᑐᖃᒃᑯᑦ 

ᐅᖃᖅᕕᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᐊ 

ᐃᓚᒋᐊᕈᓐᓇᖁᓪᓗᖏᑦ ᓲᕐᓗ ᓄᓇᓕᓐᓂ 

ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔭᖅᑎᑎᔾᔪᑎᔅᓴᖅ. 

ᐅᖃᐅᔾᔨᒍᓐᓇᖅᑐᖓ ᑕᒪᓐᓇ CANNOR 

ᐅᖃᖅᕕᐅᔪᑦ ᑖᒃᑯᐊ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᒃᑲᓐᓂᕈᓐᓇᕋᔭᕐᒪᖔᑕ ᑕᒫᓂ 

ᐊᐅᔭᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᕙᕋ ᑖᓐᓇ ᒥᓂᔅᑕ ᑭᐅᑦᓯᐊᕋᑖᕐᒪᑦ. 

ᒥᓂᔅᑕ ᐅᖃᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᑦ 

ᐃᑲᔪᖅᑎᒋᔭᐅᓂᐊᕐᓂᖓᓂ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᑎᓪᓗᒍ. 

ᑖᒃᑯᐊᓕᑭᐊᖅ ᓄᓇᓕᕋᓛᖑᓂᖅᓴᑦ? ᒥᓂᔅᑕ 

ᐱᓕᕆᖃᑎᖃᖅᑳ ᐃᖅᑲᓇᐃᔭᖅᕕᐅᔪᓐᓇᖅᑐᓂᑦ 

ᓄᓇᓕᓐᓂ ᓲᕐᓗ ᑕᒪᒃᑯᐊ ᒥᑭᓂᖅᓴᓂᑦ 

ᐃᓕᓐᓂᐊᖅᑐᑦ ᐃᖅᑲᓇᐃᔭᕈᓐᓇᖁᓪᓗᒋᑦ? 

ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐃᓕᓐᓂᐊᖅᑏᑦ, 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᓪᓗ 

ᐱᓕᕆᐊᕆᒻᒪᒍ ᑲᑐᔾᔨᓪᓗᑎᒃ ᐱᓕᕆᕕᖏᑎᒍᓂᓛᒃ. 

ᑖᒃᑯᐊ ᐱᓕᕆᕕᐅᔪᓕᒫᑦ ᑎᓕᐅᕋᓱᓐᓂᐊᖅᑕᕗᑦ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᑲᐃᓐᓇᖁᓪᓗᒋᑦ 

ᑕᒪᒃᑯᐊ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᔪᓐᓇᓂᐊᕐᒪᑕ 

ᐃᖅᑲᓇᐃᔭᕆᐅᖅᓴᓂᕐᒥᒃ.  

 

ᑕᒪᒃᑯᐊ ᑎᓕᐅᕐᓂᐊᖅᑕᕗᑦ ᐱᓕᕆᕕᓕᒫᒧᑦ 

ᓄᓇᕗᓕᒫᒥ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑲᐃᓐᓇᖁᓪᓗᒋᑦ ᐊᒻᒪᓗ ᐊᓯᖏᑦ 

ᑳᓐᓄᐊᑯᓪᓗ ᖃᓄᖅ ᐱᑕᖃᖅᑎᑦᑎᒍᓐᓇᕐᒪᖔᑕ 

ᐊᑲᐅᓂᖅᓴᒃᑯᑦ ᐃᖅᑲᓇᐃᔭᕈᑕᐅᒍᓐᓇᖅᑐᓂᑦ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᔪᓯᒋᐊᕐᓗᑕ, ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 103 - 3(3): ᑐᑭᓯᒋᐊᕐᓂᖅ 

ᐃᓄᓕᕆᔨᓄᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᓐᖏᑦᑐᑦ ᓄᓇᕗᒥ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᒥᓂᔅᑕᕆᔭᐅᔪᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᒻᒪ ᐃᓄᓕᕆᓂᕐᒧᑦ.  

 

ᒫᓐᓇᓵᖑᓚᐅᖅᓯᒪᔪᖅ ᒪᓕᒐᓕᐅᖅᑎᑎᒍᑦ ᐅᓪᓘᓐᓃᒃ 

ᒪᕐᕉᓐᓂᒃ ᑕᕝᕙᓂ ᒪᓕᒐᓕᐅᖅᕕᒻᒥ 

ᑐᓴᕋᓱᐊᖃᑎᒌᓚᐅᖅᓯᒪᒐᑦᑕ Auditor General 

ᓇᓗᓇᐃᖅᓯᔾᔪᑎᖏᓐᓂ ᓄᑕᖅᑲᓄᑦ, ᒪᒃᑯᑦᑐᓄᑦ 

ᐊᒻᒪ ᖃᑕᓐᖑᑎᒌᑦᑐᓄᑦ  

ᐱᔨᑦᓯᖅᑕᐅᓂᖅ ᐱᔾᔪᑎᒋᓪᓗᒍ ᕿᒥᕐᕈᔭᒥᓂᖏᓐᓂᒃ. 

ᑖᓐᓇ ᐃᓚᒋᔭᐅᖃᑕᐅᓚᐅᕐᒪᑦ 

ᐱᒻᒪᕆᐅᔪᖁᑎᒋᔭᐅᖃᑕᐅᓪᓗᓂ ᑕᒪᓐᓇ 

ᐃᓄᓕᕆᔨᖃᑦᑎᐊᖃᑦᑕᕈᓐᓇᕐᓂᖅ ᓄᓇᓕᓐᓂ ᑕᒫᓂ 

ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᐅᓪᓗᒥ 

ᖃᑦᑎᐸᓘᓕᕐᒪᑕ ᐃᓄᓕᕆᔩᑦ 

ᐃᓂᔅᓴᕆᔭᕆᐊᖃᖅᑕᒥᓂᒃ ᑕᒫᓂ ᓄᓇᕗᒻᒥ? 

ᑕᑕᐃᓯᒪᓕᖅᑐᐃᑦ ᐅᕝᕙᓘᓐᓃᑦ ᖃᑦᓯᐅᓕᕐᒪᖔᑕ 

ᓱᓕ ᑕᑕᐅᓯᒪᓐᖏᑦᑐᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᑦᑎᐊᕙᒃ ᐊᒻᒪᓗ 

ᐱᓕᕆᐊᖑᓪᓚᕆᑦᑐᓂ ᑖᒃᑯᐊ. ᐃᑲᔪᖅᑎᒋᓪᓗᑎᒍ 

ᑖᒃᑯᐊ (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᔨᒃᑯᓃᓐᖔᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᓱᖃᑦᑕᕐᒪᑕ ᐊᒻᒪᓗ 

ᓴᖅᑭᔮᖅᑲᑦᑕᖅᖢᑎᒃ ᐱᒡᒍᓴᐅᔪᐊᖅᑎᖅᖢᒍ ᑕᒪᒃᑯᐊ 

ᐃᓂᓕᒫᑦᑎᐊᑦ ᓄᓇᕗᑦ ᒐᕙᒪᑦ ᐃᖅᑲᓇᐃᔭᖅᑎᖏᑦ. 

ᑕᐃᒃᑯᐊ ᑭᓯᐊᓂ ᓇᔭᓐᖑᐊᓪᓚᕇᑦ ᐃᓛᓐᓂᒃᑯᑦ 

ᐱᓕᕆᕕᒃᑯᑎᒎᓲᖑᓪᓗᑎᑦ ᑖᒃᑯᐊᑐᐊᓪᓚᕆᒐᓚᐃᑦ.  

 

ᒫᓐᓇ ᓄᓇᕗᒻᒥ 38-ᖑᒻᒪᑕ ᑖᒃᑯᐊ ᐃᓂᐅᔪᑦ 

ᑮᓇᐅᔭᑦ ᐊᑐᐃᓐᓇᕈᖅᕕᐅᓯᒪᔪᑦ ᐃᓄᓕᕆᔨᓄᑦ. 

¨ᑖᓐᓇ ᔫᓐ 1-ᒥᓕ ᑐᓴᒐᒃᓴᖅ ᐱᓯᒪᔭᕋ ᐊᓐᖑᑎᓪᓗᒍ 

2011, 18-ᖏᓐᓇᐅᑲᐃᓐᓇᖅᑐᑦ ᑖᒃᑯᐊ ᑕᑕᔅᓯᒪᔪᑦ 

ᐊᒻᒪ ᓱᓕ 20-ᓂᑦ ᐃᓚᑰᔪᒍᑦ ᓄᓇᕗᒻᒥ. ᑭᓯᐊᓂ 

ᑕᐃᒪ ᐅᖃᖅᑲᐅᒐᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᒐᑦᑎᒍ ᔮᓐᓄᐊᕆ 1 

ᔮᓐᓄᐊᓕᓕᒫᒥᑦ 6 ᑕᖅᑭᓂᑦ ᑕᐃᒃᑯᐊ 

ᐱᒡᒍᑕᐅᔾᔪᐊᖅᑐᔅᓴᐃᑦ ᓴᖅᑭᖃᑦᑕᕐᒪᔾᔪᒃ ᐊᒻᒪ ᔫᓐ 6 

ᑕᖅᑭᓄᑦ ᑕᖅᑯᒥᓚᖓᔪᓂᑦ ᐊᑐᐃᓐᓇᐅᑎᒃᑎᒡᓗᑎᒃ. 

ᑕᐃᒃᑯᐊ ᓱᓕ ᐱᐊᓂᒃᓯᒪᓐᖏᓇᑦᑎᒍ ᑕᒡᕗᖓ 

ᐅᖃᕈᓐᓇᖅᐳᖓ 20-ᓂᑦ ᒫᓐᓇ ᐃᓚᑰᔪᒍᑦ 

ᐃᓄᓕᕆᔨᑦ ᐱᔾᔪᑎᒋᒡᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᐅᑭᐅᖑᖅᑲᐅᔪᖅ ᐊᐱᖅᓲᑎᖃᓚᐅᖅᓯᒪᒐᒪ 

ᖃᓄᐃᓕᖓᓕᕐᒪᖔᖅ ᑖᓐᓇ 

ᐃᓄᓕᕆᔨᖃᓐᖏᓐᓂᕗᑦ ᓴᒡᓕᕐᒥᑦ ᐊᑯᓂᒐᓛᒃ 

ᐃᓄᓕᕆᔨᖃᕈᓐᓃᓚᐅᖅᓯᒪᒐᑦᑕ ᒥᓂᔅᑕᖃᐃ 

ᓇᓗᓇᐅᖅᓯᒪᕐᕕᖃᕈᓐᓇᖅᐸ ᐅᕙᓐᓄᑦ ᐅᒡᓗᒥᑦ 

ᑖᓐᓇ ᐃᓄᓕᕆᔨᑖᕋᓱᐊᖅᓯᒪᓂᕆᔭᖅᐳᑦ 

ᐃᓐᓄᑦᑕᐅᓯᒪᓕᕐᒪᖔᑦ ᐅᕝᕙᓘᓐᓃᑦ 

ᐃᓐᓄᑦᑕᐅᓂᐊᓵᕐᒪᖔᑦ ᐃᒻᒪᑐᖃᐅᓗᐊᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ ᑖᓐᓇ ᐄ ᐃᓚᑰᔪᖅ ᓴᒡᓕᕐᒥ ᒫᓐᓇᒧᑦ ᑎᑭᒃᖢᒍ. 

ᑕᐃᓐᓇ ᑭᓯᐊᓂ ᖃᖓᒃᑯᑦ ᐃᒡᓕᕆᔭᐅᓪᓛᕐᒪᖔᑦᑕ 

ᓄᑖᒥᑦ ᑐᓴᖅᑎᑕᐅᓯᒪᓐᖏᓐᓇᒪ. ᐅᖃᖅᑎᑦᑎᔩ, 

ᑖᓐᓇ ᑐᓴᑐᐊᕈᒃᑯ ᒪᓕᒐᓕᐅᖅᑎ ᑖᓐᓇ 

ᐅᖃᐅᑎᔪᓐᓇᕐᓂᐊᖅᑕᕋ ᐊᒻᒪ ᑕᒡᕗᖓ ᓇᓕᖅᑲᖓ 

ᒪᓕᒐᓕᐅᕐᕕᒻᒧᑦ ᑐᓂᔾᔪᑎᒋᓂᐊᖅᐸᕋ 

ᖃᐃᑕᐅᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, 

ᒥᔅ ᐅᒡᔪᖅ. 

 

ᐊᐱᖅᑯᑦ 104 - 3(3): ᐃᓕᓐᓂᐊᖅᑏᑦ 

ᐅᐸᖃᑦᑕᓐᖏᑦᑐᑦ (ᐅᒡᔪᖅ) 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᑖᒻᓇ 

ᐊᐱᖅᕼᐅᕈᒪᔭᕋ ᒥᓂᔅᑐ, ᒥᓂᔅᑑᔪᖅ 

ᐃᓕᕼᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᐅᕙᑦᓯᐊᖅ ᐅᖄᓪᓚᒃᑲᒪ 

ᐅᖃᕋᕼᐊᑦᑎᒡᓗᒋᑦ. ᑖᑉᑯᐊ ᐃᕼᐅᒫᓗᓐᓇᒻᒪᑕ 

ᐊᒥᕼᐅᒻᒪᕇᑦ ᐃᓕᕼᐊᕆᐊᖅᑕᓐᖏᑦᑐᑦ ᓄᓇᕗᒻᒥᐅᑦ 

ᐃᓗᐊᓂ, ᓄᓇᕗᑦ ᐃᓗᐊᓂ ᑕᐃᑲᓂ 

ᐱᕙᓪᓛᖅᕼᐅᒍ ᕿᑎᕐᒥᐅᑦ ᐃᓗᐊᓂ. ᑖᒻᓇ 

ᐊᐱᕆᔪᒪᔭᕋ ᒥᓂᔅᑐ ᑐᑭᕼᐃᓐᓇᑦᓯᐊᖅᑎᓪᓗᒍ 

ᕼᐅᓕᕆᕙᑦ ᐃᓕᕼᐊᖅᑐᓕᕆᔨᒃᑯᑦ ᑖᑉᑯᐊ 

ᖃᐅᔨᓴᖅᐸᑦ ᐃᓕᕼᐊᕆᐊᖅᑕᕐᓂᐅᑉ ᒥᒃᕼᐊᓐᓄᑦ 

ᓈᕼᐊᑏᑦ ᑐᕼᐊᒐᒃᕼᐊᐃᑦ. ᕼᐅᒻᒪᒡᓗ ᐱᔾᔪᑕᐅᔮᓄᑦ 

ᑖᑉᑯᐊ ᕼᐅᒻᒪᑦ ᓄᑕᕋᕐᓂᒡᓗ ᐃᓅᕼᐅᑦᑐᒡᓗ 

ᐃᓕᕼᐊᕆᐊᖅᑕᖏᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ, 

ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐅᐸᖃᑦᑕᖏᓐᓂ 

ᐃᓕᓐᓂᐊᕐᕕᒻᒧᑦ ᐱᒻᒪᕆᐊᓘᒻᒪᑦ 

ᐋᖅᑭᒋᐊᖃᖅᐸᓪᓕᐊᓂᖓ ᖁᔭᓐᓇᒦᓪᓗ ᑖᒃᓱᒥᖓ 

ᐊᐱᕆᒐᕕᓐᖓ ᐱᒻᒪᕆᐅᔫᑎᒋᒐᑦᑎᒍ 

ᓄᓇᕗᒻᒥᐅᓕᒫᖑᔪᑎᒍᑦ ᓇᓗᓇᓐᖏᑦᑐᖅ. 

ᐊᐱᕆᒐᕕᑦ ᖃᓄ ᖃᐅᔨᓴᖅᑕᐅᕙᓪᓕᐊᓂᖓ ᒫᓐᓇ 

ᑕᐃᒪ June Record System-ᒥᑦ 

ᐋᖅᑭᒃᓯᕙᒡᓕᐊᔪᑦ ᑕᒪᒃᑯᐊ ᓇᓗᓇᐃᔭᖅᑕᐅᓂᖏᑦ 

ᓲᕐᓗᖃᐃ ᖃᓪᓗᓈᑎᑐᑦ Consistant Data 

Collection ᐱᒐᓗᐊᕐᒪᖔᑦ ᑖᒃᓱᒥᖓ 

ᖃᐅᔨᓇᓱᓐᓂᐊᖅᖢᑎᒃ ᐋᖅᑭᒃᓱᐃᔪᑦ.  

 

ᑕᐃᒪᓐᖓᑦ 2009-2010-ᖑᑎᒡᓗᒍ ᑕᒪᓐᓇ 

ᐅᐸᖃᑦᑕᖏᓐᓂ ᐊᑉᐸᕆᐊᒃᓯᒪᒻᒪᑦ 4%-ᒥᑦ ᐊᕐᕌᒍᑦ 

ᓯᕗᓂᐊᓃᑦᑐᓂᑦ. ᑕᐃᒪᓕ ᒫᓐᓇ ᑕᒪᕐᒥᖅ ᑕᒪᓐᓇ 

ᐅᐸᖃᑦᑕᖅᑐᑦ ᓲᕐᓗᖃᐃ ᐳᓴᓐᖔ ᑲᑎᓐᖑᐊᖅᖢᒍ 

71.6%-ᖑᒻᒪᑦ ᒫᓐᓇᒧᑦ ᑎᑭᒃᖢᒍ. ᐊᒻᒪᓗᑦᑕᐅᖅ 

ᑕᒪᓐᓇᐃᓛᖅ ᐱᒻᒪᕆᐅᔫᑎᒋᒐᑦᑎᒍ ᐊᔾᔨᒌᓐᖏᑦᑐᑦ 

ᖃᓄᖅᑑᕈᑎᑦ ᒫᓐᓇ ᑕᐃᒪ ᐱᓕᕆᐊᖑᓇᓱᑦᑐᑦ  

ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᑲᔫᑎᖃᕋᓱᒃᖢᑎᒃ ᖃᓄᖅ ᑕᒪᓐᓇ 

ᐱᐅᓯᕚᓪᓕᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅ ᐅᒡᔪᖅ.  

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐄ ᓈᕼᐊᑏᑦ 

ᑕᐅᑐᑦᑐᒋᑦ ᑖᕙᓂ ᕿᑎᕐᒥᐅᓂᑦ ᐊᕐᕌᓂᒥᑦ 

ᐅᖓᒡᓕᕐᒥᑦ ᐃᓕᕼᐊᕆᐊᖃᓐᖏᑦᑐᑦ 

ᐊᒥᒐᖅᕼᐊᓚᐅᒻᒪᕆᐅᒻᒪᑕ. 

(ᑐᓵᔨᑎᒍᑦ) ᒥᓂᔅᑕ ᐅᖃᕈᓐᓇᖅᑲ ᑖᒃᑯᐊ ᖃᓄᖅ 

ᐱᒋᐊᖅᑎᑦᓯᒪᒻᒪᖔᑕ ᑖᒃᑯᐊ 

ᐃᓕᓐᓂᐊᕆᐊᖃᑦᑕᖁᓗᒋᑦ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐊᕐᓇᖅ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐱᓕᕆᐊᖑᔪᑦ ᓲᕐᓗᖃᐃ ᐆᑦᑑᑎᒋᓗᒍ ᑖᓐᓇ 

ᐱᓕᕆᐊᒃᓴᐅᓪᓗᓂ ᐋᖅᑭᑦᓱᖅᑕᐅᓇᓱᒃᑐᖅ 

ᐊᑎᖃᖅᖢᓂ ᓈᖕᒪᓐᖏᑦᑐᖅ ᐅᐸᖃᑦᑕᖏᒃᑯᕕᑦ, 

ᐃᒪᐃᓕᖓᔪᖅ ᖃᓪᓗᓈᑎᑐᑦ, “It’s not okay to 

be away.” ᑖᓐᓇ ᑎᑎᕋᖅᓯᒪᔪᖅ, ᐃᓗᓕᖃᖅᖢᓂ 

ᖃᓄᐃᓕᐅᕐᓗᑎᒃ ᓄᓇᕗᒻᒥ ᐃᓕᓐᓂᐊᕐᕖᑦ 

ᐃᑲᔪᖃᑦᑕᐅᑎᒃᑲᓐᓂᕈᓐᓇᕐᒪᖔᑕ ᐊᒻᒪᓗ ᓄᓇᓖᑦ 

ᐃᓗᐊᓂ ᖃᓄᐃᓕᐅᕐᓗᑎᒃ ᐱᐅᓯᕚᓪᓕᕈᓐᓇᕐᒪᖔᖅ 

ᐅᐸᖃᑦᑕᓐᖏᓐᓂᖅ ᐃᓕᓐᓂᐊᕐᕕᖕᒧᑦ.  

 

ᐊᒻᒪ ᓱᓕᑦᑕᐅᖅ ᑕᐃᑲᓂ ᖃᒪᓂ’ᑐᐊᕐᒥ 

ᐱᓕᕆᐊᖃᕆᕗᑦ ᖃᐅᔨᓇᓱᒡᖢᑎᒃ 

ᖃᓄᐃᓕᐅᖅᖢᑎᒃ ᐅᐸᖃᑦᑕᓂᖅᓴᐅᔪᓐᓇᖅᐸᑦ ᓲᕐᓗ 

ᖃᐅᔨᓴᕈᑕᐅᓪᓗᓂ ᐆᑦᑐᕋᐅᑦ ᖃᐅᔨᓇᓱᐊᕈᑕᐅᔪᖅ 

ᖃᒪᓂ’ᑐᐊᒥ 

(ᑐᓵᔨᑎᒍᑦ) ᑭᓱᐃᑦ ᐊᐅᓚᑦᓯᐊᕈᓐᓇᕐᒪᖔᑕ 

ᐃᓕᓐᓂᐊᕐᕕᖕᒦᖏᓐᓇᖁᓪᓗᒋᑦ ᑖᒃᑯᐊ 

ᖃᐅᔨᒐᓱᐊᖅᑐᑦ ᐆᑦᑐᕋᐅᖕᒥᒃ ᖃᓄᐃᓐᓂᐊᕐᒪᖔᖅ 

ᑖᓐᓇ ᐆᑦᑐᕋᖅᑕᐅᔪᖅ.  

 

ᑕᐃᒪᑦᑕᐅᖅ ᐱᓕᕆᐊᖑᕙᓪᓕᐊᖕᒥᔪᖅ ᑕᐃᓐᓇ 

ᓄᑖᖅ  

ᐊᒻᒪᓗ ᐊᓯᐊᒎᕆᐊᖅᓱᓂ 6-ᓂᒃ 9-ᓄᑦ ᑎᑭᑦᓱᒍ 

ᖁᑦᓯᓐᓂᓕᓐᓂᒃ ᑕᒪᒃᑯᐊ ᐃᓕᓐᓂᐊᖅᑏᑦ 

ᓄᖅᑲᓯᖃᑦᑕᕐᒪᑕ ᑕᒪᒃᑯᓇᓂ, ᑕᐃᒪ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓄᖓ ᐊᑐᓂᑦ 

ᐱᒋᐊᖅᑎᑕᐅᓂᐊᖅᑐᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ 

ᐆᑦᑐᕋᐅᑕᐅᔪᖅ ᓇᓗᓇᐃᖅᓯᔾᔪᑕᐅᓂᐊᖅᑐᖅ ᖃᓄᖅ 

ᑕᒪᒃᑯᐊ ᐊᖑᑏᑦ ᐃᓕᓐᓂᐊᕕᖕᓂ 

ᖁᕕᐊᓱᒍᓐᓇᕐᓂᖅᓴᐅᒐᔭᕐᒪᖔᑕ ᐊᒻᒪᓗ 

ᐃᓚᐅᑎᑕᐅᓂᖅᓴᐅᓗᑎᒃ ᐱᐅᓯᕚᓪᓕᒐᓱᐊᕐᓗᒍ 

ᐃᓕᓐᓂᐊᕆᐊᖅᐸᓪᓕᐊᓂᖅ ᑲᑎᓪᓗᒋᑦ ᑖᒃᑯᐊ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓪᓗ 

ᐊᖓᔪᖅᑳᖑᔪᓪᓗ ᓄᓇᓖᓪᓗ  

 

(ᑐᓵᔨᑎᒎᕈᓐᓃᖅᑐᖅ) ᖃᓪᓗᓈᑎᑐᑦ 

ᐅᖃᐅᓯᕆᕋᑖᖅᑕᕋ ᐱᖕᒪᕆᐊᓘᔪᖅ ᑕᕝᕙᓂ 

ᐃᓕᓐᓂᐊᕐᕖᑦ ᓄᓇᓖᓪᓗ ᑲᑐᔾᔨᖃᑎᒌᒋᐊᖃᕐᓂᖏᑦ 

ᐊᒃᓱᕉᑎᖃᕆᐊᖃᕋᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ, ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᖓ 

ᐊᖓᔪᖅᑳᕆᔭᐅᔪᑦ ᐊᒻᒪᓗ ᓄᓇᓕᓕᒫᖅ 

ᖃᓄᐃᓕᐅᕐᓗᑎᒃ ᐱᓕᕆᖃᑎᒌᑦᑎᐊᕈᓐᓇᖅᐸᑦ 

ᑕᒪᓐᓇ ᐱᐅᓯᕙᓪᓕᐊᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᓄᓇᓕᖕᓂ 

ᖃᐅᔨᒪᒐᑉᑕ ᐃᓕᓴᕆᐊᖅᑕᓐᖏᑦᑐᑦ ᐊᒥᓱᑦ 

ᐃᓂᕐᓂᓐᖑᕌᖓᒥᒃ ᐊᓄᓪᓚᑦᓰᕕᖕᒦᖃᑦᑕᖅᑐᑦ 

ᐊᔪᖅᓴᕐᓗᐊᖃᑦᑕᖅᑐᑦ ᑖᓐᓇ ᐊᒃᓱᕈᑎᒋᒻᒪᕆᑉᐸᕋ. 

 

(ᑐᓵᔨᑎᒍᑦ) ᐊᑖᒍᑦ ᐃᓕᓐᓂᐊᖅᑐᓕᕆᓂᒃᑯᑦ 

ᒪᓕᒐᐃᑦ ᑖᒃᑯᐊ ᐋᖅᑭᑦᓯᒋᐊᖃᕐᒪᑕ 

ᐅᐸᒐᐅᓂᐊᖅᑐᓂᒃ, ᒥᓂᔅᑕ ᐅᖃᕈᓐᓇᖅᑲ ᖃᑦᓯᐅᕙᑦ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓂ 

ᐊᑐᐊᒐᓕᐅᖅᓯᒪᕙᑦ ᐊᒻᒪᓗ ᑭᓱᓂᒃ 

ᐃᑲᔪᖅᓱᖅᑕᐅᔾᔪᑎᖃᖅᑲᑦ ᑖᒃᑯᐊ 

ᐱᐊᓂᒃᓯᒪᓐᖏᑦᑐᑦ ᐃᒪᓐᓇ ᐃᓕᓐᓂᐊᕆᐊᖁᔨᓂᕐᒧᑦ 

ᐸᕐᓇᐅᑎᒋᔭᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑐᑭᓯᒋᐊᕈᑏᑦ ᐱᓯᒪᓐᖏᓇᒃᑯ 

ᖃᐅᔨᒋᐊᕐᓂᐊᖅᐸᕋ ᑕᒪᓐᓇ ᑐᑭᓯᒋᐊᓚᐅᕐᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᖃᐅᔨᒋᐊᖅᑕᐅᓚᐅᕐᓗᓂ ᑭᐅᔭᐅᓛᖅᐳᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 105 - 3(3): ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐅᑎᕐᕕᐅᖃᑦᑕᕐᓂᖏᓐᓄᑦ 

ᐅᖅᓱᐊᓗᑦᑖᕈᑎᒥᓂᖏᓐᓄᑦ ᐱᓇᓱᐊᒐᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᓐᓄᑦ ᑮᑦ 

ᐲᑕᓴᓐ.  

 

ᑖᓐᓇ ᓈᖕᒪᓐᓂᐊᖅᑑᔮᓐᖏᑦᑑᒐᓗᐊᖅ ᐊᐱᖅᑯᑎᒐ 

ᑭᓯᐊᓂ ᖃᐅᔨᒋᐊᕐᕕᒋᔪᒪᔭᕋ ᐊᐱᖅᑯᑎᒋᓚᐅᖅᑕᕋ 

ᐅᑭᐅᖅ ᑲᑎᒪᑎᓪᓗᑕ.  

 

ᒫᑦᓯ 3-ᖑᑎᓪᓗᒍ ᒥᓂᔅᑕ ᐊᐱᕆᓚᐅᕋᒃᑯ ᓄᓇᕗᑦ 

ᒐᕙᒪᖏᑕ ᓇᖕᒥᓂᖃᖅᑐᓄᑦ ᐅᑎᕐᕕᐅᑕᐅᓲᖅ 

ᐅᖅᓱᐊᓗᒻᒧᑦ ᐅᖃᐅᓯᐅᓚᐅᓐᖏᒻᒪᑦ ᐅᖃᐅᓯᖏᓐᓂ 

ᑭᐅᓚᐅᕐᒪᑦ ᐊᐱᖅᑯᑎᒐᓄᑦ ᑕᐃᒪ 

ᐊᖏᔪᖅᑲᐅᑎᒥᓄᑦ ᐅᑎᕐᓂᕋᖅᓱᓂ ᐊᒻᒪᓗ 

ᕿᒥᕐᕈᒃᑲᓐᓂᕐᓂᐊᕐᓂᕋᓚᐅᕐᒪᑦ ᑖᒃᑯᐊ ᖃᓄᖅ 

ᑮᓇᐅᔭᓂᒃ ᕿᒥᕐᕈᒃᑲᓐᓂᕈᓐᓇᕐᒪᖔᑕ ᑕᒫᓂ 

ᐊᕐᕌᒍᒥ. ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᑕᕝᕙᓂ 

ᒪᓕᒐᓕᐅᖅᕕᒻᒥ ᖃᓄᐃᓕᐅᖁᑎᖃᕐᓂᐊᕐᒪᖔᕐᒥ 

ᑕᒪᑐᒥᖓ ᐃᑲᔪᖅᑕᐅᔪᒥᒃ? ᑖᓐᓇ ᐱᐅᔫᓚᐅᕐᖓᑦ 

ᐃᑲᔫᑕᐅᔪᖅ ᓂᕈᐊᖅᑕᐅᕕᒋᓯᒪᔭᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᑖᓐᓇ ᒥᔅᑕ ᕋᒻᐴᑦ ᖁᔭᓐᓇᒦᕆᕙᕋ 

ᐊᐱᕆᕋᑖᖅᑐᖅ. ᑖᓐᓇ ᐊᑕᐅᓯᐊᑐᐃᓐᓇᖅᓱᓂ 

ᐊᑐᖅᑕᐅᓚᐅᕐᒪᑦ ᑖᒃᑯᐊ ᓇᒻᒥᓂᖅ ᐊᖏᕐᕋᖃᖅᑐᑦ 

ᓇᒻᒥᓂᖅ ᐃᓪᓗᖃᖅᑐᖅ ᐅᑎᖅᕕᐅᓚᐅᕐᒪᑕ. ᑖᒃᑯᐊ 

ᕿᒥᕐᕈᑲᓐᓂᓚᐅᕋᑦᑎᒍ ᑕᐃᒫᒃ 

ᐅᑎᑎᖅᑎᑎᒃᑲᓂᔾᔮᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᓗ ᐊᖏᖃᑎᒋᓪᓗᒍ ᑕᒪᒃᑯᐊ 

ᐊᖏᕐᕋᖃᖅᑐᓄᑦ ᐅᑎᖅᕕᐅᓂᖏᑦ 

ᐱᐅᔪᒻᒪᕆᐅᓚᐅᕐᖓᑦ. ᑖᒃᑯᐊ ᒐᕙᒪᒃᑯᑦ 

ᑕᐃᒫᔅᓴᐃᓐᓇᖅ ᓴᖅᑭᔅᓯᒍᓐᓇᖅᑲᑦ ᑕᒫᓂ ᐊᕐᕌᒍᒥ? 

ᒥᓂᔅᑕ ᑐᓴᖅᑎᑦᑎᓚᐅᕐᖓᑦ ᒪᓕᒐᓕᐅᖅᕕᒻᒥ ᑖᒃᑯᐊ 

1,300 ᓄᑖᖑᔪᑦ ᐊᖏᕐᕋᖃᖅᑐᑦ ᐊᑐᓚᐅᕐᒪᑕ 

ᑕᒪᑐᒥᖓ ᐊᒻᒪᓗ ᒐᕙᒪᒃᑯᓐᓄᑦ ᐊᑭᓖᓪᓗᑎᑦ 

$600,000-700,000.  

 

ᑖᒃᑯᐊ ᒐᕙᒪᒃᑯᑦ ᓂᐅᕕᕋᑖᓚᐅᕐᓂᖏᑦ ᓲᕐᓗ 

$540,000 ᓇᓂᓯᒍᓐᓇᓚᐅᕐᒪᑕ ᐊᑭᓖᓪᓗᑎᑦ ᑖᓇ 

ᑰᒪᒥᑦ ᑯᐊᐳᕇᓴᒃᑯᓐᓄᑦ ᓲᕐᓗ ᑕᒪᓐᓇ ᒐᕙᒪᒃᑯᑦ 

ᕿᒥᕐᕈᑲᓐᓂᕆᐊᖃᕐᒪᑕ ᑖᔅᓱᒥᖓ ᓄᓇᕗᒻᒥᐅᑦ 

ᐊᖏᕐᕋᖃᖅᑐᑦ ᐱᓗᐊᖅᑐᒥ ᑕᐃᒃᑯᐊ 

ᑮᓇᐅᔭᓕᐅᓗᐊᓐᖏᓂᖅᓴᑦ. ᒥᓂᔅᑕ 

ᓇᓗᓇᐃᕈᓐᓇᖅᑲ ᑕᒪᑐᒥᖓ 

ᕿᒥᕐᕈᑲᓐᓂᕈᓐᓇᓂᐊᓂᕐᒥᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᕋᒻᐴᑦ ᑖᒃᑯᐊ  

ᐅᖃᐅᓯᕆᕋᑖᕐᖓᒋᑦ  

ᓇᒻᒥᓂᖃᖅᑐᑦ. ᐄ, ᑖᒃᑯᐊ ᑮᓇᐅᔭᖅᑖᑲᓐᓂᖅ 

ᓇᒻᒥᓂᖃᕐᒥᒐᒪᑦᑕᐅᖅ ᐃᓪᓗᒧᑦ ᖁᕕᐊᓇᕋᔭᖅᑐᖅ. 

ᑖᒃᑯᐊ ᖃᐅᔨᒪᒻᒪᑕ ᐃᓄᐃᑦ ᒐᕙᒪᒃᑯᑦ 

ᑮᓇᐅᔭᖏᓐᓂ ᖃᓄᐃᓕᖓᓂᖏᑦᑕ ᑭᓯᐊᓂ 

ᑮᓇᐅᔭᖅᑐᓗᐊᖏᒐᓱᒃᑲᑦᑕ.  

 

ᑖᓐᓇ ᕿᒥᕐᕈᓚᐅᕋᑦᑎᒍ ᐅᔾᔨᑐᑦᑎᐊᖅᓱᑕ 

ᐊᑕᐅᓯᐊᖅᓱᒍᓗ ᐊᑭᓕᕐᔪᑎᒋᓚᐅᕐᓗᒍ. ᒪᕐᕉᓐᓄᒃ 

ᐊᑕᐅᓯᕐᒧᓪᓗ ᐋᖅᑭᓯᒪᓚᐅᕐᖓᑦ. 

ᓇᓗᓇᐃᖅᓯᔾᔮᖏᑦᑐᖓ 

ᐊᑭᓖᒃᑲᓂᕈᓐᓇᓂᐊᕐᒪᖔᑦᑕ $200 ᖃᑦᑕᐅᔭᒨᖅᑲᑦ 

ᑭᓯᐊᓂ ᑕᐃᒃᑯᐊ ᖃᑦᑕᐅᔭᐃᑦ. ᑕᐃᒫᒃ 

ᐊᑭᖃᓚᐅᕋᓗᐊᕐᖓᑦ ᐃᓱᒪᔅᓴᖅᓯᐅᕈᑕᐅᓕᖅᑎᓪᓗᒍ 

ᑕᐃᔅᓱᒪᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᕿᒥᕐᕈᓂᐊᓐᖏᓐᓂᕋᒻᒪᑦ ᑕᒪᑐᒥᖓ. 

ᐅᖃᖅᑏ, ᑕᐃᒪ ᒥᓂᔅᑕ ᐅᖃᕈᒪᔪᖓ 

ᑕᐃᒫᔅᓴᐃᓐᓇᖅ ᐅᑭᐅᒃᑯᑦ ᐊᐱᖅᓱᖃᑦᑕᕐᓂᐊᕋᒪ 

ᐃᒃᑮᓇᕐᓂᖅᓴᐅᓕᖅᐸᑦ ᐊᑭᑦᑐᕆᐊᕐᓂᐊᖅᖢᑎᓪᓗ 

ᑖᒃᑯᐊ ᐅᖅᓱᐋᓗᐃᑦ. ᑖᒃᑯᐊ 

ᐅᖃᐅᓯᑐᐃᓐᓇᐅᕋᑖᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐱᖅᑯᑦ 106 - 3(3): ᓄᑖᒥᑦ 

ᐋᓐᓂᐊᕕᑦᑖᕈᒪᔪᑦ ᖃᒪᓂᑦᑐᐊᕐᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑐᑦ 

ᐊᖓᔪᖅᑳᕆᔭᐅᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ.  

 

ᐅᖃᖅᑏ, ᑕᐃᒪ ᐅᖃᖃᑦᑕᖅᓯᒪᒐᒪ 

ᐃᖅᑲᓇᐃᔭᖅᑎᓄᑦ ᐊᒻᒪᓗᑦᑕᐅᖅ ᑲᑎᒪᔨᐅᔪᓄᑦ 

ᑕᐃᓐᓇ ᐋᓐᓂᐊᕐᕕᕋᓛᖅᐳᑦ ᖃᒪᓂᑦᑐᐊᕐᒧᑦ 

ᐱᐅᓐᖏᑦᑐᐋᓘᓕᕐᒪᑦ 

ᐊᖏᓪᓕᒋᐊᒃᑲᓐᓂᕆᐊᖃᖅᖢᓂᓗ 

ᐊᒥᓱᓐᖑᖅᐸᓪᓕᐊᓪᓗᑎᓪᓗ ᖃᒪᓂᑦᑎᐊᕐᒥᐅᑦ. 

ᑖᒃᑯᐊ ᖃᒪᓂᑦᑐᐊᕐᒥᐅᑦ 

ᐱᓕᕆᔭᖅᑐᖅᕕᐅᖃᑦᑕᖅᖢᓂᓗ. 

 

ᐅᖃᖅᑏ, ᑕᐃᒪᐃᓕᓚᐅᖅᑎᓪᓗᖓ ᑕᐃᒪ 

ᐅᖃᕈᒪᔪᖓ ᐊᒃᓱᕈᓕᕐᒪᑕ ᑕᐃᒃᑯᐊ ᐱᓕᕆᔨᒋᔭᐅᔪᑦ 

ᖃᒪᓂᑦᑐᐊᕐᒥ ᐋᓐᓂᐊᕕᒻᒥ. ᑕᐃᒪ ᐅᖃᓚᐅᖅᓯᒪᒐᒪ 

ᑕᒪᓐᓇ ᓄᑕᐅᒍᓐᓃᕐᒪᑦ ᒥᑭᑦᑑᓪᓗᓂᓗ 

ᐃᓂᔅᓴᖃᑦᓯᐊᖏᒃᓗᓂᓗ ᐊᒻᒪᓗ ᑕᒪᒃᑯᐊ 

ᐊᔪᕈᑎᖃᖅᑐᓄᑦ ᐳᖅᑐᓗᐊᕐᒪᑦ.  

 

ᐅᖃᖅᑏ, ᐅᓇ ᐊᐱᖅᑯᑎᒐ: ᑖᓐᓇ ᒥᓂᔅᑕ 

ᐅᖃᕈᓐᓇᖅᐹ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐃᓱᒪᔅᓴᖅᓯᐅᕈᑎᔅᓴᖃᕐᒪᖔᑕ 

ᐊᖏᓂᖅᓴᐅᓕᕈᓐᓇᖁᓪᓗᒍ ᑭᒍᓯᓕᕆᕝᕕᖃᕐᓗᓂᓗ 

ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᑭᑦ ᑭᓇᒃᑯᑦ ᑕᐃᒃᑯᐊ Request-ᓚᐅᕐᒪᖔᑕ 

ᑐᓴᐅᒪᓐᖏᑎᐊᖅᑐᖓ. ᕼᐊᒻᓚᑯᓂᓪᓘᓐᓃᑦ 

ᓇᑭᒃᑭᐊᖅ ᑕᐃᒃᑯᐊ ᐋᓐᓂᐊᕐᕖᑦ ᓄᓇᓕᓐᓂ 

ᑕᒪᒃᑯᐊ ᐃᓚᖏᑦ ᓄᑕᐅᓐᖏᓗᐊᓕᖅᑐᑦ ᑕᐃᒃᑯᐊ 

ᖃᐅᔨᓴᕐᓂᖅᑕᖃᖃᑦᑕᕐᒪᑕ ᑖᓐᓇ ᖃᐅᔨᓴᕐᓂᐅᔪᖅ 

ᓈᒻᒪᑦᓯᐊᕋᓗᐊᕐᒪᖔᖅ. ᐱᓕᕆᐊᖑᓲᖑᓪᓗᓂ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᖕᓂᒃ.  

ᑐᒃᓯᕋᖅᓯᒪᓐᖏᓐᓇᑦᑕ ᓱᓕ ᒫᓐᓇ ᑕᒪᒃᑯᐊ ᐊᓯᖏᑦ 

ᑕᐃᒃᑯᐊ ᒫᓐᓇ ᐱᓕᕆᐊᓗᐊᕆᒐᑦᑎᒍ ᒪᕐᕉᒃ 

ᑕᐃᒃᑯᐊ ᐃᓇᖏᖅᑕᐅᓂᐊᖅᑑᒃ ᓯᕗᓪᓕᖅᐹᖑᓪᓗᑎᒃ 

ᓇᐅᔮᓂᓗ ᑕᓗᕐᔪᐊᕐᒥᓗ ᐊᒻᒪᓗ ᐃᑉᐱᐊᕐᔪᒻᒥ.  

ᑖᒃᑯᐊ ᑕᒡᒐ ᐱᖓᓲᓪᓗᒋᑦ ᐱᓕᕆᐊᑦᑎᓐᓃᓗᐊᖅᑐᑦ 

ᐊᒻᒪ ᑕᐃᒃᑯᐊ ᓄᑕᐅᓐᖏᓗᐊᖅᑐᑦ ᐱᓕᕆᕝᕕᐅᔪᒃᑯᑦ 

ᐃᓱᒫᓗᒋᔭᕋᓗᐊᕗᑦ ᑭᓯᐊᓂ ᑮᓇᐅᔭᓂᒃ 

ᑐᒃᓯᕋᕋᔭᕐᒪᖔᑕ ᓇᑭᑦ ᑖᓐᓇ 

ᐊᒥᒐᐃᓐᓇᑦᑎᐊᒻᒪᕆᑦᖢᓂᐅᒻᒪᑦ ᑭᓯᐊᓂ 

ᐅᖃᕈᓐᓇᖅᑐᖓ ᑕᐃᒃᑯᐊ ᐊᒃᓱᕈᓗᐊᖅᑐᑦ 

ᓄᑕᐅᓐᖏᓗᐊᖅᑐᑦ ᑐᒡᓕᕇᑦᑕᒡᖢᒋᑦ 

ᐃᓱᒪᒋᔭᐅᓲᖑᓂᖏᓐᓄᑦ ᑕᐃᒪᓐᓇᐃᓇᑦᑎᐊᒻᒪᕆᒃ 

ᐅᖃᕈᓐᓇᖅᖢᖓ.  

 

ᖃᒪᓂ’ᑐᐊ ᒥᒃᓵᓄᑦ ᑐᓂᔭᐅᓚᐅᓐᖏᑦᑐᒍ ᓱᓕ 

ᓇᑭᓪᓘᓐᓃᑦ ᑕᕝᕗᖓ ᐅᖃᕈᓐᓇᖅᑕᑐᐊᕋ ᑖᓐᓇ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᑕᐃᒪ ᐅᑯᐊ ᑕᐃᒃᑯᐊ ᖃᒪᓂ’ᑐᐊᕐᒥᐅᑕᐅᔪᑦ 

ᑕᒪᑐᒥᖓ ᑐᒃᓯᕋᐅᑎᖃᖅᓯᒪᔪᑦ 

ᖃᐅᔨᒋᐊᕐᕕᒋᐊᖅᐸᒃᑲ ᖃᐅᔨᒪᒐᒪ ᑖᓐᓇ ᒥᓂᔅᑕ 

ᑐᑭᓯᐅᒪᑦᓯᐊᖅᑕᕋ ᐊᓯᖏᑦ ᑖᒃᑯᐊ 

ᓇᔭᓐᖑᐊᖃᕐᕕᖃᓐᖏᑦᑐᑦ ᐱᑕᖃᕆᐊᖃᕐᒪᑕ.  

 

ᑕᐃᒪ ᐅᖃᒃᑲᓐᓂᕈᒪᓪᓗᖓ ᒥᓂᔅᑕᖃᐃ 

ᐃᓚᐅᑎᑦᓯᒍᓐᓇᖅᐸ ᐋᓐᓂᐊᕐᕕᖕᒥᒃ ᐊᑭᑐᔫᑎᓄᑦ 

ᐋᖅᑭᑦᓱᐃᓕᖅᐸᑕ ᖃᒪᓂ’ᑐᐊᕐᒧᑦ ᐊᑐᖅᑕᐅᔪᒃᓴᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᒃᑯᐊ ᐋᓐᓂᐊᕐᕕᓕᒫᑦᑎᐊᑦ ᓄᓇᕗᒻᒥ  

ᐃᓱᒫᓗᒌᖕᓇᖅᑕᕗᑦ ᐊᒻᒪᓗ ᓇᓕᐊᑦ 

ᓄᑕᐅᓐᖏᓗᐊᓕᖅᑐᑦ ᑖᒃᑯᓄᖓ ᐃᑲᔪᖅᑎᒋᓪᓗᑎᒍ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᑐᐊᕕᕐᓇᖅᑐᑦ ᐋᖅᑭᒋᐊᕆᐊᖃᖅᐸᑕᓗ 

ᐃᖏᕐᕋᔪᓐᓇᑦᑎᐊᕐᓂᓗᑦᑖᑦᑎᐊᖏᑦ ᑕᐃᑯᖓ 

ᐃᓱᐊᓄᑦ ᑎᑭᑦᖢᒍ ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒪ 

ᓄᑕᐅᓐᖏᑦᑐᑦ ᑕᐃᒃᑯᐊ ᐊᒃᓱᕈᓗᐊᓕᖅᑐᑦ 

ᓈᒻᒪᖏᑦᑐᖅᑕᖃᖅᐸᑦ 

ᖃᐅᔨᒪᑎᑦᑎᔾᔪᑎᑦᓯᐊᖃᑦᑕᖅᖢᑕ.  

 

ᑖᒃᑯᐊ ᓄᓇᓕᒃ ᐊᑕᐅᓯᖅ ᐅᓇ 

ᐃᓱᒫᓗᒋᔭᐅᔭᕆᐊᖃᖅᐳᖅ ᐅᑭᐅᖑᓂᐊᖅᑐᖅ 

ᐅᑭᐊᑦᓴᒧᓪᓗ ᑕᐃᒪᓕᓂᖅ ᒫᓐᓇ ᑕᐃᒪᓐᓇ 

ᐅᖃᕐᓂᖅ ᐊᔪᕋᒪ ᑕᕝᕙᓂ ᒫᓐᓇ. ᐅᖃᖅᑏ ᑕᕝᕗᖓ 

ᐃᓱᓕᑲᓚᐅᖅᑕᕋ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᐊᒻᒪᓗ 

ᒪ’ᓈᑦᓯᐊᒥᐊᖅᐸᕋ ᑭᐅᓚᐅᕋᕕᑦ ᑕᐃᓐᓇ 

ᓇᓗᓇᓐᖏᑦᑑᒐᓗᐊᖅ ᐅᖃᖃᑦᑖᔪᒐᒪ 

ᒪᓕᒐᓕᐅᕐᕕᐅᑉ ᐃᓗᐊᓂ ᑕᒫᓂ, ᐋᓐᓂᐊᖅᑐᓕᕆᔩᑦ 

ᐊᒻᒪᓗ ᐃᓄᓕᕆᔨᒃᑯᑦ ᑖᒃᑯᐊ ᑮᓇᐅᔭᖏᑦ 

ᐊᒥᒐᐃᓐᓇᒥᐊᖃᑦᑖᔪᒻᒪᑎᒃ ᐃᓄᐃᑦ 

ᐃᓅᓯᓗᑦᑖᖏᓐᓂ ᐅᑉᓗᑕᒫᑦ ᐊᒃᑐᖅᓯᖃᑦᑕᔪᒻᒪᓐ 

ᓇᓗᓇᓐᖏᒻᒪᑦ ᖃᐅᔨᒪᔭᐅᑦᓯᐊᒥᐊᖕᒪᑦ 

ᖃᒪᓂ’ᑐᐊᕐᒥᐅᑕᓂᒡᓘᓐᓃᑦ ᐃᑉᐱᒋᔭᐅᓗᐊᖅᖢᓂᓗ 

ᑖᒻᓇᑦᑕᐅᖅ ᓇᓗᓇᓐᖏᑦᑐᖅ ᓄᓇᕗᒻᒥᐅᑕᓗᒃᑖᑦ 

ᑎᐊᓐᓇᐅᖃᑕᐅᒻᒪᑎᒃ.  

 

ᐅᖃᕈᐊᖅᖠᓇᖅᑐᖓ ᒥᓂᔅᑕ ᑰᓕᒧᑦ 

ᒪ’ᓈᑦᓯᓐᓇᖅᑐᖓ ᑖᑉᓱᒥᖓ ᓂᕝᓕᕐᕕᒋᓚᐅᕋᒃᑯ 

ᐊᒻᒪᓗ ᐊᐱᖅᑯᐃᖏᓐᓇᑦᑕᕈᒫᓕᕐᒥᒐᑉᑯ ᑕᒫᓐᖓᑦ 

ᐊᐱᖅᑯᑎᐅᓐᖏᑦᑑᒐᓗᐊᖅ, ᐅᖃᐅᓯᒥᐊᖅ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᐅᖃᐅᓯᑐᐃᓐᓇᐅᖅᑲᐅᔪᖅ. 

ᐊᐱᖅᓱᕐᓂᖅ. ᖁᑦᑎᑦᑐᒧᑦ ᒪᓕᒐᓕᐅᖅᑎ ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 107 - 3(3): ᐋᓐᓂᐊᖅᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᖅᑎᑕᐅᓂᖏᑦ ᓄᓇᕗᒻᒥᐅᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᑯᑎᒋᔭᕋ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕᒧᑦ.  

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᑖᒃᑯᐊ ᐃᓄᒋᐊᖕᓂᖏᑦ 

ᐃᒪᓐᓇ ᐱᕙᓪᓕᐊᓂᖃᕐᒪᑕ ᐊᕐᕌᒍᓂ 50-

ᐅᓯᒪᓕᖅᑐᓂ ᑕᒪᒃᑯᐊ ᖃᓪᓗᓈᑦ ᐃᖏᕐᕋᖃᑦᑕᖅᑐᑦ 

ᐃᖅᑲᓇᐃᔭᕆᐊᖃᑦᑕᓕᕐᒪᑕ ᐃᖅᑲᓇᐃᔭᖅᖢᑎᓪᓗ 

ᓄᓇᖃᓕᒡᖢᑎᓪᓗ ᑕᒫᓂ ᓄᖅᑲᕐᓂᐊᓕᕌᖓᒥᒃ 

ᑕᒪᒃᑯᐊ ᖃᓪᓗᓈᑦ ᐊᐱᖅᓱᖃᑦᑕᕐᒪᖔᑕ 

ᐃᓱᒫᓗᒍᑎᖃᖃᑦᑕᖅᖢᑎᒡᓗ ᐃᑲᔫᑎᑦ ᐱᓗᐊᖅᑐᒥ 

ᑖᒃᑯᑎᒎᓇ ᓲᕐᓗ ᓇᓪᓕᐅᒃᑯᒫᖃᑕᐅᓐᖏᑦᑐᒃᑯᑦ 

ᐃᑲᔫᕈᑏᑦ ᐋᓐᓂᐊᕐᕕᒻᒧᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᐸᑦ, 

ᓇᓪᓕᐅᒃᑯᒫᖃᐅᑕᐅᓐᖏᑦᑐᑦ ᐋᓐᓂᐊᕐᕕᓕᐊᕈᑏᑦ, 

ᐋᓐᓂᐊᖅᑐᓕᕆᔭᐅᒍᑏᑦ ᑕᐃᒪᓐᓇ 

ᐱᔨᑦᓯᕋᖅᑕᐅᒍᑕᐅᒋᐊᖃᖅᑐᑦ ᑕᒪᒃᑯᓄᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᓐᓇ ᑕᕝᕗᖓᒧᑦ ᑎᑭᑦᖢᒍ ᑕᕝᕗᖓ 

ᓴᖅᑭᕐᓇᔭᕐᒪᖔᑦᑎᒍ ᐃᓱᒫᓗᒋᓯᒪᓐᖏᑦᑎᐊᖅᑕᕗᑦ.  

 

ᑖᒃᑯᐊ ᑲᓇᑕᒥ ᑭᓯᐊᓂ ᑕᐃᒃᑯᐊ population 

ᒥᒃᓵᓄᑦ ᐱᓕᕆᐊᕆᔭᖏᑦ ᐊᑕᐅᑦᑎᒃᑯᑦ 

ᐱᓕᕆᖃᑎᒌᑦᑐᑎᒃ health ᒥᒃᓵᓄᑦ. 

ᐸᕐᓇᐅᑎᒋᔭᐅᓲᖑᒻᒪᑕ ᑕᐃᒃᑯᐊ ᖃᓄᖅ 

ᐃᓄᖃᓕᕐᒪᖔᑦ ᑲᓇᑕᒥ ᐃᓱᒪᒋᔭᐅᓪᓗᓂ 

ᑕᐃᒃᑯᓇᓐᖓᑦ ᓂᖏᕋᓱᑉᐸᑦᑐᑦ ᑕᒪᒃᑯᐊ 

ᐃᓱᒪᒋᔭᐅᖅᑳᖅᑐᑦ ᐸᕐᓇᒍᑕᐅᓲᖑᒻᒪᑕ ᑕᐃᒃᑯᐊ 

ᑲᓇᑕ census servey-ᒋᓲᖏᑦ ᐅᕙᒍᒡᓕ 

ᐃᓛᒃᑰᖅᑐᒥᑦ ᑕᐃᒪᐃᑦᑐᓕᕆᓗᐊᓐᖏᑦᑐᒍ 

ᐱᔾᔪᑎᒋᒡᓗᒍ ᒫᓐᓇᒧᑦ ᑎᑭᒃᖢᒍ ᐃᓱᒫᓗᓐᖏᓇᑦᑕ 

ᓱᓕ ᐃᓄᐃᑦ ᐊᒥᓱᓐᖑᓗᐊᖅᑐᐊᓘᓕᕐᒪᑕ 

ᐃᑲᔪᖅᑕᐅᓗᐊᖅᑐᐊᓘᓪᓗᑎᒡᓗ ᐃᓄᐃᑦ Non-

Insured Health Benefits-ᑯᓐᓂ ᑕᒪᒃᑯᐊ 

ᓄᓇᖃᖅᑳᖅᑐᒥᓂᐅᓂᕗᑦ ᐱᔾᔪᑎᒋᒡᓗᒍ 

ᐃᑲᔪᖅᓯᒪᓪᓚᕆᒃᑲᑦᑕ.  

 

ᑕᒪᒃᑯᐊ ᐃᓄᓪᓚᕇᑦ ᐱᑕᖃᓚᐅᓐᖏᑉᐸᑦ ᓄᓇᕗᑦ 

ᒐᕙᒪᖃᕋᔭᓐᖏᓪᓚᑦᑖᕐᒪᑦ. ᑕᐃᒪ ᑖᓐᓇ ᐱᓪᓗᒍ 

ᐊᒥᓐᖑᓗᐊᓕᕐᓂᖅᐸᑕ ᑖᓐᓇ ᑕᐃᒪᓐᓇ 

ᐃᓱᒪᔾᔪᑎᒋᓐᖏᔾᔪᑎᒋᔭᕗᑦ ᑲᓇᑕᒥ 

ᐃᑲᔫᑎᓕᒫᑦᑎᐊᑦᑕ ᐊᒻᒪᓗ ᐃᖅᑲᓇᐃᔭᕐᓂᐅᑉ 

ᒥᒃᓵᓄᑦ ᓴᐳᒻᒥᔮᓘᒻᒪᑕ ᑕᐃᒃᑯᓄᖓ Canadian 

Charter of Rights and Freedom-ᑯᑦ ᐅᑯᐊ 

ᐱᓐᖏᓗᐊᓕᖅᐳᓪᓘᓐᓃᑦ ᐊᔪᖅᑐᖓ ᑕᒡᕙᓂ 

ᑲᑎᒪᕝᕕᐅᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2000-ᖑᑎᒡᓗᒍ ᑕᒪᓐᓇ ᐅᖃᐅᓯᕆᓚᐅᖅᓯᒪᒐᒃᑯ 

ᐋᓐᓂᐊᖅᑐᓕᕆᔭᐅᒍᑎᒍᑦ ᓇᓪᓕᐅᒃᑯᒫᒡᓗ 

ᑕᒪᐃᓐᓄᑦ ᓄᓇᕗᒻᒥᐅᓄᑦ ᖁᕕᐊᓱᓚᐅᖅᐳᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᒡᓗ 

ᖃᕆᑕᐅᔭᒃᑯᑦ ᑕᐃᒪᓐᓇ ᓱᒡᓗ ᐱᑕᖃᕐᒪᖓᑕ 

ᓇᓪᓕᐅᒃᑯᒫᒃᓴᐅᒐᔭᖅᑐᓂᒃ. ᐅᐱᒋᒍᒪᕙᒃᑲ ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᖏᑦ.  

ᒥᓂᔅᑕ ᐅᖃᕈᓐᓇᖅᐹᑦ ᑖᒃᑯᐊ 

ᐃᑲᔪᑎᖃᖅᓯᒪᒻᒪᖔᑕ ᑕᒪᒃᑯᓄᖓ ᐱᖓᔪᒋᔭᐅᔪᓄᑦ 

ᐋᓐᓂᐊᖅᑐᓕᕆᒍᑕᐅᒍᓐᓇᕋᓴᖅᑐᓂᒃ 

ᓇᓪᓕᐅᒃᑯᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᒡᓗ ᑲᒪᒋᔭᖃᓐᖏᒻᒪᑕ 

ᐋᔾᔩᖃᑎᒌᓐᓂᕐᒧᑦ 

ᐃᑲᔪᖅᑕᐅᒍᓐᓇᐅᑎᖃᕋᔭᕐᓂᖏᓐᓄᑦ ᑕᒪᒃᑯᐊ 

ᐋᔾᔩᖃᑎᒌᓐᓂᕐᒧᒡᓗ ᐄ ᑖᒃᑯᐊ ᑕᒪᕐᒥᒃ ᐱᒻᒪᕆᐅᔪᑦ 

ᐊᖏᔪᑦ ᑲᑐᔾᔨᖃᑎᒌᒋᔭᐅᔪᑦ ᑕᒪᒃᑯᐊ 

ᐱᓕᕆᐊᖃᑦᓯᐊᕐᒪᑕ ᐱᓗᐊᖅᑐᒥᑦ 

ᐋᔩᖃᑎᒌᒍᑕᐅᓯᒪᔪᓂᑦ ᐊᖏᖃᑎᒌᒍᑕᐅᓯᒪᔪᓂᑦ 

ᑎᑎᕋᖅᓯᒪᔪᓂᒃ. ᑕᐃᒪᓐᓇ ᐊᑲᐅᓛᒃᑯᑦ ᑕᐃᒪᓐᓇ 

ᐱᓕᕆᖁᑎᖃᕋᑦᑕ ᑲᑐᔾᔨᖃᑎᒌᓂᑦ ᐊᖏᕈᑕᐅᔪᒥᑦ.  

ᑕᐃᒪᓕ ᑖᒃᑯᐊ ᐱᖃᑎᖏᑦ ᐱᔾᔪᑎᒋᒡᓗᒋᑦ. . . .   

 

ᑕᐃᒪ ᐅᖃᓚᐅᕋᒪ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᑕᒪᒃᑯᐊ ᓇᒻᒥᓂᖅ ᑲᒻᐸᓂᖃᖅᑐᖅ ᑕᐃᒪ 

ᑎᓕᐅᕈᓐᓇᖏᓐᓇᑦᑎᒍ ᐃᑲᔪᖁᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᒍᑕᐅᔪᒃᓴᐅᓂᐊᖅᑐᒧᑦ 

ᑕᐃᒪᓐᓇ ᐊᔾᔨᒌᑎᑕᐅᒋᐊᖃᕋᓗᐊᕐᖓᑕ ᑭᒃᑯᑐᐃᓐᓇ 

ᓇᒥᑐᐃᓐᓇᖅ ᓄᓇᖃᖅᑐᑦ. ᑖᒃᑯᐊ ᑕᒡᕙ 

ᑲᒻᐸᓂᐅᔪᑦ ᓇᒻᒥᓂᖅ ᐱᓕᕆᕝᕕᖃᖅᑐᓂᓛᑦ 

ᐃᓚᐅᔾᔪᑎᖃᕆᐊᖃᕐᒪᑕ 

ᐋᓐᓂᐊᖅᑐᓕᕆᔭᐅᒍᑎᖃᕈᓐᓇᕐᓗᑎᒃ ᑮᓇᐅᔭᑎᒍᑦ 

ᓴᕐᕙᖅᓯᒪᔪᓂᒃ.  

 

ᑕᐃᒪ ᐊᓯᖏᑦᑕᐅ ᑕᒪᒃᑯᐊ 

ᐱᓕᕆᐊᕆᒋᐊᖃᕐᒥᔭᕗᑦᑕᐅ ᐃᖅᑲᓇᐃᔭᖅᑎᐅᑉ 

ᐱᔾᔪᑎᒋᒡᓗᒍ ᑖᒃᑯᐊ 

ᐋᓐᓂᐊᖅᑐᓕᕆᔭᐅᒋᐊᖃᓕᖅᐸᑦ ᑭᓇᑐᐃᓐᓇᖅ 

ᓇᓪᓕᐅᒃᑯᒫᖃᕈᓐᓇᖁᒡᓗᒍ 

ᐋᓐᓂᐊᕐᕕᓕᐊᕈᑎᒃᓴᒻᒥᓂᒃ  

ᐱᓗᐊᖅᑐᒥᑦ ᑕᒪᒃᑯᐊ ᐃᓄᑐᖃᐅᓗᐊᖅᑐᑦ ᐊᒻᒪᓗ 

ᐊᓯᖏᑦ ᓄᓇᖃᖅᑳᖅᓯᒪᔪᑦ ᑕᐃᒪᓐᓇ ᓇᒻᒥᓂᖅ 

ᐱᔪᓐᓇᓐᖏᑦᑐᑦ ᓄᓇᕗᒻᒥ ᐃᓛᒃ ᓄᓇᕗᒻᒥᐅᑕᐃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒫᑦᓯ 

ᑕᕝᕙᓂ ᐊᕐᕌᒍᒥ ᒪᓕᒐᓕᐅᖅᑎᒃᑯᑦ 

ᐅᓄᖅᓯᒋᐊᖅᓯᓚᐅᖅᓯᒪᒻᒪᑕ 2011-12 ᑖᒃᑯᐊ 

ᐋᓐᓂᐊᕕᓕᐊᕈᑎᒋᔭᐅᔪᓂᒃ ᒥᓂᔅᑕ 

ᐅᖃᑦᓯᐊᕈᓐᓇᖅᐹ ᑕᒪᓐᓇ ᖃᓄᖅ 

ᐅᐃᒍᒋᐊᕈᑕᐅᓯᒪᔪᖅ ᑮᓇᐅᔭᑦ ᖃᓄᖅ 

ᓘᑦᑖᓕᐊᖅᑎᑕᐅᓂᐊᕐᒪᖔᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒻᒪᖃ ᐊᖏᖅᑕᐅᑐᐃᓐᓇᕆᐊᖃᖅᑐᖅ 

ᐅᓄᖅᓯᒋᐊᖅᑕᐅᓗᓂ. ᑕᐃᒪᓐᓇ 

ᐱᓕᕆᐊᕆᒍᒪᓯᒪᔭᕗᑦ.  

 

ᑕᐃᒪ ᑭᐅᒍᑎᒋᔪᓐᓇᖅᑕᕋ ᑭᓯᐊᓂ ᐋᖅᑭᑦᑕᐅᓯᒪᒻᒪᑦ 

ᓲᕐᓗ ᐊᑐᓪᓚᑦᑖᕆᐊᖃᖅᑐᓄᑦ ᐃᑲᔫᑕᐅᒍᓐᓇᖅᖢᓂ.  

ᑎᓕᐅᕆᒍᒪᒐᔭᓐᖏᓇᑦᑕ ᐊᑎᖃᓐᖏᑐᒃᑯᑦ ᑕᐃᒪᓐᓇ 

ᐋᓐᓂᐊᕐᕕᓕᐊᕈᑎᖃᕈᓐᓇᖁᓪᓗᒋᑦ ᐊᓯᐊᒍᑦ 

ᓇᓪᓕᐅᒃᑯᒫᖃᐅᑕᐅᓐᖏᑦᑐᒃᑯ. ᑕᒪᓐᓇ 

ᐱᓕᕆᐊᕇᓐᓇᕐᓂᐊᕋᑦᑎᒍ. ᑕᐃᒪᓐᓇ 

ᖃᐅᔨᒋᐊᖅᐸᒻᒪᑕ ᑕᒪᒃᑯᐊ ᐱᓕᕆᔨᐅᔪᑦ ᓲᕐᓗ 

ᐋᓐᓂᐊᕐᕕᓕᐊᕈᑎᖃᕆᐊᖃᓐᖏᑦᑐᑦ ᑕᐃᒪᐃᑦᑐᓂᑦ.  

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᑭᒃᑯᑦ ᑮᓇᐅᔭᑭᔅᓴᖅᑐᑦ 

ᓇᒧᓐᖓᐅᔪᓐᓇᕋᔭᕐᓂᖏᓐᓄᑦ 

ᐋᓐᓂᐊᕐᕕᓕᐊᖅᑕᐅᓂᐊᕐᓗᑎᑦ.  

 

ᑕᒪᒃᑯᐊ ᐃᑲᔪᖅᑕᐅᒋᐊᖃᖅᑐᑦ ᒫᓐᓇᐅᔪᖅ ᓱᓕ  

ᐃᑲᔪᖅᑕᐅᔪᑐᐊᖑᕆᐊᖃᕐᒪᑕ. ᑕᐃᒪᓐᓇᐃᑉᐳᖅ 

ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐃᖅᑲᓇᐃᔭᖅᕕᓯ 

ᐱᒋᐊᕈᑎᔅᓯᐊᕙᐅᕗᖅ. ᒥᓂᔅᑕ ᐅᓂᒃᑳᕈᓐᓇᖅᐸ 

ᑲᑎᒪᕕᐅᑉ ᐃᓗᐊᓄᑦ ᖃᓄᐃᑦᑐᑲᓐᓂᕐᓂᑦ 

ᐱᓕᕆᐊᖃᕐᓂᐊᕐᒪᖔᑕ ᑖᒃᑯᐊ ᓄᓇᕗᒻᒥᐅᑦ 

ᖃᐅᔨᒪᑎᑕᐅᑦᑎᐊᕈᓐᓇᖁᓪᓗᒋᑦ ᓇᓪᓕᐅᒃᑯᒫᑎᒍᑦ 

ᐊᑭᓖᒍᔾᔭᐅᒍᓐᓇᖃᑦᑕᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑕᐃᒪᓐᓇ  

ᐊᔪᖅᓴᓂᖅᓴᓂᑦ ᑐᓂᐅᖅᑲᐃᖃᑦᑕᖏᑦᑐᒎᒐᓗᐊᖅ 

ᐃᒪᓐᓇ ᐋᓐᓂᐊᖅᑐᓕᕆᒍᑎᕗᓪᓕ 

ᐊᔾᔨᒌᓗᑦᑖᖅᑎᑕᐅᓯᒪᒻᒪᑦ ᑕᒪᒃᑯᐊ 

ᐋᓐᓂᐊᖅᑐᓕᕆᔭᐅᒋᐊᖃᖅᑐᑦ 

ᐋᓐᓂᐊᖅᑐᓕᕆᔭᐅᖃᑦᑕᓂᐊᕐᒪᑕ.. 

 

 ᑭᒃᑯᐃᑦ ᐊᑭᓕᖅᑐᐃᓐᓂᐊᕐᒪᖔᑕ ᑕᒪᑐᒪ ᒥᔅᓵᓄᑦ 

ᐱᔾᔪᑎᒋᓪᓗᒍ ᑖᒃᑯᐊ ᑲᑎᒪᔨᐅᔪᑦ ᐅᔾᔨᓱᑦᑎᐊᖅᐳᑦ.  

ᐊᐃᑦᑖᖑᒐᓗᐊᖅᐳᖅ ᑕᒪᓐᓇ 

ᐱᓕᕆᐊᖃᒃᑲᓐᓂᕆᐊᖃᕋᑦᑎᒍ 

ᑐᓴᐅᒪᑎᑕᐅᑎᒐᓱᐊᕐᓗᒍ ᖃᐅᔨᒪᔪᖓ. 

 

ᑕᒪᒃᑯᐊ ᑐᑭᓯᒋᐊᕈᑎᔅᓴᐃᑦ 

ᐊᑐᐃᓐᓇᐅᔪᓐᓇᕋᔭᖅᑰᕐᒪᑕ ᐋᓐᓂᐊᕐᕕᕋᓛᓂ 

ᓄᓇᓕᓐᓂ.  

ᑐᓴᖅᑕᐅᓯᒪᓐᖏᑉᐸᑦ ᐅᓂᒃᑳᓕᐅᖅᑕᐅᓯᒪᓐᖏᑉᐸᑦ 

ᑐᓴᖅᓴᐅᓯᒪᓐᖏᑉᐸᑦ ᐊᑐᐃᓐᓇᐅᑎᓐᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ.  

 

ᐊᐱᖅᑯᑦ 108 - 3(3): ᐋᓐᓂᐊᖅᑐᓕᕆᓂᕐᒥᒃ 

ᖃᐅᔨᒪᔨᑕᕐᓄᑦ ᑕᑯᔭᖅᑐᑕᐅᖁᔨᖃᑦᑕᕐᓂᖅ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐱᖅᓱᖅᑕᐅᕕᒋᖅᑰᕐᒪᒍ.  

 

27-ᓂᑦ ᐊᕐᕌᒍᓕᒃ ᐊᕐᓇᖅ ᐋᓐᓂᐊᕕᒻᒨᓚᐅᖅᑐᖅ 

ᐃᕕᐊᖏᖓ ᐱᑕᖃᖅᖢᓂ ᑕᐃᑯᓐᖓᐅᓪᓗᓂ  

ᑕᐃᒪᓐᓇ ᐳᕕᑦᑐᐋᓘᓪᓗᓂ ᑖᓐᓇ ᓱᕈᓯᖅ 

ᖃᐅᔨᓴᖅᑕᐅᓚᐅᕐᒪᑦ.  

 

ᑭᒃᑯᑦ ᐋᓐᓂᐊᕕᒧᐊᕈᔾᔭᐅᖃᑦᑕᖅᐸᑦ? ᑭᒃᑯᑦ 

ᐃᓱᒪᓕᐅᖃᑦᑕᖅᐸᑦ 

ᐋᓐᓂᐊᖅᕕᓕᐊᕆᐊᖃᕐᓂᖏᓐᓄᑦ ᖃᓪᓗᓈᑦ 

ᓄᓇᖓᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪᓐᓇ ᐅᖃᕈᔾᔨᒍᓐᓇᖏᑦᑐᖓ ᑭᓯᐊᓂ ᑖᒃᑯᐊ 

ᐱᓕᕆᖃᑎᒌᖃᑦᑕᖅᑐᑦ ᑖᓐᓇ 

ᑎᓕᐅᕈᓐᓇᖏᓐᓇᑦᑎᒍ ᑭᒃᑯᑐᐃᓐᓇᐃᑦ ᑕᐃᒪᓐᓇ 

ᐊᐅᓪᓚᖁᓗᒋᑦ ᖃᓪᓗᓈᑦ ᓄᓇᖓᓐᓄᑦ. ᑕᒪᓐᓇ 

ᑲᑐᔾᔨᖃᑎᒌᒍᑕᐅᒋᐊᖃᖅᑐᖅ 

ᖃᐅᔨᓴᖅᑕᐅᑲᓐᓂᓂᐊᕐᓗᓂ ᐋᓐᓂᐊᖅᑐᓕᕆᓂᐅᑉ 

ᑎᓕᐅᕈᑎᒋᓗᓂᐅᒃ ᐃᒪᓐᓇᐃᑦᑐᖃᕋᑦᑕ ᑭᓯᐊᓂ 

ᓄᓇᓕᓐᓃᑦᑐᑦ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

817 

ᖃᐅᔨᓴᖅᑎᑕᐅᖃᑦᑕᕐᒪᑕ ᐋᓐᓂᐊᓯᐅᖅᑏᑦ ᑕᐃᒪᓐᓇ 

ᖃᐅᔨᓴᖅᖢᑎᒃ ᐃᒪᓐᓇᓗ ᐊᖏᓂᖅᓴᒧᑦ 

ᐋᓐᓂᐊᕕᒻᒧᑦ ᐅᐸᒃᑎᑦᑎᖃᑦᑕᖅᖢᑎᑦ. ᑕᐃᒪᓐᓇ 

ᑕᐃᒃᑯᐊ ᐋᓐᓂᐊᖅᑐᓕᕆᔩᑦ ᑕᐃᒪᐃᓕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑕᒪᒃᑮᒃ ᑕᐃᒃᑯᐊ ᐅᖃᐅᓯᕆᔭᐅᓚᐅᕐᒪᑕ 

ᐋᓐᓂᐊᖅᑐᓕᕆᔨᒧᑦ ᑭᓯᐊᓂ ᓘᑦᑖᖅ 

ᐊᐅᓪᓚᖁᔨᓚᐅᓐᖏᒻᒪᑦ ᑖᒃᑯᐊ ᓇᖕᒥᓂᖅ 

ᐊᑭᓖᒋᐊᖃᓚᐅᕐᒪᑕ ᑖᓐᓇ ᐊᕐᓇᖅ 

ᐲᖅᑕᐅᕐᕕᐅᓚᐅᖅᑐᖅ ᐃᕕᐊᖏᖓᒍᑦ 

ᑳᓐᓱᖃᕐᓂᖅᖢᓂ ᑖᓐᓇ ᓱᕈᓯᐅᓂᖅᓴᖅ ᓲᕐᓗ. . .  .  

 

ᐊᓯᐊᓂᒃ ᐋᓐᓂᐊᖑᓐᖏᑦᑐᒥᒃ ᓂᕕᖓᑐᐃᓐᓇᖅᑐᒥᒃ  

ᐱᖃᕐᓂᖅᖢᓂ. ᒥᓂᔅᑕ ᐅᖃᐃᓐᓇᖃᑦᑕᕐᒪᑦ ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᓘᑦᑖᒃᑲᓐᓂᕐᓂᒃ 

ᖃᐅᔨᓴᖅᑕᐅᖃᑦᑕᑲᓐᓂᕆᐊᖃᕐᒪᑕ ᑕᐃᒪᓐᓇ 

ᐋᓐᓂᐊᖅᓯᐅᖅᑎ, ᐊᖏᕐᕋᖅᓯᒪᑐᐃᓐᓇᕐᓗᑎᒃ 

ᑐᖁᑐᐃᓐᓇᖃᑦᑕᓂᐊᖅᐸᖅᑲᐃ ᑕᒪᒃᑯᐊ ᖃᐅᔨᕝᕖᑦ 

ᓇᓂᓯᕝᕕᐅᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐃᖅᑲᐃᑎᒍᒪᓪᓗᑎᑦ ᑕᐃᒫᒃ ᐃᓱᒪᒋᔭᖓᓂᒃ, 

ᖃᓄᕐᓕ ᐃᓱᒪᒻᒪᖔᖅ ᖃᓄᕐᓕ ᐃᓱᒪᒻᒪᖔᖅ 

ᐊᐱᖅᓱᕈᓐᓇᖏᓐᓇᕕᐅᒃ ᑖᓐᓇ 

ᐅᖃᐅᓯᕆᑦᑎᐊᑲᓐᓂᕆᐊᖃᕐᓂᐊᖅᑕᐃᑦ 

ᑭᐅᔭᐅᔪᒪᒍᕕᑦ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓱᒪᒋᔭᖓᓂᒃ ᐊᐱᖅᓱᖏᑦᑐᖅ. ᑖᒃᑯᐊ 

ᖃᓄᐃᓕᐅᕈᓐᓇᕐᒪᖔᑕ ᐃᓚᒋᔭᐅᔪᑦ 

ᐊᐅᓪᓚᕈᓐᓇᖏᑉᐸᑕ ᖃᖓᑦᑕᐅᑎᖓᓄᓂᓛᒃ 

ᑕᐃᓐᓇᓗ ᐋᓐᓂᐊᓯᐅᖅᑎᐅᔪᖅ 

ᐊᐅᓪᓚᖁᔨᒐᓗᐊᖅᑎᓪᓗᒍ  

ᐊᐅᓪᓚᖁᔭᐅᓐᖏᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᑖᓐᓇ 

ᒥᒃᓯᖃᕐᓂᖅᓴᐅᓕᖅᑐᖅ. ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᖃᐅᔨᒪᓪᓚᕆᓐᖏᑦᑐᖓ, ᑖᓐᓇ 

ᑭᐅᓪᓚᕆᒍᓐᓇᕐᒪᖔᒃᑯᑦ, ᖃᐅᔨᒪᔪᖓ ᑕᐃᒃᑯᐊ 

ᐱᔪᓐᓇᖅᑕᒥᑎᒍᑦ ᐱᓇᓱᑦᓯᐊᐸᒃᑲᓗᐊᕐᖓᑕ 

ᓘᑦᑖᖑᔪᑦ ᐃᓱᒪᖅᓱᖏᒻᒪᑕ ᑕᐃᒃᑯᐊ ᐃᒫᒃ, 

ᐊᐅᓪᓚᖅᑎᑕᐅᒋᐊᖃᕐᒪᖔᑕ ᑖᑦᓱᒪ 

ᒪᓕᒐᓕᐅᖅᑎᐅᔫᑉ ᖃᐅᔨᒃᑲᕈᓐᓇᕌᖓ 

ᖃᐅᔨᑎᒋᐊᕈᓐᓇᖅᑐᒍᓗ.  

 

ᑭᓯᐊᓂᓕ ᑲᒪᔭᕆᐊᖃᖅᑐᒍᑦ ᐋᓐᓂᐊᕐᓂᐅᔪᓂᒃ 

ᖃᓄᐃᑦᑐᑐᐃᓐᓇᕐᓂᒃ ᖃᐅᔨᓴᖅᑕᐅᑲᓐᓂᕆᐊᖃᖅᐸᑦ 

ᑕᕝᕘᓇ ᐃᓱᒪᖅᓲᑎᖃᕆᐊᖃᕋᔭᖅᑐᑦ. ᑕᐃᒪᑐᐊᖅ 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐋᓐᓂᐊᓯᐅᖅᑎᐅᔪᖅ, ᑖᓐᓇ ᐊᕐᕌᒍᓂᒃ 30-ᓂᒃ 

ᐋᓐᓂᐊᓯᐅᖅᑎᐅᓕᖅᑐᖅ 25-ᓂᓪᓗ ᐅᑭᐅᖅᑖᖅᑐᒥ 

ᖃᐅᔨᒪᔫᑎᒋᓕᕋᓗᐊᕋᒃᑯᓗ 

ᐊᐅᓪᓚᖅᑐᖃᕆᐊᖃᖅᑲᑦ.  

 

ᑕᐃᒪᓕ ᑖᓐᓇ ᐋᓐᓂᐊᖅᑎᑕᐅᒋᐊᖃᖅᐸᑦ 

ᐋᓐᓂᐊᕕᖕᒥᒃ ᐊᑭᓕᖅᑕᐅᖏᓪᓗᓂ ᓇᒧᒃᑭᐊᖓᐃ 

ᐊᔪᐃᓐᓇᑲᓐᓂᕋᓱᒋᐊᖃᖅᑲ ᐅᕝᕙᓗ  

ᐅᑕᖅᑭᑐᐃᓐᓇᕆᐊᖃᕋᔭᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᐅᖃᖅᑲᐅᒐᒪᐃᓛᒃ ᑲᒪᔪᒪᑦᓯᐊᖅᑐᒍᑦ ᑕᒪᒃᑯᓂᖓ 

ᑲᒪᒋᔭᐅᒋᐊᓕᓐᓂᒃ ᐋᓐᓂᐊᕕᖕᒥᒃ ᑖᑦᓱᒧᖓ 

ᐱᓕᕆᐊᖃᕋᑦᑕ, ᓱᑲᑦᑎᑕᐅᒃᑲᓐᓂᕆᐊᖃᖅᑲᓘᓐᓃᑦ 

ᐃᓛᒃᑰᑎᕐᓗᒋᑦ ᑲᒪᔪᓐᓇᕐᓗᒋᑦ ᑭᓯᐊᓂᓕ 

ᓇᓗᓇᐃᖅᓯᒪᓗᓂ ᐃᓛᒃᑯᑎᓪᓗᒋᓂᓛᒃ 

ᐅᖃᐅᓯᕆᔪᓐᓇᓐᖏᑕᕋ.  

 

ᑕᒪᒃᑯᐊ ᖃᐅᔨᒪᓪᓚᕆᓐᓂᖏᑕ ᐃᓗᓕᓪᓚᑦᑖᖏᑦ 

ᖃᓄᐃᓛᕐᓂᖓᓂᒃ 

ᐊᑲᐅᓐᖏᓪᓕᐅᕈᑎᑕᖃᕐᓂᕐᒪᖔᕐᓘᓐᓃᑦ, ᑭᓯᐊᓂ 

ᐊᖓᔪᖅᑳᖅ ᐃᖅᑲᓇᐃᔭᖅᑎᖁᑎᒃᑲ 

ᖃᐅᔨᒋᐊᖅᑎᒍᓐᓇᕐᓗᒋᑦ ᑭᓯᐊᓂ ᐅᕙᑎᓐᓂᒃ  

ᒪᓕᒐᓕᐅᕐᕕᖕᒥ ᐊᐃᕙᔾᔪᑎᒋᔪᓐᓇᖅᑕᕗᑦ ᑕᒪᒃᑯᐊ 

ᐃᓄᖕᒧᑦ ᖃᓄᐃᒡᒍᑎᒋᔭᐅᔪᑦ ᐅᕙᓂ 

ᐅᖃᐅᓯᕆᔪᓐᓇᓐᖏᓐᓇᑦᑎᒍ ᐊᑕᐅᓯᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ 

 

ᐊᐱᖅᑯᑦ 109 - 3(3): ᖃᖓᓪᓚᕆᒃ ᓄᓇᕗᑦ 

ᒐᕙᒪᒃᑯᖏᑦ ᓴᓐᖏᓂᖅᑖᖅᑎᑕᐅᓛᕐᓂᖓ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ, 

ᒪᓕᒐᓕᐅᖅᑎᐅᓪᓗᑕ ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᓯᒪᒻᒪᑕ ᐊᖏᖃᑎᖃᕈᒪᓪᓗᑎᑦ 

ᓴᓐᖏᓂᖅᑖᖅᑎᑕᐅᓂᕐᒧᑦ. ᑖᒃᑯᐊ ᒪᓕᑦᑐᑦ 

ᓴᓐᖏᓂᖅᑖᑎᒧᑦ.  

 

ᐱᔾᔪᑎᒋᓪᓗᒍ ᒪᐃᔪ ᐅᓂᒃᑳᓕᐊᕆᓚᐅᖅᑕᖓ 

ᓄᓇᕗᑦ ᓴᓐᖏᓐᓂᖅᑖᑎᑕᐅᓂᖓᑕ ᒥᒃᓵᓄᑦ ᔫᓂ 

2007-ᒥ, ᐊᑐᓕᖁᔭᓕᐅᓚᐅᕐᒪᑦ  

ᐊᖏᖅᑕᐅᔪᖃᓚᐅᕐᖓᑦ 

ᐊᑦᑎᖅᐸᓯᓐᓂᖅᓴᐅᔪᒥᓪᓘᓐᓃᑦ 

ᓴᓐᖏᓂᖅᑖᖅᑎᑦᑎᕙᓪᓕᐊᖁᔨᓪᓗᓂ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑲ ᑕᐃᒃᑯᐊ 

ᖃᖓᓪᓚᕆᒃᑭᐊᕐᖓᐃᑦ ᓄᓇᕗᑦ ᒐᕙᒪᒃᑯᖏᑦ 

ᓴᓐᖏᓂᖅᑖᖅᑎᑕᐅᔪᓐᓇᖅᓯᒍᒫᖅᐸᑦ? ᖁᔭᓐᓇᒦᒃ, 

ᐅᖃᖅᑏ..  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ 

ᑖᔅᓱᒥᖓ. ᑐᓴᖃᑦᑕᕋᔅᓯᖓ ᐅᖃᖃᑦᑕᐃᓐᓇᕋᒪ 

ᓄᓇᕗᑦ ᐱᑐᐃᓐᓇᕆᐊᖃᓕᕐᖓᑦ 

ᓴᓐᖏᓂᖅᑖᖅᑎᑕᐅᓂᕐᒧᑦ ᐋᔩᖃᑎᖃᕐᓂᕐᒧᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃᑯᓐᓂ ᑭᓯᐊᓂ ᐊᓯᖏᓐᓂ 

ᐱᑕᖃᕐᒪᑦ ᒐᕙᒪᑐᖃᒃᑯᓐᓃᓐᖔᖅᑐᓂᑦ. ᑖᒃᑯᐊ 

ᐱᖓᓱᑦ ᐅᖃᐅᓯᖃᓚᐅᓐᖏᑎᓪᓗᒋᑦ ᐊᔪᕐᓇᕈᔪᒻᒪᑦ 

ᖃᖓᓪᓚᕆᒃᑰᔫᓐᓇᕋᔭᕐᒪᖔᖅ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑐᒍᓗ. ᓄᓇᕗᑦ ᒐᕙᒪᒃᑯᖏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑕᕝᕗᖓ ᐊᕐᕌᒍᓄᑦ 

ᑕᓪᓕᒪᓄᑦ ᐃᖅᑲᓇᐃᔭᖅᑎᖃᒻᒪᕆᒃᑲᓗᐊᕐᖓᑕ.  

ᒥᓂᔅᑕᐅᔪᖃᐃ ᑐᓴᖅᑎᑦᑎᒍᓐᓇᖅᑲ 

ᖃᓄᐃᓕᐅᖅᐸᓕᐊᒻᒪᖔᑕ ᑕᒪᓐᓇ 

ᑲᔪᑦᑎᑦᑎᕙᓪᓕᐊᓂᓴᓐᓂᐊᕐᓗᒍ ᐋᑐᕚᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᐅᖃᐅᓯᕇᓐᓇᕋᓱᑦᑕᕋ 

ᓴᓐᖏᓂᖅᑖᖅᑎᑕᐅᓂᕐᒧᑦ ᐋᑐᕚᒥ.  

ᑲᑎᒪᖃᑎᖃᕋᑖᓚᐅᕐᒥᔪᖓ ᒪᓕᒐᓕᐅᑎᒋᔭᑦᑎᓐᓂ 

ᑲᓇᑕᒥ. ᐊᖏᖃᑎᒌᓚᐅᖅᑐᓄᓪᓗ ᑕᒪᓐᓇ 

ᐅᖃᐅᓯᕇᓐᓇᖃᑦᑕᕐᓂᐊᕋᑦᑎᒍ. 

ᓂᕈᐊᖅᑐᖃᕋᑖᓚᐅᖅᑎᓪᓗᒍ ᒐᕙᒪᑐᖃᒃᑯᓐᓂ. 

ᐅᖃᐅᓯᕆᒃᑲᓐᓂᓛᕐᒥᔭᕋ ᒥᓂᔅᑕᐅᔪᒥᒃ 

ᐃᓄᓕᕆᔨᑐᖃᒃᑯᓐᓂᒃ. ᓄᑖᒥᓄᓇ ᐊᑎᖃᓕᕐᒥᒻᒪᑦ 

ᖃᓪᓗᓈᑎᑐᑦ ᐃᓄᓕᕆᔨᑐᖃᒃᑯᑦ ᐊᒻᒪ ᑕᕝᕗᖓ 

ᑎᒃᑯᐊᖅᑕᐅᑎᑦᑎᓇᓱᓛᖅᑯᖓ 

ᑲᑎᒪᖃᑎᖃᕈᓐᓇᓛᕐᒪᖔᑦᑕ ᑲᓇᑕᒥ 

ᐊᖓᔪᖅᑳᕐᔪᐊᖑᔪᒥᒃ ᐋᖅᑭᓯᒐᓱᓪᓗᓄᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᔅᓱᒧᖓᓗ ᑭᐅᒐᕕᓐᖓ. 

ᑐᓴᖃᑦᑕᑦᑎᐊᓛᖅᑐᔅᓴᐅᒐᓗᐊᖅᑯᑎᑦ 

ᐋᔩᖃᑎᒋᒍᑎᔅᓴᐅᔪᓂᑦ.  

 

ᐅᖃᖅᑏ, ᒪᐃᔪ ᐅᓂᒃᑳᖓᓂ ᐃᓚᖓ 

ᐊᑐᓕᖁᔭᐅᓚᐅᖅᓯᒪᔪᖅ  

ᓄᓇᕗᑦ ᐃᖅᑲᓇᐃᔭᖅᑎᐅᒐᔭᖅᑐᑦ ᑲᒪᒐᔭᖅᑐᑦ 

ᑲᒪᒋᔭᐅᔪᓐᓇᓐᖏᑉᐸᑕ ᐋᖅᑭᔾᔮᖏᒻᒪᑕ 

ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓕᕐᓗᓂ. 

 

ᓯᕗᓕᖅᑎᒧᑦ ᐊᐱᖅᑯᑎᒐ: ᑖᓐᓇ ᑲᒪᒋᓂᐊᕐᓗᒍ 

ᒐᕙᒪᑐᖃᒃᑯᑦ ᖃᓄᐃᓕᐅᖅᓯᒪᓕᖅᑲᑦ ᓄᓇᕗᒻᒥ 

ᓴᖅᑮᖁᓪᓗᒋᑦ ᐃᓕᓐᓂᐊᑎᑦᑎᓪᓗᑎᑦ ᑕᒪᒃᑯᓄᖓ 

ᖃᐅᔨᒪᔭᕆᐊᓕᓐᓂᑦ ᐱᔭᕆᐊᑐᓂᖅᓴᐅᔪᓄᑦ 

ᑲᒪᔾᔪᑕᐅᒍᓐᓇᓂᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐃᓕᓐᓂᐊᕈᑎᔅᓴᐅᔪᑦ 

ᒐᕙᒪᑐᖃᒃᑯᓐᓂ  

ᐱᑕᖃᕐᒥᒻᒪᑕ ᐊᑐᐃᓐᓇᐅᑎᑕᐅᓯᒪᔪᑦ ᓄᓇᕗᒻᒧᑦ 

ᐊᔾᔨᒌᓐᖏᑦᑐᓂᑦ ᑕᕝᕗᖓ 

ᑐᕌᓐᖓᓪᓚᕆᓐᖏᑦᑑᒐᓗᐊᑦ 

ᓴᓐᖏᓂᖅᑖᖅᑎᑕᐅᓂᕐᒧᑦ ᑭᓯᐊᓂᓕ 

ᐊᖏᖃᑎᒌᒍᑎᑦᑎᓐᓂ ᓴᓐᖏᓂᖅᑖᖅᑎᑕᐅᓂᕐᒧᑦ 

ᐅᖃᐅᑕᐅᓯᒪᒻᒪᑦ. ᑕᒪᓐᓇ ᐱᔪᓐᓇᕐᓂᕆᔭᕆᐊᓕᖓ 

ᐅᖃᐅᓯᕆᔭᐅᒐᔭᕐᖓᑦ ᐊᒻᒪᓗ 

ᓴᓐᖏᓂᖅᑖᖅᑎᑕᐅᓂᕐᒧᑦ ᐋᔩᖃᑎᒌᓐᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᒻᒪᖓ. ᒐᕙᒪᑐᖃᒃᑯᑦ ᑕᐃᒃᑯᐊ 

ᓈᓚᑦᑐᔅᓴᐅᒐᓗᐊᖅᑯᑦ ᓴᖅᑮᓚᐅᕐᖓᑕ ᐅᓂᒃᑳᒥᒃ 

ᑭᓯᐊᓂ ᐅᖃᖅᓯᒪᓐᖏᒻᒪᑕ ᖃᓄᖅ ᐃᑲᔪᕋᔭᕐᒪᖔᕐᒥ.  

 

ᒪᐃᖑᑎᓪᓗᒍ ᑎᑎᕋᖅᓚᐅᖅᓯᒪᒐᕕᑦ 

ᓂᕈᐊᖅᑕᐅᕋᑖᕐᓂᑰᔪᒧᑦ ᒪᓕᒐᓕᐅᖅᑎᐅᓕᖅᑐᒧᑦ 

ᓕᐅᓇ ᐊᒡᓘᑲᕐᒧᑦ. ᖁᔭᓐᓇᒦᖅᑐᑎᓪᓗ ᑎᑎᕋᖅᑎ 

ᐊᑎᖓ ᑕᑯᑎᑦᑎᓚᐅᕋᕕᑦ ᐅᖃᓚᐅᕋᕕᑦ 

ᑲᔪᓯᑎᓐᓂᐊᕐᓂᕋᖅᑐᒍ ᑕᒪᓐᓇ 

ᓴᓐᓂᓕᖅᑎᑖᓂᖅᑕᐅᓂᖅ.  

 

ᑕᐃᒪᓕ ᖃᐅᔨᒍᒪᔪᖓ ᑕᐃᓐᓇ ᐱᔾᔪᑎᒋᔭᖓ 

ᑲᔪᓯᔾᔪᑎᒋᕙᓪᓕᐊᖏᑕᕗᖅᑲᐃ ᑕᐃᒃᑯᐊ ᓄᓇᕗᒻᒥ 

ᑐᓐᖓᕕᒃᑯᑦ ᐃᖅᑲᖅᑐᐃᕕᒃᑰᑎᑦᑎᓇᓱᓐᓂᖏᓐᓂ 

ᒐᕙᒪᑐᖃᒃᑯᓐᓂ ᑖᓐᓇ ᐅᖃᐅᓯᕆᔭᐅᓚᐅᕆᕚ 

ᐅᖃᖃᑎᒋᓪᓗᒍ ᑕᐃᓐᓇ ᒪᓕᒐᓕᐅᖅᑎᐅᔪᖅ 

ᑲᓇᑕᒥ. ᑖᓐᓇᖃᐅᓇᐃ ᐱᔾᔪᑎᒋᓪᓗᒍ 

ᓱᒃᑲᐃᓗᐊᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕐᓇᖅ ᓯᕗᓪᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐄ, ᑕᕝᕙ ᑕᒪᓐᓇ 

ᑐᓴᕐᕕᒋᓪᓚᕆᓇᓱᓚᐅᖅᑕᕋᓗᐊᕋ ᑖᒃᑯᓂᖓ  

ᒪᓕᒐᓕᐅᕆᔨᒃᑯᑎᓐᓂ ᑕᐃᓐᓇ 

ᐃᖅᑲᖅᑐᐃᑎᑦᑎᓇᓱᓐᓂᐅᔪᖅ ᐃᖅᑲᖅᑐᐃᕕᒃᑯᑦ 

ᐊᑭᓖᑎᑦᑎᒐᓱᓐᓂᖅ 

ᓱᓕᕆᔭᐅᔾᔪᑎᒋᓐᖏᓗᐊᕐᒪᖔᑎᒍ ᐋᔩᖃᑎᒌᓐᓂᖅ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

820 

ᐱᓇᓱᐊᖅᑎᓪᓗᒋᑦ ᒐᕙᒪᑐᖃᒃᑯᓐᓂ ᐊᒻᒪᓗ 

ᑕᐃᒪᐃᓐᖏᑦᑐᕉᖅ. ᐊᑦᑐᐊᓂᖃᓐᖏᑦᑐᖅ. ᓄᓇᕗᒻᒥ 

ᑐᓐᖓᕕᒃᑯᑦ ᐊᑭᓖᑎᑦᑎᓇᓱᓐᓂᖓᓐᓄᑦ 

ᐅᖃᖃᑎᖃᖅᐸᒻᒥᔪᑦ ᓄᓇᑖᕋᓱᐊᕐᓂᕐᒧᑦ. ᑖᒃᑯᐊ 

ᐃᓛᒃ ᐃᖅᑲᖅᑐᐃᕕᒃᑰᖅᑎᑕᐅᒐᓱᒃᑲᓗᐊᖅᑎᓪᓗᒋᑦ. 

ᑕᑯᑎᑦᑎᔪᓐᓇᖅᑯᖅ ᑖᓐᓇ 

ᓄᖅᑲᖓᔾᔪᑕᐅᓐᖏᑦᑐᕉᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᖃᐅᔨᒪᓂᐊᖅᑯᓯ ᑖᓐᓇ ᐊᐱᖅᓱᕐᓂᖅ 

ᐃᑲᕐᕋᖓ ᐃᓱᓕᒻᒥᒻᒪᑦ. ᑲᑎᒪᔾᔪᑎᔅᓴᓄᑦ. 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 005 - 3(3): ᐋᓐᓂᐊᒥᑦ 

ᖃᐅᔨᓴᕐᓂᖅ ᐊᒻᒪᓗ 

ᐋᓐᓂᐊᑖᖅᑎᑦᑎᑦᑕᐃᓕᓂᖅ (ᐅᒡᔪᖅ) 
 

ᐅᒡᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ 

ᑎᑎᕋᖅᑕᒃᑲ ᐊᐱᖅᑯᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑖᓄᑦ 

ᐃᓄᓕᕆᔨᒃᑯᓐᓄᓪᓗ. ᑖᑉᑯᐊ ᐊᐱᖅᑯᑏᑦ ᑐᕌᖓᔪᑦ 

ᐋᓐᓂᐊᖅᑖᖃᑦᑕᕐᓂᐅᑉ ᒥᒃᓵᓄᑦ 

ᖃᐅᔨᔭᐅᖃᑦᑕᕐᓂᐅᑉ ᒥᒃᓵᓄᑦ. ᐱᑦᑕᐃᓕᒪᓂᕐᒧᓪᓗ 

ᑖᑉᓱᒥᖓ ᐋᓐᓂᐊᕈᑕᐅᖃᑦᑕᖅᑐᓄᑦ ᑖᑉᓇ ᑕᑭᒻᒪᑦ 

ᐊᐱᖅᑯᑦ ᐃᕼᐃᖁᕙᕋ ᐅᖃᓕᒫᖅᑕᐅᕼᐃᒪᑎᒡᓗᒍ.  
 

1) ᐊᕐᕌᒍᑎᒍᑦ, ᐊᕐᕌᒍᑕᒫᑦ ᑕᐃᒪᓐᖓᑦ 1999-

ᒥᓂᑦ, ᑭᓱ ᐱᓂᖅᐹᖑᓪᓗᓂ ᓄᓇᕗᒻᒥᐅᓄᑦ 

ᐊᓂᕐᓂᖃᕈᓐᓃᕈᑕᐅᓚᐅᖅᐸ?   
 

2) ᖃᓄᖅ ᓇᒧᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑎᑎᕋᖃᑦᑕᖅᑲᑦ 

ᖃᐅᔨᒪᒐᓱᐊᖅᐸᐸᓪᓗ ᖃᐅᔨᓴᖅᑕᐅᓚᐅᖅᑐᓂᒃ 

ᐋᓐᓂᐊᖃᕆᐊᖏᑦ ᑳᓐᓱᒥᒃ ᖃᐅᔨᔭᐅᒐᐃᒻᒪᑕ 

ᓄᓇᕗᒻᒥᐅᑦ?    
 

3) ᖃᓄᖅ ᓇᒧᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑎᑎᕋᖃᑦᑕᖅᑲᑦ 

ᖃᐅᔨᒪᒐᓱᐊᖅᐸᐸᓪᓗ ᖃᓄᑎᒋ ᐋᓐᓂᐊᖓ 

ᐱᕙᓪᓕᐊᑎᒋᒻᒪᖔᑦ ᓄᓇᕗᒻᒥᐅᖅ 

ᖃᐅᔨᔭᐅᒐᐃᒐᒥ?  
 

4) ᖃᓄᑎᒋ ᐊᑯᓚᐃᑎᒋᔪᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐅᖃᓕᒫᒐᓕᐅᖅᐸᑉᐸᑦ ᓈᓴᖅᑕᐅᓯᒪᒃᐸᑕ 

ᖃᑦᓯᐅᓕᕐᒪᖔᑕ ᑳᓐᓱᑖᕐᓂᑯᑦ ᓄᓇᕗᒻᒥᐅᑦ?    
 

5) ᖃᓄᐃᑦᑐᓂᒃ ᐊᔪᕆᖅᓯᐅᔾᔨᒍᑎᓂᒃ 

ᐊᑐᐃᓐᓇᖃᖅᑲᑦ ᐃᑲᔫᑎᑦᓴᓂᒃ ᐊᕐᓇᐃᑦ 

ᓄᓇᕗᒻᒥᐅᑦ ᐃᒻᒥᓂᒃ ᑕᑦᓯᑲᓐᓂᒃᑯᑦ 

ᖃᐅᔨᓴᕈᓐᓇᖃᑦᑕᕐᓂᐊᕐᖓᑕ ᐃᒻᒥᓂᒃ 

ᖃᐅᔨᓵᓕᔪᓐᓇᖁᓪᓗᒋᑦ 

ᐋᓐᓂᐊᖃᓕᓐᖏᒃᑲᓗᐊᕐᒪᖔᕐᒥᒃ ᑳᓐᓱᒥᒃ?    
 

6) ᖃᓄᐃᑦᑐᓂᒃ ᐊᔪᕆᖅᓯᐅᔾᔨᒍᑎᓂᒃ 

ᐊᑐᐃᓐᓇᖃᖅᑲᑦ ᐃᑲᔫᑎᑦᓴᓂᒃ ᐊᖑᑏᑦ 

ᓄᓇᕗᒻᒥᐅᑦ ᐃᒻᒥᓂᒃ ᑕᑦᓯᑲᓐᓂᒃᑯᑦ 

ᖃᐅᔨᓴᕈᓐᓇᖃᑦᑕᕐᓂᐊᕐᖓᑕ ᐃᒻᒥᓂᒃ 

ᖃᐅᔨᓵᓕᔪᓐᓇᖁᓪᓗᒋᑦ 

ᑳᓐᓱᖃᓐᖏᒃᑲᓗᐊᕐᒪᖔᕐᒥᒃ?    
 

7) ᖃᓄᐃᑦᑑᕙᑦ ᖃᐅᔨᓴᕈᑎᖏᑦ 

ᐊᑐᐃᓐᓇᕆᔭᐅᕙᑦᑐᑦ ᐋᓐᓂᐊᕕᕋᓛᖑᓂᖅᓴᓂ 

ᐃᑲᔫᑎᐅᔪᓐᓇᖅᑐᑦ ᐋᓐᓂᐊᕐᕕᓐᓂ 

ᐃᖅᑲᓇᐃᔭᖅᑎᖏᑦ 

ᖃᐅᔨᓵᓕᔪᓐᓇᕐᔫᒥᖁᓪᓗᒋᑦ 

ᑳᓐᓱᖃᓕᓐᖏᒃᑲᓗᐊᕐᒪᖔᑕ ᓄᓇᕗᒻᒥᐅᑦ?    
 

8) ᖃᓄᐃᑦᑑᕙᑦ ᓇᓗᓇᐃᔭᖅᓯᒪᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᖑᒻᒪᑎᒍᑎᑦᓴᑦ ᖃᐅᔨᓴᕆᐊᓕᓐᓄᑦ 

ᖃᐅᔨᓴᖅᑕᐅᒋᐊᖃᓕᕋᐃᑉᐸᑕ ᓄᓇᕗᒻᒥᐅᑦ 

ᑳᓐᓱᖃᓐᖏᒃᑲᓗᐊᕐᒪᖔᕐᒥᒃ?    
 

9) ᐊᑐᖃᑦᑕᕐᓂᐊᖅᑕᒥᓂᒃ ᓇᓗᓇᐃᖅᓯᓯᒪᕚᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᑐᐃᓐᓇᕆᔭᐅᕙᓐᓂᐊᖅᑐᓂᒃ 

ᑳᓐᓱᑖᖅᐸᓪᓕᐊᔾᔭᐃᕈᑎᑦᓴᓂᒃ 

ᐊᓐᓇᐅᒪᔾᔪᑕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ?    
 

10) ᑲᓇᑕᒥᐅᑦ ᐋᓐᓂᐊᓕᓐᓂᑦ ᑳᓐᓱᓕᕆᕙᑦᑐᑦ 

ᑲᑐᔾᔨᖃᑎᒌᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑮᓇᐅᔭᖃᖅᑎᑕᐅᕙᒻᒪᑕ ᐱᓕᕆᖃᑎᖃᖅᑐᑎᒃ 

ᑲᓇᑕᒥ ᐊᕕᑦᑐᖅᓯᒪᔪᓂᑦ, ᐅᑭᐅᖅᑕᖅᑑᑉ 

ᓄᓇᖃᖅᑳᖅᓯᒪᔪᓪᓗ ᓄᓇᖏᓐᓂ 

ᖃᑦᓰᓐᓇᕈᕐᔫᒥᖁᓪᓗᒋᑦ ᑳᓐᓱᓖᑦ ᐊᒻᒪ 

ᖃᓄᖅᑑᕈᑕᐅᖁᓪᓗᒍ ᐋᓐᓂᐊᖅᑖᖑᕙᑦᑐᖅ. 

ᖃᓄᕐᓕ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᖃᑎᖃᕈᓐᓇᖅᐸᑦ ᑲᓇᑕᒥᐅᑦ 

ᐋᓐᓂᐊᓕᓐᓂᒃ ᑳᓐᓱᓕᕆᕙᑦᑐᑦ 

ᑲᑐᔾᔨᖃᑎᒌᖏᓐᓂᒃ ᖃᑦᓰᓐᓇᕈᕐᔫᒥᖁᓪᓗᒋᑦ  

ᑳᓐᓱᒧᑦ ᐋᓐᓂᐊᓕᖅᐸᑦᑐᑦ ᐊᒻᒪ 

ᐋᖅᑭᑦᑕᐅᕙᓪᓕᐊᖁᓪᓗᒍ 

ᐋᓐᓂᐊᖅᑖᕈᑕᐅᕙᑦᑐᖅ ᑳᓐᓱ?    
 

11) ᓇᓗᓇᐃᖅᓯᓯᒪᕚᑦ ᑮᓇᐅᔭᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓵᓐᖓᑦᓯᔾᔪᑎᑦᓴᖏᓐᓂᒃ ᐋᓐᓂᐊᓂᒃ 

ᑳᓐᓱᑖᕈᑕᐅᕙᑦᑐᓂᒃ ᐊᑐᖅᑕᐅᔪᒃᓴᓂᒃ 

ᓄᓇᕗᒥ?    
 

12) ᓇᓗᓇᐃᖅᓯᓯᒪᕚᑦ ᑮᓇᐅᔭᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖃᐅᔨᓴᕈᑎᑦᓴᖏᓐᓂᒃ 

ᐋᓐᓂᐊᖃᓕᓐᖏᒃᑲᓗᐊᕐᒪᖔᑕ ᑳᓐᓱᒥᒃ 

ᐊᑐᖅᑕᐅᔪᒃᓴᓂᒃ ᓄᓇᕗᒥ? 
 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᑖᓐᓇ 

ᐊᖏᖅᐱᓯ ᑖᓐᓇ ᑎᑎᖅᑲᒃᑯᑦ ᐊᐱᖅᑯᑎᒋᔭᖓ 

ᑕᐃᒫᒃ ᐅᖃᓕᒫᖅᑕᐅᓯᒪᔪᑎᑐᑦ ᐃᓯᖅᑕᐅᓂᐊᕐᖓᑦ.  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᑖᓐᓇ 

ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᓂᐊᖅᑯᖅ.  

 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅ 

ᐅᒡᔫᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 006 - 3(3): 

ᑐᑭᓯᒋᐊᕈᑎᒃᓴᖅ ᑕᓗᕐᔪᐊᑉ ᐋᓐᓂᐊᕕᒃᓴᖓᑕ 

ᒥᒃᓵᓄᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒻᓇᑦᑕᐅ 

ᑎᑎᕋᖅᕼᐃᓯᒪᔪᖅ ᐊᐱᖅᑯᑦ ᑕᒡᕗᖓ ᕼᐅᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᓪᓗ 

ᐃᓄᓕᕆᔨᒃᑯᓐᓄᓪᓗ ᒥᓂᔅᑐ. ᑖᒻᓈ ᐊᐱᖅᑯᑦ 

ᐊᐱᖅᕼᐅᑕᐅᔪᖅ ᓄᓇᖅᑭᖃᕐᕕᒃᕼᐊᒧᑦ 

ᑕᓗᕐᔪᐊᒥᐅᓄᑦ. ᑖᒻᓇ ᐊᐱᖅᑯᑦ ᑕᑭᔫᒻᒪᑦ 

ᐊᐱᕆᕗᖓ ᑖᒻᓇ ᐃᕼᐃᖅᑕᐅᖁᓪᓗᒍ 

ᐅᖃᓕᒫᖅᑕᐅᓯᒪᑎᒡᓗᒍ.  

 

ᐅᓪᓗᐊᓂ ᒪᐃ 31, 2011, ᑎᑎᖅᑲᐃᑦ ᑕᓗᕐᔪᐊᑉ 

ᕼᐊᒻᓕᖓᓐᓂᒃ ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᖕᒥ 

(TD 41-3(3)). ᑖᒃᑯᐊ ᑎᑎᖅᑲᐃᑦ ᓇᓗᓇᐃᔭᐃᔪᑦ 

ᐱᑕᖃᕆᐊᖃᓕᕐᓂᖓᓂᒃ ᓄᑖᒥᒃ ᐋᓐᓂᐊᕐᕕᖕᒥᑦ 

ᓄᓇᓕᐊᓄᑦ ᑕᓗᕐᔪᐊᑉ ᐊᒻᒪ ᓇᓗᓇᐃᔭᐃᓪᓗᑎᒃ 

ᓄᓇᓖᑦ ᑐᑭᒥᐅᒪᓂᐊᓂᒃ ᖃᓄᐃᓕᓐᓂᕐᒪᖔᑦ 

ᐅᓪᓗᒥᒧᑦ ᐱᐊᓂᒃᑕᐅᒋᐊᖃᕐᓂᖓ ᑖᑦᓱᒪ 

ᐱᓕᕆᐊᖑᔫᑉ. ᑖᒃᑯᐊ ᑎᑎᖅᑲᐃᑦ ᖃᑦᓯᑲᓪᓚᖕᓂᑦ 

ᐊᐱᖅᑯᑎᖃᖅᑐᑎᒃ ᖃᓄᐃᓕᕐᓂᖓᓂ ᑕᒪᓐᓇ 

ᐱᓕᕆᐊᖑᔪ.  

 

1) ᐅᓪᓗᒥᒧᑦ, ᑕᐃᒪᓐᖓᓂᒃ ᐊᐃᐳᕈ 1, 1999, 

ᖃᑦᓰᑦ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᐸ 

ᐱᒋᐊᕐᓂᖓᓄᑦ, ᐸᕐᓇᒍᑕᐅᓂᖓ, 

ᑎᑎᕋᐅᔭᖅᓯᒪᓂᖓ ᐊᒻᒪ ᐃᒡᓗᒃᓴᑦ 

ᓂᐅᕕᐊᕆᔭᐅᔪᑦ ᓄᑖᒧᑦ ᐋᓐᓂᐊᕐᕕᒃᓴᒧᑦ 

ᑕᓗᕐᔪᐊᓂ? 

 

2) ᐅᓪᓗᒥᒧᑦ ᐊᒻᒪ ᑕᐃᒪᓐᖓᓂᒃ ᐊᐃᐳᕈ 1, 

1999, ᖃᑦᓯᑦ ᐸᕐᓇᐅᑏᑦ ᐊᒻᒪ 

ᑎᑎᕋᐅᔭᖅᓯᒪᔪᑦ ᑐᕌᖓᔪᑦ ᓄᑖᒧᑦ 

ᐋᓐᓂᐊᕐᕕᒃᓴᒧᑦ ᓄᓇᓕᐊᓄᑦ ᑕᓗᕐᔪᐊᑉ 

ᓴᖅᑭᑎᑕᐅᓯᒪᓕᖅᐸᑦ?  

 

3) ᑭᓱᓂᒃ ᐱᔾᔪᑎᖃᖅᐸᑦ ᒫᓐᓇ 

ᑮᓇᐅᔭᐃᔭᕈᑕᐅᒧᑦ ᐊᔾᔨᒌᓐᖏᑦᑐᓄᑦ 

ᑎᑎᖃᐅᔭᕈᑕᐅᔪᓄᑦ ᑕᓗᕐᔪᐊᑉ 

ᐋᓐᓂᐊᕐᕕᒃᓵᓄᑦ? 

 

4) ᖃᓄᐃᓕᓐᓂᖅᐸᑦ ᑖᒃᑯᐊ $352,000 

ᐊᖏᕈᑕᐅᓚᐅᖅᑐᑦ ᑕᒡᕙᓂ 2006-07 

ᐱᖁᑎᕐᔪᐊᓄᑦ ᑮᓇᐅᔭᖅᑑᑎᒃᓴᑦ 

“ᐋᓐᓂᐊᕐᕕᖕᒧᑦ ᐋᖅᑭᒋᐊᕈᑏᑦ/ᐃᓚᒋᐊᕈᑏᑦ” 

ᐱᓕᕆᐊᖑᔪᑦ ᑕᓗᕐᔪᐊᓂ?  

 

5) ᖃᓄᐃᓕᕙᑦ ᑖᒃᑯᐊ $200,000 

ᐊᖏᕈᑕᐅᓚᐅᖅᑐᑦ ᑕᒡᕙᓂ 2008-09 

ᐱᖁᑎᕐᔪᐊᓄᑦ ᑮᓇᐅᔭᖅᑑᑎᒃᓴᑦ 

“ᐃᓇᖐᒍᑕᐅᓂᐊᖅᑐᑦ ᐋᓐᓂᐊᕐᕕᐅᑉ” 

ᐱᓕᕆᐊᖑᓂᖓᓄᑦ #500239 ᑕᓗᕐᔪᐊᓂ? 

 

6) ᓇᓪᓕᐊᒃ ᒫᓐᓇ ᖃᓄᐃᓕᖓᓕᖅᐸᑦ ᑖᓐᓇ 

ᐱᖁᑎᕐᔪᐊᓄᑦ ᐱᓕᕆᐊᒃᓴᖅ # 500239 

(“ᐃᓇᖐᒍᑕᐅᓂᐊᖅᑐᖅ ᐋᓐᓂᐊᕐᕕᖕᒧᑦ”) 

ᓄᓇᓕᐊᓂ ᑕᓗᕐᔪᐊᑉ?  

 

7) ᖃᖓ ᓴᓇᔭᐅᒋᐊᕐᓂᐊᖅᐸ ᑕᓐᓇ ᓄᑖᖅ 

ᐋᓐᓂᐊᕐᕕᓴᖅ ᓄᓇᓕᐊᓄᑦ ᑕᓗᕐᔪᐊᑉ? 

 

8) ᖃᖓ ᓄᓇᕗᑦ ᒐᕙᒪᖏᑦ 

ᒪᑐᐃᖅᓯᓂᐊᕆᐊᒃᓴᖅ ᓂᕆᐅᒃᐸᑦ ᓄᑖᒥ 

ᐋᓐᓂᐊᕐᕕᒃᓴᒥᒃ ᑕᓗᕐᔪᐊᓄᑦ? 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅ ᐅᒡᔪᖅ. 

ᒪᓕᒐᓕᐅᖅᑏᑦ ᐅᖃᖅᐸᑦ ᑖᓐᓇ ᑎᑎᖅᑲᑎᒍᑦ 

ᐊᐱᖅᑯᑎᒋᔭᖓ ᐅᖃᓕᒫᖅᑕᐅᓯᒪᔪᑎᑐᑦ 

ᐃᓕᔭᐅᒻᒪᑦ. ᐊᖏᖅᑭᓰ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑎᒍᑦ 

ᐊᐱᖅᑯᑏᑦ ᐅᖃᓕᒫᖅᑕᐅᓯᒪᔪᑎᑐᑦ 

ᐃᓕᔭᐅᓂᐊᖅᑯᖅ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎᒃ. 

ᑲᑎᒪᔾᔪᑎᒃᓴᖅ 8 ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9 ᑭᐅᔾᔪᑏᑦ 

ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᒃᓯᕙᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᔅᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᖁᔭᔅᓴᓄᑦ ᐊᓯᖏᓐᓄᓪᓗ. ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᒥᔅᑕ 

ᓯᐊᓪ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 048 - 3(3): ᐲᑕ 

ᐱᑦᓯᐅᓛᖅ ᐃᓕᓐᓂᐊᕐᕕ 

ᑎᑎᕋᐅᔭᖅᑕᐅᓚᐅᖅᑐᒥ 

ᓴᖅᑭᑕᐅᓚᐅᖅᓯᒪᔪᖅ ᓄᓇᕗᑦ ᓅᔅ/ᓄᐊᑦ 

(ᓯᐊᓪ) 

ᓴᖅᑭᑕᐅᔪᖅ ᑎᑎᖅᑲᒃ 049 - 3(3): 

ᐊᔾᔨᓕᐅᖅᑕᐅᕋᑖᕐᓂᑯᐃᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 

ᖃᓄᐃᓕᐅᖃᑦᑕᕐᓂᖏᓐᓂᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ 

ᓴᖅᑮᔪᒪᒐᒪ ᐊᕐᕌᒍ ᐱᒋᐊᓕᖅᑎᓪᓗᒍ ᒥᓂᔅᑕ 

ᑕᐃᓐᓇ ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕ 

ᑎᑎᕋᐅᔭᖅᑕᐅᓚᐅᖅᑐᒥ ᑖᓐᓇ 

ᓴᖅᑭᑕᐅᓚᐅᖅᓯᒪᔪᖅ ᓄᓇᕗᑦ ᓅᔅ ᓄᐊᑦ ᑖᓐᓇ 

ᑭᓐᖓᕐᒥᐅᓄᑦ ᑐᕌᖓᓂᖅᓴᐅᓕᕐᖓᑦ 

ᑎᑎᕋᐅᔭᖅᑕᐅᓯᒪᓂᖓ ᓇᓗᓇᐃᒃᑯᑕᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐊᒻᒪᓗᑦᑕᐅᖅ ᒥᓂᔅᑕᐅᔪᖅ ᐊᐱᕆᓚᐅᖅᓯᒪᒻᒥᒐᒪ 

ᖁᓪᓕᕐᒥᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᐱᔾᔪᑎᖃᖅᑐᑦ. 

ᖁᓪᓕᒃᑯᑦ ᐊᑐᐊᒐᖏᓐᓂ ᑕᒪᒃᑯᓂᖓ ᐱᖁᑎᖏᓐᓂ. 

ᓴᖅᑮᔪᒻᒥᔪᖓ ᐊᔾᔨᓕᐅᖅᑕᐅᕋᑖᕐᓂᑯᓂᑦ ᖁᓪᓕᓂᑦ 

ᐆᒻᒪᖅᑯᑎᓕᕆᔨᒃᑯᓐᓂ  

ᐃᓪᓗᒋᔭᐅᔪᒥᒃ ᐃᖃᓗᓐᓂ. ᐊᐱᖅᓱᓛᕐᒥᔪᖓ 

ᖃᐅᑉᐸᑦ ᑲᑎᒪᓕᕈᑦᑕ ᒪᓕᒐᓕᐅᖅᕕᒻᒥ ᑖᒃᑯᐊ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᒃᑯᐊ ᑎᑎᖅᑲᐅᔪᑦ 

ᖃᐃᑕᐅᓐᖑᐊᑕᖅᓯᓐᓇᓚᐅᕐᒥᓕᑦ.  

 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 050 - 3(3): ᑎᑎᖅᑲᑦ 

ᐊᑐᐃᓐᓇᐅᔪᑦ ᐃᓄᓕᕆᔨᑐᖃᒃᑯᓐᓂᑦ 

ᓂᕿᓂᑦ ᑎᑭᓴᐃᖃᑦᑕᕐᓂᐅᑉ ᐊᒻᒪᓗ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᓂᕿᑦᑎᐊᕙᓕᕆᓂᐅᑉ 

ᒥᒃᓵᓄᑦ  (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑮᔪᒻᒥᔪᖓ ᑎᑎᖅᑲᐅᔪᓂᑦ ᐊᑐᐃᓐᓇᐅᔪᑦ 

ᒐᕙᒪᑐᖃᒃᑯᓐᓂᑦ ᐃᓄᓕᕆᔨᑐᖃᒃᑯᓃᓐᖔᖅᑐᑦ 

ᐱᔾᔪᑎᖃᖅᑐᑦ ᓂᕿᑦ ᑎᑭᓴᐃᖃᑦᑕᓂᕐᒧᑦ.  

 

ᑖᒃᑯᐊ ᓄᐊᖃᑦᑕᖅᓯᒪᓕᖅᑕᕗᑦ ᑕᕝᕙᓐᓂ 

ᑐᑭᓯᒋᐊᕈᑎᔅᓴᐅᔪᓂᒃ ᐃᒪᐃᑦᑐᓂᑦ ᐃᓗᓕᓖᑦ. 

ᑕᐃᒃᑯᐊ ᐅᖃᐅᓯᕆᔭᐅᔪᑦ ᐊᑭᒋᔭᖏᓐᓂ 

ᐱᐅᓯᕚᓪᓕᖅᑕᐅᒋᐊᖃᕐᓂᖏᓐᓄᑦ ᖁᐊᒃᑯᕕᐅᔪᑦ 

First Air- ᐊᒻᒪᓗ ᖃᐅᔨᓴᕈᑎᒥᓂᐅᔪᑦ 

ᑎᑎᕋᖅᑕᐅᓕᓵᖅᑐᑦ ᑕᕝᕗᖓ ᓴᖅᑭᑕᐅᓚᐅᖅᓯᒪᔪᑦ.  

 

ᐊᔾᔨᖏᓐᓂ ᐱᓛᕐᒥᔪᖓ ᑕᒫᓂ ᐅᐱᕐᖓᔅᓵᖅ 

ᑲᑎᒪᒌᖅᓯᒪᓕᕈᑦᑕ. ᑖᒃᑯᐊᓗ ᐅᑭᐊᔅᓵᖅ 

ᓴᖅᑭᕈᒫᕐᒥᔭᒃᑲ ᐅᖃᐅᓯᕆᔭᐅᖃᑦᑕᖅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ  

ᓄᓇᓕᓐᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 051 - 3(3): ᓄᓇᕗᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᓚᐅᖅᑐᓂᑦ 

ᐊᕐᕌᒍᑕᒫᑦ ᐅᓂᒃᑳᖅ 2009 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᓴᖅᑭᑦᑎᔪᒪᑉᓗᖓ 

ᓇᓗᓇᐃᒃᑯᑕᐃᔪᓂᑦ ᑕᕝᕙᓂ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᓚᐅᖅᑐᓂᑦ 

ᐅᑭᐅᖓᓂ 2009. ᖁᔭᓐᓇᒦᒃ, ᐅᖃᖅᑎᑦᓯᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᒃᑯᓂᖓ ᖃᐃᑕᐅᓚᐅᕐᒥᓕᒃ ᓴᖅᑭᑦᑕᐅᕋᑖᖅᑐᑦ.  

 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 052 - 3(3): 

ᒐᕙᒪᑐᖃᒃᑯᓐᓂᑦ/ᑲᓇᑕᒥ 

ᐊᕕᑦᑐᖅᓯᒪᔪᓂᑦ/ᐅᑭᐅᖅᑕᖅᑐᒥ 

ᐊᕕᖅᑐᖅᓯᒪᔪᓂᑦ ᒥᓂᔅᑕᐃᑦ 

ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓ 

ᒪᓐᑐᕆᐋᓪ, ᑯᐸᐃᒻᒥ ᓯᑎᐱᕆ 17, 2010-

ᖑᑎᓪᓗᒍ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑮᒋᐊᔅᓴᖅ 

ᒐᕙᒪᑐᖃᒃᑯᓐᓂ ᓄᓇᕗᒻᒥᓗ 

ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓂᐅᔪᒥᓂᒃ ᑯᐸᐃᒻᒥ 

ᓯᑎᕝᕙ 17, 2010-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 053 - 3(3): ᓄᓇᕗᒥ 

ᕿᓯᓐᓂᑦ ᓴᓇᔨᐅᕙᑦᑐᓂᑦ ᑎᑭᓴᐃᕕᒃ 2011 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 

ᓄᓇᕗᒻᒥ ᕿᓯᓐᓂᑦ ᓴᓇᔨᐅᕙᑦᑐᓂᑦ 

ᑎᑭᓴᐃᕕᖏᓐᓂ 2011. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐊᐅᐸᓗᒃᑐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 054 - 3(3): 

ᒪᓕᒐᓕᐅᖅᑎ ᑐᒃᓯᕋᕐᓂᖓ 

ᑐᑭᓯᒋᐊᕈᑎᒃᓴᓂᑦ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐅᖅ ᑲᑎᒪᕐᔪᐊᑎᓪᓗᑕ ᑎᑎᖅᑲᑎᒍᑦ 

ᐊᐱᕆᓚᐅᖅᓯᒪᒐᒪ ᒥᓂᔅᑕᒧᑦ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᐊᐱᕆᓪᓗᖓ ᑕᐃᒃᑯᐊ 

ᐃᓗᓕᖏᓐᓂ ᐊᕐᕌᒍᑕᒫᑦ ᑮᓇᐅᔭᑎᒍᑦ 

ᖃᓄᐃᓐᓂᖏᓐᓄᑦ ᕼᐊᒻᒪᓚᖓᓂ ᖃᒪᓂᑦᑐᑎᐊᕐᒥ 

ᒥᓂᔅᑕᖓᓐᓄᑦ ᑐᓂᔭᐅᕙᑦᑐᖅ ᒪᓕᒐᖅ ᒪᓕᓪᓗᒍ 

ᓄᓇᕗᒻᒥ. ᑭᓯᐊᓂᓕ ᒐᕙᒪᒃᑯᑦ 

ᑭᐅᓪᓚᕆᓚᐅᓐᖏᒻᒪᑕ. ᑕᐃᒪ ᑐᔅᓯᕋᒃᑲᓐᓂᓛᕐᒥᔪᒍ 

ᒪᓕᓪᓗᒍ ᐊᔪᓐᖏᓂᕐᒧᑦ ᑐᓴᒐᔅᓴᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᐊᔾᔨᖓᓄᑦ ᒥᓂᔅᑕᐅᔪᖅ 

ᖃᐅᔨᒪᒻᒪᑦ ᑖᒃᑯᓇᓐᖓᑦ ᐱᓯᒪᓕᕈᒃᑯ ᓴᖅᑭᕋᔭᕋᒃᑯ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑎᓐᓅᕐᓗᑕ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᓄᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 3(3): ᑎᒃᑭᐊᖅᑕᐅᓂᖏᑦ 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐱᖓᑦᑎᕐᒥ ᔫᓂ 8, 2011 

ᐆᒥᖓ ᐱᖁᔨᕗᖔᓛᕋᒪ,  

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᓇᓄᓕᒻᒧᑦ, ᕌᓐ ᐃᐊᓕᐊᑦ 

ᒪᓕᒐᓕᐅᖅᑎ ᖁᑦᑎᑦᑐᒧᑦ ᐊᒻᒪᓗ ᔩᓂ ᐅᒡᔪᖅ, 

ᒪᓕᒐᓕᐅᖅᑎ ᓇᑦᑎᓕᒻᒧᑦ ᑲᑎᒪᔨᕋᓛᖅᓯᐅᓗᑎᑦ.  

 

ᐅᖃᖅᑦᑎᑦᑎᔩ, ᓈᒻᒪᓕᖅᑲᓪᓗ ᑖᓐᓇ 

ᑲᒪᒋᔪᒪᓂᐊᕐᒥᕋ ᐱᖁᔨᕗᖔᕈᑎᒐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᑲᑎᒪᔾᔪᑎᒃᓴᖅ 

15. ᖃᐃᔨᒃᑲᐃᓂᖅ ᐱᖁᔨᕗᖔᕈᑎᓄᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᔅᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᑲᒪᒋᔪᒪᓪᓗᒍ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ ᐅᓪᓗᒥ 

ᑲᒪᔪᒪᒻᒪᑦ ᑲᒪᒋᔪᒪᓪᓗᒍ ᑎᒃᑯᐊᖅᓯᓂᖅ 

ᑲᑎᒪᔨᕋᓛᖏᓐᓂ ᑎᒃᑯᐊᓯᔨᓄᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ. ᒥᔅᑕ ᕋᒻᐴᑦ, ᑲᔪᓯᒋᑦ.  

 

ᐱᒋᐊᖅᑎᑕᖅ 008 - 3(3): ᑎᒃᑭᐊᖅᑕᐅᓂᖏᑦ 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᓈᓴᐅᑎᖓ 83 ᒪᓕᒐᖏᓐᓂ 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᓴᖅᑭᑦᓯᔨᐅᒻᒪᑕ 

ᑎᒃᑯᐊᖅᓯᓂᖅ ᑲᑎᒪᔨᕋᓛᓂᒃ;  

 

ᐊᒻᒪᓗ ᐃᒪᐃᒻᒪᑦ ᒫᓐᓇᐅᔪᖅ ᐃᓄᖃᓐᖏᒻᒪᑕ 

ᑲᑎᒪᔩᑦ ᐃᓂᖏᑦ ᑲᑎᒪᔨᕋᓛᖏᓐᓂ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐊᑐᐃᓐᓇᐅᓕᕐᒪᑕ 

ᑎᒃᑯᐊᔪᔭᕆᐊᑦᓴᖅ;  

 

ᑕᐃᒪᓕ ᑕᐃᒪᐃᒻᒪᑦ ᓅᑦᑎᒋᐊᖅᐳᖓ, 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᓇᓄᓕᒻᒧᑦ, ᕌᓐ 

ᐃᐊᓕᐊᑦ, ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐊᒻᒪᓗ ᔩᓂ 

ᐅᒡᔪᖅ, ᒪᓕᒐᓕᐅᖅᑎᐅᔪᖅ ᓇᑦᑎᓕᒻᒧᑦ, 

ᑎᒃᑯᐊᖅᑕᐅᖁᓪᓗᒋᑦ ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓈᒻᒪᒻᒪᑦ. ᓈᒻᒪᑦᓴᖅᑐᑦ. ᓈᒻᒪᑦᓴᓐᖏᑦᑐᖃᖅᑳ? 

ᐱᖁᔨᕗᖔᕈᑦ ᑲᔪᓯᔪᖅ. ᐅᐱᓐᓇᖅᑯᓯ.  

 

ᑲᑎᒪᔾᔪᑎᒃᓴᓄᑦ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᐃᑦ 6, 7, ᐊᒻᒪᓗ 8, ᐊᒻᒪᓗ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 248 - 3(2), 249 - 3(2), 251 - 

3(2), 274 - 3(2), ᐊᒻᒪᓗ 275 - 3(2) ᒥᔅᑕ ᓯᐊᓪ 

ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 

ᒥᓂᑦᓯᓂᑦ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:11-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:47-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 

ᑲᑎᒪᒋᐊᕈᓐᓇᖅᓯᒐᑦᑕ ᑲᑎᒪᑐᐃᓐᓇᖅᑎᓪᓗᒋᑦ 

ᐅᑯᐊ ᐱᓕᕆᐊᕆᓂᐊᖅᑕᕗᑦ ᒪᓕᒐᒃᓴᐃᑦ 6, 7, 

ᐊᒻᒪᓗ 8, ᐊᒻᒪᓗ ᓴᖅᑭᑎᑕᐅᓯᒪᔪᑦ ᑎᑎᖅᑲᑦ 248 

- 3(2), 249 - 3(2). 251 - 3(2), 274 - 3(2), 

ᐊᒻᒪᓗ 275 - 3(2). ᖃᓄᐃᒍᒪᕙᑦ ᑲᑎᒪᔩᑦ? ᒥᔅᑕ 

ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᖃᕈᒪᒐᑦᑕ ᓴᖅᑭᑕᐅᓯᒪᔪᑦ 

ᑎᑎᖅᑲᓂᑦ 248 - 3(2), 249 - 3(2), 251 - 

3(2), 274 - 3(2), ᐊᒻᒪᓗ 275 - 3(2). 

ᐱᒋᐊᕐᓂᐊᖅᐳᒍᑦ ᓗᐊᓐ ᑯᓱᒐᕐᒥᑦ ᑖᒃᑯᐊ 

ᓂᐅᕕᕈᑎᕕᓃᑦ ᑳᓐᑐᕌᒃᕈᑎᕕᓃᓪᓘ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᐊᒻᒪᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 248 - 3(2): ᓄᓇᕗᑦ 

ᒐᕙᒪᒃᑯᑦ ᑳᓐᑐᕌᓕᕆᓂᖓᓄᑦ ᐅᓂᒃᑳᖅ 

ᑮᓇᐅᔭᐅᑉ ᐊᕐᕌᒍᖓᓄᑦ 2009-2010 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 249 - 3(2): 

ᐊᑐᖅᑐᐊᓂᕐᒧᑦ ᐅᓂᒃᑳᖑᔪᖅ ᐊᕐᕌᖓᓄᑦ 

2009-2010 ᓄᓇᓕᓐᓂᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 251 - 3(2): 

ᓂᐅᕕᖃᑦᑕᓂᕐᒧᑦ ᖃᓄᐃᓕᐅᕐᓂᖓᓄᑦ 

ᐅᓂᒃᑳᑦ ᐊᕐᕌᒍᒧᑦ 2009-2010 ᓄᓇᓕᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ, 

ᒪᑐᐃᖅᓯᔾᔪᑎᑎᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᓪᓗᒥ 

ᓯᕗᕋᑦᓯᓃᓐᓂᐊᕋᒪ ᐊᐱᖅᑯᑎᒋᔭᐅᔪᓂᒃ 

ᑭᐅᒍᓐᓇᓂᐊᕐᓗᖓ ᑖᒃᑯᓄᖓ ᑳᓐᑐᓛᓕᓐᓄᑦ 

ᐊᑐᖅᑐᐊᕐᓂᕐᒥᓄᑦ ᐊᑐᖅᑐᒥᓃᑦ.  

 

ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ ᑲᑎᖅᓱᐃᖃᑦᑕᕐᒪᑕ 

ᑳᓐᑐᓛᒍᑎᓂᒃ ᓂᐅᕕᕈᑎᕕᓂᕐᓂᓪᓗ ᑭᒡᒐᖅᑐᖅᓱᒋᑦ 

ᒐᕙᒪᒃᑯᑦ ᐱᓕᕆᕕᓕᒫᖏᑦ.  

ᐅᓂᒃᑳᕐᓂᒃ ᑳᑐᓐᓛᓂᒃ ᐱᓕᕆᐊᓂᒃ ᒪᓕᒃᓯᒪᔪᑦ 

ᐊᑐᖅᑕᐅᒐᔭᖅᑐᓂᒃ ᒐᕙᒪᒃᑯᓐᓄᑦ ᐊᒻᒪᓗ 

ᑕᑯᒃᓴᐅᒋᐊᖃᕐᓂᕐᒧᑦ.  

 

ᖁᕕᐊᓱᑉᐳᖓ ᐅᖃᕆᐊᑦᓴᖅ 2009-2010 ᐅᓂᒃᑳᑦ 

7-ᒋᔭᐅᓚᐅᕐᒪᑕ ᑖᒃᑯᐊ ᑳᓐᑐᕌᒃᑎᑦᑎᓂᕐᒧᑦ 

ᓴᖅᑭᑎᑕᐅᔪᑦ ᐱᓕᕆᕕᑦᑎᓐᓄᑦ ᑖᒃᑯᐊ 2010-11 

ᐅᓂᒃᑳᖏᑦ ᓴᖅᑭᑎᑕᐅᓂᐊᖅᑎᓪᓗᒋᑦ ᐅᑭᐊᒃᓵᖅ.  

 

ᐃᒃᓯᕙᐅᑖᖅ, ᒐᕙᒪᒃᑯᑦ ᐱᖃᑦᑕᕐᒪᑕ ᑖᒃᑯᐊ 

ᐊᑭᑭᓐᓂᖅᐹᖑᔪᓂ ᑭᒃᑯᑐᐃᓐᓇᐃᑦ ᑮᓇᐅᔭᖏᓐᓂᒃ 

ᐊᑐᕌᖓᒥᒃ ᑕᒃᑯᑦᓴᐅᑎᒃᓯᓂᒃᑯᑦ ᖁᕕᐊᓱᑉᐳᖓ 

ᑖᒃᑯᐊ ᐊᑭᖏᑦ ᐊᖏᓂᓪᓗ ᐊᑕᐅᓯᕐᒧᑦ 

ᑳᓐᑐᕌᒃᑎᑦᓯᓂᕐᒧᑦ ᒥᑭᓪᓕᕙᓪᓕᐊᖏᓐᓇᖅᑐᑦ.  

 

ᑖᒃᑯᐊ ᒐᕙᒪᒃᑯᑦ ᐱᓕᕆᖃᑎᒌᓐᓂᖃᐃᓐᓇᖅᑐᑦ 

ᑖᒃᑯᐊ ᓂᐅᕕᖅᐸᓪᓕᐊᓪᓗᑎᒃ ᑖᒃᑯᐊ ᑳᓐᑐᕌᒃ 

ᑐᓂᔭᐅᒐᖓᑕ ᐊᐅᓚᑕᐅᓯᖃᑦᑕᖅᑐᑦ ᐊᑐᓂᑦ 

ᐱᓕᕆᕕᐅᔪᓄᑦ. ᑕᒪᓐᓇ ᐊᑐᖅᑐᐊᖅᑎᑦᓯᓂᕐᒧᑦ 

ᐅᓂᒃᑳᑦ ᐃᓗᓕᖃᖅᑐᑦ ᐊᑐᖅᑐᐊᖅᑎᑦᓯᓂᕐᒧᑦ 

ᐊᑐᖅᑐᐊᖅᑕᓕᒫᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᑦᑕ.  

 

ᒐᕙᒪᒃᑯᑦ ᒐᕙᒪᓕᕆᔨᖏᑦ ᐱᓕᕆᐊᖃᖅᐳᑦ 

ᐊᐅᓚᑦᓯᓂᖏᓐᓂᒃ ᐊᑐᖅᑐᐊᖅᑕᐅᔪᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓄᑦ. ᑕᐃᒫᒃ ᐃᓚᐃᓐᓈᖅᑕᐃᓕᓂᕐᒧᓪᓗ 

ᐊᑐᑦᓯᐊᖃᑦᑕᖅᑐᑦ ᑕᒪᒃᑯᐊ ᐊᑐᐊᒐᐃᑦ ᐊᑐᖅᓱᒋᑦ.  

 

ᑭᐅᒍᓐᓇᖅᐳᖓ ᓇᒡᓕᐊᓐᓂᑐᐃᓐᓇᖅ 

ᓂᐅᕕᕈᑎᕕᓂᕐᓂᑦ ᑖᒃᑯᐊ ᐱᓕᕆᕗᑦ ᑳᓐᑐᓛᓐᓂᑦ 

ᐊᒻᒪᓗ ᒐᕙᒪᒃᑯᑦ ᐊᑐᖅᑐᐊᕈᑎᒋᖃᑦᑕᖅᑕᖏᑦ 

2009-2010. ᐊᐱᖅᑯᑕᐅᓂᖏᑦ ᑳᓐᑐᓛᑦ ᐊᓯᖏᓐᓂ 

ᐱᓕᕆᕕᐅᔪᓂᑦ ᑖᒃᑯᓄᖓ ᒥᓂᔅᑕᒧᑦ 

ᐱᓕᕆᐊᖃᖅᑐᒧᑦ ᐊᐱᕆᔭᐅᔪᒃᓴᐅᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᑕᕝᕗᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐊᐱᖅᓱᖅᑕᐅᓂᐊᖅᑐᑦ ᓵᑦᑎᓐᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 

ᐊᐱᖅᓱᖅᑕᐅᕕᒻᒨᑲᐃᓐᓇᒃᑭᑦ.  

 

ᒥᓂᔅᑕ ᑯᓱᒐᖅ, ᑖᒃᑯᐊ ᓇᓗᓇᐃᑲᐃᓐᓇᒃᑮᑦ 

ᐊᐃᑉᐸᕆᔮᒃᑭᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᑕᖅᑭᑦᓯᐊᕈᓐᓇᕋᕕᑦ. ᓴᐅᒥᒐᓄᑦ 

ᑐᒡᓕᐊ ᒥᓂᔅᑕᐅᑉ, ᑳᑐᕇᓐ ᓛᒪᓐ. ᑕᓕᖅᐱᒐᓂᑦ ᒥᔅ 

ᐸᐅᕗ, ᑖᓐᓇ ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᖅᑐᖃᕈᒪᑉᐸᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᐅᖃᐅᓯᖃᕈᓐᓇᖅᑎᑕᐅᒐᑦᑕ 

ᑖᒃᑯᐊ ᒐᕙᒪᒃᑯᑦ ᑳᓐᑐᓛᑦᑎᑦᑎᒋᖃᑦᑕᖅᑕᖓ 

ᐊᑐᖅᑐᐊᖅᓯᓂᖏᑦ ᐊᒻᒪᓗ ᓂᐅᕕᖃᑦᑕᕐᓂᖏᓐᓄᑦ 

ᑖᒃᑯᐊ ᓴᖅᑭᑕᐅᓚᐅᖅᑐᖅ ᐅᑭᐊᔅᓵᖅ ᑲᑎᒪᑎᓪᓗᒋᑦ 

2010. ᐊᒻᒪᓗ ᖁᔭᓐᓇᒦᕈᒪᒋᕙᕋ ᓂᒋᐊ 

ᐊᐃᑉᐲᖅᑲᐅᒻᒪᑦ ᕿᑭᖅᑖᓘᑉ ᓂᒋᐊᓄᑦ.  

 

ᐃᒃᓯᕙᐅᑕᖅ, ᐃᖅᑲᐅᒪᒐᕕᑦ ᑖᒃᑯᐊ ᒪᓕᒐᓕᐅᕐᕕᒃᑯᑦ 

ᐊᖏᕈᑎᖃᓚᐅᕐᒪᑕ ᐊᕐᕌᓂ ᐊᔾᔨᐸᓗᖏᓐᓂ ᑕᒡᕙᓂ 

ᑲᑎᒪᑐᐃᓐᓇᖅᑎᒡᓗᒋᑦ 

ᐃᓱᒪᖅᓴᖅᓯᐅᕈᑕᐅᓂᐊᖅᑐᓂᒃ. ᑕᐃᒃᓱᒪᓂᐅᑎᒡᓗᒍ 

ᑲᑎᒪᑐᐃᓐᓇᖅᑐᓂᑦ ᐅᐱᕐᖔᖑᑎᒡᓗᒍ 

ᐃᓱᒪᖅᓴᖅᓯᐅᕈᑎᖃᓚᐅᕐᓂᖓ ᓯᕗᒧᐊᑦᓯᐊᓚᐅᕐᖓᑦ  

ᑕᐃᒫᑦᓴᐃᓐᓇᖅᑕᐅ ᐱᓕᕆᐊᖃᓚᐅᕐᒥᒐᑦᑕ 

ᐅᑭᐊᒃᓵᖑᑎᒡᓗᒍ ᐃᒡᓗᓕᕆᔨᕐᔪᐊᒃᑯᑦ 

ᑳᓐᑐᓛᑦᑎᑦᓯᖃᑦᑕᕐᓂᖏᑦ ᐱᔾᔪᑎᒋᓪᓗᒍ 

ᓂᐅᕕᖃᑦᑕᓂᖏᒡᓗ.  

 

ᐃᒃᓯᕙᐅᑕᖅ, ᒥᓕᐊᓐᑖᓚᒐᓵᓗᓐᓂᑦ ᐊᑐᖃᑦᑕᕐᖓᑕ 

ᒐᕙᒪᒃᑯᑦ ᑳᓐᑐᕌᒃᑎᑦᑎᒡᓗᑎᒃ ᑖᒃᑯᐊ ᑳᓐᑐᓛᓄᑦ 

ᐱᔨᑦᓯᕈᑕᐅᖃᑦᑕᕐᒪᑕ ᓄᓇᑦᑎᓐᓂ ᑖᒃᑯᐊ 

ᐊᑭᑐᔪᒻᒪᕆᐅᒡᓗᑎᒃ ᐃᓛᒃ ᖃᐅᔨᒪᔨᑕᓂᒡᓗ. 

ᑕᒪᒃᑯᐊ ᕿᒥᕐᕈᓯᒪᒐᑦᑎᒍ ᒪᓕᒐᓕᐅᖅᑎᓄᑦ 

ᕿᒥᕐᕈᔭᐅᓯᒪᔪᐃᓐᓇᐅᒻᒪᑕ ᑖᒃᑯᐊ ᒐᕙᒪᒃᑯᑦ 

ᐱᑎᑕᐅᑦᓯᐊᕋᓗᐊᕐᒪᖔᑕ ᑮᓇᐅᔭᖏᑦ ᒪᓕᒡᓗᒋᑦ.  

 

ᑕᒪᓐᓇ ᓯᕗᓪᓕᖅᐹᖑᒻᒪᑦ ᒪᓕᒐᓕᐅᕐᕕᒻᒥᑦ 

ᐱᕕᒃᓴᖃᕐᓂᐊᕐᒪᑕ ᐅᓂᒃᑳᖅᓯᒪᔪᓂᒃ 

ᑳᓐᑐᓛᑦᑎᑦᓯᒍᑎᒋᖃᑦᑕᖅᑕᖏᓐᓂ ᖁᓪᓕᒃᑯᑦ 

ᑯᐊᐳᕇᓴᒃᑯᓐᓄᑦ 

ᐊᖏᖅᑕᐅᓯᒪᓐᖏᒃᑲᓗᐊᖅᑎᒡᓗᒋᑦ. ᐄ 

ᑕᐃᒫᖑᓐᖏᑦᑐᖅ ᐊᔾᔨᒋᖃᑦᑕᖏᑦᑕᕋᓗᐊᖓ ᑕᒪᓐᓇ 

ᐱᕕᒃᓴᑦᓯᐊᖑᓂᐊᕐᒥᕐᒪᑦ ᑖᒃᑯᐊ ᐱᓕᕆᐊᒃᓴᕗᑦ 

ᐱᓕᕆᐊᕆᓗᒋᑦ ᒪᓕᒐᓕᐅᖅᑎᐅᓪᓗᑕ ᐃᒪᓐᓇ 

ᒥᐊᓂᕆᔨᐅᓪᓗᑕᓗ ᑖᒃᑯᐊ ᕿᑭᖅᑖᓗᐃᑦ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖏᓐᓂ.  

 

ᐃᒃᓯᕙᐅᑖᖅ, ᑖᒃᑯᐊ ᐊᒥᓱᑦ ᐸᕐᓇᐅᑕᐅᔪᑦ 

ᐊᓯᖏᒡᓗ ᐊᑑᑎᖃᑦᓯᐊᖃᑦᑕᕐᒪᖓᑕ ᑭᓯᐊᓂ 

ᓴᖅᑭᑕᐅᒐᔪᐃᒻᒪᑕ ᒪᓕᒐᓕᐅᕐᕕᒻᒥ ᑕᒪᓐᓇ 

ᓂᓐᖓᐅᑎᒋᖃᑦᑕᕋᒃᑯᑦ. ᐆᑦᑑᑎᒋᓗᒍ 

ᑳᓐᑐᓛᑦᑕᖃᕐᖓᑕ ᑕᒡᕙᓂ ᑲᒻᐸᓂᐅᔪᒥᑦ 

ᐊᑑᑎᖃᕋᔭᓚᐅᖅᑑᒐᓗᐊᑦ 

ᐃᓱᒪᖅᓴᖅᓯᐅᕈᑎᖃᖅᑎᓪᓗᑕ 

ᐱᓇᓱᐊᕈᓯᐅᓚᐅᖅᑐᖅ.  

LPS ᑖᒃᑯᐊ ᐸᕐᓇᐃᓚᐅᖅᑐᖅ ᒐᕙᒪᒃᑯᑦ 

ᖃᓄᐃᓐᓂᒃᓴᖏᓐᓂ ᑖᒃᑯᐊ ᓂᕿᑦᓯᐊᕙᓕᕆᓂᕐᒧᑦ. 

ᑖᒃᑯᐊ ᐊᑑᑎᖃᕈᓐᓇᓚᐅᕋᓗᐊᕐᒪᑕ ᐱᓇᓱᐊᕈᓯᕐᒥᑦ 

ᐅᖃᐅᓯᕆᓚᐅᖅᑕᑎᓐᓄᑦ ᓂᕿᑦᓯᐊᕙᓕᕆᑎᒡᓗᑕ.  

 

ᖁᔭᓐᓇᒦᖅᐸᒋᑦ ᑕᒡᕗᖓ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᖁᔭᓐᓇᒦᕆᕙᕋ ᐊᒻᒪᓗ 

ᐊᖓᔪᖅᑳᖁᑎᖏᑦ ᑕᒡᕗᖓ ᓯᕗᕋᖅᑎᓐᓃᑦᑑᒃ 

ᑲᑎᒪᑐᐃᓐᓇᖅᑐᓄᑦ. ᐊᐱᖅᑯᑎᒐᓕ 

ᐱᔾᔪᑎᖃᕐᓂᐊᖅᑐᖅ ᐊᑭᓕᖅᑑᑎᒋᔭᐅᖃᑦᑕᖅᑐᓂᑦ. 

ᐱᔾᔪᑎᖃᖅᑐᖅ ᐱᓕᕆᐊᓂᒃ ᐅᓂᒃᑳᓂᑦ 

ᐅᖃᐅᓯᖃᑐᐃᓐᓇᕋᑦᑕ. ᐅᖃᐅᓯᔅᓴᑐᐃᓐᓇᕐᓂᑦ 

ᐱᓕᕆᐊᖃᕋᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ 

ᓂᓐᖓᖅ. ᐱᓕᕆᐊᖃᕋᑦᑕ ᐅᖃᐅᓯᒃᓴᑐᐃᓐᓇᕐᓂᑦ.  

ᑕᐅᕗᖓ ᑎᑭᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ.  

 

ᓂᓐᖓᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ, 

ᒥᓂᔅᑕ ᖁᔭᓐᓇᒦᖅᐸᕋ ᓯᕗᒧᐊᑲᓪᓚᒃᑲᒪ. 

ᐊᐱᖅᑯᑎᔅᓴᖃᕐᓂᐊᕋᒪ ᐱᔾᔪᑎᖃᖅᑐᒥ ᑖᒃᑯᐊ 

ᐊᑐᖅᑐᐊᑎᑦᑎᓂᖏᓂᑦ ᒐᕙᒪᒃᑯᑦ ᑖᒃᑯᐊᓗ 

ᐃᓚᐅᑎᑕᐅᓂᖏᑦ Article 24. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᒋᑦ 

ᐱᒋᐊᕐᓂᐊᖅᑐᒍᑦ. 248-ᒥ ᐱᒋᐊᓕᑕᐃᓐᓇᕋᑦᑕ 

ᑖᓐᓇ ᓴᖅᑭᑕᐅᓯᒪᔪᖅ. ᓱᓕ ᐊᓯᖏᑦ 

ᐅᖃᐅᓯᔅᓴᑐᐃᓐᓇᐃᑦ? ᐱᑕᖃᓐᖏᑉᐸᑦ ᑖᒃᑯᐊ 

ᓴᖅᑭᑎᑕᐅᓯᒪᔪᑦ 248 ᐅᖃᐅᓯᕆᓂᐊᕋᑦᑎᒍ. 

ᐊᐱᖅᑯᑎᔅᓴᖃᖅᐲᑦ, ᒥᔅᑕ ᐃᐊᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᓯᓐᓂᒃ  

ᐱᕕᔅᓴᖃᖅᑎᑦᑎᒐᓱᑲᐃᓐᓇᕋᓗᐊᕋᒪ ᑭᓯᐊᓂ 

ᒪᓂᔪᖓ.  

 

ᑖᒃᑯᐊ ᒐᕙᒪᒃᑯᑦ ᒫᓐᓇᒫᒃ ᓂᐅᕕᕈᑎᒋᓚᐅᖅᑕᖏᑦ 

ᐅᖃᖅᓯᒪᒻᒪᑦ ᑖᓐᓇ ᐱᓕᕆᕕᖓ ᓄᓇᓖᑦ 

ᒐᕙᒪᓕᕆᔨᖓ ᐱᓕᕆᖃᑎᖃᕐᓂᖏᓐᓂ 

ᐱᓕᕆᕕᐅᔪᓂᑦ ᑕᒪᓐᓇ ᒥᑭᓪᓕᕙᓪᓕᐊᖁᓪᓗᒍ 

ᐊᑕᐅᓯᕐᒧᑦ ᑳᓐᑐᕌᑎᑦᑎᖃᑦᑕᕐᓂᖅ. 2009-2010-ᒥ 

ᑕᒪᒃᑯᐊ ᒥᑭᓪᓕᕚᓪᓕᓚᐅᕐᖓᑕ 5 ᐳᓴᓐᑎᒥᑦ ᐊᒻᒪᓗ 

ᒥᑭᓪᓕᕚᓪᓕᖅᑐᑎᑦ 30 ᐳᓴᓐᑎ ᑕᒪᒃᑯᐊ 

ᑳᓐᑐᕌᖃᑦᑕᕐᓂᖏᑦ ᐊᑕᐅᓯᕐᒨᖓᔪᑦ $100,000-

ᒥᓚᐅᕐᖓᑕ. ᖃᓄᐃᓕᐅᖅᐸᓪᓕᐊᕙᑦ ᒐᕙᒪᒃᑯᑦ 

ᑕᒪᓐᓇ ᒥᑭᓪᓕᕙᓪᓕᐊᖏᓐᓇᖁᓪᓗᒍ ᐊᑕᐅᓯᕐᒧᑦ 

ᑳᓐᑐᕌᑎᑦᑎᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ 

ᑭᐅᑎᒍᓐᓇᕈᒃᑯ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᑐᐃᓐᓇᕆᑦ, ᒥᔅ ᓛᒪᓐ.  

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᑲᓪᓚᐃᑦ ᐱᓕᕆᐊᕆᓯᒪᓕᖅᑕᖏᑦ ᓄᓇᓖᑦ 

ᒐᕙᒪᓕᕆᔨᖏᑦᑕ ᐊᒻᒪᓗ ᓇᒻᒥᓂᖅ ᑕᐃᒃᑯᐊ 

ᐱᓕᕆᕖᑦ ᐱᓪᓗᑎ. ᑕᐃᒪ ᓯᕗᓂᔅᓴᒧᑦ 

ᐸᕐᓇᖃᑦᑕᕐᒪᑕ ᑭᓐᖒᒪᒋᔭᐅᓂᐊᖅᑐᓂᑦ 

ᐱᔨᑦᑎᕋᐅᑎᔅᓴᓂᑦ.  

ᑖᒃᑯᐊ ᐱᓕᕆᕕᐅᔪᑦ ᐊᑐᓂ ᐸᕐᓇᐃᖃᑦᑕᓕᕐᒪᑕ.  

 

ᐊᒻᒪᑦᑕᐅᖅ ᑕᐃᒪ ᐊᑐᖃᑦᑕᕐᒥᔭᕗᑦ 

ᓇᓗᓇᐃᔭᐃᓪᓗᑕ ᐃᒪᓐᓇ  

ᐱᓕᕆᐊᖑᒐᔪᑦᑐᓂᑦ ᓲᕐᓗ ᓄᑖ ᒐᕙᒪᒃᑯᑦ 

ᐱᓕᕆᔨᖏᑦ ᐋᖅᑭᒋᐊᖅᑐᓂ ᐱᑕᖃᕆᐊᖃᖅᐸᑦ 

ᑖᒃᑯᐊ ᐊᖏᖃᑎᒌᒍᑎᓂᑦ ᓴᖅᑭᑦᑎᖃᑦᑕᖅᑐᒍᑦ 

ᓲᕐᓗ ᑳᓐᑐᕌᑕᐅᑎᒍᓐᓇᖅᓱᒍ ᐅᕝᕙᓘᓐᓃᑦ ᑕᐃᒃᑯᐊ 

ᓴᓇᒍᒪᔪᑦ. ᑕᐃᒃᑯᐊᓗ ᑳᒻᐸᓃᑦ 

ᐱᓕᕆᐊᖃᕈᓐᓇᖅᓯᖃᑦᑕᖅᑐᑦ ᓲᕐᓗ ᐊᑕᐅᓯᕐᒥᒃ 

ᑳᓐᑐᕌᑎᑦᑎᖏᑦᓱᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐃᓚᖓᑦ, ᖃᐅᔨᒍᒪᒐᒪ 

ᑐᑭᓯᒃᑲᓐᓂᕈᒪᒐᒃᑯ ᖃᓄᖅ ᐊᑐᖅᑕᐅᓲᖑᒻᒪᖔᑦ 

ᑖᒃᑯᐊ CGS-ᑯᑦ ᖃᓄᖅ ᑲᒪᖃᑦᑕᕐᒪᖔᑕ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ ᖃᐅᔨᒍᑎᑦ ᓱᓇᒥ 

ᐱᑕᖃᕆᐊᖃᕐᓂᕐᒥᓂᒃ ᑖᒃᑯᐊ ᐊᑕᐅᓯᕐᒧᑦ 

ᑳᓐᑐᕌᑎᑦᑎᔪᓐᓇᖅᑐᑦ ᓲᕐᓗ ᐃᓚᐅᑎᑉᐸᑕ ᒪᕐᕉᒃ. 

ᓱᒻᒪᑦ ᐊᑕᐅᓯᕐᒧᑦ ᑳᓐᑐᕌᑎᑦᑎᓲᖑᒻᒪᖔᑕ.  

 

ᐃᒪᓐᓇ ᓯᕗᕌᒍᑦ ᖃᐅᔨᔭᐅᓚᐅᓐᖏᓐᓂᖓᓂ 

ᐱᕕᑭᓗᐊᒧᓪᓘᓐᓃᑦ ᑕᐃᒪ ᐊᑕᐅᓯᕐᒧᑦ 

ᑳᓐᑐᕌᑎᑦᑎᖃᑦᑕᖅᐸᑦ? ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 

ᐅᖃᐅᓯᕆᒍᓐᓇᕈᕕᒋᑦ ᑳᓐᑐᕌᑎᑦᑎᓂᐊᖅᑎᓪᓗᓯ 

ᐊᑕᐅᓯᕐᒥᒃ, ᖃᑦᓰᑦ ᐃᓄᐃᑦ ᐃᓚᐅᒋᐊᖃᖃᑦᑕᖅᐸᑦ 

ᐅᕝᕙᓘᓐᓃᑦ ᑮᓇ ᐃᓱᒪᓕᐅᖅᑎᐅᖃᑦᑕᖅᑲ 

ᐱᓕᕆᕕᔅᓯᓐᓂ? ᐊᑕᐅᓯᐅᕙ ᐃᓄᒃ ᐅᕝᕙᓘᓐᓃᑦ 

ᑲᑎᒪᔨᕋᓛᑦ? ᖃᓄᑭᐊᖅ ᑐᑭᓯᒋᐊᖅᑎᑦᑎᒍᕕᓐᖓ 

ᑕᒪᑐᒥᖓ ᑐᑭᓯᐅᒪᓂᐊᕋᒪ ᖃᓄᖅ 

ᐊᐅᓚᓲᖑᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᔅᓯᐊᕙᒃ. 

ᖃᐅᔨᒪᒋᐊᖃᕋᕕᑦ ᐊᑕᐅᓯᕐᒥ ᐱᓕᕆᕕᐅᔪᒥᒃ 

ᐃᓕᓐᓂᐊᖅᑐᓕᕆᔨ ᑕᐃᓐᓇ ᑐᒡᓕᐊ ᒥᓂᔅᑕᐅᑉ 

ᑕᒪᒃᑯᓂᖓ ᐱᓕᕆᐊᖃᓲᖅ ᑳᓐᑐᓛᓐᓂᐊᖅᑐᓂᒃ, 

ᑖᓐᓇ ᐊᑕᐅᓯᕐᒨᖓᓂᐊᕐᒪᖔᕐᓘᓐᓃᑦ ᑖᒃᑯᐊ 

ᓂᓪᓕᕐᕕᖃᕈᓐᓇᓲᑦ ᐊᑕᐅᓯᕐᒧᑦ 

ᑳᓐᑐᕌᒃᑕᐅᓂᐊᕐᒪᖔᖅ ᐅᕝᕙᓘᓐᓃᑦ ᑭᓇᒧᑦ ᑖᒃᑯᐊ 

ᐱᓕᕆᕕᕗᑦ ᐃᓛᓐᓂᒃᑯᑦ ᐊᒃᑐᐃᖏᒻᒪᕆᖃᑦᑕᖅᑐᑦ 

ᐃᓚᖏᓐᓂᒃ ᑕᐃᒫᒃ ᐊᑕᐅᓯᕐᒧᑦ 

ᑳᓐᑐᕌᒃᑕᐅᓂᐊᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖁᕕᐊᓇᖅ ᖃᐅᔨᓪᓗᒍ, ᑕᒪᒃᑯᐊ ᐊᑕᐅᓯᕐᒧᑦ 

ᑳᓐᑐᓛᑎᑦᓯᔪᖃᕐᓂᐊᖅᐸᑦ ᓲᕐᓗ ᐊᑐᓂᑦ 

ᐱᓕᕆᕕᐅᔫᑉ ᑲᒪᒋᓕᖃᑦᑕᕐᖓᒋᑦ ᓲᕐᓗ ᐃᓕᑦᓯ 

ᓄᓇᓖᑦ ᒐᕙᒪᓕᕆᔨᖏᓐᓄᑦ ᑳᓐᑐᕌᒃᑕᖅᐸᑕ 

ᑲᒪᒋᒐᔭᕋᑦᓯᐅᖅ ᑖᓐᓇ ᒥᓂᔅᑕᐅᑉ ᑐᒡᓕᐊᑕ 

ᓂᕈᐊᖅᐸᒍ ᐅᕝᕙᓘᓐᓃᑦ ᐊᖓᔪᖅᑳᖑᔪᒥᒃ 

ᐱᖃᑎᖃᓲᖑᕙ? ᓲᕐᓗ ᖁᑦᓯᓂᖅᐹᒥᒃ 

ᐊᑖᓅᕈᓐᓇᖅᐹ? ᓲᕐᓗ ᐃᓱᓕᐅᕈᑕᐅᒋᐊᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᕕᕗᓪᓕ 

ᐱᔾᔪᑎᒋᓪᓗᒍ ᑲᒪᒋᒍᑦᑎᒍ ᓄᓇᓖᑦ 

ᒐᕙᒪᓕᕆᔨᖏᓐᓄᓂᓛᒃ ᑖᓐᓇ ᒥᓂᔅᑕᐅᑉ ᑐᒡᓕᐊ 

ᐊᑎᓕᐅᕆᐊᖃᕋᔭᖅᑐᖅ ᑕᐃᒪᐃᖃᑦᑕᕐᒪᑦ ᐃᓚᖓᒍᑦ 

ᐊᑕᐅᓯᖅ ᖃᑦᓯᑲᓪᓚᐃᓪᓘᓐᓃᑦ 

ᐱᓕᕆᐊᖃᖃᑦᑕᖅᑐᑦ ᐊᑕᐅᓯᕐᒥᒃ ᑳᑐᓐᓛᒥᒃ 

ᑕᐃᒃᑯᐊᓘᓐᓃᑦ ᐊᑐᓕᖁᔨᑉᐸᑕ ᑖᓐᓇ ᒥᓂᔅᑕᐅᑉ 

ᑐᒡᓕᐊ  

ᑖᑦᓱᒥᖓ ᒪᓕᑐᐃᓐᓇᕋᔭᖅᑐᖅ ᐊᑐᓕᖁᔭᐅᔪᒥᒃ 

ᖃᓄᕐᓘᓐᓃᑦ ᑲᒪᒋᔭᐅᒋᐊᖃᕐᓂᖓᓂᒃ ᑖᓐᓇ 

ᐱᓕᕆᐊᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᔭᑦᓯᐊᖅᑕᐃᑦ, ᐊᑐᐊᒐᖅᑕᖃᕐᒪᖔᖅ 

ᖃᐅᔨᒪᕖᑦ ᒐᕙᒪᓕᒫᒧᑦ ᐊᑐᖅᑕᐅᖃᑦᑕᓲᓂᒃ, ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐃᓕᓐᓂᐊᕐᓂᓕᕆᔨᒃᑯᑦ, ᐊᑕᐅᓯᕐᒧᑦ 

ᑳᓐᑐᕌᒃᑎᑦᓯᑎᓪᓗᒋᑦ ᑖᓐᓇ ᒥᓂᔅᑕᐅᑉ ᑐᒡᓕᐊ  

ᐊᑎᓕᐅᖅᑎᑦᓯᔨᐅᖃᑦᑕᕐᓂᖓᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᖅᑯᑎᒋᒐᕕᐅᒃ. ᐄ, ᑖᓐᓇ ᒥᓂᔅᑕᐅᑉ ᑐᒡᓕᐊ 

ᐱᓕᕆᕕᐅᔫᑉ ᐊᑎᓕᐅᕈᑎᖃᖃᑦᑕᖅᑐᖅ 

ᑳᓐᑐᕌᒃᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᓯᒪᕚᑦ 

ᓇᓪᓕᐊᑐᐃᓐᓇᖅ ᒪᓕᑦᓯᐊᖅᓯᒪᓐᖏᓐᓂᖓᓄᑦ 

ᑖᒃᑯᓄᖓ ᑳᓐᑐᕌᒃᑎᑦᓯᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᒃᓯᕙᐅᑖᖅ, ᐱᓕᕆᕕᑦᑎᓐᓄᑦ ᑭᓯᐊᓂ 

ᐅᖃᕈᓐᓇᕋᒪ, ᐋᒡᒐ, ᐃᓂᖅᑎᕆᔪᖃᓚᐅᓐᖏᑦᑐᖅ 

ᖃᓄᐃᓕᐅᖅᑐᖃᓚᐅᓐᖏᑦᑐᖅ, ᐋᖅᑭᒋᐊᓕᖕᓂᒃ 

ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᓕᕆᕕᐅᔪᑦ ᒐᕙᒪᒃᑯᓘᓐᓃᑦ ᑎᒥᖏᓐᓄᑦ 

ᐃᖅᑲᓇᐃᔭᖅᑎᐅᔪᑦ ᐊᖓᔪᖅᑳᖑᓪᓗᓂ ᐃᒪᓐᓇ 

ᐱᑦᓯᐊᕈᓐᓃᓂᖅᑲᑦ ᐱᔪᓐᓇᐅᑎᒥᓂᒃ ᑳᓐᑐᕌᒃᑕᐅᓂᖅ 

ᐱᔾᔪᑎᒋᓪᓗᒍ ᐃᓕᖅᑯᓯᖅᑕᖃᖅᐹ ᓇᓪᓕᐊᒃ 

ᐃᖅᑲᓇᐃᔭᖅᑐᖅ ᐃᒪᓐᓇ ᐅᖃᐅᓯᖃᕈᓐᓇᕋᔭᕐᓗᓂ 

ᑲᓐᖑᓇᖅᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓛᒃ, ᑖᒃᑯᐊ 

ᐊᑕᐅᓯᕐᒧᑦ ᑳᓐᑐᕌᒃᑎᑦᓯᓂᖏᑦ ᑲᒪᒋᖕᒪᒋᑦ ᑖᑦᓱᒪ 

ᐱᓕᕆᕕᐅᔫᑉ, ᑳᓐᑐᕌᒃᑕᐅᔪᓕᒫᕌᓗᐃᑦ 

ᑲᒪᒋᓐᖏᓐᓇᑦᑎᒍ ᐃᓱᒪᓘᑎᑕᖃᖅᑲᑦ 

ᐅᓐᓂᕐᓘᑎᑕᖃᖅᑲᑦ ᑲᓐᑐᓛᒧᑦ 

ᐅᖃᐅᓯᐅᖃᑦᑕᕆᐊᖃᖅᑐᑦ ᒥᓂᔅᑕᐅᑉ ᑐᒡᓕᐊᓄᑦ, 

ᐃᑲᔪᖅᑎᐊᓄᓪᓘᓐᓃᑦ, ᑕᐃᒃᑯᓄᖓ 

ᐱᓕᕆᐊᕆᔭᐅᓯᓲᖑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐊᑐᐊᒐᖅᑕᖃᓐᖏᑦᑐᖅ, ᑖᒃᑯᐊ 

ᑳᓐᑐᓛᒍᑕᐅᓂᐊᖅᑐᓂᒃ ᐊᑕᐅᓯᕐᒧᑦ ᒥᓂᔅᑕᐅᑉ 

ᑐᒡᓕᐊᓅᖅᑐᖃᖅᑲᑦ, ᐊᑲᐅᓐᖏᓕᐅᕈᑎᖃᖃᑦ, 

ᑭᐊᓕ ᑲᒪᒋᓕᕋᔭᖅᑲᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐃᓱᒪᑐᐃᓐᓇᕐᒥᒃ 

ᐅᖃᐅᓯᖃᕆᐊᒃᓴᖅ ᐊᔪᕐᓇᕈᔪᒻᒪᑦ 

ᐊᔾᔨᒌᓐᖏᑦᓯᑐᕈᓘᔮᓗᓐᓄᑦ, ᐊᔾᔨᒌᓐᖏᑦᑐᑦ  

ᐊᑐᕈᓐᓇᖅᑕᕗᑦ ᑐᒡᓕᐊᓅᕈᓐᓇᕐᒥᔪᓯ, ᒥᓂᔅᑕᐅᑉ 

ᑐᒡᓕᐊᑕ ᐃᑲᔪᖅᑎᖓᓄᑦ ᐅᕝᕙᓘᓐᓃᑦ 

ᐱᓕᕆᕕᐅᔫᑉ ᐃᖅᑲᓇᐃᔭᖅᑎᖏᑎᒍᑦ, ᑭᓯᐊᓂ 

ᐊᓯᖏᑎᒎᕈᓐᓇᕐᒥᔪᖅ ᓲᕐᓗ ᑮᓇᐅᔭᓕᕆᓂᕐᒧᑦ 

ᑲᑎᒪᔨᕋᓛᖅᑎᒍᒡᓗ ᑕᒪᓐᓇ ᐊᔾᔨᒌᓐᖏᒻᒪᑦ ᑖᒃᑯᐊ 

ᓵᑕᐅᔾᔪᑎᒃᓴᐅᒍᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ, ᐃᖅᑲᐃᑎᒋᐊᕈᒪᑐᐃᓐᓇᖅᑕᒋᑦ ᑖᑦᓱᒥᖓ 

ᑎᑎᖅᑲᓂᑦ ᓴᖅᑭᑎᑕᐅᓯᒪᔪᓂᒃ ᐅᖃᐅᓯᖃᕋᑦᑕ 

ᐃᒪᓐᓇ ᐃᓱᒪᒋᔭᐅᑐᐃᓐᓇᖅᑐᓂᑦ 

ᐅᖃᐅᓯᖃᓐᖏᓇᑦᑕ. ᖁᔭᓐᓇᒦᒃ. ᐊᑏᒎᖅ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᖅᑎᓪᓗᑕ ᑖᒃᑯᓂᖓ 

ᐅᖃᐅᓯᖃᕈᓐᓇᕐᓂᐊᖅᓱᒋᖅᑲᐅᒐᓗᐊᕋᒪ ᒐᕙᒪᒃᑯᑦ 

ᓂᐅᕕᕐᓂᕆᖃᑦᑕᖅᑕᖏᓐᓂ. ᑕᒡᕙᓃᑦᓱᒋᖅᑲᐅᒐᒪ 

ᓲᕐᓗ ᓵᑕᐅᒋᐊᖃᖅᑐᓂᒃ.  

 

ᑕᐃᒪᓕ ᐊᐱᖅᑯᑎᒋᒐᓱᐊᖅᑕᕋ ᐃᒡᓗᐊᓃᒃᑲᒪ 

ᖃᐃᕕᐅᖏᓐᓇᖃᑦᑕᕋᒪ ᑕᒪᒃᑯᐊ 

ᐊᑲᐅᓐᖏᓕᐅᕈᑕᐅᔪᓂᒃ ᒐᕙᒪᒃᑯᑦ ᐃᒪᐃᓘᕐᖓᑕ 

ᐅᑯᐊ ᐊᑕᐅᓯᕐᒧᑦ ᑳᓐᑐᕌᒃᑎᑦᓯᖃᑦᑕᕐᒪᑕ 

ᑕᒪᒃᑯᐊᖑᒻᒪᑕ ᑕᐃᒪ ᐅᑎᕈᓐᓇᕈᒪᒐᒪ 

ᓂᕈᐊᖅᑕᐅᓯᒪᕕᒃᑲᓄ ᐃᒪᓐᓇ ᑲᒪᑦᓯᐊᖅᑐᑎᒃ 

ᐃᒪᐃᓘᓲᑦ ᐅᖃᕈᓐᓇᕈᒪᒐᓗᐊᕋᒪ.  

 

ᑭᓯᐊᓂ ᑕᐃᒫᒃ ᐅᓂᒃᑳᖅᑐᖃᖅᑎᓪᓗᒍ 

ᓇᓗᓇᐃᖅᓯᔾᔪᑎᒃᓴᖅᑕᖃᓐᖏᒻᒪᑦ ᒐᕙᒪᒃᑯᓐᓂ  

ᑎᑎᖅᑲᑎᒍᓪᓘᓐᓃᑦ ᑕᐃᒫᒃ ᓵᑕᔅᓴᖅᑕᖃᕆᐊᖃᕐᒪᑦ 

ᐃᒻᒪᖃ ᐱᓕᕆᕕᓯ ᓄᓇᕗᑦ ᒐᕙᒪᖏᓐᓂᒡᓘᓐᓃᑦ 

ᖃᓄᖅ ᐅᖃᐅᓯᖃᕈᓐᓇᕐᒪᖔᑕ. . .  . 

 

ᑕᐃᒪᓐᓇ ᐱᓕᕆᒐᒪ ᐃᓱᒫᓘᑕᐅᔪᓂᒃ 

ᓴᖅᑭᑦᓯᕙᓪᓕᐊᖏᓐᓇᕐᓂᐊᕋᒪ ᒥᓂᔅᑕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓱ, ᒥᔅᑕ ᐃᐊᓕᐊᑦ. ᐄ 

ᑕᐃᒪ ᐱᓕᕆᐊᖃᖅᑐᒍᑦ ᓄᓇᕗᑦ ᒐᕙᒪᒃᑯᑦ 2009-

2010 ᑳᓐᑐᓛᑦᑎᑦᓯᒍᑎᒋᓚᐅᖅᑕᖏᓐᓂ. ᒥᔅᑕ 

ᑯᓱᒐᖅ, ᐊᑏ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᖃᖅᑲᐅᓐᖏᒻᒪᑦ ᐅᖃᕈᒪᖅᑲᐅᓪᓗᖓᓗ.  

 

ᐃᓛᓐᓂᒃᑯᑦ ᑕᒪᒃᑯᐊ ᐅᓂᒃᑳᖃᑦᑕᕐᒪᑕ ᐃᓄᐃᑦ 

ᑕᐃᒪᓐᓇ ᐊᒥᓱᐃᖅᑕᖅᖢᑎᒃ ᑕᐃᒪᓐᓇ 

ᑐᑭᓯᕐᓂᒡᓗᒍᑕᐅᔪᑦ ᐱᑕᖃᖃᑦᑕᕐᒪᑕ ᐅᕙᖓᑦᑕᐅ 

ᑕᐃᒪᐃᓐᓇᑦᑕᐅ ᑐᓴᖅᑎᑕᐅᖃᑦᑕᕐᒥᒐᒪᑦᑕᐅ. 

ᑕᒡᕙᓃᑦᑐᓗᑦᑖᖑᒡᓗᑕ ᑐᓴᖅᑎᑕᐅᖃᑦᑕᕋᑦᑕ 

ᑕᐃᒪᐃᓐᓇ ᖃᐅᔨᒪᓐᖏᒃᑳᖓᒥ ᑕᐃᒫ 

ᖃᐅᔨᓴᓕᕌᖓᑦᑎᒍ ᑎᑎᕋᕐᕕᑎᓐᓄᑦ 

ᐅᖃᐅᓯᕆᔭᐅᔮᖓᑦᑕ ᑕᐃᒪ ᐃᓛᒃ 

ᓱᕙᓕᑭᐊᖑᖃᑦᑕᖅᑐᖅ ᓲᕐᓗ 

ᑐᑭᓯᕐᓂᕐᓗᒃᑎᑕᐅᓯᒪᑐᐃᓐᓇᖃᑦᑕᖅᑐᑦ.  

 

ᑕᐃᒪᓐᓇᐃᓕᑐᐃᓐᓇᕐᓂᐊᓕᖅᐳᖓ ᑖᒃᑯᐊ 

ᖁᕕᐊᓱᓐᖏᑦᑐᑦ ᑐᑭᓯᐅᒪᑦᑎᐊᖅᑕᒃᑲ 

ᑕᖅᑳᓂᒥᐅᑕᐃᑦ ᓲᕐᓗ ᒐᕙᒪᒃᑯᓐᓄᑦ 

ᐊᐱᕆᔪᓐᓇᓐᖏᒻᒪᑕ ᐅᖃᕈᓐᓇᖏᒻᒪᑕᓗ 

ᒐᕙᒪᒃᑯᓐᓄ ᖃᐅᔨᒪᔪᒎᒐᓗᐊᕐᓕ ᐅᕙᒍᑦ 

ᖃᓄᐃᓘᖃᑦᑕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᒃᑲᓐᓂᖅ 

ᐊᐱᖅᑯᑎᒃᓴᖃᖅᐸᑦ ᓄᓇᕗᑦ ᒐᕙᒪᒃᑯᑦ 2009-

2010 ᑳᓐᑐᕌᒃᑎᑦᑎᒍᑎᒋᖃᑦᑕᑕᖏᓐᓂᒃ? ᐄ ᑕᐃᒪ 

ᐊᐱᕆᒃᑲᓐᓂᕐᓂᐊᖅᐳᖓ ᓄᓇᕗᑦ ᒐᕙᒪᒃᑯᖏᑦᑕ 

2009-2010 ᑳᓐᑐᓛᒍᑎᒋᓯᒪᔭᖏᑦ ᑕᒡᕙᓂ 

ᐅᓂᒃᑳᖅᓯᒪᔪᑦ, ᐊᐱᖅᑯᑎᒃᓴᐃᑦ? ᓴᖅᑭᑎᑕᐅᓯᒪᔪᖅ 

248 ᑎᑎᖅᑲᐃᑦ. ᑕᐃᒪ ᐊᐱᖅᑯᑎᒃᓴᖃᕈᓐᓃᖅᐸᑕ 

ᑖᒃᑯᐊ ᐱᐊᓂᒃᐳᑦ ᓴᖅᑭᑕᐅᓯᒪᔪᖅ ᑎᑎᖅᑲᖅ 248 

- 3(2). ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᖓᓚᐅᐱᓪᓚᕐᓗᑕ 

ᐊᓯᖏᓐᓂ ᖃᐃᖅᑯᔨᓂᐊᖅᑰᕋᕕᑦ ᐃᑲᔪᖅᑎᒃᓴᓂᑦ 

249-ᖑᓂᐊᖅᑐᒥᑦ. ᑕᒡᕙ, ᐄ ᐊᑏ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑖᒃᑯᐊᓗᑦᑖᖅ ᑎᑎᖅᑲᓗᑦᑖᑦ 

ᓄᓇᓕᓐᓂᑦ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ 

ᐱᐊᓂᑉᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᔅᒐ. ᑖᒃᑯᐊ 

ᐱᔾᔪᑎᖃᑐᐃᓐᓇᖅᑐᑦ ᐊᑐᖅᑐᐊᑎᑦᑎᓂᕐᒧᑦ. ᑖᒃᑯᐊ 

ᑎᑎᖅᑲᑎᒍᑦ 2009-2010 

ᐊᑐᖅᑐᐊᑎᑦᑎᔾᔪᑎᒋᔭᖏᑦ ᐅᓂᒃᑳᑦ, 2009-2010 

ᑖᒃᑯᐊᓴᐃᓐᓇᐃᑦ ᑭᐅᖃᑦᑕᓂᐊᖅᐹᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᕐᓂᓗᖅᑲᐅᒐᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᔪᓯᒍᓐᓇᖅᐳᒍᑦ. 

2009-2010 ᐊᑐᖅᑐᐊᑎᑦᑎᒍᑎᖏᑦ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ. ᑲᑎᒪᑐᐃᓐᓇᑎᓪᓗᑕ ᑖᓐᓇ 

ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᓴᖅᑭᑎᑕᐅᓯᒪᔪᖅ 

249-3(2). ᒥᓂᔅᑕ ᐅᖃᖅᑲᐅᒻᒪᑦ ᑕᕝᕙᓂ 

ᐅᖃᐅᓯᕆᖅᑲᐅᔭᒥᓂᒃ ᓄᓇᕗᑦ ᒐᕙᒪᒃᑯᖏᑦ 

ᓵᑕᔅᓴᐅᔪᔅᓴᐅᑎᑦᑎᓯᒋᐊᖃᕐᖓᑕ ᑕᒪᐃᑎᒍ 

ᐅᓂᒃᑳᓕᐅᖃᑦᑕᖅᖢᑎᒃ.  

 

ᑕᐃᒪ ᐊᐱᖅᑯᑎᒋᔭᕋ ᒪᒃᐱᒐᖅ 5-ᒥ, ᐅᓇ 

ᓇᐃᓪᓕᒋᐊᖅᓯᒪᔪᖅ ᑖᒃᑯᐊ ᑎᑎᕋᖅᓯᒪᔪᑦ ᑕᒪᒃᑯᐊ 

ᐊᑐᖅᑐᐊᑎᑦᑎᖃᑦᑕᕐᓂᖏᑦ 2009-2010. ᑖᒃᑯᐊ 

ᖃᓄᑎᒋ ᐊᑐᖅᑐᐊᑎᑦᑎᓂᖏᓐᓄᑦ 2009-2010 

ᐅᕙᓂ. ᑖᒃᑯᐊ ᓈᓴᐅᑎᖏᑦ ᐊᑐᖅᑐᐊᖅᑕᐅᔪᑦ 

ᐃᒡᓗᐃᑦ, ᖃᔅᓯᐅᕙᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 

Article 24-ᒥ ᑎᑎᖅᑕᐅᓯᒪᔪᑦ 

ᑳᓐᑐᕌᑎᑕᐅᓚᐅᖅᐸᑦ ᐊᑐᖅᑐᐊᑎᑦᑎᓂᕐᒧᒃ 

$500,000 – $999,999-ᕌᖅᑐᓂᑦ ᑎᓴᒪᐅᓚᐅᕐᒪᑕ. 

ᖃᑦᓯᑦ ᑖᒃᑯᐊ ᓄᓇᑖᖃᑕᐅᓯᒪᔪᑦ ᑕᐃᒪᓐᓇ 

ᐊᑐᖅᑐᐊᖅᕕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᔭᐅᑦᑎᐊᖃᑦᑕᖅᑕᕋ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᑕᖅᑭᑦᑎᐊᕋᕕᑦ. ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᒪᒃᐱᒐᖅ 12-ᒦᖅᑰᕐᒪᑦ 

ᐅᖃᓕᒫᖅᑕᑎᓐᓂ. ᐊᑖᓂ ᑕᓪᓕᒪᑦ. 

ᐅᖃᖅᓯᒪᓐᖏᑦᑐᑦ ᑕᕝᕙᓂ ᑎᑎᕋᖅᓯᒪᔪᓂᑦ ᑖᒃᑯᐊ 

ᓄᓇᕗᑖᖅᓯᒪᔪᑦ ᑖᒃᑯᐊ ᑳᓐᑐᕌᑎᑕᐅᓚᐅᕐᒥᖔᑕ 

ᓇᓪᓕᐊᓂᓪᓗ ᑖᒃᑯᐊ ᑕᓪᓕᒪᐅᕗᑦ ᐃᓄᐃᑦ 

ᐊᑐᖅᑕᐅᕕᐅᓯᒪᔪᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᒃᐱᒐᖅ 

12 ᐊᑖᓂ, ᑕᐃᒪ ᑳᓐᑐᕌᑎᑕᐅᓯᒪᒻᒪᑕ ᐅᖓᑖᓄᑦ 

$1-ᒥᓕᐊᓐ. ᑖᒃᑯᐊ ᐃᓚᒋᔭᐅᓚᐅᖅᐹᑦ 

ᓄᓇᕗᑖᖅᓯᒪᔪᓄᑦ ᑖᒃᑯᐊ $1-ᒥᓕᐊᓐ ᐅᖓᑖᓄᑦ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑐᐊᕐᕕᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑖᓐᓇ 

ᐅᑎᖅᕕᒋᓂᐊᖅᑕᒋᑦ ᑕᒪᑐᒪ ᒥᔅᓵᓄᑦ ᐊᐱᖅᑯᑎᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᖅᐸᕋ ᒥᓂᔅᑕ 

ᑕᐃᒪᓐᓇ ᐅᖃᕐᒪᑦ. ᑕᐃᒪ ᓂᕆᐅᓐᓂᐊᖅᐳᖓ 

ᑐᑭᓯᒋᐊᕈᑎᔅᓴᐅᔪᓂᑦ ᐃᖅᑲᓇᐃᔭᖅᕕᖓᓂ.  

 

ᐃᒃᓯᕙᐅᑖᖅ, ᐊᒻᒪᓗ ᑕᕝᕙᓂ ᑖᒃᑯᐊ ᒪᒃᐱᒐᖅ 5-ᒥ 

ᓇᐃᓪᓕᒋᐊᖅᓯᒪᔪᓂᑦ ᐊᑐᖅᑐᐊᕐᒪᑕ $50,000-ᒥᒃ 

$99,999-ᓄᑦ ᑖᒃᑯᐊ 25 ᖃᑦᓯᑦ ᑕᐃᒪ 

ᓄᓇᑖᖅᓯᒪᔪᑦ ᐊᑐᖅᑐᐊᕐᕕᐅᕙᑦ ᑕᒪᑐᒪ ᒥᒃᓵᓄᑦ 

ᐱᓯᓂᓯᖃᖅᑐᑦ, ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 

ᐊᑐᐃᓐᓇᐅᓕᖅᐸᑕ ᐱᒍᒪᓐᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᐃᑦ 

ᑕᒪᕐᒥᒃ, ᐅᖃᒃᑲᓐᓂᕈᒪᓐᖏᒃᑲᓗᐊᖅᑐᖓ ᑕᕝᕙᓂ 

ᑎᑎᕋᖅᑕᐅᓯᒪᒻᒪᑕ 11-ᒥᓘᓐᓃᑦ 10-ᒥᓘᓐᓃᑦ, 

ᑖᒃᑯᐊ ᐊᒡᒍᖅᑐᖅᓯᒪᓗᒋᑦ ᑎᑎᕋᖅᓯᒪᓐᖏᑦᑐᑦ 

ᐃᓄᐃᑦ ᓄᓇᑖᖅᑎᑕᐅᓯᒪᔪᑦ ᑖᒃᑯᐊᖑᓂᖏᓐᓄᑦ 

ᕿᓂᕈᓐᓇᖅᑕᕋᓗᐊᖅᐳᑦ ᓇᑦᓯᓕᒻᒥᐅᒧᑦ 

ᑐᓂᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᖅᑲᐅᖕᒪᑦ ᒪᒥᐊᓇᐅᔪᖅ ᓇᑦᑎᓕᖕᒧᑦ 

ᑲᑎᒪᔨᐅᓐᖏᓇᒪᓕ, ᑖᓐᓇ ᓇᑦᑎᓕᒻᒥᐅᑕᐅᔪᖅ 

ᑖᓐᓇ ᐆᔭᐅᔭᒥᒃ ᐊᑐᕐᒪᑦ, ᐅᕙᖓᓕ ᕿᓯᒻᒥᒃ 

ᐅᐊᓯᑯᐊᖅᓯᒪᓪᓗᖓ.  

 

ᐃᓛᖏᓛᒃ ᑖᒃᑯᐊ ᒐᕙᒪᒃᑯᑦ  

ᑐᑭᓯᒋᐊᕈᑎᒃᓴᓂᒃ ᖃᐃᑦᓯᖃᑦᑕᕆᐊᖃᕐᒪᑕ 

ᖃᐃᑦᓯᔭᐅᒍᒪᒑᖓᑦᑕ ᑕᕝᕙᓂ ᒪᑉᐱᒐᖅ 2-ᒥ 

ᐅᓂᒃᑳᖅᑕᐅᓯᒪᔪᑦ 2009-2010 

ᐊᑐᖅᑐᐊᑎᑦᓯᖃᑦᑕᖅᓯᒪᒻᒪᑕ ᑖᒃᑯᓂᖓ ᐃᒡᓗᓂᒃ, 

ᐊᖏᖃᑎᒌᒍᑕᐅᓯᒪᔪᑦ ᐊᒻᒪᓗ ᒪᓕᒐᒃᓴᖏᑦ 

ᒪᓕᓪᓗᒋᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏ 

ᒪᓕᒋᐊᖃᓪᓚᑦᑕᕐᒪᑕ ᑖᒃᑯᐊ ᓄᓇᕗᒦᓐᖔᖅᓯᒪᔪᑦ 

ᑕᕝᕙᓂ ᑎᑎᕋᖅᓯᒪᓪᓗᓂ ᑐᑭᓯᒋᐊᕈᒪᒐᓗᐊᕋᒪ, 

ᑖᑦᓱᒥᖓ ᐊᐱᖅᑯᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᑐᐃᓐᓇᐅᖅᑰᖅᑲᐅᒻᒪᑦ, ᒥᔅᑕ ᓂᓐᖓᖅ. ᐊᑏ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᒥᐊᓇᐅᒐᓗᐊᖅ 

ᑖᓐᓇ ᐅᖃᓪᓚᐅᑎᒐ ᓲᕐᓗ ᖃᒥᓐᖓᖃᐅᒻᒪᑦ.  

 

ᐃᒃᓯᕙᐅᑖᖅ, ᐊᖏᖃᑎᒋᔭᒋᑦ. 

ᐱᖕᒪᕆᐅᓇᓱᒋᒐᒃᑯᑦᑕᐅᖅ ᑕᐃᒪᓐᓇ 

ᑎᑎᕋᖅᓯᒪᒋᐊᖃᕐᒪᑦ ᑖᒃᑯᐊ ᓵᑦᑎᓐᓃᑦᑐᑦ 

ᐊᑲᐅᓯᕚᓪᓕᖅᐸᓪᓕᐊᒻᒪᑦ ᐊᕐᕌᒍᑕᒫᖅ 

ᐅᖃᐅᑎᒍᒪᔭᕋᑦᑕᐅᖅ ᑕᐃᒪ ᑐᖏᓕᐊᓂ 

ᐊᑐᖅᑐᐊᖅᑕᕗᑦ ᑖᒃᑯᐊ 

ᑎᑎᕋᖅᑕᐅᓯᒪᓂᖏᓂᖏᓐᓄᑦ 

ᐅᓂᒃᑳᓕᐅᒃᑲᓂᕐᓂᐊᖅᑐᒍᑦ. ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᐱᒍᒪᔭᖏᑦ ᐃᓚᐅᑎᓐᓂᐊᖅᐸᕗᑦ 

ᐃᓛᓐᓂᒃᑯᓪᓗ ᑖᒃᑯᐊ ᑳᓐᑐᕌᒃᑎᑦᓯᖃᑦᑕᕋᑦᑕ 

ᑲᒻᐸᓂᓂᒃ, ᓲᕐᓗ ᓇᖕᒥᓂᖃᖅᑐᑦ ᐊᓯᔾᔨᐸᒡᖢᑎᒡᓗ 

ᑖᒃᑯᐊ ᑕᒻᒪᖅᓯᒪᒋᐊᖃᖅᑕᐃᓕᒪᒋᐊᖃᕐᓂᐊᕐᒪᑕ 

ᑎᑎᕋᓕᕌᖓᑦᑎᒍ ᑖᒃᑯᓄᖓ ᑲᒻᐸᓂᓄᑦ 

ᑐᓂᔭᐅᓂᖏᑦ.  

 

ᑕᐃᒪ ᐋᖅᑭᑦᓱᐃᒐᓱᑦᓯᒪᐃᓐᓇᓂᐊᖅᐳᒍᑦ ᑕᕝᕙᓂ 

ᑎᑎᕋᖅᓯᒪᔪᖅᑕᖃᖁᓪᓗᒍ ᑭᒃᑯᑦ 

ᑳᓐᑐᓛᖃᖅᑎᑕᐅᓚᐅᕐᒪᖔᑕ ᐊᑐᖅᑐᐊᖅᑎᑦᓯᓂᕐᒧᑦ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

833 

ᐋᖅᑭᒋᐊᕐᓂᐊᖅᐸᕗᑦ ᑐᖏᓕᐊᓂ ᑎᑎᕋᓕᕈᑦᑎᒍ 

ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᓄᖅᑲᓚᐅᐱᓪᓚᖅᑳᕐᓗᑕ, ᑖᒃᑯᐊ ᑲᑎᒪᔨᓗᒃᑖᑦ 

ᐅᖃᕐᒪᑕ ᑐᒃᑐᒧᐊᕐᓂᐊᖅᐳᒍᑦ, ᓯᕙᓂᕐᓂᐊᖅᐳᒍᑦ 

ᐱᐊᓂᒃᑯᑦᑕ. ᖁᔭᓐᓇᒦᒃ 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:18-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:32-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᖁᔨᓕᕆᕗᖓ. 

ᐅᖃᐅᓯᔅᓴᐃᑦ ᑎᑎᕋᖅᑕᐅᓯᒪᔪᒥᒃ 

ᑳᓐᑐᕌᒍᑎᐅᓚᐅᖅᑐᓂᑦ. ᓴᖅᑭᑎᑕᐅᓯᒪᔪᖅ ᑎᑎᖅᑲᒃ 

248 - 3(2) ᑖᒃᑯᐊ ᐊᑐᖅᑐᐊᖅᑎᑎᓯᒪᓂᖏᑦ, 

ᑎᑎᖅᑲᒃ 249, ᐊᒻᒪᓗᑦᑕᐅᖅ ᓴᖅᑭᑕᐅᓯᒪᔪᖅ 

ᑎᑎᖅᑲᒃ 251, ᓄᓇᓕᓐᓂ 

ᒐᕙᒪᓕᕆᔨᒃᑯᓐᓃᓐᖔᖅᑐᑦ. ᐊᐱᖅᑯᑎᒃᓴᐃᑦ? ᒥᔅ 

ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪ ᒫᓐᓇᓵᖑᓚᐅᖅᑐᖅ ᐊᕐᕌᒍᑕᒫᖅᓯᐅᑎᑦ 

ᑎᑎᕋᖅᑕᐅᓯᒪᔪᑦ ᑳᓐᑐᕌᑎᑦᑎᓂᕐᒧᒃ ᑲᑎᓪᓗᒋᑦ 

$6.928-ᒥᓕᐊᓐ-ᒥᒎᖅ ᖃᐅᔨᒪᑎᖃᓚᐅᕐᒪᑕ 2007-

08-ᖑᓚᐅᖅᑐᒥᓗ, 2008-09-ᒥ ᑲᑎᓪᓗᒋᑦ 

ᑳᓐᑐᕌᑎᑦᑎᓚᐅᕐᒪᑕ $17,248,000-ᕌᖅᑐᓂᑦ.  

ᑕᐃᒪᓐᓇ ᖃᐅᔨᒪᑎᖃᖅᖢᑎᒃ, 2009-2010 

ᒐᕙᒪᒃᑯᑦ $10,744-ᒥᓕᐊᓐ ᑳᓐᑐᕌᑎᑦᑎᓂᕐᒧᑦ 

ᐱᔨᑦᓯᕋᖅᑎᑦᑎᓚᐅᕐᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᐱᔾᔪᑎᖃᕐᒪᑕ 

ᒥᒃᖠᒋᐊᕈᑎᖃᓚᐅᕋᑦᑕ ᑳᓐᑐᕌᑎᑦᑎᓂᑦᑎᓐᓂ. 

ᐃᓚᖏᑦ ᐱᔾᔪᑎᖃᕐᒪᑕ ᐊᑯᓂᐅᔪᒃᑯᑦ 

ᑳᓐᑐᕌᖃᑦᑕᖅᓯᒪᓂᑯᖏᑦ 

ᑳᓐᑐᕌᑎᑎᖃᑦᑕᖅᓯᒪᓂᒃᑯᑦᑎᓐᓄᑦ. ᐃᒻᒪᖃ ᑖᓐᓇ 

ᑐᖏᓕᕋ ᑭᐅᑦᑎᐊᕈᓐᓇᓂᖅᓴᐅᓂᐊᖅᑐᖅ 

ᓇᓗᓇᐃᖅᓯᒪᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ.  

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑖᒃᑯᐊ ᐊᔾᔨᒌᓐᖏᒻᒪᑕ ᑕᐃᒪᓐᓇ 

ᖃᐅᔨᒪᑎᑖᕆᑕᐅᖃᑦᑕᖅᑐᑦ ᐱᓗᐊᖅᑐᒥ ᖃᓄᖅ 

ᐊᑯᓂᐅᑎᒋᔪᖅ ᑳᓐᑐᕌᑎᑦᑎᖃᑦᑕᕐᒪᖔᑦᑕ. ᐅᑯᐊ 

ᓄᑕᐅᓐᖏᑦᑐᑦ ᑳᓐᑐᕌᑎᑦᑎᓯᒪᔭᖅᐳᑦ ᐊᕐᕌᒍ 

ᐅᖓᑖᓄᑦ ᑕᕝᕙᓂ ᑎᑎᕋᖅᑕᐅᓯᒪᖃᖅᖢᑎᒃ ᖃᓄ 

ᐊᑯᓂᐅᑎᒋᔪᖅ ᑳᓐᑐᕌᓂᐊᕐᒪᖔᑦᑕ. ᑕᐃᒪ ᑕᒪᒃᑯᐊ 

ᐊᔾᔨᒌᓐᖏᓐᓂᕆᔭᖏᑦ ᑖᒃᑯᐊ ᑳᓐᑐᕌᒍᑕᐅᓂᐊᖅᑐᑦ 

ᐱᔾᔪᑎᒋᓪᓗᒋᑦ ᒥᒃᖠᒋᐊᖅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ 

ᐊᕐᕌᒍᑕᒫᖅᓯᐅᑎᕆᔭᖏᑦ ᑳᓐᑐᓛᑎᑦᑎᓂᕐᒧᑦ 

ᐅᖃᖅᓯᒪᒻᒪᑕ ᑖᒃᑯᐊ ᑳᓐᑐᓛᑦ ᐅᓂᒃᑳᖅᑕᐅᓯᒪᓂᖏ 

ᑕᒡᕙᓂ ᐅᓂᒃᑳᕐᒥ ᑐᑭᓯᒋᐊᕈᑎᒃᓴᖅᑕᖃᕐᒪᑦ 

ᑎᑎᕋᖅᓯᒪᔪᓂᒃ ᑳᓐᑐᓛᑦᑖᓚᐅᖅᓯᒪᓂᖏᓐᓄᑦ. 

ᑐᑭᓯᒋᐊᕈᑏᑦ ᑕᐃᒪᐃᓐᓇᐃᑦᑐᑦ ᐃᒪᓐᓇ 

ᑳᓐᑐᓛᒋᔭᖏᑦ ᐋᖅᑭᒃᑕᐅᓯᒪᒻᒪᑕ 

ᐊᖏᖃᑎᒌᒃᓯᒪᒡᓗᑎᒃ ᑖᒃᑯᐊ ᐃᖅᑲᓇᐃᔭᖅᑎᓯ 

ᖃᐅᔨᓴᖃᑦᑕᖅᐸᑦ ᑕᐃᒪᓐᓇ ᐊᑐᓂ 

ᐊᑭᓕᖅᑕᐅᖃᑦᑕᕐᒪᖔᑕ ᐊᑕᐅᓯᕐᒧᑦ 

ᑲᒻᐸᓂᒧᓪᓘᓐᓃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪᓐᓇᐃᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ ᐊᕐᕌᒍᑕᒫᖅᓯᐅᑦ 

ᑳᓐᑐᓛᑦᑎᑦᓯᓂᕐᒧᑦ ᐅᖃᖅᓯᒪᒻᒪᑕ 2009-2010-ᒥᓗ 

ᐃᓄᐃᑦ ᑕᒪᒃᑯᐊ ᐱᓕᕆᕝᕕᖏᑦ 584-ᖑᓚᐅᕐᒪᑕ 

1,783-ᓂᑦ ᓄᓇᕗᑦ ᒐᕙᒪᒃᑯᓐᓂ 2008-09 ᐃᓄᐃᑦ 

ᐱᓕᕆᕝᕕᖏᑦ 545-ᓂᑦ 1,000 

ᐅᖓᑖᓐᓃᖔᖅᑐᓂᑦ ᑳᓐᑐᓛᑖᓚᐅᕐᒪᑕ ᓄᓇᕗᑦ 

ᒐᕙᒪᒃᑯᖏᓐᓂ  

2007-08 ᐃᓄᐃᑦ ᐃᖅᑲᓇᐃᔭᕐᕕᖏᑦ 534-ᓂᑦ 

ᑳᓐᑐᕌᒃᑳᖅᑎᑕᐅᓚᐅᖅᖢᑎᒃ 2006-07 410-ᓂᑦ.ᑭ 

 

ᑭᓯᐊᓂ ᑖᒃᑯᐊ 89 ᑖᒃᑯᐊ ᖃᐅᔨᒪᑎᒋᔭᐅᓂᐊᖅᑐᑦ 

ᑳᓐᑐᓛᑎᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ 

2009-2010 90 ᐳᓴᒋᔭᐅᔪᑦ 

ᐃᓄᓪᓚᕆᐅᓚᐅᓐᖏᒻᒪᑕ ᑲᒻᐸᓃᑦ ᐊᒻᒪᓗ 

ᑭᒃᑯᑐᐃᓐᓇᐃᑦ ᐃᒪᓐᓇ ᐃᓄᐃᑦ ᖃᑦᓯᓂᒃ 

ᐱᑎᑕᐅᖃᑦᑕᖅᐸᑦ ᑳᓐᑐᓛᓂᑦ ᑕᐃᒪᐃᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᐊᐱᖅᑯᑎᑦᓯᐊᕙᖅ 

ᑖᓐᓇ ᖃᓄᐃᑦᑑᓂᖓ ᑳᓐᑐᓛᒋᔭᐅᓂᐊᖅᑐᖅ 

ᐱᔾᔪᑎᒋᓪᓗᒍ ᐱᖃᑦᑕᖅᑐᒍᑦ ᑭᒃᑯᓪᓗ 

ᐆᑦᑐᕐᓂᖏᓐᓄᑦ ᐃᓄᑦᑕᖃᖃᑦᑕᖏᒻᒪᑦ ᐃᓛᓐᓂᒃᑯᑦ 

ᑕᐃᒪᓐᓇ ᑳᓐᑐᓛᕋᓱᐊᖅᑐᓂᒃ. ᐄ ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᒪᐃᓐᓇᐃᖃᑦᑕᕐᒪᑦ 

ᖃᓄᐃᑦᑑᓂᖓ ᑳᓐᑐᕌᒃᓴᐅᔪᖅ ᐱᔾᔪᑎᒋᓪᓗᒍ 

ᑕᐃᒪᓐᓇ ᑳᓐᑐᓛᑖᑦᑎᑦᑎᖃᑦᑕᕋᑦᑕ ᑕᒡᕙ 

ᑕᐃᒪᐃᓐᓇᐃᑉᐳᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᑖᓐᓇ ᐱᔾᔪᑎᒋᒡᓗᒍ ᐃᓄᐃᑦ 

ᐃᖅᑲᓇᐃᔭᕐᕕᖏᑦ ᐱᑕᖃᖅᐸᑕ ᐊᑭᑐᓗᐊᖅᑐᓂᑦ 

ᐱᓇᓱᐊᖃᑦᑕᕐᒪᑖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᓇᓪᓕᑭᑖᖅᑐᒋᑦ 

ᐱᓕᕆᐊᕆᖃᑦᑕᕋᑦᑎᒍ ᑕᒪᒃᑯᐊ ᓲᕐᓗ ᐃᓄᓐᓂᑦ 

ᐃᓄᓐᓄᑦ ᑲᒻᐸᓂᒋᔭᐅᔪᖅ ᐆᑦᑐᖃᑦᑕᕐᒥᔪᖅᑕᐅ 

ᐆᑦᑐᖃᑕᐅᑉᐸᑕ ᐃᒻᒪᖃ ᐃᓛᓐᓂᒃᑯᑦ 

ᒪᓕᖃᑦᑕᖏᒻᒪᑕᖃᐃ ᖃᓄᐃᓘᕆᐊᖃᕐᓂᕐᒧᑦ 

ᐊᔪᕌᖓᒥᑦ. ᐱᓕᕆᐊᒻᒧᑦ ᑕᐃᒪᓐᓇ. ᐃᒪᓐᓇ 

ᓇᓪᓕᑭᑖᖅᓱᒋᑦ ᑖᒃᑯᐊ ᑕᐃᒪᐃᓐᓇᐃᑦᑑᖃᑦᑕᕐᒪᑕ.  

ᐃᓄᐃᑦ ᑕᒪᒃᑯᐊ ᑲᒻᐸᓂᒋᔭᖏᑦ 

ᑳᓐᑐᓛᑦᑖᖅᑐᒥᓂᐅᑉᐸᑕ ᒪᓕᑉᐸᑕ 

ᐱᓕᕆᐊᕆᔭᐅᖁᔭᐅᔪᓂᒃ ᖃᐅᔨᓴᖃᑦᑕᕋᑦᑎᒍ 

ᖃᓄᐃᓘᕈᓐᓇᕋᔭᕐᒪᖔᑕ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖏᑦ ᒫᓐᓇ 

ᑳᓐᑐᓛᑦᑎᑕᐅᕙᑦ ᖃᐅᔨᒪᑎᒋᔭᐅᔪᓂᒃ 

ᐃᓚᒋᔭᐅᓐᖏᑦᑐᑦ ᒐᕙᒪᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑖᓐᓇ 

ᑭᐅᔪᓐᓇᓂᖅᓴᐅᖅᑰᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ 

ᐃᖅᑲᓇᐃᔭᖅᑎᑖᖃᑦᑕᖅᖢᑎᒃ ᐃᓄᓐᓂᒡᓗ 

ᐃᖅᑲᓇᐃᔭᖅᑎᑦᓯᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᑕᐃᒪ ᐊᕐᕌᓂᐅᓚᐅᖅᑐᑦ 

ᕿᒥᕐᕈᓗᒋᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᒋᔭᖏᑦ 

ᑳᓐᑐᓛᑦᑎᑦᓯᖃᑦᑕᓂᕐᒧᑦ ᐃᓱᒫᓗᒍᑎᖃᓚᐅᕋᑦᑕ 

ᑕᐃᒪᓐᓇ ᖃᐅᔨᒪᑎᓂᑦ 

ᐱᓕᕆᑎᑦᓯᓗᐊᖅᑐᐊᓘᖃᑦᑕᕐᒪᑕ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ 

ᐱᓕᕆᐊᕆᔭᐅᔪᓐᓇᕋᓗᐊᖅᑎᓪᓗᒋᑦ ᐱᓗᐊᖅᑐᒥᑦ 

ᐊᑐᐊᒐᓕᐅᕐᓂᖅ, ᐱᖁᔭᓕᐅᕐᓂᒡᓗ 

ᖃᓄᐃᓘᖅᓯᒪᓕᖅᐸᑦ ᑕᒪᒃᑯᓂᖓ 

ᐃᓱᒫᓗᒋᓚᐅᖅᑕᑦᑎᓐᓂ ᒐᕙᒪᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑖᒃᑯᐊ 

ᑐᓐᓂᐅᑎᑐᐃᓐᓇᖃᑦᑕᕈᒪᓐᖏᑕᕋᓗᐊᒃᑲ 

ᑭᐅᒍᓐᓇᖏᓐᓇᒃᑭᑦ ᑕᒪᒃᑯᐊ  

ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ ᑐᕌᓐᖏᑉᐸᑕ 

ᑖᒃᑯᐊ ᐊᐱᖅᑯᑏᑦ. 

ᑭᐅᑦᑎᐊᓕᒪᒐᓱᐊᓐᖏᒃᑲᓗᐊᖅᑐᖓ ᑭᓯᐊᓂ 

ᑭᐅᔭᐅᓂᖅᓴᐅᒍᓐᓇᕋᔭᕐᒪᑕ ᐊᒡᒍᑐᖅᓯᒪᔪᓄᑦ 

ᑕᐃᒪᓐᓇ ᐱᓕᕆᔨᑖᖃᑦᑕᖅᑐᓂᑦ 

ᐱᓕᕆᔨᑖᖅᑎᑦᑎᖃᑦᑕᖅᑐᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᓐᓇ 

ᑭᐅᒍᒪᕙᐅᑉ? ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᒥᔅ ᐅᒡᔪᖅ 

ᐊᐱᕆᒃᑲᓐᓂᕈᓐᓇᖅᐹ ᑖᔅᓱᒥᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᐅᒡᔪᖅ.  

 

ᐅᒡᔪᖅ: ᖁᐊᓇᖅᑯᑎᑦ. (ᑐᓵᔨᑎᒍᑦ) 

ᐊᕐᕌᓂᐅᓚᐅᖅᑐᒥ ᕿᒥᕐᕈᓗᑕ ᓄᓇᕗᑦ ᒐᕙᒪᒃᑯᑦ 

ᐊᕐᕌᒍᑕᒫᖅᓯᐅᑎᖏᓐᓂ ᑳᓐᑐᕌᑎᑦᑎᓂᕐᒧᑦ 

ᐃᓱᒫᓗᒍᑎᖃᓚᐅᕋᑦᑕ ᖃᐅᔨᒪᑎᑦᑎᓂ 

ᐱᓕᕆᑎᑦᑎᓗᐊᖃᑦᑕᕐᒪᑕ ᒐᕙᒪᒃᑯᓐᓄᑦ 

ᐱᓕᕆᐊᕆᔭᐅᒍᓐᓇᕋᓗᐊᖅᑎᓪᓗᒋᑦ ᐱᓗᐊᖅᑐᒥ 

ᑕᒪᒃᑯᐊ ᐊᑐᐊᒐᓕᕆᓂᖅ ᐱᖁᔭᓕᐅᕐᓂᕐᓗ. 

ᖃᓄᐃᓕᐅᖅᓯᒪᓕᖅᐱᓯ ᑖᒃᑯᓂᖓ 

ᐃᓱᒫᓘᒍᑎᒋᓚᐅᖅᑕᑎᓐᓂ ᐋᖅᑭᓱᐃᒐᓱᐊᕐᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᑦᑎᐊᕙᐅᕗᖅ. ᑖᒃᑯᐊ ᐊᑐᐊᒐᓕᐅᕐᓂᕐᒧᑦ 

ᑕᐃᒪᓐᓇ ᐃᖅᑲᓇᐃᔭᖅᑎᖃᓗᐊᓐᖏᓇᑦᑕ 

ᐃᓛᓐᓂᒃᑯᑦ ᐊᒃᓱᕈᕐᓇᖃᑦᑕᕐᒪᑦ ᑖᒃᑯᐊ 

ᐃᖅᑲᓇᐃᔮᔅᓴᐃᑦ ᐃᓐᓄᒐᓱᐊᕐᓗᒋᑦ. ᑕᐃᒪ 

ᐊᑯᓂᐅᓂᖓᓂ ᑕᐃᒪᓐᓇ  

ᐃᖅᑲᓇᐃᔭᖅᑎᑖᕋᓱᐊᖃᑦᑕᕋᓗᐊᖅᑐᒍᑦ 

ᐊᔪᓐᖏᑦᑐᓕᒫᓂᑦ ᐱᓇᓱᐊᖃᑦᑕᕐᓗᑕ ᐃᓛᓐᓂᒃᑯᑦ 

ᑕᐃᒪᓐᓇ ᐊᔪᕐᓇᖃᑦᑕᕐᒪᑦ. 

ᐱᓕᕆᑎᑦᑎᖃᑦᑕᕆᐊᖃᕋᑦᑕ ᑖᒃᑯᓂᖓ 

ᐱᓕᕆᐊᕆᔭᐅᒋᐊᖃᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕕᓃᑦ ᑕᐃᒪᓐᓇ 

ᑳᓐᑐᕌᑎᑕᐅᖃᑦᑕᕐᒪᑕ ᐱᓕᕆᑎᑕᐅᓪᓗᑎᑦ 

ᑕᒪᒃᑯᓂᖓ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂ  

ᐱᓕᕆᐊᕆᔭᐅᒍᓐᓇᖅᑑᒐᓗᐊᓂᑦ. 

ᐃᓱᒫᓘᒍᑎᖃᖅᓯᒪᕗᒍᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒪᓐᓇ ᒐᕙᒪᒃᑯᓐᓂ ᕿᒪᐃᖃᑦᑕᕐᖓᑕ ᑕᐃᒪᓐᓇ 

ᖃᐅᔨᒪᑎᐅᒍᒪᓪᓗᑎᑦ 

ᑮᓇᐅᔭᓕᐅᕈᓐᓇᓂᖅᓴᐅᓂᕐᒧᑦ. ᑕᐃᒪ 

ᐱᓕᕆᖃᑎᖃᕐᓂᐊᖅᐱᓰ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᒪᒃᑯᐊ 

ᐊᑐᐊᒐᖅᑖᕐᓗᓯ ᑕᒪᒃᑯᐊ ᐃᓄᐃᑦ ᒐᕙᒪᒃᑯᓐᓂ 

ᕿᒪᐃᖃᑦᑕᖅᑐᑦ ᑳᓐᑐᕌᑖᕈᓐᓇᕐᓂᖏᓐᓄᑦ 

ᖃᐅᔨᒪᑎᒋᔭᐅᓂᕐᒧᑦ ᑭᓯᐊᓂ 

ᐱᕕᔅᓴᖃᕐᕕᖃᓕᕌᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ 

ᐱᓕᕆᖃᑎᖃᑦᓯᐊᖅᐳᑦ ᑕᐃᒪᓐᓇ 

ᑳᓐᑐᕌᑎᑦᑎᑕᐃᓕᒪᖃᑦᑕᖅᑑᒐᓗᐊᑦ ᐊᔪᕐᓇᖏᒃᑳᖓᑦ 

ᑭᓯᐊᓂ ᖃᐅᔨᒪᑎᒍᒪᔭᒃᑲ ᑲᑎᒪᔨᐅᔪᑦ ᑕᐃᒪᓐᓇ 

ᐱᓕᕆᐊᖃᕋᓱᐊᕋᑦᑕ ᐃᓐᓄᔅᓯᒐᓱᐊᖅᖢᑕ 

ᑕᒪᒃᑯᓂᖓ ᐃᓐᓄᑦᑕᐅᒋᐊᖃᖅᑐᓂᑦ ᑕᐃᒪᓐᓇ 

ᓇᓗᓇᖃᑦᑕᕐᒪᑦ ᑕᒪᒃᑯᓂᖓ ᐃᓕᓐᓂᐊᖅᓯᒪᔪᓄᑦ 

ᐱᓕᕆᐊᕆᔭᐅᒋᐊᖃᖅᑐᓂᑦ 

ᐃᖅᑲᓇᐃᔭᕈᓐᓃᖃᑦᑕᖅᖢᑎᓪᓗ 

ᑕᐃᒪᓐᓇᐃᑦᑐᓕᕆᔨᐅᒐᓗᐊᑦ. 

 

ᐃᒃᓯᕙᐅᑖᖅ, ᐊᒃᓱᕉᑎᖃᕋᓗᐊᖅᑐᒍᑦ ᒐᕙᒪᒃᑰᓪᓗᑕ 

ᑕᒪᒃᑯᐊ ᐃᓄᑦᑕᐅᖃᑦᑕᖁᓪᓗᒋᑦ  

ᐱᔭᕆᐊᑐᓗᐊᖅᑐᑦ ᑕᒫᓂ ᓄᓇᕗᒻᒥ ᐊᒻᒪᓗ 

ᕿᓚᒥᔾᔫᒥᒃ ᑕᐃᒪᓐᓇ ᐊᔪᖃᑦᑕᕋᑦᑕ ᐃᓛᓐᓂᒃᑯᑦ 

ᐱᓕᕆᔨᔅᓴᖅᑖᕈᓐᓇᖃᑦᑕᖏᓐᓇᑦᑕ 

ᑕᐃᒪᓐᓇᐃᓕᐅᕋᓱᐊᕋᓗᐊᖅᑐᒍᑦ 

ᑳᓐᑐᕌᑎᑦᑎᖅᑕᐃᓕᒪᖅᓴᐅᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᒥᓂᔅᑕ ᐅᖃᕈᓐᓇᖅᐹ ᑖᓐᓇ 

ᑭᖑᓪᓕᖅᐹᖅ. ᐃᓱᓕᕝᕕᔅᓴᖃᖅᑎᖃᑦᑕᕐᓗᒋᑦ 

ᒐᕙᒪᒃᑯᓐᓂ ᕿᒪᐃᓚᐅᕐᓗᑎᑦ ᑭᓯᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᑕᒪᐃᓐᓇᐃᓕᐅᕋᓱᐊᕐᓂᐊᖅᐳᒍᑦ ᑖᒃᑯᐊ 

ᐱᓕᕆᐊᕆᒐᓱᐊᖅᑕᕗᑦ ᐊᐱᖅᑯᑎᒋᔭᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

2007-08-ᒥ ᒐᕙᒪᒃᑯᑦ $2,312,000 ᑕᐃᒪᓐᓇ 

ᑳᓐᑐᕌᑎᑦᑎᓚᐅᕐᒪᑕ ᑐᑭᓯᒋᐊᕈᑎᔅᓴᓂᑦ, 2008-09-

ᒥ $1.72-ᒥᓕᐊᓐ ᐊᑭᓖᓚᐅᕐᒪᑕ, 2009-2010 

ᒐᕙᒪᒃᑯᑦ $4.9-ᒥᓕᐊᓐ ᑖᒃᑯᓂᖓ. ᑖᒃᑯᐊ 

$300,000-ᖑᓚᐅᖅᑐᑎᑦ ᑖᒃᑯᓂᖓ ᓲᕐᓗ 

ᖃᕆᑕᐅᔭᓕᕆᔨᒃᑯᓐᓂ $250,000 ᑖᒃᓇᓐᖓᑦ 

ᖃᐅᔨᒪᑎᒋᔭᐅᔪᓂᑦ ᐊᒻᒪᓗ $150,000 

ᖃᕆᑕᐅᔭᓕᕆᔨᔅᓴᐅᒐᔭᖅᑐᓂᑦ.  

 

ᓱᒻᒪᒃᑭᐊᖅ ᑕᐃᒪᓐᓇᐃᑦᑐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᖃᑦᑕᖏᒻᒪᑕ, ᑕᐃᒪᓐᓇᓗ 

ᖃᓄᐃᓕᐅᕈᓐᓇᖅᐱᓯ ᑕᐃᒪᓐᓇ ᒐᕙᒪᒃᑯᑦ 

ᓯᓚᑖᓂᒥᐅᓂᑦ ᑳᓐᑐᕌᔅᓯᓂᕐᒧᑦ 

ᖃᕆᑕᐅᔭᓕᕆᒍᑎᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᒋᓪᓗᒋᑦ ᒥᔅ 

ᓛᒪᓐ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᒍᑎᒋᓗᒍ, ᑕᐃᒪᓐᓇ ᑳᓐᑐᕌᑦᑎᑦᑎᓂᐊᖅᑐᒍᑦ 

ᑖᒃᑯᓄᖓ ᑳᓐᑐᕌᑦᑎᑦᑏᓐᓇᖅᑐᒍᑦ ᑖᒃᑯᐊ  

ᖃᕆᑕᐅᔭᓕᕆᒍᑎᒃᓴᓂᒃ ᑕᐃᒪᓐᓇ 

ᐃᑲᔪᖅᑎᒋᖃᑦᑕᕆᐊᖃᕋᑦᑎᒍ ᒫᓐᓇ ᑖᒃᑯᐊ 

ᖃᕆᑕᐅᔭᒃᑯᑦ ᑲᒪᒋᔭᐅᓂᖏᓐᓄᑦ 

ᐃᑲᔪᖅᑎᖃᕆᐊᖃᕋᑦᑕ ᑳᓐᑐᕌᑦᑎᑦᑕᒃᓴᑦᑎᓐᓂᑦ.  

 

ᐊᒻᒪᓗᑦᑕᐅᖅ ᑕᖅᑭᓂᒃ 10-ᖑᓕᖅᑐᓂᒃ ᐃᒪᓐᓇ 

ᐱᓕᕆᔨᑖᕋᓱᐊᕋᓗᐊᖅᑐᒍᑦ. ᐃᒻᒪᖃ 17-ᖑᒻᒪᑕ 

ᑕᒪᒃᑯᐊ 19-ᓗᓐᓃᑦ ᑖᒃᑯᐊ 

ᐃᖅᑲᓇᐃᔭᖅᑎᑖᕆᒐᓱᐊᖅᑕᕗᑦ 

ᖃᕆᑕᐅᔭᓕᕆᔨᒃᓴᐃᑦ. ᑕᐃᒪ ᐅᖃᖅᑲᐅᒐᒪ 

ᑕᖅᑭᓄᑦ ᖁᓕᓄᑦ ᑕᒪᓐᓇ ᐱᓕᕆᐊᕆᓯᒪᓕᕋᑦᑎᒍ 

ᐃᖅᑲᓇᐃᔭᖅᑎᑖᕈᒪᓪᓗᑕ 318 ᐅᓪᓗᐃᑦ 

ᒪᓕᒐᓱᐊᖅᑐᒋᑦ ᑖᓐᓇ ᐱᓕᕆᐊᕇᓐᓇᕋᑦᑎᒍ.  

 

ᐃᓛᓐᓂᒃᑯᑦ ᓇᓂᒐᒃᓴᐅᖃᑦᑕᖏᒻᒪᑕ ᑕᒪᒃᑯᐊ 

ᖃᕆᑕᐅᔭᓕᕆᔨᒃᑯᑦ ᑕᒪᓐᓇ 

ᐊᓯᔾᔨᕆᐊᖃᖅᓯᒪᓕᕋᑦᑎᒍ ᑕᐃᒪᓐᓇ 

ᑕᐃᒪᓐᖓᓕᒫᖅᑕᐅᖅ 

ᐃᖅᑲᓇᐃᔭᖅᑎᑖᕋᓱᖃᑦᑕᕋᓗᐊᖅᑐᒍᑦ 

ᖃᕆᑕᐅᔭᓕᕆᔨᐅᔪᒃᓴᓂᑦ, ᐋᖅᑭᒃᓱᐃᔨᐅᔪᒃᓴᓂᒃ 

ᖃᕆᑕᐅᔭᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕕᕝᕗᐋᕆ 17, 2009-ᖑᑎᓪᓗᒍ ᑖᒃᑯᐊ  



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

837 

ᒐᕙᒪᑐᖃᒃᑯᓐᓂᑦ ᓲᕐᓗ ᑳᓐᑐᕌᑦᑎᑦᑎᔨᐅᔪᑦ 

ᑕᐃᒪᓐᓇ ᐋᖅᑭᒃᓱᐃᖃᑦᑕᕐᒪᑕᒎᖅ ᒐᕙᒪᒃᑯᓐᓂᑦ 

ᑳᓐᑐᕌᑖᖃᑕᐅᒐᓱᐊᖅᑐᑦ. ᑲᒻᐸᓂᐅᖃᑕᐅᔪᖅ ᑖᓐᓇ 

ᑰᓇᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᕚᑦ 

ᑖᒃᑯᐊ ᐃᖅᑲᖅᑐᒐᒃᓴᐅᓂᖏᓐᓄᑦ ᑖᓇ ᑰᓇᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓛᒪᓐᖃᐃ 

ᑭᐅᒍᓐᓇᕐᓂᐊᖅᑐᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᓗᒍ, ᖃᐅᒪᔪᒍᑦ ᑖᒃᑯᐊ ᒐᕙᒪᒃᑯᓐᓄᑦ 

ᑲᒪᒋᔭᐅᒻᒪᑦ. ᐱᖃᑎᖃᓚᐅᖅᑰᖅᑐᖅ ᖃᑦᑎᑲᓪᓚᓐᓂᒃ 

ᑳᓐᑐᕌᓂᒃ ᑕᐃᒃᑯᐊ ᑕᒪᓐᓇ ᑕᒪᑐᒧᖓ ᓱᓕ 

ᐊᑕᔪᒍᑦ, ᐱᐊᓂᒃᓯᒪᓐᖏᒻᒪᑦ ᐱᐊᓂᒃᓯᒪᖅᑰᓐᖏᒻᒪᑦ. 

ᑖᒃᑯᐊ ᐃᒻᒥᒃᑰᓚᐅᕐᒪᑕ ᑖᒃᑯᐊ ᑲᒻᐸᓂᐅᔪᑦ ᑕᐃᒫᒃ 

ᐊᖏᖃᑎᒌᒍᑎᑎᒍᑦ ᐱᔨᑦᓯᕋᕈᑎᖃᓚᐅᖅᑐᑦ. 

ᐊᒻᒪᓗᑦᑕᐅᖅ ᐊᓯᖏᑦ ᒪᕐᕈᒃᑲᓐᓃᑦᑕᐅᖅ 

ᐱᔨᑦᓯᕋᕐᓂᕐᒧᑦ ᐱᑕᖃᖅᑎᑦᑎᓚᐅᖅᑑᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᑳᓐᑐᕌᖃᖅᑎᑦᑎᓂᖓ 

ᓴᖅᑭᑎᑕᐅᓚᐅᕐᒪᑦ ᐅᓂᒃᑳᕐᒥᑦ ᐊᕐᕌᓂᒃ. ᓄᑖᓂᒃ  

ᓴᖅᑭᑦᑎᓯᒪᕕᓰ ᑖᒃᑯᐊ ᐱᓕᕆᕕᖏᑦ 

ᒐᕙᒪᒃᑯᓪᓗᓐᓃᑦ ᑎᒥᖏᑦ ᑯᐊᐳᕋᐃᓴᒃᑯᓪᓗᓐᓃᑦ 

ᓴᐳᔾᔭᐅᓯᒪᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᓛᒪᓐ ᑭᐅᑎᓐᓂᐊᕋᒃᑯ 

ᑕᒪᑐᒧᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᖃᐃᒻᒪ ᑖᒃᑯᐊ ᐊᑭᓕᖅᑐᐃᓂᖅ ᑳᓐᑐᕌᑦ 

ᐱᔾᔪᑎᒋᓪᓗᒋᑦ ᐃᓱᒫᓗᑎᖃᐃᓐᓇᓲᖑᒐᑦᑕ 

ᖃᓄᐃᑦᑑᓂᖏᑦ ᑕᒪᒃᑯᐊ ᑳᓐᑐᕌᑦ. ᐱᓯᒪᓐᖏᑦᑐᒍᑦ 

ᓇᓪᓕᐊᓐᓂ ᐅᕝᕙᓗᓐᓃᑦ ᑳᓐᑐᕌᒐᓱᐊᕐᓂᕐᒥᑦ. 

ᑖᒃᑯᐊ ᐱᔭᕆᐊᑐᔪᕈᓗᒻᒪᑕ.  

 

ᑖᒃᑯᐊ ᒪᓕᖃᑦᑕᕐᖓᑕ ᑐᓐᖓᕕᐅᔪᓂᑦ 

ᐊᑭᒋᖔᓐᖏᑕᖏᓐᓂᑦ ᑳᓐᑐᕌᓂᑦ ᐱᓕᕆᐊᖃᖅᑐᑕ 

ᐃᓪᓗᓕᐅᖅᑐᓂᑦ, ᑖᒃᑯᐊ ᐃᓪᓗᓕᐅᖅᑐᑦ 

ᑲᑐᔾᔨᖃᑎᒌᖏᑦ ᑳᓐᑐᕌᖃᖅᑐᐃᑦ 

ᑲᑎᒪᖃᑎᒋᖃᑦᑕᖅᑕᕗᑦ ᑐᑭᓯᐅᒪᓂᖅᓴᐅᒍᒪᓪᓗᒋᑦ 

ᖃᓄᖅ ᐊᑭᖃᖅᑎᑦᑎᖃᑦᑕᕐᓂᖏᑦ.  

 

ᑖᒃᑯᐊ ᐅᖃᓕᒪᖃᑎᒋᖃᑦᑕᖅᑕᕗᑦ 

ᓂᐅᕐᕈᑎᖃᖃᑦᑕᖅᑐᑦ ᐃᒪᓐᓇ 

ᑐᑭᓯᐅᒪᓕᖅᓴᐅᓕᕈᒪᓪᓗᑕ ᖃᓄᖅ ᑕᒪᒃᑯᐊ ᐊᑭᐅᔪᑦ 

ᐊᑭᑦᑐᖅᐸᓪᓕᐊᖃᑦᑕᕐᓂᖏᓐᓂᒃ ᑖᒃᑯᑎᒎᓇ 

ᑳᓐᑐᕌᒃᑎᒍ ᐃᓚᖏᑦ ᑳᓐᑐᕌᒃᓂᒃ 

ᐱᒐᓱᐊᕈᓐᓇᐃᓪᓕᖃᑦᑕᕐᒪᑕ ᑕᒪᒃᑯᐊ ᐊᑭᖏᑦ 

ᐱᔾᔪᑎᒋᓪᓗᒋᑦ.  

 

ᐃᒻᒪᖃ ᐃᓱᒫᓗᑎᖃᖅᑎᓪᓗᑕ ᑕᒪᒃᑯᓂᖓ ᐊᑭᓂᒃ 

ᐋᖅᑭᑦᓱᖅᑕᐅᖃᑦᑕᖅᑐᓂᒃ ᐃᒪᓐᓇ ᐊᑐᐊᒐᑦᓴᖃᕋᑦᑕ 

ᑳᓐᑐᕌᒃᑎᑦᓯᓂᒃᑯᑦ ᑕᒪᒃᑯᐊ ᐃᓱᒪᒋᒋᐊᖃᕋᑦᑎᒍ  

ᑕᒪᒃᑯᐊᓕᒫᑦ ᐃᓱᒫᓗᑎᖃᕋᑦᑕ ᑕᐃᒃᑯᓂᖓᖃᐃ  

ᐊᑭᑦᑐᕋᐅᑎᖃᕈᓐᓇᖅᑐᓂᒃ ᐱᓯᒪᓐᖏᓐᓇᑦᑕ 

ᑕᒪᒃᑯᐊ ᐊᑭᖏᑦ ᐊᒃᑐᖅᑕᐅᓯᒪᑐᐃᓐᓇᕆᐊᓖᑦ 

ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2009-2010-ᖑᑎᓪᓗᒍ ᐱᓕᕆᔨᓯ ᑐᓂᓯᓚᐅᕐᒪᑕ 

$750,000-ᓂᒃ ᑳᓐᑐᓛᓐᓂᒃ ᑲᒻᐸᓂᐅᔪᒥᒃ Ant and 

Bee-ᒥᒃ $250,000.00-ᖑᒻᒪᑕ ᐊᐅᓚᑦᓯᔨᓄᑦ ᐊᒻᒪ 

$150,000.00 ᑖᒃᑯᓄᖓ ᐃᓐᓇᑐᖃᐃᑦ 

ᐃᑲᔪᖅᑕᐅᕕᖏᓐᓄᑦ ᖃᓄᕐᓕ ᐱᓕᕆᕕᓖᑦ 

ᐱᓚᐅᖅᐸᑦ ᑮᓇᐅᔭᐃᕈᑕᐅᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒪᕐᕈᒃᑲᓐᓃᒃ ᖃᐅᔨᒪᔨᑖᒃ 

ᑳᓐᑐᕌᒃᑲᓐᓂᕆᐊᖃᓚᐅᖅᑕᕗᑦ ᓄᑖᒧᑦ ᑲᓲᒪᔾᔪᑎᓄᑦ 

ᖃᕋᓴᐅᔭᓕᕆᓂᒃᑯᑦ ᐱᓕᕆᐊᕆᔭᑦᑎᓐᓄᑦ ᐊᒻᒪᓗ 

ᐃᓚᖓᒍᑦ ᐱᓕᕆᖃᑎᒋᓪᓗᒋᑦ ᐃᓚᖏᓐᓂ 

ᐊᑐᓕᖅᑎᑦᓯᕙᓪᓕᐊᓂᕐᒥᒃ ᓄᑖᒥᒃ 

ᑕᐅᖅᓰᖃᑦᑕᐅᑎᓂᖅ 2010, 

ᐋᖅᑭᒋᐊᖅᑕᐅᒍᑕᐅᓪᓗᓂ ᐃᓚᖓᒍᑦ ᐊᒻᒪᓗ 

ᐊᑐᖃᑦᑕᑦᑕᑦᑎᓐᓂᒃ ᐊᐅᓚᑦᓯᒍᑎᒋᕙᑦᑕᑎᓐᓄᑦ 

ᐊᒻᒪᓗᑦᑕᐅᖅ ᐃᑲᔪᕈᑎᒋᓪᓗᒋᓪᓗ ᐊᓯᖏᓐᓂᒃ 

ᐱᓕᕆᕝᕕᐅᔪᓂᒃ ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ.  

 

ᓇᖕᒥᓂᖅ ᐊᔾᔨᒌᓐᖏᑦᑐᓂᒃ 

ᖃᕋᓴᐅᔭᓕᕆᓂᕐᒨᖓᔪᓂᒃ, ᐃᒪᓐᓇ ᑭᓯᐊᓂ 

ᐅᖃᕈᓐᓇᕋᒪ ᑕᒪᒃᑯᐊ ᑳᓐᑐᓛᖅᑲᖅᑐᑦ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒃᓱᕈᕋᓗᐊᖅᑐᒍᑦ 

ᑕᐃᒃᑯᐊᓗ ᓴᖅᑭᖅᑎᑦᓯᖃᑦᑕᖁᓪᓗᒋᑦ 

ᓴᖅᑭᒋᐊᖃᕐᕕᖏᓐᓂ ᐱᕕᒃᓴᖏᑦ 

ᐋᖅᑭᒃᓱᖅᓯᒪᒻᒪᕆᖃᑦᑕᕐᒪᑕ ᐃᒪᓐᓇ  

ᐱᔭᕆᐊᑐᓗᐊᓐᖏᓐᓂᖏ, ᑖᒃᑯᐊ ᐃᑲᔪᖅᑕᐅᕖᑦ 

ᖃᕋᓴᐅᔭᓕᕆᔨᓄᑦ ᐃᑲᔪᖅᑕᐅᔪᒪᔪᑦ ᐊᒥᓲᖃᑦᑕᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2009-2010-ᖑᑎᓪᓗᒍ ᐱᓕᕆᕕᓯ 

ᑐᓂᓯᓚᐅᖅᓯᒪᒻᒪᑕ $638,600-ᓂᒃ ᐊᑕᐅᓯᕐᒧᑦ  

ᑳᓐᑐᕌᒃᑕᐅᓂᐊᖅᑐᒧᑦ ᐋᕐᓗᒃ ᖃᐅᔨᒪᔨᑕᐅᔪᓂᒃ 

ᑖᒃᑯᓂᖓ ᐋᖅᑭᒃᓱᐃᓂᐊᖅᑎᓪᓗᒋᑦ 

ᑲᑎᑕᐅᓂᖏᓐᓄᑦ ᓄᓇᓕᓐᓂ ᐋᖅᑭᐅᒪᔾᔪᑎᒃᓴᓂ, 

ᓱᒻᒪᑦ ᑖᓐᓇ ᑳᓐᑐᕌᒃ ᐊᑕᐅᓯᕐᒨᖅᑕᐅᓚᐅᖅᑲ ᐊᒻᒪᓗ 

ᖃᓄᐃᓕᖓᕙ ᑕᒪᒃᑯᐊ ᒫᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᓛᒪᓐ ᑭᐅᖁᓂᐊᕋᒃᑯ 

ᑕᒪᑐᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ICSP-ᑯᑦ ᐱᔭᕆᐊᖃᖅᑎᑕᐅᒻᒪᑦ 

ᒑᓯᑖᕈᑕᐅᖃᑦᑕᖅᑐᒃᑯᑦ ᑖᒃᓯᔭᕈᑕᐅᔪᒃᑯᑦ 

ᑲᒪᒋᔭᐅᒻᒪᑦ, ᑕᕝᕗᓐᖓᖓᑎᑕᐅᔪᑦ ᓄᓇᕗᒻᒥ 

ᒪᐃᔭᐃᑦ ᑲᑎᒪᔨᖏᓐᓄᑦ, ᑲᑎᒪᔨᕋᓛᖁᑎᕗᑦ 

ᐋᖅᑮᖃᑦᑕᖅᑐᑦ ᐃᓱᒪᓕᐅᕈᑕᐅᒋᐊᓕᓐᓂᒃ 

ᕼᐊᒻᓚᑦᑯᓐᓂ ᓯᕗᓪᓕᖅᐸᐅᔭᕆᐊᖃᖅᑎᑕᐅᔪᓂ 

ᐱᓕᕆᐊᒃᓴᓂ ᐊᔾᔨᒌᓐᖏᑦᑐᓂ 

ᒑᓯᑖᕈᑕᐅᖃᑦᑕᖅᑐᓄᑦ ᑖᒃᓯᔭᕈᑕᐅᔪᓂᒃ. 

 

ᐱᔭᕆᐊᖃᖅᑎᑕᐅᓚᐅᕐᒪᑦ ᒑᓯᑖᕈᑕᐅᖃᑦᑕᖅᑐᓄᑦ 

ᑖᒃᓰᔭᕈᑕᐅᔪᓄᑦ ᐱᕕᒃᓴᖃᓗᐊᓚᐅᓐᖏᓂᑦᑎᓐᓄᑦ 

ᐱᓇᓱᐊᕆᐊᓕᑦᑎᓐᓂᒃ ᑎᓕᔭᐅᔾᔪᑎᒋᓚᐅᖅᑕᑎᓐᓄᑦ 

ᐊᖏᔪᒻᒪᕆᐊᓗᒻᒧᑦ ᐊᒻᒪᓗ 

ᐃᖅᑲᓇᐃᔭᖃᑎᖃᕆᐊᖃᓚᐅᕋᑦᑕ ᖃᐅᔨᒪᔨᑕᕐᓂᖅ 

ᑲᔪᓯᑦᓯᐊᑎᑦᓯᒍᓐᓇᖁᓪᓗᑕ 

ᑎᓕᔭᐅᔾᔪᑎᒋᓚᐅᖅᑕᑎᓐᓂᒃ 

ᐱᕕᒃᓴᖃᒡᒐᐃᓇᖅᑎᑕᐅᓪᓗᑕ. ᑖᒃᑯᐊ 

ᖃᐅᔨᒪᔨᑕᐅᔪᑦ ᓇᓗᓇᐃᖅᓯᒪᔭᑦᑎᒍᑦ 

ᖃᐅᔨᒪᓂᖃᑦᓯᐊᕐᒪᑕ ᓱᖏᐅᑎᓯᒪᑦᓯᐊᖅᑐᑎᓪᓗ 

ᑕᒪᒃᑯᓂᖓ ᐱᓕᕆᐊᖃᕐᓂᕐᒥᒃ 



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᕆᐊᖃᓚᐅᖅᑕᑎᓐᓂᒃ ᐊᒻᒪᓗ ᓄᓇᓕᓐᓂᒃ 

ᐱᓕᕆᕝᕕᐅᔭᕆᐊᓕᓐᓂ ᑕᐃᒫᒃ, 

ᐋᖅᑭᑦᓯᔭᕆᐊᖃᓚᐅᖅᑐᒍᑦ 

ᐃᑲᔪᖅᑕᐅᔭᕆᐊᖃᓚᐅᕐᓂᑎᓐᓄᑦ 

ᑲᒪᒍᓐᓇᓂᐊᖅᑐᓂᒃ ᑖᒃᑯᓂᖓ ᑲᒻᐸᓂᐅᔪᓂᒃ 

ᑎᓕᔭᐅᔾᔪᑎᒋᓚᐅᖅᑕᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᑦᑎᑲᓪᓚᓐᓂᒃ 

ᐊᐱᖅᑯᑎᔅᓴᖃᕋᒪ. ᐃᒃᓯᕙᐅᑖᖅ, ᑕᒪᒃᑯᐊ ᓯᓚᑖᓃ 

ᖃᐅᔨᒪᔨᑕᐅᔪᑦ ᖃᐅᔨᓴᖅᑐᖃᕐᓂᐊᓕᕌᖓᑦ 

ᐃᖅᑲᓇᐃᔭᖅᑎᑖᖃᑦᑕᕐᖓᑕ ᑳᓐᑐᕌᑎᑦᑎᖃᑦᑕᕐᖓᑕ 

ᖃᐅᔨᒪᔨᑕᐅᔪᓂᑦ ᓲᕐᓗ C247 ᓲᕐᓗ ᓄᓇᕗᒻᒥ 

ᐃᒪᓕᕆᓂᕐᒧᑦ ᓚᐃᓴᑖᖅᑎᑦᑎᓂᖅ ᐊᒻᒪᓗ ᑕᐃᒃᑯᐊ 

ᐱᖁᑎᕐᔪᐊᓄᑦ ᐅᓂᒃᑳᖃᑦᑕᕆᐊᖃᕐᓂᒃ ᓈᓴᐅᑎᖓ 

C1637 ᐱᖃᑖᓗ C1492, ᑖᒃᑯᐊ ᖃᑦᑎᕆᔨᒃᑯᑦ 

ᐸᕐᓇᐅᑎᖏᓐᓂ ᐋᖅᑭᓱᐃᔪᑦ.  

 

ᐊᐱᖅᑯᑎᒐᐅᓇ: ᓱᒻᒪᑦ ᓯᓚᑖᓃᖔᖅᑐᓂᑦ 

ᖃᐅᔨᒪᔨᑖᕐᓂᖏᑦ ᐱᓕᕆᑎᑦᑎᖃᑦᑕᖅᑭᑕ ᑕᒫᓂ 

ᓄᓇᕗᒻᒥ ᖃᐅᔨᒪᔪᖃᖅᑎᓪᓗᒍ ᑕᐃᒫᒃ 

ᐱᓕᕆᒍᓐᓇᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕋᓱᒃᑲᒪ 

ᓇᓪᓕᐊᖑᒻᒪᖔᑕ. ᓇᓪᓕᐊᓂᓪᓚᕆᒃ 

ᐅᖃᐅᓯᖃᕐᒪᖔᖅ.  

 

ᐃᒃᓯᕙᐅᑖᖅ, ᐃᓱᒪᔪᖓ. . . (ᑐᓴᖅᓴᐅᓐᖏᑦᑐᖅ) . . 

. ᑖᒃᑯᐊ ᑐᓂᓯᖁᔨᓂᖅ ᑐᒃᓯᕋᐅᑎᓂᑦ. ᑖᒃᑯᐊ 

ᓴᖅᑭᑎᑕᐅᓚᐅᖅᑐᑦ ᑐᓂᓯᖁᔨᔾᔪᑏᑦ. ᑖᒃᑯᐊ 

ᑳᓐᑐᕌᑎᑦᑎᔾᔪᑎᑎᒍᑦ ᐊᑐᖅᑕᐅᓚᐅᖅᑐᖅ. 1497-ᒥᑦ 

ᐅᖃᖅᑲᐅᕚ, ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑐᒃᓯᕋᐅᑎᓂᑦ ᑐᓂᓯᖁᔨᓂᑦ 

ᑳᓐᑐᕌᓂᐊᖅᑐᓂᑦ, ᑕᒪᓐᓇ 

ᐊᑲᐅᓐᖏᓕᐅᕈᑎᒋᓐᖏᑕᕋ. ᓱᒻᒪᑦ ᑖᒃᑯᐊ 

ᑐᒃᓯᕋᐅᑎᓂᑦ ᑐᓂᓯᖁᔨᓂᖅ, ᓱᒻᒪᑦ 

ᓯᓚᑖᓃᓐᖔᖅᑐᓂᑦ ᖃᐅᔨᒪᔨᑕᕐᓂᑦ 

ᐃᖅᑲᓇᐃᔭᖅᑎᑖᖃᑦᑕᖅᐱᓰ? ᖃᐅᔨᒪᑦᑎᐊᖅᑐᓂᑦ 

ᓄᓇᕗᒻᒥ ᐱᑕᖃᕋᓗᐊᕐᒪᑦ. ᑕᒪᓐᓇ ᑕᒡᒐ 

ᖃᐅᔨᒍᒪᔭᕋ.  

 

ᑖᓐᓇ ᑳᓐᑐᕌ ᓈᓴᐅᑎᖓ 

ᐅᖃᐅᓯᕆᒃᑲᓐᓂᕐᓂᐊᖅᐸᕋ, C247 ᐱᔾᔪᑎᖃᖅᑐᖅ 

ᐃᒪᓕᕆᓂᕐᒧᑦ ᓚᐃᓴᑖᖅᑎᑦᑎᓂᖅ, C1637, ᑖᒃᑯᐊ 

ᐅᓂᒃᑳᖃᑦᑕᕐᖓᑦ ᐱᖁᑎᕐᔪᐊᓄᑦ 

ᐅᓂᒃᑳᕈᑎᖃᖃᑦᑕᕆᐊᖃᕐᓂᕐᒧᑦ ᐱᔾᔪᑎᓖᑦ. ᓱᒻᒪᑦ 

ᓯᓚᑖᓃᓐᖔᖅᑐᓂᑦ ᖃᐅᔨᒪᔨᑕᕐᓂᑦ 

ᐃᖅᑲᓇᐃᔭᖅᑎᖃᖃᑦᑕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑖᒃᑯᐊ ᑳᓐᑐᕌᑎᑦᑎᓂᒃᑯᑦ 

ᐱᔭᐅᓚᐅᖅᑐᑦ ᒪᑐᐃᖓᑦᑎᐊᖅᓱᓂᓗ. ᖁᔭᓐᓇᒦᒃ. 

247, ᓄᓇᕗᒻᒥ ᑎᑎᖅᑕᐅᓯᒪᔪᖅ ᑲᒻᐸᓂᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᖃᐅᔨᒪᔨᑕᖃᖅᑳᑦ ᓄᓇᕗᒻᒥᐅᑕᕐᓂᑦ 

ᐃᒻᒪᖃ ᓯᓚᑖᓃᑦᑐᑦ ᓄᓇᕗᒻᒥ? ᑕᐃᒪᐃᑉᐸᑦ 

ᐊᑲᐅᓐᖏᓕᐅᕈᑎᒋᔾᔮᖏᑕᕋ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᔅᓯ ᑖᒃᑯᐊ ᕿᓂᕋᒃᑭᑦ.  

 



ᓇᒡᒐᔾᔭᐅ, ᔫᓂ 6, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

840 

ᐊᐱᕆᓂᐊᕋᒃᑯ ᒥᔅ ᓛᒪᓐ ᑭᐅᖁᓗᒍ ᑖᔅᓱᒥᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᐃᒃᓯᕙᐅᑕᖅ, ᑐᑭᓯᑦᓯᐊᕈᒪ 

ᐊᐱᖅᑯᑎᖓᓂ ᖃᑦᓯᑲᓪᓚᐅᕙ ᑲᒻᐸᓂᐅᔪᑦ 

ᓯᓚᑖᓃᑦᑐᑦ ᓄᓇᕗᒻᒥ ᑎᑎᑕᐅᓯᒪᔪᐃᑦ? 

ᐃᒻᒪᖄᓘᓐᓃᑦ ᔫᑳᒻᒥᓘᓐᓃᑦ ᐊᓯᖏᓐᓂᒡᓘᓐᓃᑦ 

ᓄᓇᕗᒻᒥ. ᓲᕐᓗ ᑕᐃᒃᑯᐊ engineering 

ᖃᐅᔨᒪᔨᑕᐅᒋᐊᓖᑦ ᑖᒃᑯᐊ ᑲᓇᑕᓕᒫᒥ 

ᐱᓕᕆᑎᑕᐅᖃᑦᑕᖅᑐᑦ ᑕᒪᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒫᖅ ᐊᑲᐅᓐᖏᓕᐅᕈᑎᖃᓚᐅᕐᒥᒐᑦᑕ 

ᑕᐃᒫᑦᓴᐃᓐᓇ ᓲᕐᓗ ᓄᓇᓕᓐᓂᑦ ᐃᒪᓕᕆᓂᕐᒧᑦ 

ᐊᐅᓚᑦᓯᓂᕐᒧᓪᓗ 2009-2010-ᖑᑎᒡᓗᒍ ᑖᓐᓇ 

ᐱᓕᕆᕕᓯ ᑐᓂᓯᓯᓚᐅᖅᓯᒪᒻᒪᑦ $178,740.00 

ᑳᓐᑐᓛᑦᑎᑦᓯᓗᑎᒃ ᑲᒻᐸᓂᒥᑦ ᑖᒃᑯᓂᖓ 

ᐊᑦᑕᕐᕕᔅᓴᒥᑦ ᐃᓛᒃ ᐃᒪᕐᓗᓐᓂᑦ ᐃᒋᑦᓯᕕᒃᓴᒥᑦ 

ᖃᐅᔨᓴᕐᓂᐊᖅᑐᓂᑦ. ᑖᒃᑯᐊ ᐃᓚᖏᑦ 

ᒪᓕᒐᓕᐅᖅᑏᑦ ᓴᖅᑭᑎᑦᑎᕙ ᐃᓛᒃ ᓄᓇᓕᒻᒥᖃᐃ 

ᐅᖃᖅᓯᒪᒻᒪᑕ ᐃᒪᖅ ᐱᐅᓗᐊᓐᖏᓐᓂᖓᓂ. ᑕᒪᓐᓇ 

ᖃᔨᐅᓴᖅᑕᐅᓂᖓ ᐃᒪᖅ ᖃᓄᐃᓚᐅᖅᑲᑦ ᐊᒻᒪᓗ 

ᓴᖅᑭᑦᓯᒍᓐᓇᖅᐲᑦ ᑕᒡᕗᖓ ᒪᓕᒐᓕᐅᕐᕕᒻᒧᑦ 

ᖃᐅᔨᔭᐅᓚᐅᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑎᓖᓐ  

ᐅᓂᒃᑳᖅᑎᒍᓐᓇᕈᒃᑯ ᑖᑦᓱᒥᖓ. ᐊᐱᖅᑯᑕᐅᔪᒥᑦ 

ᑳᓐᑐᓛᒻᒥᒡᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᒡᓗᒍ ᐊᐱᖅᑯᑎᖓ ᑖᓐᓇ ᑳᓐᑐᓛᑦ ᑖᒃᑯᐊ ᐃᒪᖅ 

ᑯᕕᖅᑕᕕᒃᓴᒥᑦ ᖃᐅᔨᓴᖅᑕᐅᓚᐅᖅᑐᖅ 

ᑲᖏᖅᖠᓂᕐᒥᑦ.  

 

ᑲᖏᖅᖠᓂᖅ ᐱᕈᖅᐸᓪᓕᐊᔪᐹᓘᓕᕐᓂᕋᒥ 

ᓄᓇᓕᑎᒍᑦ, ᓄᑖᓂᑦ ᐃᒡᓗᓕᐅᕐᕕᐅᒻᒪᕆᒃᓱᑎᒃ 

ᑕᐃᒪᐃᒻᒪ ᑕᒪᒃᑯᐊ ᐃᒪᕐᓄᑦ ᐃᖏᑦᓯᕖᑦ 

ᖃᐅᔨᓴᖅᑕᐅᒋᐊᖃᓕᓚᐅᕐᒪᑦ. ᑕᐃᒪᐃᒻᒪᑦ 

ᖃᐅᔨᒪᔨᑕᕐᓂᑦ ᐃᖅᑲᓇᐃᔭᖅᑎᑖᕆᐊᖃᓚᐅᖅᑐᒍᑦ 

ᑕᒪᓐᓇ ᑕᑭᓪᓕᒋᐊᖅᑕᐅᖁᓪᓗᒍ ᓱᒡᓗᓕᖃᕐᕕᒃ 

ᐃᒪᕐᓄᑦ ᓈᒻᒪᓚᐅᕈᓐᓃᕐᒪᑦ ᐊᒥᒐᖅᓯᒡᓗᒃ ᑕᒪᒃᑯᐊ 

ᐱᓕᕆᐊᖑᔪᑦ ᐊᒥᓱᕈᖅᐸᓪᓕᐊᑎᒡᓗᒋᑦ ᐃᒡᓗᐃᓪᓗ 

ᓴᓇᔭᐅᕙᒡᓕᐊᓕᖅᑎᒡᓗᒋᑦ.  

 

ᑕᒡᕙᓂᓕ ᑕᐃᑲᓂ ᒪᒥᓴᕐᕕᐅᓚᐅᖅᑐᖅ ᐃᒡᓗᐃᓪᓗ 

ᖃᑦᓯᑲᓪᓚᐃᑦ ᓱᓕ ᒫᓐᓇ ᓴᓇᔭᐅᔪᑦ ᑕᐃᒫᒃ 

ᐊᔪᕈᓐᓃᑦᓯᐊᖁᓪᓗᒋᑦ ᑕᒪᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2009-2010-ᒥᓗ NTCL-ᑯᑦ ᑖᒃᑯᐊ 17-ᒥᓕᐊ 

ᑳᓐᑐᓛᑦᑖᓚᐅᕐᒪᑕ ᐊᐃᐳᓗ 2000-ᖑᓕᖅᑎᒡᓗᒍ 

ᓄᓇᕗᑦ ᒐᕙᒪᒃᑯᖏᑦ ᐃᖅᑲᖅᑐᐃᕕᒻᒨᖁᔨᓚᐅᕐᒪᑕ 

NTCL-ᑯᓐᓂᑦ $7.5-ᒥᓕᐊᓐᓂᒃ ᐊᑭᓖᓚᐅᖅᓯᒪᒻᒪᑕ 

ᒐᕙᒪᒃᑯᑦ ᑕᒪᒃᑯᐊ ᒑᓯ ᐱᐅᓐᖏᑦᑐᐊᓘᓂᖓᓄᑦ 

ᑕᐃᒪᓐᓇ ᑖᒃᑯᐊ ᐅᖃᐅᓯᕆᓗᐊᕌᓗᓐᖏᓪᓗᒍ ᖃᖓ 

ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᓂᐊᖅᐸᑦ ᑖᒃᓱᒥᖓ 

ᐃᖢᐃᓘᕈᑎᒋᓚᐅᖅᓯᒪᔭᒥᓂᒃ ᒑᓯᒥᑦ ᑕᒪᓐᓇ 

NTCL-ᑯᓐᓄᑦ  

ᐅᖃᐅᓯᕆᔭᐅᕌᓂᓚᐅᖅᐸ 

ᐃᖅᑲᖅᑐᐃᕕᒃᑰᕈᑕᐅᑎᒡᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑭᐅᓚᐅᓐᖏᓐᓂᕋᓂ 

ᑕᒪᓐᓇ ᐃᒃᓯᕙᐅᑕᖅ ᒪᒥᐊᒍᒪᔪᖓ ᒥᔅᑕ ᓂᓐᖓᕐᒧᑦ 

ᑖᒃᑯᐊ Dillon Consultant-ᑯᑦ 

ᓄᓇᕗᒻᒥᐅᑕᐅᓂᕋᕐᓂᖅᖢᒋᑦ ᒪᒥᐊᓇᖅ 

ᑕᒻᒪᖅᑲᐅᒐᒪ ᑖᓐᓇ ᐅᖃᐅᓯᕆᖅᑲᐅᔭᕋ ᓴᐱᖅᐸᕋ.  

 

ᐃᒃᓯᕙᐅᑖᖅ, ᑖᓐᓇ ᑭᐅᓂᐊᕐᓗᒍ ᒥᔅ ᐅᒡᔪᖅ 

ᐊᐱᖅᑯᑎᒋᔭᖓ ᐊᐃᑦᑖᖑᒐᓗᐊᖅᐳᖅ ᑖᓐᓇ 

ᑭᐅᒍᓐᓇᖏᓐᓇᒃᑯ ᐃᓛᒃ ᐃᖅᑲᓇᐃᔭᕐᕕᕗᑦ ᑖᒃᑯᐊ 

ᐱᓕᕆᐊᖃᓐᖏᒻᒪᑕ ᑖᑦᓱᒥᖓ 

ᑭᐅᔭᐅᓂᖅᓴᐅᒍᓐᓇᕋᔭᖅᑐᔅᓴᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᓄᓪᓗ ᑕᐃᒪᓐᓇ 

ᐱᓕᕆᐊᖃᕐᒪᑕ, ᐃᒃᓯᕙᐅᑖᖅ, ᐊᒻᒪᓗ 

ᓈᒻᒪᓴᑉᐸᑦᑕᐅᖅ ᖃᖓᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑭᐅᒍᓐᓇᖅᑐᖅ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒃᑐᕐᓂᐊᖅᐸᕋ ᑕᐃᒪᓐᓇ 

ᐅᑕᖅᑭᔭᐅᑦᑎᐊᓂᐊᖅᐳᖓ. ᑖᓐᓇᓕ 

ᒑᓯᑦᑎᐊᕙᐅᓐᖏᑦᑐᖅ ᑕᒪᓐᓇ ᐊᑯᓂᐊᓗᒃ 

ᐱᔭᕆᐊᕆᔭᐅᓯᒪᓕᕐᒪᑦ. ᑖᒃᑯᐊ 

ᐃᖅᑲᖅᑐᐃᕕᒻᒨᕈᔾᔭᐅᓯᒪᔪᑦ ᐃᓯᖅᑕᑲᑕᖅᖢᑎᒃ 

ᐱᒻᒪᑕ. ᕕᕗᐊᕆᒥ ᓄᓇᕗᑦ ᒐᕙᒪᒃᑯᖏᑦ 

ᑎᓕᔭᐅᓚᐅᖅᓯᒪᒻᒪᑕ ᑎᑎᖅᑲᓂᑦ 

ᓴᖅᑭᑎᑦᑎᖁᔭᐅᓚᐅᓪᓗᑎᑦ. ᑕᒪᕐᒥᒃ 

ᕿᒥᕐᕈᓯᒪᓕᖅᖢᑎᒃ ᑖᒃᑯᓂᖓ ᑎᑎᖅᑲᓂᑦ 

ᐱᒍᒪᔭᐅᓚᐅᖅᑐᓂᑦ ᐊᒻᒪᓗ ᖃᖓᑐᐃᓐᓇᒃᑯᑦ ᑖᓐᓇ 

ᐃᖅᑲᖅᑐᐃᔨ ᐃᖅᑲᑐᖅᑕᐅᔪᑎᒋᔭᐅᓂᐊᕐᓂᖓᓄᑦ 

ᐋᖅᑭᓯᓂᐊᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2009-2010-ᒥ, $98,000-ᓂᑦ 

ᑳᓐᑐᕌᑎᑦᑎᓚᐅᖅᓯᒪᒐᔅᓯ ᑕᐃᑲᓂ ᐅᒥᐊᕐᔪᐊᒃᑯᑦ 

ᒥᐊᕆᐳᐊᑦ-ᑯᑦ ᐱᔾᔪᑎᒋᓪᓗᒍ. 

ᖃᐅᔨᓴᖁᔨᓚᐅᖅᓯᒪᒐᔅᓯ 219-ᒥ. ᐅᓂᒃᑳᑦ ᑖᒃᑯᐊ 

ᓴᖅᑭᑎᓚᐅᖅᓯᒪᒐᔅᓯᐅᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ, 

ᔫᓂ 2, 2010-ᖑᓕᖅᑎᓪᓗᒍ. 

ᑐᓴᖅᑎᑕᐅᔪᓐᓇᖅᐱᑖ ᒫᓐᓇ 

ᖃᓄᐃᓕᐅᕐᓂᐊᕐᒪᖔᔅᓯᐅᒃ ᐅᒥᐊᕐᔪᐊᑰᑎᑦᑎᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ 

ᑲᑎᒪᔨᐅᖃᑎᒐ ᑭᐅᑦᓯᐊᖅᑲᐅᒻᒪᑦ. ᑕᐃᒪ 

ᑳᓐᑐᕌᑎᑦᑎᓯᒪᔪᒍᑦ, ᐃᒃᓯᕙᐅᑖᖅ, 

ᐅᒥᐊᕐᔪᐊᒃᑰᕈᑕᐅᓂᐊᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2009-2010-ᒥ $150,000-ᓂᑦ ᐊᔮᔮᒃᑯᓐᓄᑦ 

ᐃᖅᑲᓇᐃᔭᖅᑎᑦᑎᓚᐅᖅᓯᒪᒐᔅᓯ ᑳᓐᑐᕌᒥᒃ, C-814, 

ᒫᓐᓇᓵᖑᓚᐅᖅᑐᒥ ᒐᕙᒪᒃᑯᑦ ᑕᐃᒫᒃ ᑳᓐᑐᕌᒐᔅᓴᓂᑦ 

ᖃᕆᑕᐅᔭᒃᑰᖅᑎᑦᑎᖃᑦᑕᓕᕋᔅᓯ. ᑕᐃᒪᖃᐃ ᑖᒃᑯᐊ 

ᐅᐃᕆᓴᐅᑎᑦ ᑳᓐᑐᕌᒍᓐᓇᕋᔭᖅᑐᑦ 

ᐱᕙᓪᓕᐊᔪᑎᒎᓐᖏᓂᖅᓴᐅᖃᑦᑕᕐᓂᐊᓕᖅᐹᑦ 

ᑮᓇᐅᔭᓂᑦ ᐊᑐᓐᖏᓂᖅᓴᐅᖁᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑭᒡᓕᖃᖅᑎᑦᑎᒐᓱᐊᓐᖏᒃᑲᓗᐊᖅᑐᒍᑦ 

ᑖᒃᑯᓂᖓ ᑳᓐᑐᕌᖑᒐᒪᓇᔭᖅᑐᓂᑦ ᑕᖅᑳᓂ. ᑕᐃᒪ 

ᖃᕆᑕᐅᔭᒃᑯᑦ ᑕᐃᒪᓐᓇ ᑐᓴᐅᒪᓂᖅᓴᐅᖃᑦᑕᕋᑦᑕ 

ᑕᖅᑳᓂᒥᐅᓂᑦ ᑕᐃᒪᓐᓇᓗ ᑳᓐᑐᕌᒍᒪᔪᓂᑦ 

ᐱᓕᕆᑎᑦᑎᒍᓐᓇᓂᖅᓴᐅᓪᓗᑕ.  

ᐱᕙᓪᓕᐊᔪᑎᒍᑦ ᑕᐃᒪᓐᓇ 

ᓴᖅᑭᑎᑦᑎᒐᓱᖃᑦᑕᓂᐊᖅᑐᒍᑦ ᑳᓐᑐᕌᒐᔅᓴᓂᑦ 

ᐱᓕᕆᐊᕆᔭᐅᒍᓐᓇᕋᔭᕐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᑎᑎᕋᖅᓯᒪᒻᒪᑕ ᑳᓐᑐᕌᒐᔅᓴᓂᑦ 

ᐊᑕᐅᓯᐅᓐᖏᑦᑐᒧᑦ. ᑕᐃᒪ ᖃᓄᐃᑦᑐᓂᑦ 

ᐅᖃᐅᓯᕐᓂᑦ ᐊᑐᖃᑦᑕᖅᐱᓯ ᑳᓐᑐᕌᒍᓐᓇᕋᔭᖅᑐᓂᑦ 

ᑐᒃᓯᕋᐅᑎᖃᓕᕌᖓᔅᓯ ᐱᕙᓪᓕᐊᔪᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᖅᕈᒪᔭᕋ. 

ᑕᐃᒪᓐᓇ ᑳᓐᑐᕌᒐᔅᓴᓂᑦ ᐃᓕᐅᖅᑲᐃᖃᑦᑕᕋᑦᑕ 

ᑕᐃᒪᓐᓇ ᓄᓇᕗᒻᒥᐅᑦ ᐅᖃᐅᓯᖏᑎᒍᑦ ᐅᓪᓗᒥᒧᓪᓗ 

ᑎᑭᓪᓗᒍ. ᑕᒪᕐᒥᓗᑦᑖᖅ ᑖᒃᑯᐊ 

ᖃᓪᓗᓈᑎᑐᑐᐃᓐᓇᐅᖃᑦᑕᖏᑦᑐᖅ ᑭᐅᒑᖓᑕ. 

ᑕᐃᒪ ᐅᐃᕖᑎᑐᑦ ᑭᐅᔪᖃᓚᐅᖅᓯᒪᔫᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕈᒪᒐᒪ ᒥᔅᑕ ᕋᒻᐴᑦ ᐊᐱᖅᑯᑎᒋᖅᑲᐅᔭᖓᓂᑦ 

ᐱᔾᔪᑎᖃᖅᑐᑦ ᑖᒃᑯᐊ ᖃᕆᑕᐅᔭᓕᕆᓂᕐᒧᑦ. 

ᐃᖅᑲᓇᐃᔭᖅᑎᑕᐅᓚᐅᖅᑐᑦ ᑳᓐᑐᕌᑎᑕᐅᓚᐅᖅᑐᑦ.  

 

ᒥᔅ ᓛᒪᓐ ᐅᖃᐅᓯᖃᖅᑲᐅᒻᒪᑦ WAN-LAN-MAN-

ᖑᓂᕋᖅᑕᐅᔪᓂᑦ ᖃᕆᑕᐅᔭᕆᓕᔩᑦ ᑕᒪᒃᑯᐊ 

ᐃᓕᐅᖅᑲᖅᑕᐅᑎᓪᓗᒋᑦ.  

ᑖᒃᑯᐊ  

ᑳᓐᑐᕌᒋᔭᐅᔪᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ WAN-

LAN-MAN-ᖑᓂᕋᖅᑕᐅᔪᖅ ᑕᐃᒪ ᑖᒃᑯᐊ 

ᓇᑉᐸᖅᑕᐅᓯᒪᓕᖅᐹᑦ ᐅᕝᕙᓘᓐᓃᑦ ᐊᐅᓪᓛᓕᖅᐸᑦ? 

ᐊᒻᒪᓗ ᐃᖅᑲᓇᐃᔭᖅᑎᖃᐃᓐᓇᕐᓂᐊᖅᐱᑖ ᑕᒪᒃᑯᐊ 

ᑲᒪᒋᔭᐅᔪᓐᓇᖁᓪᓗᒋᑦ ᖃᕆᑕᐅᔭᐃᑦ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᕆᑕᐅᔭᖃᖅᑐᒍᑦ 

ᑐᑭᓯᒋᐊᕈᑎᒃᓴᐅᓇᔭᖅᑐᓂᒃ ᑕᕝᕙᓂ 

ᐱᓕᕆᖃᑦᑕᖅᑐᓂᒃ ᒫᓐᓇᐅᔪᖅ ᑖᒃᑯᓂᖓ 

ᐋᖅᑭᑦᓱᖅᑕᐅᓚᐅᖅᓯᒪᔪᓂᒃ ᖃᓄᑐᐃᓐᓇᖅ 

ᐃᓕᓐᓂᐊᖅᑎᓐᓂᐊᖅᑕᖅᐳᑦ 

ᐱᓕᕆᐊᖃᓕᕈᓐᓇᖁᓪᓗᒋᑦ ᑖᒃᑯᓂᖓ 

ᖃᕆᑕᐅᔭᒃᑯᑦ ᐃᓕᐅᖅᑲᖅᑕᐅᓵᓚᐅᖅᑐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᒃᑯᐊ ᑳᓐᑐᓛᒐᑦᓴᐃᑦ ᐱᔾᔪᑎᒋᓪᓗᒋᑦ 

ᑖᒃᑯᐊ ᓄᓇᕗᒥᐅᒃ 

ᐱᓕᕆᐊᒃᓴᖅᑖᖅᑎᒍᓐᓇᖁᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ ᑖᒃᑯᐊ 

ᑳᓐᑐᓛᒐᑦᓴᐅᓕᖅᐸᑕ ᐃᓕᓐᓂᐊᖅᑎᑕᐅᖃᑦᑕᖅᐹᑦ 

ᐊᒻᒪᓗ ᑎᓕᐅᖅᑕᐅᖃᑦᑕᖅᐹᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓯᓐᓈᕐᓗᑎᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᖃᕆᑕᐅᔭᓕᕆᔨᒃᑯᓐᓂᒃ 

ᐱᓕᕆᔨᖃᕋᑦᑕ ᒫᓐᓇᐅᔪᖅ ᖃᐅᔨᒪᑦᓯᐊᖅᑐᑎᓪᓗ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᓂᐊᖅᑐᒍᑦ 

ᑖᒃᑯᓂᖓ ᓄᑖᓂᒃ  

ᐃᒪᓐᓇ ᓄᓇᓯᐅᕈᓐᓇᖅᑐᑦ ᐃᓚᖏᑦ ᓱᑲᑦᑐᒥᒃ 

ᓄᓇᓯᐅᕈᓐᓇᕐᓂᕐᒥᒃ ᐃᓕᓐᓂᐊᖅᑎᑕᐅᓲᖑᒻᒪᑕ 

ᑕᐃᒪᓐᓇ ᐃᓕᓐᓂᐊᖅᑎᓐᓂᐊᕋᑦᑎᒍ, 

ᖃᕆᑕᐅᔭᓕᕇᕙᒌᖃᑦᑕᕐᒪᑕ 

ᐱᓕᕆᔨᑖᒃᑲᓐᓂᕈᒪᒍᑦᑕᓗ 

ᐱᓕᕆᔨᑖᒃᑲᓂᕐᓂᐊᖅᑐᒍᑦ.  

 

ᓯᓚᑦᑐᖅᓴᕐᕕᒻᒥ ᑕᒪᒃᑯᐊ ᐱᓕᕆᐊᕆᔭᐅᓂᐊᕐᒪᑕ 

ᐃᓕᓐᓂᐊᒃᑎᑦᓯᓗᑕᓗ WAN-LAN-MAN-

ᖑᓂᕋᖅᑕᐅᔪᑦ ᖃᕆᑕᐅᔭᑦ ᑖᒃᑯᐊ 

ᐊᐅᓪᓛᖅᑎᑕᐅᔪᓐᓇᓕᖁᓪᓗᒋᑦ ᑕᐃᒃᑯᓄᖓ 

ᐃᓕᓐᓂᐊᖅᑎᑕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑕᑦᓱᒥᖓ ᑭᐅᔭᐅᑦᓯᐊᕋᒪ 

ᐃᒪᓐᓇ ᓲᕐᓗ ᐆᑦᑑᑎᖃᑦᓯᐊᖅᑲᐅᒐᕕᑦ ᐃᒪᓐᓇ 

ᖃᐅᔨᒪᑦᓯᐊᖏᑦᑐᕈᓘᓪᓗᖓ ᑕᒪᒃᑯᓂᖓ ᑕᒪᒃᑯᐊ 

ᖃᕆᑕᐅᔭᓕᕆᔨᒃᑯᑦ ᐊᔪᓐᖏᑐᒃᓴᐅᒐᓗᐊᕐᒪᑕ 

ᐋᖅᑭᑦᓱᐃᒍᓐᓇᖅᐸᑦᑕᐅᖅ ᑖᒃᑯᓂᖓ ᖃᕋᓴᐅᔭᓂᒃ?  

 

ᓄᓇᓕᓐᓃᖔᖅᖢᒐ ᑖᒃᑯᐊ ᖃᕆᑕᐅᔭᐃᑦ ᓲᕐᓗ 

ᖃᒥᒃᑳᖓᑕ ᓇᓗᓇᓕᓲᖑᒻᒪᑦ 

ᐅᑕᖅᑭᑐᐃᓐᓇᕆᐊᖃᕋᒪ ᐱᓇᓱᐊᕈᓯᓕᒫᖅ 

ᐅᕝᕙᓘᓐᓃᑦ ᑳᓐᑐᕌᒃᑕᐅᒐᔭᖅᑐᒥᒃ 

ᖃᐃᖅᑯᔨᒐᔭᖅᐱᓯ ᑖᒃᑯᓂᖓ ᐋᖅᑭᑦᓱᐃᒍᓐᓇᖅᐱᑕ 

ᐃᖕᒥᓂᒃ ᓇᖕᒥᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᓐᖏᑦᑐᒍᑦ, 

ᖃᓄᐃᑦᑐᓂᒃ ᐊᔪᓐᖏᒻᒪᖔᑦᑕ 

ᖃᐅᔨᒪᓐᖏᒃᑲᓗᐊᖅᑐᖓ, ᐱᔪᓐᓇᓐᖏᒃᑯᑦᑎᒍ  

ᑖᒃᑯᐊ ᐋᖅᑭᒍᓐᓇᓐᖏᒃᑯᑦᑎᒍ ᑕᐃᒪ 

ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑎᓐᓂᐊᕋᑦᑎᕗᑦ 

ᑕᒪᒃᑯᐊ ᖃᕆᑕᐅᔭᓕᕆᔨᐅᖃᑦᑕᖅᑐᑦ ᑖᒃᑯᓂᖓ 

WAN-LAN-MAN-ᖑᓂᕋᖅᑕᐅᔪᓂᒃ, 

ᐃᓕᓐᓂᐊᖅᑏᓐᓇᖃᑦᑕᖅᑕᕗᑦ 

ᐃᖅᑲᓇᐃᔭᖅᑎᓕᒫᖅᐳᑦ ᓇᓂᑐᐃᓐᓇᖅ 

ᐃᖅᑲᓇᐃᔭᕐᕕᑦᑎᓐᓂ ᑕᐃᒪᓐᓇ.  

 

ᐃᓕᓐᓂᐊᖅᐹᓪᓕᕈᑎᖃᕐᓂᐊᖅᐳᒍᑦ ᑖᒃᑯᓂᖓ 

ᐱᔨᑦᓯᕋᐅᑎᕗᑦ ᑕᐃᒪᓐᓇ 

ᓄᖅᑲᖅᑎᑕᐅᔪᓐᓇᖁᓐᖏᓪᖢᒋᑦ 

ᐊᐅᓪᓛᓕᑲᐅᑎᒋᔪᓐᓇᓕᖃᑦᑕᖁᓪᓗᒋᓪᓗ ᑕᐃᒪᓐᓇ 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇ 

ᐱᓕᕆᖃᑦᑕᕐᓂᐊᖅᑕᕗᑦ ᑕᐃᒪᓐᓇ 

ᐋᖅᑭᑦᓱᖅᑕᐅᒋᐊᖃᕋᔭᕐᓂᖏᓐᓄᓪᓗ 

ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᒃᑯᐊ ᐊᐱᖅᑯᑎᒋᒍᒪᒐᒃᑭᑦ ᑖᒃᑯᐊ 

ᑐᖑᔪᖅᑐᖃᖅᑐᑦ ᒪᑉᐱᒐᖅ 101, ᑳᓐᑐᕌᒃ C 176, 

ᑎᑎᕋᖅᓯᒪᓪᓗᑎᒃ ᑖᒃᑯᐊ ᐅᐊᔮᒃᑰᖅᑐᑦ $554,000-

ᓂᒃ. ᒥᓂᔅᑕ ᐅᓂᒃᑳᕈᓐᓇᖅᐹ ᓱᓇᒧᑦ ᑖᓐᓇ 

ᐊᑐᖅᑕᐅᓚᐅᕐᒪᖔᖅ ᑮᓇᐅᔭᖅ. 

ᓂᐅᕕᕈᓐᓇᓂᐊᖅᐱᑎᒎᑦ ᑕᒪᓐᓇ ᐅᕝᕙᓘᓐᓃᑦ 

ᐊᑐᖅᑐᐊᓂᐊᖅᐱᑎᒍᑦ ᐊᕐᕌᒍᓂᒃ ᐊᒥᐊᓱᐊᓗᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᐃᒪ ᒥᔅ ᓛᒪᓐ ᑖᑦᓱᒥᖓ ᑭᐅᓂᐊᖅᐳᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓛᒪᓐ. 

 

ᓛᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᑦᑎᐊᕙᐅᕗᖅ. ᒫᓐᓇ 

ᑳᓐᑐᕌᖃᑎᒋᓚᐅᕋᑦᑎᒍ  

ᓄᐊᔅᕙᔅᑎᐊᒃᑯᑦ, ᑖᓐᓇ ᐅᐊᓐ ᒫᓐ ᓛᓐ 

ᖃᕋᑕᐅᔭᓕᕆᒍᑎᕗᑦ ᐊᑐᓕᕋᑦᑎᒍ. 

ᐊᑐᓕᖅᑎᓪᓗᑎᒍ ᐊᖏᖃᑎᒋᓕᖅᑎᓪᓗᑎᒍ 

ᐊᖏᖃᑎᒋᓯᒪᔭᖅᐳᑦ ᓄᐊᔅᕙᔅᑎᐊᒃᑯᑦ  

ᑕᐃᒪᓐᓇ ᓄᑖᒥᑦ ᐊᑐᖅᐸᓪᓕᐊᓂᐊᓕᕋᑦᑕ ᑕᐃᒪᓐᓇ 

ᓵᑦᑐᑯᓗᒻᒥᑦ ᐅᐊᔭᖃᖅᑐᒥᑦ fibre optics-

ᖑᓂᕋᖅᑕᐅᔪᓂᑦ. ᑕᐃᒪᓐᓇ ᑎᑎᖅᑲᐃᑦ 

ᓱᑲᓐᓂᖅᓴᒃᑯᑦ ᐱᔪᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒪᑉᐱᒐᕐᒦᓪᓗᒍ 102-ᒥ 

ᑭᐅᔭᐅᓂᐊᕆᕗᖓᖃᐃ ᑕᐃᒪᓐᓇ? C-1778 ᑖᒃᑯᐊ 

ᑕᓚᕖᓴᒃᑯᑦ ᑲᑎᒪᑎᑦᑎᖃᑦᑕᕐᓂᖅ, 17681 $2-

ᒥᓕᐊᓐ ᐅᖓᑖᓅᕐᒪᑕ. ᑕᕝᕙᖃᐃ ᑖᒃᑯᐊ 

ᐊᔾᔨᐸᓗᒋᕙᖏᖅᑲᐃ ᓄᐊᔅᕙᔅᑎᐊᒃᑯᑦ 

ᖃᓄᐃᓕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᐅᖄᓚᐅᑎᒃᑰᖅᑐᑦ ᐃᓚᖏᓪᓗ ᖃᕆᑕᐅᔭᒃᑯᑦ. 

ᐊᓯᔾᔨᖅᐸᓪᓕᐊᓕᖅᐱᑖ ᑖᒃᑯᓂᖓ, 

ᐊᓯᔾᔩᓂᐊᓕᖅᐱᑖ ᐊᑐᖃᑦᑕᖅᑕᑦᑎᓐᓂᑦ 

ᓄᐊᔅᕙᔅᑎᐊᒃᑯᓐᓂᑦ ᐊᑐᓐᖏᖔᕐᓗᑕ ᐊᓯᖏᓐᓂᑦ 

ᐊᑐᖃᑦᑕᕐᓂᐊᓕᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ ᐊᓯᔾᔩᓂᐊᓕᖅᑐᒍᑦ ᑖᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᓚᕖᓴᒃᑯᑦ ᑲᑎᒪᔾᔪᑎᖃᖃᑦᑕᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔾᔪᑎᒋᓪᓗᒋᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ. ᑕᐃᒪᖃᐃ  

ᑕᒪᒃᑯᐊ ᓄᑖᓐᖑᖅᑎᑕᐅᕙᓪᓕᐊᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐄ, ᐊᕝᕕᐊᔾᔮᓐᖏᑦᑑᒐᓗᐊᑦ 

ᖁᕝᕙᕆᐊᖔᕐᓂᐊᖅᑐᖅᑲᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): 101-ᒨᕐᓗᓂ ᒥᔅᑕ ᕋᒻᐴᑦ 

ᐊᐱᖅᑯᑎᒋᖅᑲᐅᔭᖓ ᑖᒃᑯᐊ ᑲᑎᑦᑕᐅᓂᖏᑦ ᑖᒃᑯᐊ 

ᖃᐅᔨᓴᕐᓃᑦ ᓄᓇᓕᓐ. 1767 ᑳᓐᑐᕌᒧᑦ 

ᐅᓂᒃᑳᖅᑲᐅᒐᓗᐊᖅᑐᑎᑦ. ᒐᕙᒪᑐᖃᒃᑯᑦ 

ᐱᑕᖃᕆᐊᖃᖅᑎᑦᑎᒻᒪᑕ ᒑᓴᓖ 

ᑖᒃᓰᔭᐃᔭᖅᑕᐅᓂᖓᓄᑦ ᐊᒻᒪᓗ 

ᕿᒥᕐᕈᔭᐅᒋᐊᖃᕆᓪᓗᑎᒃ. 

 

ᑕᒪᓐᓇ ᐃᓱᒫᓗᑎᒋᓚᐅᕋᑦᑎᒍ ᐃᑉᐱᐊᕐᔪᒻᒥ 

ᑖᓐᓇᖃᐃ ᖃᐅᔨᒪᔨᑕᐅᔪᖅ 

ᐱᓕᕆᐊᖑᓯᒪᓐᖏᓐᓂᖓᓂ ᑖᒃᑯᓄᖓ ᒐᕙᒪᒃᑯᑦ 

ᐱᓕᕆᐊᕆᒋᐊᖃᖅᑕᖓᓄᑦ ᐋᓐᓂᐊᕕᒻᒥ 

ᑲᒪᒋᔭᐅᓯᒪᓐᖏᓐᓂᖓᓂ. ᐃᓛᒃ ᐊᐱᕆᔭᐅᓚᐅᕋᒪ 

ᖃᓄᐃᓕᐅᓕᕋᓗᐊᕐᒪᖔᑕ ᑖᓐᓇ ᐋᓐᓂᐊᕐᕕᒃ 

ᐱᓕᕆᐊᖑᓐᖏᓐᓂᖓ.  

 

ᑕᒪᒃᑯᐊ ᐅᓂᒃᑳᖅᑎᓪᓗᒋᑦ, ᑭᐊᒻ ᒪᑯᐊ ᐱᒋᔭᖏᑦ 

ᕼᐋᒻᒪᓚᒃᑯᓐᓅᕆᐊᖃᖅᑳᑦ ᒐᕙᒪᒃᑯᓄᓪᓗᓐᓃᑦ 

ᐅᕝᕙᓗᓐᓃᑦ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐱᒋᓕᖃᑦᑕᖅᑕᖏᑦ ᑖᒃᑯᐊ ᓄᓇᓖᑦ 

ᒐᕙᒪᖏᑦᑕ ᑖᒃᑯᐊ  

ᕼᐋᒻᒪᓚᒃᑯᓐᓄᑦ ᐱᒋᔭᐅᓕᖃᑦᑕᖅᑐᑦ ᐱᐊᓂᒃᑳᖓᑕ. 

ᑖᒃᑯᐊ ᓄᓇᓖᑦ ᑲᑎᒪᔨᖏᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐋᖅᑭᒋᐊᖁᓪᓗᒍ ᐃᑉᐱᐊᕐᔪᒻᒥ $2-ᒥᓕᐊᓐ 

ᑕᒪᓐᓇ ᐊᑐᖅᑕᐅᑐᐃᓐᓇᕐᓂᐊᖅᑐᖅ ᐸᕐᓇᐅᑎᓄᑦ, 

ᐃᓛᒃ ᐊᑐᖅᑕᐅᓂᐊᖅᑐᖅ ᐋᖅᑭᒋᐊᖁᓪᓗᒍ 

ᑎᑎᕋᖅᒪᔪᓂᑦ. ᕼᐋᒻᒪᓚᒃᑯᓐᓄᑦ 

ᐋᖅᑭᒋᐊᖅᑕᐅᒐᔭᕐᓗᓂ ᐱᖁᔨᕗᖔᕈᑎᓕᐅᕐᓗᑎᒃ 

ᕼᐋᒻᒪᓚᒃᑯᑦ ᑐᓂᓗᒌᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ? 

ᖃᓄᖅ ᐊᑲᐅᓐᖏᓕᐅᖅᓯᒪᔪᖅ 

ᐋᖅᑭᒋᐊᕈᓐᓇᖅᐱᑎᒍᑦ?  

 

ᐅᕙᒍᑦ ᓄᓇᓕᐅᓪᓗᑕ ᓲᕐᓗ, ᓄᓇᕗᑦ ᒐᕙᒪᒃᑯᑦ 

ᑖᒃᑯᐊ ᒑᓴᓖᒥᑦ ᑖᒃᓰᔭᐅᑏᑦ ᑖᒃᑯᓄᓐᖓᕆᐊᖃᖅᐸᑕ 

ᖃᓄᐃᓕᐅᖅᑕᐅᓐᓂᖏᑉᐸᑦ ᒐᕙᒪᒃᑯᓐᓄᑦ ᑕᐃᒫᒃ 

ᓄᓇᓕᓐᓄᒃᑲᓐᓃᕆᐊᖃᕋᔭᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓕᒡᓂ 

ᐊᔪᕐᓇᕋᔭᓐᖏᒻᒪᑦ ᖃᐅᔨᓴᕐᒪᖔᖅ ᑖᒃᑯᐊ ᓄᓇᓖᑦ 

ᐱᖁᑎᒋᒻᒪᒍ ᐱᓕᕆᔾᔪᑕᐅᒡᓗᓂᓗ ᑕᐃᒪᐃᒻᒪᑦ 

ᓇᒻᒥᓂᖅ ᑖᒃᑯᐊ ᐊᓯᔾᔩᕙᓪᓕᐊᒍᓐᓇᖅᑐᑦ 

ᑲᔪᓯᕙᓪᓕᐊᒡᓗᑎᒃ ᐲᖅᑕᐅᒐᓗᐊᖅᐸᑦ 

ᐃᓚᒋᐊᖅᑕᐅᒐᓗᐊᖅᐸᑦ ᑖᒃᑯᐊ ᐱᒋᒻᒪᒍ 

ᕼᐊᒻᒪᓚᒃᑯᑦ ᐃᑲᔪᖃᑦᑕᖅᑕᕗᑦ ᐃᓛ 

ᐃᑲᔫᑎᒋᐊᖃᖅᓯᒪᔪᑦ ᐱᕈᖅᐸᓪᓕᐊᓂᖏᓐᓄᑦ. 

ᐊᒻᒪᓗ ᑕᒪᒃᑯᐊ ᐱᑐᖃᕈᖅᐸᓪᓕᐊᔪᓪᓗ ᐱᒻᒪᑕ.  

 

ᑕᐃᒫᒃ ᐃᓱᒪᖅᓱᖅᑐᑦ ᓄᓇᓖᑦ ᑲᑎᒪᔨᖏᑦ ᑕᐃᒪ 

ᐃᓱᒪᖅᓱᕐᒪᑕ. ᐅᕙᒍᑦ ᐅᖃᐅᔾᔩᒍᓐᓇᖏᓐᓇᑦᑕ ᐅᓇ 

ᐋᖅᑭᓐᓂᖅᐸᓯᐅ ᐸᕐᓇᐅᑎᔅᓯᓐᓄᑦ ᑭᓯᐊᓂ 

ᐃᓱᒪᖅᓱᒻᒪᑕ ᐋᖅᑭᒃᓯᒪᒍᒪᒍᑎᒃ ᐸᕐᓇᐅᑎᒥᓄᑦ 

ᐸᕐᓇᐅᑎᒋᓐᖏᓐᓇᑦᑎᒍ. ᐄ ᐅᕙᑦᑎᓐᓄᑦ 

ᓇᑦᓯᐅᑎᖁᖃᑦᑕᖅᑕᕋᓗᐊᕋ ᑭᓯᐊᓂ ᐱᒌᓐᓇᖅᑕᖓ, 

ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ ᑕᒡᕗᖓ. ᓯᕗᓂᒃᓴᒧᑦ 

ᐃᓱᒪᓗᐊᓕᖅᑲᐅᕋᒪ ᐃᓛᓐᓂᒃᑯᑦ ᒐᕙᒪᑐᖃᒃᑯᓐᓄᑦ 

ᕿᒥᕐᕈᔭᐅᓕᓲᖑᒻᒪᑕ ᑖᒃᑯᐊ ᐸᕐᓇᐅᑏᑦ ᐃᒪᓐᓇ 

ᖃᐅᔨᒐᓱᐊᕈᑎᒋᓗᒋᖅᑲᐃ ᐅᑯᐊ ᐃᒪᐃᓘᓕᖅᑐᑦ 

ᓄᓇᓕᓐᓂᑦ ᕼᐊᒻᒪᓚᒃᑯᓪᓕ ᑖᒃᑯᐊ ᑲᒪᒋᐊᖃᖅᑐᑦ 

ᐅᓪᓗᒥᒧᓪᓗ ᐊᓐᖑᑎᓯᒪᒍᒪᔾᔪ. . . .  

 

ᑕᐃᒪᓐᓇᐃᑉᐸᑕ ᒑᔅᒧᑦ ᑖᒃᓰᔭᐃᔭᕈᑎᒃᓴᓄᑦ ᖃᓄᑎᒋ 

ᑕᒪᓐᓇ ᓴᖅᑭᖃᑦᑕᕆᐊᖃᖅᐸ ᖃᓄᑎᒋ 

ᐅᖃᖃᑦᑕᕆᐊᖃᖅᐸᑦ ᐅᕝᕙᓘᓐᓃᑦ ᒐᕙᑐᖃᒃᑯᑦ 

ᖃᐃᒃᑲᓐᓂᓛᖅᑲᑦ ᒪᕐᕉᒃ ᐊᕐᕌᒎᒃ ᓈᒻᒪᑎᒃ 

ᐅᖓᑖᓄᓪᓘᓐᓃᑦ ᑕᐃᒫᒃ ᕼᐊᒻᒪᓚᖁᑎᒃᑲ 

ᐅᖃᐅᑎᒍᒋᓐᓇᕐᓂᐊᕋᒃᑭᑦ ᑕᐃᒫᒃ ᐊᓐᖑᑎᓯᒪᔪᒥᑦ 

ᑐᑭᓯᒋᐊᕈᑎᒃᓴᖃᕈᒪᒐᓗᐊᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓂᕆᐅᒍᒪᒐᓗᐊᖅᑐᖓ 

ᐊᑐᖅᑕᐅᑦᓯᐊᖁᓪᓗᒍ ᕼᐊᒻᒪᓚᒃᑯᓐᓄᑦ ᑖᒃᑯᐊ 

ᐱᖁᑎᕐᔪᐊᖏᓐᓂ ᓈᓴᐃᓯᒪᖁᓪᓗᒋᑦ. ᐄ ᑕᐃᒫᒃ 

ᐱᖁᑎᔾᔪᐊᕗᑦ ᐱᑐᖃᕈᓕᕐᒪᑕ ᓄᑖᕈᕆᐊᓖᑦ ᐅᓇ  

ᐊᒥᐊᕆᐊᓕᒃ ᑕᐃᒫᒃ ᓯᕗᓂᒃᓴᒧᑦ 

ᐋᖅᑭᒃᓯᒪᔾᔪᑎᒋᓂᐊᕐᒪᒍ ᓄᓇᓕᒻᒥᓐᓄᑦ. ᓲᕐᓗ 

ᐊᔭᐅᕈᑎᖃᕐᓗᑎᒡᓘᓐᓃᑦ ᐱᒍᒪᔭᓂᒃ ᒐᕙᒪᒃᑯᓐᓄᑦ 

ᓱᓇᒥᑦ ᑖᒃᑯᐊ ᐊᔪᓐᓇᕋᔭᓐᖏᒻᒪᑦ 

ᖃᐅᔨᓴᕈᑎᖃᕐᓂᖅ ᑕᐃᒪᐃᒻᒪᑦ ᐱᑐᖃᐅᓗᐊᓕᕐᒪᑕ 

ᑕᒪᒃᑯᐊ ᐱᖁᑎᕐᔪᐊᖁᑎᕗᑦ ᑕᐃᒪ 

ᒪᓕᒐᓕᐅᖅᑎᒻᒥᓂᒃ ᐊᔭᐅᖅᑎᑦᓯᒍᓐᓇᖅᑐᖅ 

ᑭᓇᒥᒡᓘᓐᓃᑦ ᐃᑲᔪᕈᓐᓇᖅᑐᒥ. ᑕᒪᒃᑯᐊ 

ᐱᐅᓯᕚᓪᓕᖁᓪᓗᒋᑦ ᓄᓇᓕᐅᑉ ᒪᑭᒪᔾᔪᑎᖏᑦ 

ᐱᖁᑎᕐᔪᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᒡᓕᖅ ᑖᓐᓇ C130 ᑖᒃᑯᐊ ᐃᒪᓕᕆᓂᕐᒧᑦ 

ᖃᐅᔨᓴᕈᑕᐅᔪᑦ 244,000 ᒥᓂᔅᑕᐅᑉ 

ᐅᓂᒃᑳᕈᓐᓇᖅᑲ ᑖᓐᓇ ᑳᓐᑐᕌᒃ ᓱᓇᒧᑦ 

ᐊᑐᓚᐅᕐᒪᖔᖅ ᐊᒻᒪᓗ ᖃᓄᖅ ᑲᒪᒋᔭᐅᒻᒪᖔᖅ 

ᓲᕐᓗ ᒪᑯᐊ ᒪᓕᒋᐊᓖᑦ ᒪᓕᑦᑕᐅᒐᓗᕐᒪᖔᑕ 

ᐅᓂᒃᑳᕆᐊᖃᕐᓃᒡᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᓯᐊᕙᖅ ᒥᔅᑕ 

ᐃᐊᓕᐊᑦ. ᑖᓐᓇᓕ ᑕᓪᓕᒪᓄᑦ ᐊᕐᕌᒍᒧᑦ ᐊᕐᕌᒍᓄᑦ 

ᐸᕐᓇᐅᑎᖃᕐᓂᕐᒧᑦ ᑐᕌᖓᓚᐅᖅᑐᖅ ᑖᒃᑯᐊ 

ᐃᒪᓕᕆᔾᔪᑏᑦ ᐊᐅᓚᒍᓐᓇᖁᓪᓗᒋᑦ ᓱᕋᖁᓇᒋᑦ 

ᑕᐃᒫᒃ ᐃᓱᒪᓇᓱᓕᐅᕋᓱᐊᕐᓂᖏᓐᓂ 

ᖃᓄᐃᓘᕐᓂᐊᕐᒪᖔᑕ. ᑖᒃᑯᐊ ᐱᓕᕆᐊᖑᑎᓪᓗᒍ 

ᐃᒪᓕᕆᔾᔪᑕᐅᔪᑦ ᑭᓈᓗᓕᕆᔾᔪᑕᐅᓂᐊᖅᑐᒡᓗ  

ᑖᒃᑯᐊ ᐋᖅᑭᑉᐸᓪᓕᐊᒐᓱᐊᓕᖅᑕᕗᑦ ᑕᒪᓐᓇ 

ᐱᓕᕆᐊᖑᔭᐅᓚᐅᖅᑐᖅ ᑕᒪᓐᓇ ᐊᑐᖅᑕᐅᔪᖅ 

ᐊᐅᓚᐃᓐᓇᖁᓪᓗᒍ ᐃᒪᓐᓇ ᐊᓯᐊᓂ 

ᐱᓂᐊᖅᑎᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᓱᒧᖓ ᑕᓪᓕᒪᓄᑦ ᐸᕐᓇᐅᑕᐅᓯᒪᔪᖅ 

ᐱᓕᕆᐊᒃᓴᓄᑦ ᐃᓕᒃᓯᓐᓄᑦ ᑐᓂᔭᐅᓯᒪᓕᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐊᓂᒃᑕᐅᓯᒪᓕᖅᑐᖅ 

ᐱᓯᒪᓕᖅᑕᕗᑦ ᐊᒻᒪᓗ ᕿᒥᕐᕈᓕᖅᑕᕗᑦ ᒫᓐᓇ 

ᐅᖃᐅᓯᖃᑦᑎᐊᕋᓗᐊᕐᒪᖔᖅ ᐃᓘᓐᓇᖏᓐᓂᒃ 

ᐊᐅᓚᑦᑎᔪᖃᓐᖏᒃᑲᓗᐊᕐᒪᖔᖅ ᑲᒪᒋᔭᐅᒋᐊᓕᓐᓂᑦ 

ᕿᒥᕐᕈᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ ᐅᓂᒃᑳᖃᑦᑕᕆᐊᖃᓐᓂᖅ 

ᓄᓇᓕᓐᓄᑦ ᐱᕕᒃᓴᖃᖅᑎᑕᐅᖃᑦᑕᒥᒻᒪᑦ. 

ᖃᓄᑎᒋᓕ ᕿᒥᕐᕈᒋᐊᖃᓐᓂᐊᖅᐱᓯ ᑖᒃᓱᒥᖓ 

ᐸᕐᓇᐅᑎᒥᒃ? ᒥᓂᔅᑕᓅᕆᐊᖃᓐᓂᐊᕆᓪᓗᓂᖃᐃ? 

ᑲᑎᒪᔨᕋᓛᓂᑦ ᐋᖅᑭᒃᓯᔪᖃᕆᐊᖃᓚᐅᕋᓗᐊᕐᒪᑦ 

ᑖᒃᑯᓄᖓ ᑕᓪᓕᒪᓄᑦ ᐸᕐᓇᐅᑎᓂᑦ. ᐃᒫᒃ 

ᕼᐋᒻᓚᒃᑯᑦ ᖃᓄᖅ ᖃᐅᔨᒪᓕᕈᓐᓇᕐᓂᐊᖅᑲᑦ ᑖᒃᑯᐊ 

ᐸᕐᓇᐅᑎᖏᑦ ᖃᓄᐃᓘᖅᑕᐅᓕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᐊᕐᓇᖅᐳᖅ 

ᐅᖃᕈᓐᓇᖏᓐᓇᒪ ᒫᓐᓇ ᖃᖓ ᓄᓇᓕᓐᓄᑦ 

ᐅᑎᕐᓂᐊᕐᒪᖔᑕ ᖃᐅᔨᒪᓐᖏᓇᑦᑕ ᒫᓐᓇ ᓱᓕ  

ᐅᖃᓕᒫᖅᐸᓪᓕᐊᒐᑦᑎᒍᑦ ᑖᒃᑯᐊ  

ᐸᕐᓇᐅᑎᖏᑦ ᐃᓕᖅᑯᓯᐅᕈᔪᒃᑐᒥᒃ ᐊᑐᕆᐊᖃᕐᒪᑕ. 

ᑭᓯᐊᓂ ᓇᓗᓇᐃᕐᕕᒋᕙᕋ ᒪᓕᒐᓕᐅᖅᑎ 

ᐅᖃᕐᕕᒋᑦᑎᐊᕐᓂᐊᖅᑕᕗᑦ ᓄᓇᓕᒻᒥᐅᑕᐅᔪᑦ 

ᐱᕕᒃᓴᖃᖅᑎᓪᓗᒋᓪᓗ.  

 

ᐃᒃᓯᕙᐅᑖᖅ, ᓂᕆᐅᒍᒪᕗᖓ ᒫᓐᓇᒫᖅ ᑖᒃᑯᐊ 

ᐱᓕᕆᐊᕆᓯᒪᒍᒪᓕᕐᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓴᖅᑭᑦᑎᔪᓐᓇᕋᔭᖅᐹ ᑖᒃᑯᓄᖓ ᑕᓪᓕᒪᓄᑦ 

ᐊᕐᕌᒍᓄᑦ ᐸᕐᓇᐅᑕᐅᓯᒪᔪᓄᑦ ᒫᓐᓇ ᑲᑎᒪᑎᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐋᒡᒐ, ᐱᔪᒪᓐᖏᓪᓗᖓᐅᓐᖏᒻᒪᑦ, 

ᑭᓯᐊᓂ ᕿᒥᕐᕈᖅᑳᕆᐊᖃᕋᑦᑎᒍ 

ᐱᐊᓂᒃᓯᒪᑦᑎᐊᕋᓗᐊᕐᒪᖔᖅ 

ᓈᒻᒪᑦᑎᕋᓗᐊᕐᒪᖔᑕᓗ. ᓴᖅᑭᑦᑎᒍᒪᒐᔭᓐᖏᓐᓇᒪ 

ᐃᒫᒃ ᕿᒥᕐᕈᓚᐅᓐᖏᑕᑦᑎᓐᓂᒃ ᐊᒻᒪᓗ ᑖᒃᑯᐊ 

ᑭᐅᔭᐅᓯᒪᑦᑎᐊᕋᓗᐊᕐᒪᖔᑕ ᖃᐅᔨᓚᐅᓐᖏᓪᓗᑕ. 

ᑕᐃᒃᑯᐊ ᑕᑕᑎᖅᑕᐅᓯᒪᒋᐊᓖᑦ ᐅᖃᐅᓯᐅᒋᐊᓕᓕᒫᑦ 

ᑕᕝᕙᓃᑦᑐᐃᓐᓇᐅᓕᖅᐸᑕ ᐱᐊᓂᒃᑕᐅᑉᐸᑕ ᐊᒻᒪᓗ 

ᑖᒃᑯᓂᖓ ᐊᐱᖅᑯᑕᐅᔪᓕᒫᓄᑦ ᑭᐅᔭᐅᓯᒪᓕᖅᐸᑕ 

ᓴᖅᑭᒍᓐᓇᔾᔮᓐᖏᓐᓇᒃᑭᑦ ᑕᕝᕙᓂ  

ᒫᓐᓇ ᑲᑎᒪᓂᑦᑎᓐᓂ ᐅᓪᓘᓐᓂᒃ ᒪᕐᕉᓐᓄᑦ 

ᐅᖓᑖᓅᕆᐊᖃᓐᓂᐊᕐᒪᑦ ᕿᒥᕐᕈᓂᕗᑦ 

ᑲᒪᒋᔭᐅᓂᖐᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᑖᒃᑯᐊ ᑲᑎᑕᐅᓯᒪᔪᑦ ᐊᔪᕐᓇᕋᔭᓐᖏᒻᒪᑦ 

ᖃᐅᔨᓴᓐᓂᕐᒧᑦ. ᑖᓐᓇ ᒥᓂᔅᑕ 

ᓴᖅᑭᑦᑎᓂᐊᓚᐅᖅᓯᒪᒻᒪᑦ. ᑖᒃᑯᐊᑦᑕᐅᖅ 

ᓴᖅᑭᓛᕆᕕᒌᑦ? ᑕᑯᓯᒪᒐᒃᑯ ᐃᒃᐱᐊᕐᔪᒻᒥ ᖃᓄᖅ 

ᓴᖅᑭᑕᐅᒋᐊᖃᕋᔭᕐᒪᖔᑕ ᕿᓪᓕᖅᑐᓪᓗᑭᐊᖅ 

ᐃᔾᔪᐊᓘᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᑕᖅᑭᓂᐊᕐᓂᕈᒃᑭᑦ ᓄᓇᓯᐅᑎᓂᑦ ᐱᖓᓱᓂᑦ 

ᑕᑕᓪᓗᒋᑦ.  

 

ᑭᐅᓗᒍ ᑖᓐᓇ. ᐱᖁᑎᒋᒻᒪᒋᑦ ᑖᒃᑯᐊ ᓄᓇᓖᑦ. 

ᐊᖏᖅᑕᐅᓚᐅᕐᓗᖓ ᑭᓯᐊᓂ ᓄᓇᓕᓐᓄᑦ 

ᓴᖅᑭᒍᓐᓇᕋᔭᕋᒃᑭᑦ ᐸᐃᑉᐹᖁᑎᒋᒻᒪᒋᑦ. ᑭᓯᐊᓂ 

ᖃᕋᓴᐅᔭᒃᑯᑦ ᐱᔭᐅᒍᓐᓇᕋᔭᖅᑑᒐᓗᐊᑦ. ᑖᒃᑯᐊ 

ᒪᓂᒪᓕᑐᐊᖅᐸᑕ ᑕᑯᔭᐅᒍᓐᓇᑦᑎᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 100-ᒥ ᑳᓐᑐᕌᒃ C1740 ᑖᒃᑯᐊ 

ᕿᒥᕐᕈᓪᓗᒋᑦ ᐊᔾᔨᒌᖏᓐᓂᒃ ᑳᓐᑐᕌᖑᔪᑦ ᖃᖓᑕᔫᒦᒃ 

ᓴᓪᓕᕐᓄᑦ. ᒥᓂᔅᑕ ᐅᖃᕈᓐᓇᖅᐹ  

ᓱᓇᐅᓚᐅᕐᒪᖔᖅ ᑖᓐᓇ ᑲᓐᑐᕌᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐃᒫᒃ ᐅᖅᓱᐊᓗᑭᒃᓴᓕᓕᓚᐅᕐᒪᑕ 

ᑕᐃᒫᒃ ᐊᔾᔭᖅᓯᒋᐊᖃᓕᓚᐅᖅᑐᒍᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖃᕈᓐᓃᕋᒪ. ᐊᖏᖅᐱᑖ ᐱᔭᕇᕋᑦᑎᒍ 

ᓴᖅᑭᑕᐅᓯᒪᔪᖅ ᑎᑎᖅᑲᒥᒃ 248 - 3(2), 249 - 

3(2), ᐊᒻᒪᓗ 251 - 3(2)? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ. ᒥᓂᔅᑕᖃᐃ ᐊᓯᖏᓐᓂᒃ 

ᐊᐱᖅᓱᖅᑕᐅᖃᑎᖃᕈᒪᔪᖅ? ᑕᕝᕙᓃᖅᑰᓐᖏᒻᒪᑕ, 

ᐃᒻᒪᖄ ᑕᕝᕗᖓ ᓄᖅᑲᓕᕈᑦᑕ ᓈᒻᒪᒃᓯᔪᖅ ᖃᐅᑉᐸᑦ 

ᑲᔪᓯᒃᑲᓐᓂᓛᕐᓗᑕ. ᐊᑏ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᖁᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᐊᒻᒪ ᐋᔩᕈᑕᐅᔪᓐᓇᕋᓂ. 

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ 

ᑲᔪᓯᕗᖅ. ᓄᖅᑲᖁᔨᓂᐊᓕᕋᒪ. 

 

ᐃᖅᓱᒃᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ ᒥᓂᔅᑕ 

ᐱᖃᑎᖏᓪᓗ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑎᓐᓄᑦ. 

ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ. 

ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑖᒃᑯᐊ 

ᑲᑎᒪᔨᕋᓛᖁᑎᑎᑦ ᑲᑎᒪᐅᑎᖃᖅᑲᐅᕗᑦ 

ᓴᖅᑭᑕᐅᓯᒪᔪᑦ ᑎᑎᖅᑲᓂᑦ 248 - 3(2), 249 - 

3(2), 251 - 3(2), 274 - 3(2), ᐊᒻᒪ 275 - 

3(2), ᐊᒻᒪᓗ ᓄᖅᑲᕈᒪᓕᖅᑐᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᓕᐅᖅᐲᑦ, ᒥᔅᑕ 

ᓯᐊᓪ? ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᐄ, ᐱᖁᔨᕗᖔᓕᐅᖃᑖᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ, 

ᒥᔅᑕ ᓯᐊᓪ. ᐱᖁᔨᕗᖔᖅᑐᖃᕐᒪᑦ. ᐊᐃᐲᔪᖃᖅᐹ? 

ᒥᔅᑕ ᐊᐅᐸᓗᒃᑐᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 

 

ᑲᑎᒪᔾᔪᑎᒃᓴᑦᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 21. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᒋᑦ ᒪᓕᒐᓕᐅᖅᑎᓕᒫᑦ ᑲᑎᒪᓛᕐᒪᑕ 

ᖃᐅᑉᐸᑦ ᐅᓪᓛᒃᑯᑦ 10:00-ᒧᐊᖅᐸᑦ ᓇᓄᒻᒥ.  

 

ᑲᑎᒪᔾᔪᑎᔅᓴᐃᑦ ᔫᓂ 7-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐊᐃᑉᐹᓂ, ᔫᓂ 7-

ᖑᓇᓱᓐᓂᖓᓂ, 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:35-ᒧᐊᖅᑎᓪᓗᒍ



 

 

 


